


ЧӐВАШ ИСКУССТВИН КЕРМЕНЁ

Сирӗн умра — Шупашкарти чи илемлӗ ҫурт- 
сенчен пӗри. Виҫҫёмёш ҫул ёнтё ҫакӑнта Чӑваш- 
сен К. В. Иванов ячӗпе хисепленекен музыкӑпа 
драмӑ академи театрё ёҫлет. Кашни каҫ ҫак ис
кусства керменне 700—800 ҫын пухӑнать,— вё- 
сем унта драмӑллӑ спектакльсем пӑхаҫҫё, опера- 
сем итлеҫҫё...

Революциччен чӑвашсен театр пулман, вӑл 
Аслӑ Октябрь тивлечёпе ҫуралса ӳснё. Хёрёх 
пилёк ҫул каялла драмкружокран пуҫланса кай- 
нӑскер, чӑваш театрё ҫултан ҫул ӳссе, аталан- 
са пынӑ, хальхи вӑхӑтра вӑл Российӑ Федераци- 
йӗнчи чи лайӑх тсатрсемпе пёр ретре тӑрать.

Икё ҫул каялла вӑл драмӑ театрёнчен музы- 
капа драмӑ театрё пулса тӑчӗ. Ҫавна май чӑваш- 
сен оперӑ искусстви ӑнӑҫлӑн аталанма тытӑнчё. 
Икё ҫул хушшинче эпир хамӑрӑн театрӑн сцени 
ҫинче «Шывармань», «Евгений Онегин», «Ча
пай» оперӑсем куртӑмӑр. «Чапай» оперӑна Мус- 
кава илсе кайса Кремльти театрта та кӑтартма 
май килчё. Нумай пулмасть театр ҫӗнё оперӑ — 
«Хамӑр ял» кӑтартрё. Ана А. Алга либретти 
тӑрӑх Ф. Васильев композитор ҫырнӑ.

Кунпа пёрлех, театр ҫёнёрен ҫёнӗ драмӑллӑ 
спектакльсем хатӗрлет, коммунизм тӑвакан хас- 
тар ҫынсен сӑнарёсемпе вёсен паттӑр ёҫёсене кӑ- 
тартма тӑрӑшать.

В. И с а е в  фотоӳкерчӗкӗ.

ИСКУССТВА ХАЛӐХӐН ПУЛМАЛЛА
Ксммунистсен партийӗ совет художества ин- 

теллигепцийӗн творчествӑлла ӗҫӗшӗн ялан тӑрӑ- 
шать, ӑна пёрмай пулӑшса тӑрать. Ку ёнтё 
социализмла реализм искусствин пысӑк пёлте- 
рӗшне, вӑл халӑхӑн коммунизм ҫёнтерёвёшён пы- 
ракан кёрешёвёнче паллӑ вырӑн йышӑннине 
яр-уҫҫӑн кӑтартса парать.

Пирӗн художествӑллӑ культура Октябрьти со
циализмла аслӑ революции, ҫӗнӗ пурнӑҫ тӑвакан 
коммунизм идеологийён ялавё айёнче аталанса 
пырать, вӑл миллионшар ҫыисемшён оптимизм, 
савӑнӑҫ, хастарлӑх ҫӑлкуҫё пулма тивёҫ.

«X а л ӑ х  п у р н ӑ ҫ ё п е  ҫ и р ё п  ҫ ы х ӑ н с а  
т ӑ ни ,  с о ц и а л и з м  л ӑ  п у р н ӑ ҫ ӑ н  пуя н-  
л ӑ х ё п е  н у м а й  т ё р л ё  е н ё с е н е  т ӗрёс ,  
п ы с ӑ к  ӑ с т а л ӑ х п а  к ӑ т а р т с а  п а н и ,  
ҫ ӗ н н и н е ,  ч ӑ н - ч ӑ н  к о м м у н и з м л ӑ  пур-  
н ӑ ҫ а  х а в х а л а н с а ,  и л е м л ӗ н  с ӑ н л а с а  
п а н и  о б щ е с т в ӑ н а  м а л а л л а  к а й м а  
ч а р а к а н  ч ӑ р м а в с е н е  п у р н е  т е  пи т -  
лени» литературӑпа искусства аталанӑвёи тёп 
ҫул-йёрё пулса тӑрать,— тесе кӑтартса панӑ 
КПСС X X II съезчё йышӑкнӑ Программӑра. 
Литературӑпа искусства аталанӑвӗн ыйтӑвёсем, 
халӑх массисене эстетикӑллӑ воспитали парас 
ыйтусем — идеологи ёҫён чи кирлё ыйтӑвёсем 
пулса тӑраҫҫё, ҫавӑнпа та вёсене, В. И, Ленин 
вёрентнё пек, ялан куҫ умёкче тытас пулать.

Коммунистсен ленинла партийё, литература- 
па искусствӑна халӑхшӑн ёҫлес ҫулпа, комму- 
низмӑн аслӑ идеалёсем майлӑ аталантарса пыр- 
са, талантлӑ писательсен, искусства деятелёсен 
чаплӑ та пултаруллӑ кадрёсене пӑхса ӳстерчё, 
художествӑллӑ творчествӑна нихҫан пулман хӑ- 
затпа чечекленсе ҫёкленме условисем туса пачё. 
Сталина ытлашши пысӑка хурас кӑлан йызӑр 
сиенёсеке ҫине тӑрса, ленинла тӗрёслёхпе, ӑслӑн 
та ҫирёп пётерсе пырса, парти талантӑн хӑйне 
евёр илемне, художникӑн хӑйне уйрӑм творчест- 
вине палӑрма чарса тӑнӑ чӑрмавсене пурне те 
пётерчё. Ҫакна КПСС X X  съезчё хыҫҫӑнхи ҫул- 
сенче ҫырнӑ нумай-нумай ҫёкӗ произведенисем, 
партии ҫёнё Программин иде^шсемпе хавхаланса 
ҫыриӑ произведенисем, уйрӑм ҫыина пысӑка хуиӑ

вӑхӑтра мён-мён пулни ҫинчен хӑюллӑи та ҫнвёч 
калакан, совет халӑхӗн аслӑ пултаруллӑ ёҫне 
сӑнласа паракан произведенисем ёнентерӳллё 
кӑтартса параҫҫё,

Уйрӑм ҫынна ытлашши пысӑка хурас йӑла лн- 
тературӑпа искусства аталанӑвне пӳлсе тӑнӑ; ҫав 
йӑлаи пысӑк сиенӗсене пӗтерни ленинла прин- 
ципсен — идейӑлӑх, халӑхлӑх, реализм принци- 
пёсен, художник ёҫё халӑх пурнӑҫёпе уйрӑлми 
тачӑ ҫыхӑнса тӑрас принципӑн хӑватлӑ вӑйне кӑ- 
тартса парать. Н. С. Хрущевӑн «Литературӑпа 
искусства халӑх пурнӑҫёпе тачӑ ҫыхӑнса тӑмал- 
ла» тата «Аитературӑпа искусствӑн ҫёнё ҫитё- 
нёвёсем патне» ятлӑ паллӑ произведенийёсем 
ҫав принципсене ку чухнехи условисенче малал
ла аталантарса ҫирёплетеҫҫё. Ҫав произведени- 
сенче творчества работникӗсен чи кирлӗ задачи- 
сем ҫинчен, вёсен обществӑри пысӑк тивёҫё 
ҫинчеи, коммунизм тӑвас ёҫри, ёҫ ҫыннисене ком- 
мунистла воспитани парас ёҫри вырӑнӗпе ролё 
ҫинчен питё лайӑх та уҫӑмлӑ каласа панӑ.

Мускаври художниксен произведенийёсен вы- 
ставкине хакласа, Н. С. Хрущев ҫапла каларё: 
«К и р е к  м ё н л е  в ы с т а в к ӑ р и  п е к е х ,  
к у н т а  л а й ӑ х  ё ҫ с е м  те,  в ӑ т а м  ё ҫ с е м  
те,  я п ӑ х  ё ҫ с е м  т*ё п у р. В ы с т а в к а  
й ё р к с л е к е н с е м  ч ы л а й  ҫ ё р т е ,  а х ӑ р т -  
нех,  н а ч а р  та  ю р ӑ х с ӑ р  п р о и з в е д е -  
н и с е н е  х ӳ т ё л е к е н с е н  с ӑ м а х ё н ч е н  ир-  
т е й м е н  п у л а с ,  л и б е р а л и з м п а  ки-  
л ё ш с е  т ӑ н ӑ .  А н ч а х  ун п е к  п о л и т и к а  
С о в е т  С о ю з ё н ч и  с о ц и а л и з м л а  р е а 
л и з м  и с к у с с т в  и не  м а л а л л а  ҫёклен-  
м е и у л ӑ ш а с ҫ у к. И с к у с с т в ӑ н а  е р т с е 
п ы р а с  ё ҫ р е  и д е й ӑ л л ӑ  ҫ и р ё п л ё х п е  
п р и н ц и п л ӑ х ,  у ҫ ӑ м л ӑ х ,  т ё р ё с л ё х  к и р 
лё;  п и р ё н  и с к у с с т в а  а т а л а н ӑ в ё и — 
к о м м у н и з м  т ӑ в а к а н  х а л ӑ х  и с к у с с т -  
в н н  а т а л а н ӑ в ӗ н  т ё п  ҫ у л - й ё р ё н ч е н  
к и р е к  м ё н л е  с у л ӑ н н и п е  те,  к и р е к  
м ё н л е  п ӑ р ӑ н н и п е  те  к и л ё ш н и  п у л 
ма  л л а м а р».

Искусствӑри тёрёс политика вӑл—партилёхён, 
коммунистла идейӑлӑхӑн ленинла политики. Шӑ-

пах ҫавӑн пек полнтикӑи ҫирӗп никёсё ҫипче 
социализмла реализмӑн аслӑ искусстви ӳссе тё- 
рекленчё, ку политикан нимле ҫемҫешкелёх те, 
пурне те каҫаракан либераллӑх та, ҫёрёк сенти- 
менталлӑ маниловщина та ҫук.

Шӑпах ҫакна манаҫҫё ёнтӗ, илемлёхён ҫёнё сӑ- 
нарӗссие хӑюллӑи шыранҫи туса, хӑюллӑ пона
тореем пуланҫи пулса, пирён реализмла искусст- 
вӑн мухтавлӑ традицийёсенчен пӑрӑнса каякан 
художниксем. Чӑн-чӑн ҫёнёлёх ялан художест- 
вӑллӑ творчествӑн унчченхи опытёнчен ҫуралнӑ, 
ҫав опытӑн мён пур лайӑх, прогрессивлӑ енёсене 
малалла аталантарнӑ, ҫёнё пусама ҫёкленӗ. Чан- 
чан "ҫёнёлёх нацин художествӑллӑ культурИн 
малтд пыракан традицийӗссне анархистла.пӑра- 
хӑҫланипе ниепле те килёшме пултараймасть. 
Суя новаторсем, пурнӑҫран, халӑх кёрешӗвёпе 
ёҫёнчен пӑрӑнса, хевеланӑҫёнчи «модӑ» хыҫҫӑн 
ним шухӑшламасӑр каяҫҫӗ, буржуалла тёнчен 
мораль енчеи пӑсӑк, формализмла искусствине 
мёскёнле пӑхӑнса ёҫлеҫҫё, буржуалла тёнче нс- 
кусстви вӑл пирён пурнӑҫшӑн, пирён эстетикӑл- 
лӑ идеалсемшӗн, пирӗн илемлёх аталанӑвёшён 
пётёмпех ют.

Социализмла реализм искусствин иртнӗ вӑ- 
хӑтран юлнӑ аслӑ художествӑллӑ пуянлӑх пур, 
вал пирён ҫёршывра социализм тунӑ мухтавлӑ 
ҫулсекче, коммунизм обществи анлӑн туса пынӑ 
ҫулсенче питё пысӑк опыт пухнӑ. Ҫак искусства 
хӑйён хупӑлчипе хупӑнса лармасть, вӑл паянхи 
тӗнче культурин лайӑх, прогрессивлӑ, чӑинипех 
ырӑ енёсене пурне те илсе тӑрать, вӑл хӑйён пур- 
нӑҫёпе, хӑйӗн содсржанийёпе чӑннипех интерна- 
ционаллӑ искусства. Ку вӑл ӑна малалла аталан- 
тарма, чечекленсе ҫёкленме хӑват парагь.

Социализмла искусства, пирён халӑх абстрак
ционизма татӑклӑнах сивлеҫҫё; анчах хӑш-пёр 
ҫмнсем, абстракциэнизмӑн куҫкёрет реакциллӗ, 
халӑха хирёҫле пёлтерёшне курма шутламасӑр, 
сасартӑк ун хыҫҫӑн кайма пикеннё. Социализмла 
искусства ҫавӑн пекех уйрӑм музыкантсем мз^зы- 
кӑ ҫыркалакан ниме тӑман буржуалла музыкант
сем хыҫҫӑн ним уямасӑр кайнине те татӑклӑн 
сизлет, ҫав музыкантсем пётӗм совет музышше

кёрлекен-шавлакан джаз евёр туса хума та жа- 
тёр. Хыҫҫӑн кайни, ют модӑсем илни вӑл — ху- 
дожествӑллӑ творчества мар. Чӑн-чӑн художник 
ют сасӑпа юрламасть.

Литературӑпа искусствӑн хӑш-пёр деятелёсеи 
пултарулӑхӗнче тёрёс мар туртӑмсем палӑрни 
творчества организацийёсен ёҫёнчи иысӑк ҫит- 
менлёхсене кӑтартса парать. Ҫав организаци- 
сем, пёр-пӗр явление хак памалла пулсан, хӑш 
чухне ҫирёп требованисем лартмаҫҫё,* либера- 
лизмпа килёшеҫҫё, творчествӑн чи кирлӗ ыйтӑ- 
вёсене принциплӑ, ҫивёч сӳтсе явасран пӑрӑнаҫ- 
ҫё. Литературӑпа искусствен талантлӑ, пурӑима 
пултарагҫац вӑйёсене рурне те социализмла реа
лизм принципёсен, коммунизмӑн аслӑ идеалё- 
сен Никёсӗ ҫинче пӗтёҫтересси вӑл — мён пур 
творчества союзёсен задачи. Ҫак пысӑк та ырӑ 
задачӑна пурнӑҫа кёртес ёҫре партипе комсомол 
организацийӗсем, пирён совет общественноҫё, 
пичет, радио, телевидени пысӑк вырӑнта тӑраҫ- 
ҫё. Вёсен искусствӑра малта пыраканнине, та- 
лантлине нурне те пулӑшса тӑмалла, литература 
деятелёсемпе халӑх пурнӑҫё, коммунизм строи- 
тельствин практики хушшинчи ҫыхӑнӑва ҫирёп- 
летсе пымалла, идейӑсӑрлӑха хирёҫ, пирён ис
кусства аталанӑвён — коммунизм тӑвахаи халӑх 
искусствин аталанӑвӗн тёп ҫул-йёрёнчен кирек 
мӗнле пӑрӑнса, сулӑнса кайнине хирёҫ ним ки- 
лёшмесёр кёрешмелле.

В. И. Ленин сӑмахёсем пирён творчества ра- 
ботиикёсене хавхалантаракан халал пулса тӑ- 
малла: «И с к у с с т в ӑ х а л ӑ х  ӑн п у л м а л -
ла.  У н ӑ и ёҫ ҫ ы н н и  м а с с и с е н  чи а и л а  
с и й ё с е н ч е  х ӑ й ё н  т а р ӑ н  т ы м а р ё с е н е  
я м а л л а .  В ӑ л  ҫ а в  м а с с ӑ с е м  ӑ н л а н а -  
кан,  в ё с е м  ю р а т а к а н  и с к у с с т в а  пул-  
м а л л а».

Ленин халалӗсене пурнӑҫа кёртсе пырса, Ком- 
мунистсен партийё, пирён искусства чечекленсе 
ҫёклентёр тесе, коммунизмшӑн пыракан кёрешӳ- 
ре искусства рольне ӳстсрес тесе, куллен тӑрӑ- 
шать.

(«П равда»  хаҫатйн 1962 ҫулхи  
декабрей 3-мӗшӗнчи умстатйинчен.)



Влас ПАЙМЕН

Х,гул а  ҫуле ҫулӗ
К а л а в

1^ ЛЁК-АВАЛ ҫак ҫул пирӗншӗн Хула ҫулӗ 
■^пулнӑ. Хула ҫыннисемшӗн вӑл мӗн ятлӑ 
пулнӑ-ши? Ун пирки эпӗ халӗ тин, хуларан 
яла кайма тухсан, шухӑшласа илтӗм, Халӗ 
йӑл пирӗншӗи Ял ҫулӗ пулса тӑчӗ.

Инҫе ҫула каякан автобус ҫине ларма ҫӑ- 
мӑл мар. Машинӑ умне сурӑх кӗтӗвӗ пек кӗ- 
пӗрлентӗмӗр. Пӗрне-пӗри ларма чӑрмантарса 
ҫуйӑхрӑмӑр, шавларӑмӑр. Кайран пур пӗрех 
пуфте лӑплантӑмӑр, чиперех вырнаҫрӑмӑр. 
Тахӑшӗ номерленӗ билетпах вырӑнсӑр юлнӑ. 
Вӑл та лӑпланчӗ-ха: чӑматанӗ ҫине вырнаҫ- 
рӗ. Ак тамаша! Халӗ пирӗн машинӑ умӗнче 
тата тепӗр ушкӑн халӑх кӗпӗрленчӗ. Кусем 
ҫул тӑршшӗпех ура ҫинче тӑрса пыма килӗ- 
шекеннисем иккен,— ҫывӑх ялсене каякан- 
нисем. Вӗсене автобус станцинче билет сут- 
маҫҫӗ, шофер хӑй сутать. Халь ӗнтӗ чӑма- 
таисем те чӑрмантараҫҫӗ,— хӑть пуҫ тӑрне 
ҫыхса хур, хӑть пӑрахса хӑвар. Тӑвӑр. Пӑчӑ. 
Кансӗр. Ҫапах та ларнисем те, ура ҫинчисем 
те шӑп, тӑп. Автобус ҫине лекейменнисем ҫеҫ 
ҫухӑйса юлчӗҫ.

Машинӑмӑр тикӗт сӗрмен, шултӑрканӑ 
кӑрман пек тайкаланса, чӑрӑклатса аран 
тапранчӗ. Пассажирсем ҫӑмӑллӑн сывласа 
илчӗҫ. Пӗрне-пӗри кӳрентеркеленине манчӗҫ 
пуль: йӑл кулкаласа илеҫҫӗ, паллаша пуҫла- 
рӗҫ. Пурте кӑмӑллӑ ҫынсем пекех. Манпа 
юнашар лараканнишӗн те автобусӗ кӑрман 
пек туйӑнать иккен. Вӑл чӑн сӑмаха шӳт 
туса каланӑ пек хуравларӗ:

— Хамӑн вӑрҫӑчченхи шлепкене хурса 
тавлашма пултаратӑп: ку сӗрмен кӑрман 
пире Типҫырмана та илсе ҫитереймест!

Шоферӗ хӑйён ҫаврашкине алӑран ямасӑ- 
рах пирӗн еннелле ҫаврӑнса пӑхрӗ. Хӑй пат-

вар ҫын, сарӑскер. Вырӑс ҫынни пулсан та, 
пушкӑрт сӑнлӑрах. Хир енчисем пулас. Вӑл 
сасӑпах кӑмӑллӑн кулса ячӗ, юлташпа чӑна- 
хах тавлашнӑ пек пулса калаҫрӗ:

— Сехет те хӗрӗх минутран, графикран 
ҫирӗм минут маларах, вырӑна ҫитмесен, шо
фер правине манран туртса илме пултара- 
тӑр!..

Ҫав хушӑра эпир хула картинчен тухкала- 
рӑмӑр. Хулине курмасӑрах юлтӑм. Тӑван 
ялта эпӗ ҫур ӗмӗр пулман. Хулине курманни 
те ҫирӗм ҫул ытла. Ача чухне унран пуҫне 
маншӑн тӗнчере те урӑх хула ҫукчӗ. Унӑн 
ятне те пӗлместӗмӗр. Поэт каларӗшле:

Названья даже не имел.
Он был один,
Бы л просто город.

Ёлӗк вӑл пирёншён уезд хули пулнӑ. Халь 
район центрӗ ҫеҫ. Ҫавах вӑл та хёрёх дул 
хушшинче пысӑк хула пекех тӑватӑ хут ӳснӗ, 
теҫҫӗ.

Автобус пире хӗвелтухӑҫнелле илсе каять, 
хир енчи пысӑк яла, Ш арлык ялне ҫитерет. 
Ш арлыкран тӑван ялӑм 15 километрта. Ан
нах ҫав кӗске ҫул мана вӑрӑм султан та ыт- 
ларах хӑратса тӑрать. Хам пурӑнакан хула
ран Ш арлыка ҫитме ним те мар: 5 сехет чу
гун ҫулӗпе каятӑн, 2 сехет — автобуспа. Ёҫё 
те пётнё. Ш арлыкран тӑван яла ҫитме хён. 
Унта машинӑсем ӑнсӑртран кӑна ҫӳреҫҫӗ. Ҫул 
ҫинче кӗтсе лар-ха! Хӑш-пӗр чух кунӗпех 
кӗтсе илейместӗн...

Самар шывӗ урлӑ кӗперпе каҫнӑ хыҫҫӑн 
чӑнкӑ ҫул тӑвалла хӑпарать. Урал сӑртлӑхӗ 
ҫакӑнтах тӑсӑлса ҫитет ҫав. Утаман тӑвӗ ҫине 
хӑпарса ҫитсен, ҫулӗ пур пӗрех анаталла ан-



масть. Кунта ҫатма пек тикӗс уй пуҫланать. 
Ҫулӗ те Ш арлыка ҫитичченех тип-тикӗс. Икӗ 
ту хушшипе хӑпарса ҫитсе пыратпӑр. Айлӑм- 
ра пуҫланнӑ юманлӑх пӗтсе пырать. Ак сай
ра тӗмӗсем, уйрӑм йывӑҫсем ҫеҫ курӑнкала 
пуҫларӗҫ. Кӗҫех Утаман ту тӑрринчи чул юпа 
патне те ҫитетпӗр пуль. Юпи халӗ те ла- 
рать-ши? Эпир ача чух, ай, тӗлӗнтерчӗ те 
вӑл пире. Тахҫан пулса иртни аса киле пуҫла- 
рӗ. Ҫакӑнта ӗнтӗ хӗрӗх ҫул каярах, эпир икӗ 
ҫамрӑк ача, нумайччен анаталла пӑхса, 
тӗлӗнсе тӑтӑмӑр... Хальччен курман тавра- 
лӑх куҫ умне тухса тӑчӗ. Айлӑмра пысӑк 
юхан шыв явӑнкаласа симӗсӗн-кӑвакӑн ку- 
рӑнса: выртать. Самар шывӗ теҫҫӗ. Юхан 
шывӑн сылтӑм ҫыранӗ ем-ешӗл. Шыв леш 
енче вара — хула .тени. Уйрӑм ҫуртсем па- 
лӑрсах каймаҫҫӗ. Анчах труках куҫ умне 
тухса тӑнӑ пилӗк чиркӳ, хула варринчи ҫӳ- 
лӗ хӗрлӗ хӳме, хулапа станцӑ хушшинчи 
утӑ капанӗ пек сарӑлса ларакан элеватор — 
куҫа тӑрӑнаҫҫӗ вара. Ҫакӑ ӗнтӗ хула...

Хула! Эпир ӑна мӗн пӗчӗкрен курма ӗмӗт- 
ленсе пурӑннӑ, халь ҫул тӑршшӗпех ун ҫин- 
чен калаҫса килнӗ. Манпа юнашар ман пекех 
урине ҫӑпата сырнӑ чӑваш ачи ҫӑварне карса 
тӑрать. Иван Осокин, тӑлӑх ача, кӗтӳҫ ачи. 
Тӗлӗнсе савӑнса пӑхса тӑратпӑр. Чӗре хӑранӑ 
пек пулса сӑрӑлтатса илет. Мӗнле йышӑнӗ- 
ши пире хула? Эпир, вӗренес тесе, ҫутта ту- 
хас тесе, ҫуранах инҫе ҫула танкканӑ. Таҫта, 
ҫак чул ҫуртсем хушшинче, совпартшкул та 
пур ӗнтӗ. Пире комсомол ҫавӑнта вӗренме 
путевкӑ панӑ.

Ҫакӑнтах темшӗн сасартӑк автобус станци- 
йӗ аса килчӗ. Эпир унтан хӑпса кайнӑ хыҫ- 
ҫӑн ҫур сехет те иртмен-ха... Э, йӗрӗх! Ман- 
ран маларах автобус ҫине ларнӑ ҫын — пал- 
лакан ҫын пек туйӑнса юлчӗ. Кам-ши? Ун 
чух ятарласа пӑхма, паллама вӑхӑт пулмарӗ. 
Автобусран юлас марччӗ тесе тарӑхнипе ҫын- 
нине мансах кайнӑ. Халь труках аса килчӗ 
те, шалт тӗлӗнтерчӗ. Ара, вӑл ман ача чух- 
нехи тусӑм, халь отставкӑна тухнӑ полков
ник Иван Антонович Осокин пулмарӗ-ши?!

...Виҫ-тӑватӑ ҫул каярах вӑл отставкӑна 
тухса хамӑр облаҫ хулине таврӑннӑ. Ук- 
ҫаллӑ ҫын хваттер парасса кӗтсе тӑмасӑрах 
хула хӗрринче пӳрт туяннӑ. Ун пирки мана 
ялтан ҫырса пӗлтерчӗҫ. Адресне те пӗлтер- 
нӗччӗ. Адресӗ тӗрӗсех пулман иккен. Вара 
эпӗ, тусӑма шыраса тупасах тесе, хӑрах енлӗ 
урам тӑршшӗпех ҫынсенчен ыйтса тухас те- 
рӗм. Урамне мар, номерне анчах арпаштар- 
нӑ пуль тетӗп. Пӗр тӗлте тахӑшӗ кивӗ пӳртне 
ҫӗнетме тытӑннӑ. Пӗр ҫын урамрах, урине 
кирзӑ атӑ тӑхӑннӑскер, пӗрене каскалать. Ун-

ран та ыйтса пӑхас... Анчах ҫынни пуҫланӑ 
сӑмаха вӗҫлеме те памарӗ. Пуртине каскана 
тӗрӗнтерчӗ те ман ҫине урлӑ-пирлӗ пӑхса 
илчӗ. Унӑн тарпа лӳшкенӗ ҫӳҫ пайӑркисем 
мунчала пек пулнӑ. Хӑй халь кӑна мунчаран 
тухнӑ этем пек тарпа пиҫсе хӗремесленсе 
кайнӑ. Чӗре калт турӗ. Ҫанӑсӑр кӗпе таран 
ҫарамасланнӑ ҫын мана ятпа чӗнсех, тута 
вӗҫӗпе кулкаласа калаҫа пуҫларӗ:

— Ан тӗлӗн, ачам,— терӗ вӑл малалла.— 
Эпӗ сана кӗтсех тӑраттӑм. Мана та ялтан 
ҫырса пӗлтерчӗҫ. Анчах эпӗ хам сана шыра- 
ма, куратӑн, ерҫейместӗп. Ёҫчен ҫын пулса 
кайрӑм-ха. «Кам ӗҫлемест—ҫав ҫӑкӑр та си- 
мест!» Астӑватӑн-и? Каласса эпир буржуй- 
сене те ӗҫлеттерме тарӑшнӑ чух тар ӗҫӗ пир
ки каланӑ-ха. Эпӗ те ав, ахалех ҫӑкӑр ҫисе 
выртиччен, пӳрте хам вӑйпах ҫӗнетес терӗм.

Ҫав Иван кӑна, пӗрне-пӗри вӑтӑр ҫул кур
ман пулсан та, ӗнер ҫеҫ курнӑ ҫын пек сӑмах 
пуҫлама пултарать. Ҫавах та эпир пӗрне- 
пӗри ыталарӑмӑр, чуп тӑвам пекки те турӑ- 
мӑр.

Кил картинчех, пӳрт сулхӑнӗнче чей ӗҫме 
ларсан, ыйтас терӗм: •

— Эсӗ, комакадеми пӗтернӗ ҫын, Совет 
ҫарёнче ҫирӗм ҫул ытла пысӑк ӗҫре пулнӑ 
Ҫын, тепӗр каласан, укҫаллӑ ҫын,— эсӗ мӗн 
тӳрӗпе ятарласах тар юхтаратӑн-ха?

— Зов предков!— терӗ те тусӑм, ихӗлтетсе 
кулса ячӗ.

Ҫавӑнтах лӑпланчӗ, кулмасӑр хуравларӗ;
 ̂ — Джек Лондон калани тӗрӗс мар вӑл. 

Йытӑ та, кӑркка та этем ҫумӗнче пурӑнса 
вӑрмана е ҫеҫен хире тарма тӑрӑшмасть. 
Кашкӑрне вара — тарать теҫҫӗ. , Ҫук, вӑл та, 
этем ӑна юратса ӳстерсен, ниҫта та тармасть. 
Ҫынран ютшӑнсан, кайӑк мар — этемми те 
тискерленет. Ун чух вара вӑл авалхи йӑласем 
еннелле туртӑнма та пултарать. Асту-ха, ман 
хамӑн ӗмӗрне те тӑхӑнмалли япаларан пуҫне 
нимле харпӑрлӑх пулман. Халь акӑ пӳрт 
хуҫи пултӑм. Ҫав япала, харпӑрлӑх хуҫи ту- 
йӑмӗ, мана ӗҫлеттерет пуль.

— Ю риёх аташса ан калаҫ-ха,— терӗм 
эпӗ,— ку сан харпӑрлӑх туйӑмӗнчен ытларах 
пултарулӑх туйӑмӗ мар-и?

Ҫавах та Иван тем кӑмӑлсӑртарах калаҫни, 
такама — те хӑйне, те ҫынна — тарӑхса тӑ- 
рӑхлама пӑхни сисӗнчӗ.

Малашне вара курмассеренех авалхи ту- 
сӑм пӑсӑлса пыни уҫҫӑнах палӑрчӗ. Харпӑр- 
лӑх кӑмӑлӗ пирки мар. Ку енчен Иван Осо
кин пӑсӑлас ҫук. Анчах пурнӑҫ йӗрки тахӑш 
енчен ӑна килӗшми пулнӑ пек туйӑнчӗ. 
«Халь эпир, сахал вӗреннисем, кирлӗ мар

ёнте»,— терӗ вӑл хӑй отставкӑна тухни ҫин- 
чен калаҫнӑ чух.

’ Пӳрчӗпе айкашнӑ вӑхӑтра Иван Антонович 
хӑйне хӑй уҫӑ кӑмӑллӑ ҫын пекех тыткаларӗ. 
Шӳт туса та, чӑннипе те вӑл платник ӗҫне 
тума пӗлнипе мухтанатчӗ: «Ак ӑҫта талант
ҫухалса пурӑнать иккен»,— тесе ихӗлтетсе 
илетчӗ. Каярах ӑна услап пурнӑҫ питех йӑ- 
лӑхтарса ҫитере пуҫларӗ курӑнать. Ҫӑкӑршӑн 
ӗҫе кӗме нуши ҫук унӑн. Пысӑк пеней илсе 
пурӑнать. Анчах ӗҫе кӗрес тесе нумай тӑ- 
рӑшса пӑхнӑ вӑл. Ҫавӑн чух палӑрчӗ вара 
специальноҫсӑр ӗҫ шырама йывӑрри. Пӗр-пӗр 
базӑна, склада вырнаҫма, снабжени агентӗнче 
ҫӳреме кӑмӑл туртмасть. Стадион начальни- 
кӗ пулса ӗҫлеме те сӗнсе пӑхрӗҫ. Мӑшкӑл. 
Хальччен чунпа тарӑхса курман ҫын тарӑха 
пуҫланӑ вара.

Ҫемьери пурнӑҫӗ те Ивана ӑнӑҫлӑх парай- 
ман. Унӑн мӑшӑрӗ, Матрена Ивановна, упӑш- 
кипе пӗр ҫулхирех #тулин те, хӑйне хӑй ҫам- 
рӑклатма тӑрӑшать. Тӑван хулана таврӑнса, 
пӳрт туянса пӗр вырӑнта тӑванӗсен ҫывӑхӗн- 
че пурӑнма пуҫланӑранпа унӑн ӗмӗчӗ тулнӑ. 
Нумай вӗренмен, производствӑра ӗҫлесе кур
ман хӗрарӑмӑн культури те пӗр тӗрлӗрех 
пулнӑ: гардероб тулли тум пултӑр, Таллин- 
ранах илсе килнӗ сервант кӗленчи витӗр 
хитре сервиз курӑнса лартӑр. Хуплашкисем 
ҫине ылтӑн-кӗмӗлпе ҫырнӑ кӗнекесем те 
хваттер илемне пӑсмаҫҫӗ. Тата эрнере икӗ 
хут театра кайса курсан, шӑп культурӑллӑ 
ҫын пулатӑн вара. Матрена Ивановна мещен- 
ле ҫемьере ӳснӗ. Ҫавӑн пирки Иван халь тин 
шухӑшла пуҫланӑ. Ачисем ӳссе ҫитӗннӗ, ҫу- 
нат хушса, тӗрлӗ еннелле вӗҫсе кайнӑ. Матре
на Ивановна кулленех аккӑшӗсем-йӑмӑкӗсем 
патӗнче кун ирттерет. Иван Антонович кунӗ- 
кунӗпе килте тӑр-пӗчченех. Йӑпанмалӑх 
мӑнукӗсем те ҫук. Ним тума аптранипе вӑл 
малтан кӑвак сӑрпа сӑрланӑ хапхана тепӗр 
хут симӗс сӑрпа сӑрласа лартнӑ.

Ҫакӑн пек ҫынна тыткӑна илес тесе кӗтсе 
тӑракан йӗрӗхӗ те пур ҫав. Эпӗ тусӑм патне 
кайса сӳрекелеттӗм. Иван хӑй мана хаваслан- 
сах кӗтсе илетчӗ. Анчах юлашки вӑхӑтра 
унта ҫӳреме кӑмӑл туртми пулчӗ. Майри ку- 
рӑнмасть. Сӗтел синче ҫимӗҫӗ те ҫукпа пӗрех: 
хура ҫӑкӑрпа тӑварлӑ хӑяр кӑна. Ҫуттипе 
хӗрли вара ытлашшипех. Эпӗ пырса кӗнӗ ҫӗ- 
ре тусӑм пӗчченех сӗтел хушшинче ҫуйӑхса 
е тӗлӗрсе ларнине те курма тиврӗ.

Ун пек чух вара Иванӗ •— Иван та мар. 
Хӑнине сӑйлама манмасть, хӑни камне хӑш- 
пӗр чух мансах каять. Кампа калаҫни мӗне 
кирлӗ! Пур пӗрех вӑл хӑйӗн ҫинчен кӑна 
юмахлать. Ёлӗк Иван мухтанса калаҫнине

асӑрхаманччӗ. Халь мухтанакан пулнӑ. Каш- 
ни пымассерен вӑл мана пӗр истори каласа 
парать. Иван Осокин дивизири парткомиссиг. 
председателӗ пулнӑ-мӗн.‘Вара вӑ-л пёр офи
цера «вилӗмрен ҫӑлнӑ» пулать. Офицерне пӗр 
айӑпшӑн партирен кӑлармалла тунӑ. Осокин, 
ырӑ сисӗмлӗ ҫын, комисси членӗсене ҫав юл- 
таша партире хӑварма ӳкӗтленӗ. Леш вара 
вилӗмрен чӗрӗлнӗ сын пекех Осокинне тав 
тунӑ. Кашни курнӑҫмассеренех Иванран эп 
итлекен калац сав ҫавах: сюжечӗ улшӑн-
масть. Анчах геройӗн званийӗ улшӑна ггуҫла- 
рӗ. Малтан вӑл майорччӗ, кайран полковник, 
унтан генерал пулса тӑчӗ. Тата маршал ан 
пултӑрччӗ тесе, эпё вара Иван патне сӳреми 
пултӑм. Савӑн хыҫҫӑн Ивана курманни пӗр- 
ик сул иртоӗ...

Эпӗ сав Иван евӗрлӗ сынна лайӑхрах курас 
тесе ҫаврӑнса пӑхкаларӑм. Ура синче тӑракан 
пассажирсем чӑрмантарассӗ. Ҫав вӑхӑтра 
чӑоӑклатса пыракан машинӑмӑр труках ча- 
рӑнса ларчӗ.

Пирён ытлашши кулянма пӗлмен шофер 
машинӑ айне кӗрсе выртрӗ. Унтан ура ҫине 
тӑпса пчсне хьшкалапӗ те пире: «Тухса уҫӑ- 
лӑр кӑнтт, пӑчӑхрӑр пуль. Икӗ сехет иртиччен 
машинӑ кёр.лесе каймасан вара тинех шофер 
правине кӑларса паватӑп»,— терё. Ман шлеп- 
ке.ллӗ кӳршӗ савӑнсах кайрӗ. Чӑнахах эпир 
Типсырмана та ситеймерӗмӗр.

Пассажирсем хчшшшше кутӑн сынсем ту- 
пӑнмапӗс. Иккёшё шосЬерпа пӗрле машинӑ 
айне кӗрсе выртрӗҫ. Леш, шлегткелли, ҫул 
ҫине кӑшт ма.ларах тчхса тӑчӗ. Вӑл кашни 
хирӗс килекен машинӑна чарса шосЬерпа тем 
п и р к и  налагать... Ыттисем хамӑп шофера уҫӑ 
кӑмӑлпа тӑрӑхлакалапӗс, автобазине вирлӗ 
сӑмахсемпех ятларӗо. Пчрте машинӑ синчен 
ансан — тӗлӗнсех кайрӑмӑр. Ҫакӑн чухлӗ ха
лах пӗчӗк машинӑ ӑшне епле шӑнӑснӑ-ши?! 
Паллах, мэшинине кунсерен ытлашши йӑ- 
вӑрлатса вӑхӑтсӑп киветнӗ. Ҫавӑнпа чӑрӑк- 
лалять тев ӑл. мӗскӗн.

Эпир тч ҫине хӑпаоса ҫитсе ччл юпаоан 
кӑшт кӑна иотсе кайнӑ иккен. Эпӗ. малти 
выоӑнта лаоаканскер, чи малтан тухрӑм. Пу- 
рин^ен кайран тухаканни Иван Антонович 
пч.лчӗ иккен. Пёрне-пӗои алӑ паоса, кӗтмен 
ҫёвтен тӗл пулнӑшӑн тӗлӗнкелерӗмӗр те ик- 
сёмӗв кянашламасӑрах чул юпа еннелле 
уттартӑмӑр.

Утаман тӑвӗ тӑроинчен айлӑмалла, хула 
еннелле, иксӗмӗр пӑхса тӑратпӑр. 37 ҫул ка- 
ялла та сапла пӑхса тӑрсаттӑмӑр. Халь хула 
сӑн-сӑпачӗ нчмай улшӑннӑ. Чиркӳсен вырӑнӗ 
те юлман. Хӗрлӗ хӳми те, утӑ капанӗ евӗрлӗ 
элеваторӗ те уйрӑм палӑрмаҫҫӗ. Ёлӗк хулапа

станцӑ хушши 4 километрччӗ. Халь хули 
станцӑран та иртсе кайнӑ. Самар шывӗн икӗ 
ҫыране те ем-ешёл. Ҫавах хула варринчи 
ешёл лаптӑк уйрӑммӑнах курӑнать. Хула са- 
чӗ. Эпир, комсомолецсем, хывнӑ парк вӑл. 
Унччен хула урамесенче пёр теме те усмест- 
чё, халь лутрарах ҫуртсем пачах курӑнми 
пулнӑ. Иванпа иксёмерен пулни-иртнине, аса 
илес тесен, ҫак вырӑнтан лайӑхраххине шы- 
раса та тупаймӑн.

Нихҫан калаҫманнине калаҫрӑмӑр вара. 
Вӑхӑче ҫителеклё. Лешсем машина айӗнчех 
мӗшӗлтетеҫҫӗ-ха. Эпир калаҫнӑ май перре ут- 
каласа ҫӳретпёр, тепре ҫул херринчи чулсем 
ҫине ларса канатпӑр. Ю лашкинчен шав Иван 
калаҫрё, эпӗ итлесе лартӑм. Сисетеп, унӑн 
ӑш-чикӗ вӗркесе ҫитнё. Ҫавӑнпа та веҫёмсер 
калаҫасшӑн, ҫывӑх ҫын уменче хӑйён чунне 
тавӑрса хурасшӑн. Хӑй каласа панӑ тӑрӑх, 
унӑн юлашки вӑхӑтри пурнӑҫӗ ҫапла пулнӑ 
иккен.

Иван ӗҫнӗҫемӗн ӗҫнӗ: пӗччен те, кӳршӗпе 
те, ӑнсӑртран килсе керекен ҫынпа та, арӑмён 
тӑванӗсемпе те. Пурӑна киле хайхи полков
ник, ӳсӗр пуҫпа килтен тухса кайса, хула тӑ- 
рӑх тёнче касса ҫӳреме пуҫланӑ. Ҫапла вара 
пӗррехинче милицине пырса лекнӗ, унта та 
кӑшт ҫуйӑхнӑ. Кайран коммунистсен пухӑ- 
вӗнче хӑйне выговор панӑ чух Осокин ҫылӑ- 
хӗсене пытарман, тунса калаҫман. «Еҫсӗр, 
халӑхран татӑлса пурӑнатӑп»,— тенӗ райком- 
ра та. Райком секретарӗ ӑна вара шӑматкун 
хӑй патне ӗҫ пирки калаҫма пыма хушнӑ.

Анчах Иван Антонович шӑматкун райкома 
кайман. Шӑп ҫав кун ирхине ӑна пӗр чӑваш 
хӗрарӑмӗ шыраса тупнӑ. Хамӑр ялсем мар, 
кӳршӗ ялсем. Ивана кӑшт хурӑнташ та пу- 
лать хӑй. Сӗтел хушшинче сӑйланкаласа чӑ- 
вашла калаҫса ларнӑ хуш ӑра хӗрарӑмӗ, Иван 
ялта вӑтӑр ҫула яхӑн пулманнине пӗлсен, 
ятласах тӑкнӑ. Иван уншӑн кӳренмен, кӑ- 
мӑллӑн кулса итлесе ларнӑ. Ҫав хӗрарӑм 
сӑмахне итлесе, яла кайса курас шухӑш тыт- 
нӑ. Мӑшӑрӗ яла кайса ҫӳреме килӗшмен. 
Вара Иван пӗчченех тухса кайнӑ.

Тӑван яла вӑл хӗрӳ вӑхӑтра, ҫынсем хирте 
ӗҫленӗ чух пырса ҫитнӗ. Вӑтӑр ҫул хушши 
килсе ҫӳремен ҫынна ялта паллакансем те 
сахал. Ҫамрӑкраххисем вуҫех пӗлмеҫҫӗ. Ҫы- 
вӑхрах тӑванӗсенчен те инкӗшӗпе мӑнаккӑшӗ 
кӑна юлнӑ. Ялта та ӑнӑҫлӑх тупайманнипе 
пӗр эрне пурӑннӑ хыҫҫӑн Иван хулана тав- 
рӑнас шухӑш тытнӑ. Ҫав вӑхӑтра партии 
ҫӗнӗ Программин проекчӗ яла та пырса ҫит- 
нӗ. Программӑ проектне вуласа тухнӑ хыҫ- 
ҫӑн Осокин тарӑн шухӑш а кайнӑ. Ҫакна та 
аса илнӗ: вӑл, 37 ҫул каярах, совпартшкулта

вӗреннӗ чух, пӗррехинче губком лекторӗнчен: 
«Опир хамӑр ёмерте социализма кётсе иле- 
йӗпёр-и?»— тесе ыйтнӑ. Лекторе те ытлаш
ши пёлекен марксист пулман курӑнать. Ун 
шухӑшепе НЭП тени пёр 40—50 ҫула пымал- 
ла-мӗн... Акӑ ӗнтӗ 40 ҫулӗ те иртмен-ха — 
коммунизм патне те ҫите пуҫларӑмӑр.

Ҫак чаплӑ та хӗрӳ вӑхӑтра чӑн пирвайхи 
комсомолецсенчен пӗри, партире 19 Л7 ҫул- 
танпа тӑракан ҫын, идеологи, тӗлӗшӗнчен 
вӑйлӑ ӗҫлеме пултаракан коммунист, пеней 
илмелӗх те ватӑлман ҫын, аслӑ ёҫрен, халӑх 
пурнӑҫӗнчен пӑрӑннӑ та ҫынсене чӑрмантар- 
са ҫӳрет, халӑха, ҫӗршыва ним усӑ памасӑр 
пуранать, коммунизм тӑвас ӗҫе нихӑш енчев 
те пырса хутшӑнма пӗлмест...

Мӗн тӑвас? Хулара каллех вырӑнлӑ ӗҫ ту- 
паймӑп. «Ялтах юлас мар-и? Ьатӑ мар-ҫке, 
чирлё ҫын та мар». Ҫакнашкал шухӑшсемпе 
тарахкаласа, Осокин тата тепер эрне пурӑннӑ 
ялта. Ҫав хушӑра тахӑшйн пуҫне лайах шу- 
хӑш пырса кенё. Хӑнана колхозниксен пу- 
хӑвне, ҫенё Программӑ проектне сутсе явна 
ҫӗре хистесех чентернӗ. Ватӑраххисем эпир, 
Осокинпа ӗлӗк яла килсен, яланах доклад 
туса панине астӑваҫҫӗ курӑнать. Пухура Осо- 
кинне халӗ те лайӑхах калаҫтарнӑ, терлӗ ый- 
тусем парса аптратнӑ. Хӑшё тата, шут тунӑ 
пек пулса, ӑна коммунизм тума яла таврӑн- 
ма чённё. Тепри ҫамрӑксене Осокин пек пал- 
лӑ ҫынсенчен, ватӑрах коммунистсенчен 
пример илсе ӗҫлеме ченнӗ. Мёскен Иван пӗр 
тарӑхнӑ, пёр намӑсланнӑ, пӗр савӑннӑ.

Татах ялтан хӑпса каяйман Иван Антоно
вич. Халь ёнтӗ вӑл колхоз ӗҫне тимлӗнрех 
сӑнама тытӑннӑ.

Кӗҫех колхозри коммунистсен отчетпа суй- 
лав пухӑвӗ пулнӑ. Осокина та пухӑва хут- 
шӑнтарнӑ. Интересленсе ларма кӑна килмен 
вӑл кунта. Колхоз тунӑ ӗҫсенчен хӑшӗ савӑн- 
тарнӑ ӑна, хӑшӗ тата ытлашши те кулянтар- 
нӑ. Хӗрарӑмсем мён калаҫнине те итлекеленё 
вӑл, хӑй куҫёпе те куркаланӑ. Куҫӗ унӑн 
ҫавах та — хресчен куҫе. Колхозне пысӑклат- 
нӑ хыҫҫӑн ӗлӗкрех аванах ёҫлекен пуҫлӑхсем 
начара туха пуҫланӑ. Парторгӗ хӑй агроном, 
уй-хир ӗҫне аванах ертсе пырать, выльӑх- 
чёрлӗх ӗрчетес ӗҫе пӗртте хутшӑнмасть те- 
мелле. Председателе ҫав вӑхӑтра базӑсем, 
фермӑсем туса лартас шутпа, кӳршӗри рай- 
онсене кайса, тӗрлё материалсем шырасӑ ҫӳ- 
рет. Уй-хире, бригадӑсене ҫитсе курма та вӑ- 
хӑт ҫук. Колхозникӗсем хӑйсем те аташа 
пуҫланӑ. Кунта кӑвакал ӗрчетме питӗ лайӑх. 
Ю хан шывӗ яла ункӑласах илнӗ. Ҫывӑхрах 
хӑмӑш лӑ кӳлӗ те пур. Анчах кӑвакал пирки 
шухӑшлакан ҫук. Темшӗн пурте хур усрама-

ӗрчетме тытӑннӑ. Ялта хур кӗтӗвӗ пилӗк 
пинрен те иртсе кайнӑ пуль. Хурӗсемпе чӗп- 
писем кӑшт аталаннӑ хыҫҫӑнах шывран 
тухса тӑвалла, хирелле туртӑнаҫҫӗ, акнӑ ана- 
сем ҫине кӗрсе тустарма тытӑнаҫҫӗ. Колхоз 
председателӗ, ним тума аптраса, хурӗсене 
пӑшал персе хӑратма хушнӑ...

Иван Антонович отчет хыҫҫӑн парторгне 
те, колхоз председательне те вырӑнлӑ та тӗ- 
рӗс ыйтусемпе тӑнтан янӑ, кайран пренире 
тухса калаҫнӑ. Пуху ирттерме кунта райком 
секретарӗ хӑй килнӗ. Вӑл ҫак тӗпчевҫӗ ҫине 
интересленсе пӑхса ларнӑ. Пуху хыҫҫӑн вара 
вӗсем иккӗшӗ нумайччен калаҫнӑ. Осокин 
хӑй пирки пӗтӗмпех тӗрӗссине пӗлтернӗ. 
Вара юлашкинчен райком секретарӗ Ивана 
ҫапла каланӑ:

— Санӑн хулара ӗҫ шырама кирлӗ мар. 
Кил пирён пата, пурӑнмаллах куҫса кил. Хӑш 
колхоз кӑмӑла каять, ҫавӑнта сана председа
теле сӗнӗпӗр. Куратӑн, лайӑх руководитель- 
сем ялта сахалрах-ха.

Иван, хӑй те кунталла куҫас пирки шу- 
хӑшлама пуҫланӑскер, ҫак сӑмахсене илтсен, 
савӑнсах кайнӑ. Анчах труках пуҫлӑх пулма 
килӗшмен вӑл, малтан ахаль колхозник пул
са ӗҫлесе курас тенӗ...

Эпӗ Иваншӑн савӑнса ун сӑмахӗсене итлесе 
лартӑм. Чӑнахах та, вӑл, пӗр вӑхӑтра йӗртен 
тухса ӳкнӗскер, халь йӗре кӗме пултаратех, 
терӗм.

— Ҫапла ӗнтӗ,— терӗ Иван юлашкинчен,— 
ӗлӗк хулана илсе каякан ҫул, пирӗншӗн вӗ- 
ренӳ ҫулӗ пулнӑскер, маншӑн халь Ял ҫулӗ 
пулса тӑчӗ, ҫӗнӗ пурнӑҫ еннелле илсе каякан 
ҫул пулчё. Эпӗ халь пурӑнмаллах яла кайма 
тухнӑ ҫын.

— Хайхи, «зов предков» тинех пулчӗ пуль 
ку?— шӳт туса астутартӑм эпӗ.

Иван ёлӗкхи пекех савӑккӑн кулса ячӗ.
— Ҫук, ун пек каласан, «предков» мар, 

«потомков» пулать пуль.
— Анчах ҫӗнӗ ҫӗре куҫса каякан ҫын пек 

курӑнмарӑн-ха эс. Япалусем те пёр чӑматан 
кӑна. Матрена Ивановна куҫасшӑн мар-им?

— Чӑматанӗнче те ял хуҫалӑх литерату- 
ринчен пуҫне ним те ҫук. Матрена Ивановна 
пит пӑлханса юлчё-ха. Япалисене тиесе кил- 
ме мащинӑ хӑть хӑҫан парӑпӑр, терӗҫ. «Ун- 
ччен шухӑшласа пӑх,— терӗм майрана.— 
Кӑмӑлу пулмасан, тӑванусенчен, хулари пур- 
нӑҫран хӑпаймасан, юл, пеней илсе пурӑнӑн. 
Эп лере пенсисӗр те выҫӑ вилмӗп».

— Кӑшт макӑркалӗ те пур пӗрех килӗшӗ,— 
малалла кулкаласа калаҫать Иван.—Тата эпӗ 
ӑна кӑшт йӑпатрӑм, улталарӑм пулать. Пӳрте 
сутсан, ҫав укҫапа пӗр-пӗр «Волга» туянӑпӑр

та эрнере темиҫе хут хулана кайса килме, 
театра ҫӳреме те пултаратпӑр, терӗм. Куҫтӑр 
кӑна. Кунта кӑвакал ӗрчетме вӗрентӗп эпӗ 
ӑна. Машинӑ пирки те манса кайӗ.

«Манса кайӗ-ши? Ку шухӑшпа эсӗ майруна 
мар, хӑвна ху ҫеҫ йӑпататӑн пуль»,— терӗм 
ӑшӑмра, анчах сасӑпа ним те каламарӑм 
Чул юпа тавра ҫӳресе ывӑнса та ҫитрӗмӗр 
Машини ҫавах кӗрлемест-ха. Сасартӑк Иван 
Антонович манран хыпӑнса ӳксех ыйтрӗ:

— Эс унта кам патне кӗрсе чарӑнас тетӗн? 
Санӑн унта Павел Романӑчран ҫывӑхрах ху- 
рӑнташ та юл ман пуль?

Ҫапла тем пӑшӑрханса ыйтни мана кӑшт 
тӗлӗнтерчӗ.

— Тӗрӗс каларӑн,— терӗм эпӗ,— унран ҫы- 
вӑхраххи ҫук. Вӑл тӑван пичче вырӑнне ӗнтӗ, 
мӑнакка ывӑлӗ. Ҫав чӗннипе яла ҫитсе курма 
шутларӑм.

Тусӑм вара сылтӑм аллине ман хулпуҫҫи 
ҫине хучӗ те темшӗн пӑшӑлтатса калаҫа пӳҫ- 
ларӗ:

— Ахальтен интересленместӗп-ха. Ан тӗ- 
лӗн. Павӑлран эпӗ пӗр сӑмах ыйтса пӗлесшӗн 
Те калӗ, те каламӗ... Тата хӑй те пӗлмест 
пуль. Апла пулсан, ыйтни те ырӑ мар-тӑр 
Сан урлӑ калаҫмалла пулӗ, тен... Акӑ мӗн 
ман ӑша ҫунтарать. Эпӗ, тен, пӗр-пӗр урӑх 
колхоза куҫӑттӑм, анчах пӗр сӑлтав пур. Эсё 
Укҫине ятлӑ хӗре астӑватӑн пуль? Вӑл, эпир 
ялтан тухса кайсан, Павӑл арӑмӗ пулса, ҫам- 
рӑклах вилсе кайнӑ. Унӑн Павӑлпа пӗрлеши- 
ччен ҫуралнӑ хӗрӗ пурӑнать. Верук ятлӑ 
Халь вӑл вӑтӑр ҫиччӗре. Курсан тӗлӗнсех 
кайӑн. Маншӑн амӑшне курнӑ пекех туйӑнчӗ 
Каснӑ-лартнӑ— Укҫине. Мана вӑл пит кӑ- 
мӑллӑн йышӑнчӗ. Эпӗ те ӑна тӑван хӗре 
юратнӑ пекех юратса пӑрахрӑм...

— Э, э, Иван, асту!— шӳт тукаласа сӑмах 
хушрӑм эпӗ.—Вӑл вӑтӑр ҫиччӗре, эсӗ аллӑран 
нумаях иртмен. Матрена Ивановна хуларах 
юлӗ тесе ӗмӗтленместӗн-и?!

Иван ҫиленсе пӑрахрӗ. Ҫамкаран шаккасах 
каларӗ:

— Путсӗр ҫын эс, ача. Ухмах! Унӑн виҫӗ 
ачи, упӑшки пур. Упӑшки ман пек ват супнӑ 
мар, хитре ҫын, механизатор. Тепре каласан.

Анчах «тепре каласан» мӗн пулассине ит
лесе пулмарӗ. Пирён машинӑ кӗрлесе те мӗ- 
кӗрсе ячӗ. Вырӑнлӑ пассажирсем кӗрсе ларнӑ 
та иккен. Ура ҫинче тӑраканнисем ҫеҫ пире 
кӗтеҫҫӗ. Вӗсем сахалланнӑ. Типҫырмана ҫити- 
ччен каяканнисем тахҫанах ҫуран танкканӑ 
Халь вӗсем килте чей ӗҫсе лараҫҫӗ пуль 
Иван ҫамрӑк ҫын пекех чупрё машина еннел
ле. Эпё те ун хыҫҫӑн васкарӑм.

Ш арлыкра халь ӗнтӗ машинӑ ш ыраса'аи-



трамалла пулмарӗ. Иван мана автобус чарӑн- 
нӑ тӗлте хӑварчӗ -ге хӑй райкома кӗрсе тухас 
терӗ. Ҫур сехет те иртмерӗ, эпир райком 
машини ҫине ларса яла вӗҫтертӗмӗр. Пире 
Климов юлташ хӑй ӑсатса ячӗ. «Хӑй» тенӗ- 
ренех чухлатӑр пуль: райкомӑн пӗрремӗш 
секретаре ҫав. Вӑл мана та яла ӗҫлеме килет 
тесе хапӑл тунӑччӗ, колхозӗсемпе мухтанма 
тытӑнчӗ. Анчах «эпӗ журналист»,—• тенине 
илтсенех, аллине сулчӗ. Ж урналистран усӑ 
кураймӑн, терӗ пулать.

* *
*

Ҫапла вара ҫул тепӗр вӗҫне эпир чиперех 
ҫитрӗмӗр. Тӗрӗссипе каласан, калавӗ те вӗҫне 
ҫитрӗ. Анчах, тен, вулакан та ман пекех Иван 
мӗн каласа ҫитерменнине пӗлесшӗн пулӗ. 
Тепри тата Матрена Ивановна пирки те: «вӑл 
яла упӑшки хыҫҫӑн кайнӑ-ши, кайман-ши?» 
тесе тарӑхӗ. Каласа парасах пуль.

Иванӑн тепӗр шухӑшне эпӗ вӑл мана кала
са памасӑрах, ӑнсӑртран пӗлтӗм. Пӗррехинче 
эпӗ Павӑл пичче пӳртӗнче хаҫат вуласа ла- 
раттӑм. Хуҫи сад пахчинче тем ӗмӗлтететчӗ. 
Ун патне Иван Антонович пырса тӑчӗ. Унтан 
вӗсем иккӗшӗ те пӳрт ҫумне пырса сак ҫине 
ларчӗҫ. Мана те асӑрхамарӗҫ, те манран 
асӑрханма шухӑшламан та вӗсем. Иккӗш те 
сасӑпа калаҫма пуҫларӗҫ.

Павел Андреевич манран икӗ ҫул кӑна 
асла пулсан та, эпӗ ӑна чӑваш йӑлипе Павӑл 
личче тесе чӗнетӗп. Ҫын ҫине яланах темле 
ытлашши кӑмӑллӑн, йӑл кулса пӑхать вӑл: 
ҫиленсе е йывӑр шухӑш а кайса пӑхнине них- 
ҫан та курман ӑна, кӑмӑлне хытарса калаҫ- 
нине те илтмен. Эпир пӗрле ӳснӗ, анчах пу- 
рӑнасса уйрӑм пурӑннӑ, пӗрне-пӗри сахал 
курнӑ. Тен, ҫавӑнпа та-и унӑн сӑнӗ улшӑнма 
пултарнине курман эпӗ. Халь куртӑмах.

— Эсӗ кӑна, Павел Романович,— терӗ Ива
не,— мана пӗр сӑмах, маншӑн пит хаклӑ сӑ- 
мах калама пултаран. Эсӗ те пӗлмесен, ним 
те тӑваяс ҫук вара. Малтан эсӗ Укҫинепе 
ҫӳрекелерӗн. Кайран эпир Укҫинепе пӗрне- 
пӗри юратнӑччӗ, мӑшӑрланма та шут тытнӑ- 
ччӗ. Эпӗ ӑна хампа пӗрле хулана вӗренме 
илсе каясшӑнччӗ. Ашшӗ ямарӗ. Кайран, эпӗ 
кайсан, вара эсир унпа пӗрлешнӗ. Анчах сан- 
шӑн та унпа пурӑнма ӑраскал пулман. Халь 
ӗнтӗ кала-ха, тархасшӑн, Укҫине хӗрӗн ашшӗ 
кам пулать?

Ҫак сӑмахсене илтсен, Павӑл пичче сӑнран 
йӑлтах улшӑнчӗ. Ку ҫын кулма пӗлет тесе

те каламӑн. Ивана куҫран пӑхса, чӗтрекен 
сасӑпа ҫапла ответ пачӗ вӑл (эпӗ тӗлӗнсе ит
лесе лартӑм):

— Эсӗ чӑнахах пӗлместӗн-и вара? Тахҫа- 
нах пӗлетӗн пуль тесе. Верукӑн тӑван ашшӗ 
эсӗ пулатӑн, эпӗ ӑна пӑхса ӳстерекенни кӑна. 
Укҫине вилес умён каласа хӑварчӗ. Ун пирки 
Верука, ӑна ӳстерсе качча париччен, калама 
хушмарӗ. Эсӗ яла килсе ҫӳреми пулсан вара, 
пӗлменни те лайӑх тесе, хальччен те кала- 
марӑм.

Иван ним те чӗнмерӗ. Павӑл пичче, кӑшт 
ларсан, куҫне шӑлкаласах хушса хучӗ:

— Ҫапла пулчӗ ҫав. Эсӗ пӗр хӗрарӑм ҫу- 
ралнӑшӑн айӑплӑ, эпӗ тепри, унӑн амӑшӗ 
вӑхӑтсӑр вилнӗшӗн айӑплӑ. Ман ачана ҫура- 
таймасӑр вилсе кайрӗ вӑл. Ачине ҫӑлкаларӗҫ, 
анчах эрне те пурӑнмарӗ, мӗскӗн... Арҫын 
ачаччӗ. Верукӑн пӗр тӑванӗсем никам та ҫук.

Хайхи Иванӑм ман ялта, ҫӗнӗ пурнӑҫ пуд- 
ласа яма хӑйӗн тӑван хӗрӗпе мӑнукӗсем пат
не килчӗ пулать. Матрена Ивановна пӗлсен, 
пушшех кунта килесшӗн пулмӗ, тесе шухӑш- 
ларӑм айван пуҫӑмпа. Пӳрт ҫумӗнче урӑх 
калаҫни илтӗнмерӗ.

...Эпё хулана таврӑннӑ хыҫҫӑн чылай вӑхӑт 
иртрӗ. Пӗррехинче хула хӗрринчи хӑрах енлӗ 
урама кайса курас, терӗм. Спмӗс хапха умен
ие пысӑк машинӑ тӑрать. Кил картине кӗтӗм. 
Алӑксем пурте уҫӑ. Япаласем тӗрлӗ ҫӗрте 
купаланса выртаҫҫӗ. Матрена Ивановна мана 
палламарӗ пулас. Вӑл тулӑн-шалӑн хашкаса 
чупкалать. Пӗр-пӗр япалине тытса лӑскать 
те аллисене лаштӑр усать. Хӑй пӗр ҫилленсе, 
пӗр макӑрса кӑшкӑркалать:

— Мӗн ҫитмерӗ-ха ухмаха! Мӗн ҫитмерӗ! 
Тата мӗн кирлӗ, калӑр-ха, тархасшӑн!..

Мӗн ҫитменнине хамах пӗлетӗп ӗнтӗ, анчах 
Матрена Ивановнӑна каласа ӑнлантараймӑн. 
Ҫчк, кӑвакал хуҫалӑхӗпе йӑпатаймӑн ку 
хӗрарӑма, терӗм ӑшӑмра. Мана паллай- 
ман хӗрарӑмпа калаҫни те пулмарӗ. Ҫав вӑ- 
хӑтра Матрена Ивановнӑн тӑванӗсем ушкӑнӗ- 
пе килсе ҫитрӗҫ. Вӗсем хушшинче те: «Мӗн 
ҫитмен-ха ухмаха!» — тени илтӗнчӗ. Эпӗ вара 
шӑппӑн тухса кайрӑм. Иванӗ хӑй килмен 
иккен. Машинӑпа килнӗ ял ҫыннисем мага
зина чупнӑ пулӗ — курӑнмарӗҫ. Урам вӗҫне 
ҫитсен, симӗс хапха ҫине юлашки хут ҫав- 
рӑнса пӑхрӑм. Хӗрарӑмне ҫиленес те, шеллес 
те килмерё. Анчах тусӑм ҫак хӑй сӑрланӑ 
симёс хапхаран хӑпнӑшӑн тата тепӗр хут 
савӑнса илтӗм.

/



Алексей ВОРОБЬЕВ

С А К Ӑ Р  ЙЁРКЕ—  ПЁР ТЁРКЕ
Тӗлӗнсе ҫаплах эп пӗтермен, 
Илёртет ялаи мана ҫённи.
Ёмӗрӗм, иртмен-и эс! Иртмен, 
Ёмӗтпе пёр шутлӑ эс чённи.
Эс ҫула чёнетён васкавар.
Хатӗр эпӗ. Вӑхӑт, алӑк уҫ.
Ҫул ҫине нимех те кирлӗ мар — 
Куракан чӗре те чунлӑ куҫ.

2

Хир кӑкри ҫуп тӑршшипе уҫах. 
Сывламашкӑн ирӗк ирхине.
Ик енче — шут ҫитейми пучах, 
Кармашса кураймӑн вӗҫ-хӗрне. 
Шухӑш вӗҫрӗ, кӑмӑла уҫса 
Юрра ятӗм савӑнӑҫ пуртан —
Сын телейӗ лучах пек тулса 
Тӗшше ларнӑн туйӑнать паян.

3
Ёненми пӑхатӑн темшӗн эс 
Кӳренсе шывланнӑ куҫупа.
Мӗн тесе, савни, ӳпкелешес!
Ҫурхи кун сӑмахӗ, чӑн тупа,
Халь те пирён ҫирӗп, ху пёлен. 
Ҫирӗпрех вал пулё кёр енне. 
Кӑваках та ҫӳҫём, ан ёнен.
Ёненсем ҫап-ҫамрӑк чёрене.

4
Кур: лзрать вӑрман патши — юман. 
Чӑвашла чӑп лартнӑ ҫёлӗкне.
Ҫиле хирӗҫ сывласа ярсан 
Туй вара сак '-лӑп сӳлӗшне.
Ку тавралӑх вӑрманпа пуян. 
Ҫыннисем ун мӗншӗн кӗреш мар! 
Сывлӑхне илнех пуль юмантан —  
Халлӗ, ҫирӗп, чӑтӑмлӑ, патвар.

. 5

Шӑтса тухнӑ тейӗн пӗр кӑкран:
Пуҫ кӑларнӑ тулӑ ҫумӗнче 
Нармашать епле хура мӑян,

Хӑй кӑна курасшӑн ҫут тӗнче. 
Вӑркӑнтар ӑна ҫул хёррине!
Пӗр канаш пур манӑн, асӑрхан: 
Усалпа пӗрле эс ыррине 
Кӑкласа ан ывӑт, ҫумлакан.

6

Кӗмӗле шутларӑн хуратма,
Хӑрӑмпа эс сӑтӑртӑн темччен. 
Тӑрӑшни сан кайрӗ харама —
Ҫутӑрах вӑл пулчӗ хальхиччен.
Ман пирки саратӑн-и элек — 
Варалаймӑн, чунӑм ман таса.
Сӑтӑрса ҫутатнӑ кӗмӗл пек 
Ӗҫӗмре вӑл тӑтӑр яптраса.

7

«Кил-ҫуртне тултан курса кӑна 
Хуҫинне пӗлеймӗн кӑмӑлне...»
Ачаран эп хывнӑ ӑс-тӑна 
Иккӗленмӗш ҫак сӑмахсене. 
Тантӑшсем, чӑн туслӑхӑн тӗнчн 
Алӑкне яри халь уҫнӑран,
Пӗлтӗм эп — ыр ҫыннӑн чӳречи 
Хӗвеле сазса пӑхать куҫран.

8

Улӑп теҫҫӗ,— эп ӑна курман.
Улӑпран хӑватлӑ та хастар 
Ҫывӑх тантӑш, паттӑр тус пур ман,— 
Лурнӑҫ шутлӑ, пӗве ҫитнӗ ар. 
Ҫунатла сарсассӑн хулпуҫҫи 
Эс тӳрех пӗлетӗн вал камне.—
Совет ҫыиӗ, ҫут тӗнче хуҫи,
Вӑл йӑтса тӑрать Ҫӗр чӑмӑрне.

9

Нихӑҫан асран кайми сӑнар:
Шӑрӑх кун, вут хыпнӑ аслӑ хир. 
Тӗтӗмпе чыхланнӑ чалӑш вар. 
Туратне лӑш уснӑ ҫамрӑк хыр.
Май пата шуса килен сестра.

Ун сасси: «Пурнан, хӑрушӑ мар__» 
Сӑнлӑх ҫак пурнать ялан асра.
Вӑл — ҫӗршыв сӑнарӗ, ҫут сӑнар.

10

Гурзуфра ҫӳретӗп тӗлӗнее.
Ҫырана ӳксессӗн хум ҫилхи 
Пушкин йӗррине сӑрт тӗлӗнче 
Эп пӑхса тӑратӑп куҫ илми.
Унӑн йӗрӗ мар, тен! Пур пӗрех 
Пуҫӑма ҫак шухӑш ҫавӑрать: 
Пушкин, сан поэзири йӗре 
Ман курасчӗ хамӑн сӑвӑра.

11

Йӑлёмра, юманлӑх хӳттинче,
Ӳссе ларнӑ пӗр ҫинҫе ҫӳҫе.
Вӑй Еиҫсе курман вӑл ҫил ҫииче, 
Чухлаймасть-ха пылакпа йӳҫҫе. 
Вӗрентет ҫапах та хӑй ӑса:
— Эй, юман, эп тупрӑм лайӑх мел. 
Пурӑнар-и кӑчкӑ кӑларса,
Мӗн тумашкӑн кирлӗ ҫав... йӑхел!

12

Ҫурӑлать пахча тулли папка. 
Урамра кӗрлет ҫурхи шыв-шур.
— Сывӑ-и, чипер хӗр! Уҫ хапха, 
Виҫӗ ҫул упранӑ сӑмах пур.
...Ак хуплать картус шур тутӑра. 
Ҫил вӗрсе иртет лӑпка-лӑпка.
Пӗл, вӗсем чуптунӑ хушӑра 
У>рӗ куҫ тата миҫе папка!

Кушӑрханӑ алӑ, лаш кайса, 
Саппунпа ан витӗн, ан имен.
Эс ҫӗр хут, пин хут та эс таса 
Ҫут черкке хӗстернӗ пӳрнерен.
Эс ӗҫпе пӗр шутлӑ, пӗр тӑван. 
Уямастӑн эс ҫӑвне-хӗлне —  
Тӗнчене пӗр ҫӗнетсе тӑран, 
Таптаратӑн пурнӑҫ чӗрине.



Куҫма ТУРХАН

Ҫ ӗ р  с у р а н ӗ

Р о м а н 1

САККАРМ ЁШ  СЫ ПАК  

I

Алпас ҫӑварӗ, Ахрат сикки, Эсрел кӳлли, 
Тамӑк ҫырми... Аҫта кӑна тӗл пулма ҫук-ши 
ҫынсем ҫакӑн пек хӑруш ӑ ят парса тултарнӑ 
тип варсене! Ҫӑпан-юхан этем сӑн-питне пӑс- 
нӑ евӗр, миҫе ял илемне пӑсмаҫҫӗ-ши вӗсем 
чӑваш ҫӗршывӗнче? Тата чӑваш ҫӗршывӗнче 
кӑна-ши?

Пӗр-пӗр хӳтӗ вырӑнта — вӑрман хӗрринче 
е ҫырма пуҫӗнче — чипер ҫеҫ ял ларать. Тӳрӗ 
урамсем, черепицӑ, калай е улӑм витнӗ тир- 
пейлӗ ҫуртсем, урам икӗ айккипе — йӑмра та 
тирек йывӑҫҫисем. Ял варринче, пӗтӗм халӑх 
иртсе ҫӳренӗ ҫӗрте,— шкул, вӗр-ҫӗнӗ клуб, 
больницӑ. Ҫавӑнтах... ҫавӑнтах Тамӑк ҫырми. 
Кунта пурӑнакансене юри мӑшкӑлланӑ пек, 
вӑл шӑп ял варрипе иртет, ӑна темиҫе пая 
ҫурса ваклать. Ял вара, кӑмакаран тухнӑ- 
тухман вартанса пӗтнӗ пӳремеч евӗр, татӑ- 
кӑн-кӗсӗкӗн сапаланса выртать. Пӗр урамран 
тепӗр урама тухас пулсан, ҫынсен таҫта ҫити 
ҫаврӑнса каймалла, кӗпер хума май ҫук сар- 
лака тип ҫырма урлӑ каҫмалла.

Тамӑк ҫырмин е Алпас ҫӑварӗн ҫыранӗсем 
аякранах чуна шиклентерсе тӑраҫҫӗ. Выльӑх 
тесен, выльӑх та хӑрать вёсен ҫывӑхне пыма. 
Ку ҫырансем ҫав тери ултавлӑ: пӑхма йӗри- 
тавра ешӗл ҫерем пек, анчах патне ҫитетӗн те, 
ҫав тӳрем вырӑн лаштӑр! ҫеҫ ишӗлсе анать. 
Ҫырма вӗҫӗ — унӑн тӑранма пӗлмен пырӗ 
вара вун икӗ пуҫлӑ аҫтаха евӗрлех — ҫул- 
серен малалла та малалла шӑвать, ял ҫерем-

М алалли. П уҫламӑш ӗ 3—5-мӗш номерсенче.

не утӑм хыҫҫӑн утӑм хӑй айне туса пырать 
Хӑш-пӗр ҫӗрте тӗшмӗше ӗненекен ватӑсенчен 
ҫапла каланине илтме пулать: ҫырма ял вӗҫ- 
не ишӗлсе ҫитсен, тӗнче пӗтет, теҫҫӗ.

Хӗрлӗ Ҫыр ялӗн Тамӑк ҫырмийӗ ытти пин- 
шер Тамӑк ҫырминчен усал та, ырӑ та мар 
темелле. Тен, вӑл пӑртак пуҫтахрах ҫеҫ пул
ма пултарать, мӗншӗн тесен, хӑйне никам 
тытса чарма пултарайманнине кура, тӳрех 
колхоз правленийӗ еннелле ҫул тытнӑ. Пай- 
пике юмӑҫ карчӑкӗн мунча пек пӳрчӗ тӗлне 
ҫитнӗ ӗнтӗ вӑл, ку чалӑшнӑ ҫуртӑн чӳречисем 
ял ҫинелле мар, кил хуҫи карчӑкӗн киревсӗр 
ӗҫӗсенчен вӑтаннӑ евӗр, тип вар тӗпнелле 
пӑхаҫҫӗ.

Вунӑ-вун пилӗк ҫул каялла Хӗрлӗ Ҫыр 
Тамӑк ҫырмийӗ тепӗр пӗчӗк тип варпа пӗр- 
лешсе тӑратчӗ. Халь вӑл йӑлтах питӗрӗннӗ, 
вашмӑк вырӑн кӑш тах юлнӑ пулин те, ун ҫи- 
йӗнче курӑк ешерет, ик енӗпе темӗн чухлӗ 
ҫамрӑк йывӑҫ кашласа ларать. Ялта ку вырӑ- 
на Шевле ҫырми теҫҫӗ. Ҫав канӑҫсӑр этем тӑ- 
рӑшнипе питӗрчӗҫ Турчка кассинчи ҫынсем 
вӑл синкерлӗ тип вара. Малтан ҫырма ик айк- 
кине те ҫатан карта тытса тухнӑччӗ, выльӑх 
таврашне кӗртместчӗҫ. Халь, ҫырма тӗпӗ юш~ 
кӑнпа тулса, ҫеремленсе кайнӑран тата лартнӑ 
пек йывӑҫсем чылай пысӑкланнӑран, картине 
сӳтсе тӑкнӑ, Шевле ҫырми улӑх-ҫаран пекех: 
сарӑлса выртать. Каҫсерен, кӗтӳ антарсан, 
унта тӗрлӗ выльӑх мӗн хуҫисем пырса хӑва- 
ласа кайичченех ҫерем чӗпӗтет.

Шевле старик Яштайкин ӑна ҫак тип вара 
питӗрнӗшӗн ырланине темиҫе хут та илтнӗ. 
Унашкал калаҫӑва пӗрре те юратмасть Архип 
Лукич. Халӗ вӑл колхоз председательне Ш ев
ле кассинелле мар, Тамӑк ҫырми патнелле

сӗтӗрчӗ. Вӗсем, майёпен утса, чӑнкӑ ҫыран 
хӗррине ҫитсе тӑчӗҫ.

— Пӗлтӗр ҫак тӗлте пӗр ача ҫырмана анса 
кайнӑччӗ,— терӗ Шевле, аллинчи кӗреҫипе 
тип вар тӗпнелле кӑтартса.

— Вилмен-и?
— Вилмен, анчах виҫӗ уйӑх вырӑнпах 

выртрӗ. Ёмӗрлӗхе уксах пулса юлчӗ.
— Ун пек те пулкалать иккен?
— Пулкалать. Теплере пӗрре пӑру анса 

каять вара. Ытти выльӑх ӳкнине курман, 
пӑрусем чикеленсе анаҫҫӗ тепӗр чух.

— Вӗсене мӗнле кӑларатӑр?
— Ҫаплах, ара. Ҫырма тӑрӑх йӑтса каятпӑр 

та выльӑх масарне пытаратпӑр.
— Пит тарӑн ҫав,— лӑпкӑн каларӗ Яштай- 

кин.— Кунта ӗнсене хуҫмалӑх пур.
— Мӗн каласси ӗнтӗ, Аристарх Петрович! 

Ҫакӑнта шыв тултарас пул сан, ачасем пӳ ярса 
пӳ ҫитерес ҫук. Пулӑ, пулӑ мӗн чул пулмалла 
тата! Тытса пӗтереймӗн.

— Шыв тултарас пулсан тетӗн? Анчах 
шывӗ тӑмасть-ҫке кунта, йӑлтах ҫӗмӗрсе тух
са каять.

Шевле ун сӑмахӗсене илтмӗш пулчӗ.
— Эс шӑршла-ха, Аристарх Петрович, 

мӗнле ырӑ шӑршӑ кунта!— сӑмсипе нӑш-нӑш 
тутарчӗ вӑл.

Яштайкин ун ҫине пӑхса кулса ҫеҫ илчӗ.
— Эрӗм шӑрши ҫапать ҫав сӑмсана! Ырӑ 

ӗнтӗ...
— Эс лайӑхрах шӑршла, председатель.
— Ну, тӑм шӑрши пур тата. Урӑх нимӗн те 

гуймастӑп.
—Апла сан сӑмсу витӗр мар. Акӑш-макӑш 

тутлӑ шӑрш пур кунта.
— Мӗн шӑрши-ха вӑл?
— Пан улми шӑрши.
— Иҫӗм ҫырли шӑрши кӗмест-и сана?
— Вӑт эс ӗненместӗн, Аристарх Петрович. 

Эп пан улми шӑршине лайӑхах туятӑп.
— Э-э, ку халап ҫеҫ, Архип Лукич. Ав 

май пур ҫӗрте, хӑвӑр касра, питӗрнӗ эс ҫырма 
юппине. Кӑна тултарма май ҫук. Ку вӑл Еги- 
петри пирамидӑсене тунинчен те йывӑртарах 
ӗҫ пулнӑ пулӗччӗ. Пӗтӗм район халӑхне пуҫ- 
тарсан та, ӗҫӗ ҫулталӑка ҫитет. Ҫапла-и?

— Мӗн, эс ӑна кӗреҫепе тӑпра сапса тул- 
тарасшӑн-им?— терӗ Шевле.

— Урӑхла мӗнле пултӑр? Ну, пӗр-ик 
бульдозер парӗҫ пире. Миҫе пин ӗҫ кунӗ пӗ- 
термелле уншӑн, пӗлетни?

— Пӗлместӗп, шутламан. Миҫе пин йывӑҫ 
лартмаллине шутласа хунӑ. Ӑна калама пул- 
таратӑп. Этем алли сӗртӗнсен, ҫут ҫанталӑк 
вӑл хӑйӗн суранне хӑех сиплет. Пирӗн ӑна 
пӑртак пулӑшмалла ҫеҫ.

— Ҫук, Архип Лукич, кунта пӑртакпа май

килмест. Вӑхӑчӗ ҫитмен курӑнать-ха, ун ҫин- 
чен калаҫма иртерех. Унтан кирлӗрех ӗҫсем 
пур. Тепӗр тесен — ӗҫле, тытӑнса пӑх, ларт 
хӑвӑн йывӑҫҫусене.

— Эс мӗн тӑватӑн, председатель?
— Эп мӗн тӑвасси паллӑ — тыр-пул ӳсте- 

ретӗп. Ю хӑннӑ-колхоза ҫӗклеме мана вӑйлӑ 
тыр-пул кирлӗ.

— Ку сан ӗҫ мар апла?
— Ну, ман ӗҫ мар тесех каламӑпӑр... Ҫапах 

та уншӑн хыпса ҫунас кӑмӑл та пысӑках мар 
манӑн. Ана пытарса тӑмастӑп.

— Эс пирён колхоз ҫӗрӗнче ҫырма-ҫатрапа 
тип вар миҫе процент пулнине пӗлетӗн-и?

— Процентпах пӗлместӗп, анчах нумай 
пулма тивӗҫ.

— Пӗлместӗн пулсан, тӗплӗрех калас-и?
— Кала. ,
— Вун пилӗк процент! Илтетӗн-и, вун пи- 

лӗк процент!— хыттӑн кӑшкӑрчӗ Шевле.— 
Гектарпа шутласан, вӑл тӑват ҫӗр гектара 
яхӑн пулать!

— Илтетӗп,— терӗ Яштайкин малтанхи 
пекех лӑпкӑн.— Анчах эсӗ ан тулаш, Архип 
Лукич. Эпир пӗчӗк ачасем мар, кӑшкӑрмасӑр 
та калаҫма пултаратпӑр.

— Ҫук, эп ун ҫинчен тулашмасӑр калаҫма 
пултараймастӑп, Аристарх Петрович. Эсир— 
тӗрлӗ руководительсем, агрономсем, предсе- 
дательсем — ӑнланманни тӗлӗнтерет мана. 
МӗН чухлӗ ҫӗр сая кайса выртать иккен те, 
вӑл сирӗншӗн нимӗн те мар.

— Пирӗншӗн лайӑх ҫӗр те ҫителӗклӗ. Ун
тан та чипер тыр-пул туса илейместпӗр-ха ку 
таранччен. Вун пилӗк процент... Тупнӑ зс хӑв- 
на валли сехӗрленмелли япала, Архип Лу
кич! Ҫырма-ҫатра вӗт вӑл, ҫав вун пилӗк про
цент, юрӑхсӑр ҫӗр. Атя, калаҫас та мар ун 
ҫинчен...

Кӑна илтсен, Шевле тутисем хыттӑнах чӗт- 
ренсе илчӗҫ. Кӑмӑлӗ хуҫӑлнипе старикӗн ку- 
ҫӗсем те шывланчӗҫ пулас — вӑл Яштайкин 
ҫине пӑхмасӑр тепӗр еннелле ҫаврӑнса тӑчӗ.

Архип Лукич мӗн тери кӳреннине Яштай
кин та лайӑхах асӑрхарӗ, анчах вӑл старик 
хӑйне алла илессе, унтан председателе хыт- 
тӑн ятлама пуҫласса кӗтрӗ.

Ҫук, Шевле хӑй кӳреннине нимпе те палӑрт- 
марӗ. Майӗпен ӳсӗркелесе, вӑл аллинчи кӗре- 
ҫине вырӑнтан вырӑна куҫаркаларӗ, ҫавӑнтах, 
ӗҫсӗр аптранӑ ҫын евӗр, кӗреҫе ҫивӗчӗшӗпе 
ура айӗнчи пӗлтӗрхи хыт-хурана туракалама 
пикенчӗ. Старикӗн председателе сӑмах чӗнес- 
си килмерӗ. Вӑрҫма та шутламарӗ вӑл Арис
тарх Петровичпа. Ҫыннӑн ҫак Тамӑк ҫырмине 
курнӑ хыҫҫӑн та чуне ыратмасть пулсан, унпа 
мӗн ҫинчен пуплесси пур? Никам ӑнланма- 
сан та, Яштайкинӑн ӑнланмаллаччӗ ӗнтӗ Хӗр-

лӗ Ҫыр нушине, Архип Лукичӑн чуыӗпе чӗри- 
не те ӑнланмаллаччӗ. Вӑл, ав, темле вырӑнсӑр 
сӑмахсем каласа пӗтерчӗ. Эппин, Яштайкин 
ҫак тип ҫырмана пӗтерес тӗлӗшпе нимӗн те 
тӑвасшӑн мар, ку ӗҫе вӑл пулас ӑрусем валли 
хӑварасшӑн. Председатель (вӑл юратнӑ пред
седатель!) ҫапла ал сулать пулсан, ыттисен- 
чен мӗн кӗтмелли пур! Кирек мӗн каласан 
та, ӑслӑ ҫын-ҫке Яштайкин, ӑна-кӑна тавҫӑр- 
ма тивӗҫ. Анчах ҫук, Шевле чунне ӑнланма- 
рӗ. Вӑл та, ытти нумай ҫын пекех, ҫутҫанта- 
лӑк илемне куҫпа ҫеҫ савса пурӑнать иккен, 
ҫав илеме ӳстерессишӗн хӑйӗн вӑйне пӑртак 
та пулин пама та шел ӑна, ҫак Тамӑк ҫырми- 
не пӗтерессине те урӑх ҫын ӗҫӗ тесе шутлать.

«Ха, пирӗн ӗҫсене мӗнле валеҫрӗ вӑл!— 
терӗ Шевле хӑй тӗллӗн.— Манӑн Тамӑк сыр- 
мине пӗтермелле иккен, йывӑҫсем лартмал- 
ла. Вӑл пур — вӑйлӑ тыр-пул ҫеҫ ӳстерет. 
Сӑмахне тупрӗ тата — Египет ӗҫӗ! Айван, 
кӗреҫепе тултарасшӑн ҫак тарӑн вара!»

Старик нимӗн те шарламаннине кура, Яш
тайкин кулянса илчӗ:ахалех ҫилентерчӗ вӑл 
старике сӑмаха тӳррӗн каласа. Пӑртак юптар- 
са, шӳт туса калаҫма та пулатчӗ. Вӑл ун кӑ- 
мӑлне ҫемҫетесшӗн пулчӗ.

— Эсӗ ӗнтӗ халь сад ҫынни мар-ҫке, Архип 
Лукич, звено пуҫлӑхӗ. Апла пулсан, пирён 
Тамӑк ҫырми пирки тавлашма та кирлӗ 
мар,— терӗ.

— Эп чунпа яланах сад ҫынни!— татса ка- 
ларӗ Шевле старик.— Звено пуҫлӑхӗ пула- 
тӑп-и, бригадир-и, агроном-и е ахаль колхоз
ник — чунпа эпӗ яланах сад ҫынни! Асту, 
Аристарх Петрович, эп тавлашма, кӑшкӑраш- 
ма ӑста мар, анчах эпир паян санпа иксёмёр 
харкашрӑмӑр тесе шутла. Питӗ хытӑ харкаш - 
рӑмӑр тесе шутла!

Яштайкин ӑна ним тавӑрса калама аптраса 
тӑчӗ.

*|
2

Шевле старик ҫапла шутлать: сын вӑл ну
май вёреннё-и, нумай вёренмен-и, пултарул- 
лӑ-и, пултаруллӑ мар-и, ӗҫре ӑста-и, ӑста 
мар-и,— чи малтан кахал ан пултӑр. Кахал 
ҫынран вутран хӑранӑ пек хӑрать Архип Лу
кич. Ҫавӑнпа механизациленӗ звенона хӑй 
лайӑх пӗлсе тӑракан ӗҫчен этемсене кӗртме 
тӑрӑшрӗ. Чи ӗҫчен зтемсем ялта камсем пул- 
ччӑр? Варукпа Албутов арӑмӗ Сухви ӗнтӗ. 
Вӗсем колхоз ӗҫӗнче мӗн тери хастар пулни- 
не пӗтӗм ял курса тӑрать. Хӑйсем ҫӑмӑллӑнах 
килӗшмерӗҫ-ха вӗсем*звенора ӗҫлеме. Шевле 
старикӗн иккӗшӗн патне те темиҫе хутчен 
ҫитмелле пулчӗ.

— Ш анчӑклӑ мар вӑл, кукурузӑ, Архип 
Лукич,—турткалашрӗҫ хӗрарӑмсем.—Икӗ ҫул 
хушши ҫӗр сая ятӑмӑр ав, пайти пӗр пуслӑх 
та тухмарӗ. Намӑс курни пулӗ ҫав. Эпир тӑ- 
рӑшни харама кайӗ...

Шевле вӗсене темле те ӳкӗтлесе пӑхрӗ. Ла- 
йӑх вӑрлӑх акса хӑваратпӑр, ҫара алӑпа мар, 
кӗреҫепе мар, тракторпа та культиваторпа ӗҫ- 
летпӗр тесе йӑпатрӗ. Ю лашкинчен Володьӑпа 
пӗрле кайрӗ хӗрарӑмсем патне. Мӗн тӑвас 
тетӗн, лешсен вара ирӗксӗрех килӗшмелле 
пулчӗ.

— Пирӗнсӗр пуҫне тата кама илетӗн-ха 
звенона, Архип Лукич?—терӗҫ хӗрарӑмсем.

— Урӑх пире никам та кирлӗ мар,— ӑнлан- 
тарчӗ Шевле.— Пӗр каччӑ, икӗ хӗр тата пӗр 
старик...

— Хӗрӗсем эпир пулатпӑр-и ӗнтӗ?
— Эсир ҫав, камсем пулччӑр тата? Эсир- 

ха темле хӗртен те ирттеретӗр!
— Вара урӑх никама та илместён-и звё- 

нона?
— Тек никам та кирлӗ мар, хӗрсем. Тӑват- 

тӑн та ӗлкӗретпӗр. Председатель шантарса 
каларӗ, машинсене сире ыйтнӑ-ыйтман па- 
ратпӑр, терӗ.

— Ҫапах та ҫӗрӗ ытла нумай, Архип Лу
кич,— терӗ Албутов арӑмӗ.— 95 гектара пӗр 
тракторпа культиваци туса пӗтерейместӗн.

— Пӗтеретпӗр, хӗрсем, пӗтеретпӗр. Каччи 
питӗ маттур пирӗн. Юри шыраса тупрӑм сире 
валли, ҫерем уҫнӑ ҫӗртен чӗнсе илтӗм.

— Ну, кайран пире ан вӑрҫ вара, Архип 
Лукич. Эс ват ҫын, тӗплӗ шутласа пӑх. Ҫиччӗ 
виҫ те пӗрре кас.

Ҫакӑн хыҫҫӑн Володьӑпа Шевле правление 
кайрӗҫ те унта звено пирки тата тепре калаҫ- 
са пӑхрӗҫ.

— Хӗрарӑмсем тӗрӗс калаҫҫӗ, асатте, пӗр 
механизатор сахал сире,— сӑмах хушрӗ Ни
кодим вӗсене чылайччен пёр чӗнмесӗр итле
се ларнӑ хыҫҫӑн.

— Мӗнле пек, Иварбеев?— терӗ Яштай
кин.— Пӗччен йывӑр пулать-и сана? Е эс ки
чем пуласран ҫеҫ ыйтатӑн-и?

— Кичемми мур тӗпне вӑл,— хуравларӗ 
тракторист.— Мана вӑл шиклентермест. Эпӗ 
пӗччен ӗлкӗреймесрен ҫеҫ хӑратӑп.

— Алтай таврашӗнче кукурузӑ ӳстерсе 
курнӑ-и ҫак эсӗ?

— Ҫук, курман. Унта эпир тулӑ акса тунӑ. 
Кукурузӑ маншӑн ҫӗнӗ ӗҫ-ха.

— Апла юлташ памаллах пуль сана. Ҫавӑн 
пек пысӑк ӗҫе тытӑнтӑмӑр пулсан, пӗр ҫын 
пирки турткалашса тӑмӑпӑр ӗнтӗ.

— Паратӑн пуль, председатель. 95 гектар 
вӑл пӗчӗк ҫӗр мар. Тепӗр тесен, эп путса лар- 
еан, мана туртса кӑлараканни те кирлӗ.

— Ну, эппин, эс каланӑ пек пултӑр,— терӗ 
Яштайкин.— Тепӗр механизатор шыраса пӑ- 
хӑпӑр. Анчах ҫук-ҫке вӗсем, ӑҫтан тупса па
рас ӗнтӗ сире? Шоферсем пур, трактористсем 
ҫук.

— Эпир хамӑрах тупатпӑр,—терӗ Шевле.— 
Володьӑ хӑех пӗлет пулӗ-ха. Ҫапла-и, Ивар- 
беев?

— Шырасан, тупӑнать те пуль,— вӑрттӑн 
кулса илчӗ Володьӑ.

Звенона пухса ҫитерсен унти ҫынсем юр 
каясса кӗтмесӗр ӗҫе тытӑнчӗҫ. Звено пуҫлӑхӗ 
Шевле вӗсене ҫав тери чӑрмавлӑ япала тупса 
пачӗ: икӗ каччӑпа икӗ «хӗр» Архип Лукич 
ертсе пынипе ҫырма хӗрринче кунӗн-ҫӗрӗн 
торф ҫунтарчӗҫ. Ялан тӗтӗм айӗнче ӗҫлекен 
Варукпа Сухви тата вӗсене пулӑшакан икӗ 
каччӑ кӑмрӑк тӑвакансем пек хуп-хура пулса 
тӑчӗҫ. Кашни иртен-ҫӳрен вёсен ӗҫӗнчен хӑй 
пӗлнӗ пек тӑрӑхлама пӑхрӗ.

— Ухмаха ернӗ-тӗр вӑл, Шевле старик. 
Торфа мӗн тума ҫунтармалла-ха ӑна? Вӑл 
ҫӗре ахалех ҫемҫетет,— терӗҫ хӑш-пӗрисем, 
хӑйсем тӗлӗннине пытармасӑр.

— Председателе кайса каламалла. Чартӑр 
вӑл йӳтенӗ старике ҫапла аташма. Халӑх пур- 
лӑхне сая яма ан патӑр. Ун пек вӑл акана 
тухиччен мӗн пур торфа ҫунтарса пӗтерет.

Ана-кӑна ӑнланакансем звено ӗҫне савӑнса 
пӑхса тӑчӗҫ, Архип Лукичпа ун ҫыннисене 
мухтама тӑрӑшрӗҫ.

— Э-э, кусем пуш сӑмах ҫапаканскерсем 
мар. Куратри, мӗнле ӗҫлеҫҫӗ! Вучахӗнчен тӗ- 
тӗм тухать, хӑйсенчен пӑс тухать.

— Шевле старик вӑл ӗлӗк хӑй агроном 
пулнӑ. Мӗн тумаллине лайӑх пӗлет! Ана вӗ- 
рентме пултаракан ҫын ҫуралман-ха пирӗн 
ялта!

— Ёҫ ченсен звени ку, ак мӗскер. Кунаш- 
кал ӗҫлесен, вӗсем кукурузӑ мар, темскер 
ӳстерсе парӗҫ!

Тахӑшӗ торф тӑприне ҫунтарса тӑкни мён
ле усӑ панине кӗнекерен вуласа пӗлнӗ, хӑйӗн 
ҫывӑхӗнчи ҫынсене ун пирки ӑнлантарса 
пама васкать.

— Торфа ҫунтарса тӑкни йӳҫӗ тӑпрашӑн 
ҫав тери сиплӗ вӑл, юлташсем. Унта извеҫ, 
фосфор тата калипе магни нумай — 15—30 
процент таран. Ҫав япаласем тулӑ тухӑҫне 
25 процент ӳстереҫҫӗ, кукурузӑ вара, торф 
кӗлӗ сапсан, 4—5 хут вӑйлӑрах пулать.

— Чим-ха, ара эсӗ профессор пекех кала- 
ҫатӑн!— йӗкӗлтет ӑна тепри,— Пӗлсех пупле- 
тӗн курӑнать. Сана клубри викторинӑ вӑхӑ- 
тӗнче ҫак ыйту ҫакланман пулӗ те?

— Саншӑн ку пур пӗрех мар-и? Эс ав пул- 
ман та унта, викторинӑран тарса ҫӳрёнӗ. Ҫа- 
вӑнпа ним чухламасӑр шӑл йӗрсе тӑратӑн.

— Ну, чухланипе чухламаннине ӑна кӗр- 
кунне курӑпӑр. Эс ытлашши ан вӗрент. Мал
тан сан Шевлӳ пирӗн тӑмлӑ ҫӗр ҫинче куку- 
рузӑ ӳстерсе кӑтарттӑр. Кӗнеки ҫӗтӗлнӗ йӑл- 
тах, ӑна тата темле звено тума ирӗк параҫҫӗ.

— Санӑн хӑвӑн кӗнекӳ ҫӗтӗлнӗ! Тасал час- 
рах кунтан! Итлессӗм килмест сан путсӗр сӑ- 
махусене!

Тен, тепӗр чухне ҫакнашкал сӑмахсем Ар
хип Лукич хӑлхине те пырса кӗреҫҫӗ пуль, 
анчах унӑн ӗҫсӗр ҫынсен тавлашӑвне тӑнлама 
вӑхӑт ҫук. Унӑн васкамалла. Урамсенче ав 
пур ҫӗрте те ҫурхи шыв кӗрлесе юхать, вёсен 
нимӗн те хатӗр мар-ха. Мӗн каласси пур, ыт- 
ларах шутларӗ ҫав старик хӗлле механизаци- 
ленӗ звено тӑвассипе тӑвас марри ҫинчен. 
Звенона кӑшт маларах йӗркедемеллеччӗ, 
вӑрлӑхпа торф кӗлне, парафинпа гексахлора
на, гербицидпа семазина, машинсемпе ӗҫ ха- 
тӗрӗсене маларах хатӗрлесе хумаллаччӗ. 
Юрать, Яштайкинпа Туймедова пулӑшаҫҫӗ-ха 
тата, Никодим та чунтан хыпӑнса ҫӳрет ас- 
лашшӗ ӗҫӗшӗн. Кун пек пулсан, ҫур акинче 
намӑс к^рас ҫук-ха вӗсем. Кулакан култӑр, 
ҫын ҫӑварӗ хапха мар, ӑна пырса хупса ларт- 
ма ҫук. Тен, тӑрӑшса ӗҫлесен, ҫанталӑкӗ чипер 
тӑрсан, ял мӑшкӑлӗ пулмӗҫ-ха вӗсем кӗркун- 
не. Халь ӗҫлемелле, тар юхтарса торф ҫун- 
тармалла.

Ҫуркунне ҫывхарнӑ майӑн старике пӗр 
япала ҫеҫ канӑҫ памасть: вӑл кӑҫал тем тесен 
те Новосиле кайса килесшӗнччӗ. Пулмасть 
ӗнтӗ унта каясси. Орел облаҫӗнчи Новосиль 
хулинче тип варсемпе ҫырма-ҫатрасене тӗп- 
чекен, вӗсемпе кӗрешекен станци пур. Тах- 
ҫантанпах шут туса хунӑ Шевле ҫав тӗлӗн- 
мелле станцие ҫитсе куратӑп тесе. Ав кӑҫал 
та лекеймест унта.

Каҫсерен Архип Лукич патне ялан Петр 
Иванч Албутов пырса ларать. Шевле сённипе 
ӑна колхоз правленийӗ чирпе аптранӑ Трах- 
вин мучи вырӑнне сад ӑсти туса хунӑ. Хали- 
ччен хӑйӗн пахчинче ҫеҫ пёчёк сад туса кур- 
нӑскер, Албутов нумай япалана ӑнланай- 
масть-ха, ҫавӑнпа май килнё чух пурин 
ҫинчен те Архип Лукичран ыйтса пӗлме тӑрӑ- 
шать. Улма-ҫырла ҫинчен ҫырнӑ литературӑ 
та ҫукрах иккен хӑйӗн, Шевле библиотекин- 
чен кунсеренех кӗнекесем йӑтать.

Хутран-ситрен тавлашкаласа та илеҫҫӗ вё- 
сем. Шевле ҫӗнӗ сад ӑстипе пӗрле кӑҫал 
урамсене ҫимӗҫ паракан йывӑҫсем лартса 
хӑварасшӑн, Тамӑк ҫырми айккине йӑмрасем 
лартса тухасшӑн, Албутова ку питех кӑсӑк- 
лантармасть.

— Манӑн чӑрмавӗ садра та мӑй таранах 
пулать-ха, Архип Лукич,— тет вӑл.— Эс ан 
васка-ха, тархасшӑн. Кӑҫаллӑха садра чипер

ӗҫлесен те тем пекчӗ. Тамӑк ҫырми вӑл таҫта 
тарас ҫук.

— Тӗрӗс мар калаҫатӑн, тӗрӗс мар калаҫа- 
тӑн,— майӗпен хӑтӑрать Шевле.— Тамӑк сыр- 
ми ҫулсерен сарӑлса, тарӑнланса пырать. Тек 
кӗтме горамасть, Петр Иванч. Халӑхна тух- 
малла та темиҫе пин йывӑҫ лартса хӑвармал- 
ла, тёпне хӑваран ҫатансем тытмалла. Унтан 
кӗркунне пӗве пӗвелемелле. Эпир иксӗмӗр 
пуҫламасан, кам пуҫласа ятӑр ӗнтӗ ҫак ӗҫе? 
Пӗлетӗп, йывӑр пулать сана кӑҫал пӗррелӗхе, 
анчах эс хӑвӑн саду ҫинчен ҫеҫ ан шутла, пӗ- 
тӗм ял ҫинчен шутла. Эс пулӑшмасан, шкул 
директорӗпе Никодим пулӑшмасан, кам пу- 
лӑштӑр ӗнтӗ мана? Халь эс сад ӑсти, колхоз 
председателӗ мар, ку ӗҫрен пӑрӑнаймастӑн. 
Тата ҫакна ан ман, Петр Иванч: ҫуркунне ты- 
тӑнмасан, кӗркунне йывӑр пулать пире. Кӗр- 
кунне пӗтӗм халӑхпа пӗве пӗвелеме тухатпӑр. 
Эп шкул директорӗпе калаҫса татӑлнӑ. Вӑл 
ачасемпе ҫуркунне лартма пуҫлатпӑр тет. Эс, 
сад ҫынни пулса, вӗсене йывӑҫҫисене тупса 
пар. Куратӑн, ман вӑхӑт ҫук, кукурузӑ пӗтӗм 
тинкене кӑларать...

— Ну, тупса патӑн та эс ман валли ин- 
кек!— пуҫне хыҫать Албутов.— Каҫсерен ҫы- 
вӑрайми те пултӑм ёнтё. Тем тума килёшрём 
пулать тата...

— Ырӑ вырӑн тупса патӑм сана, калама 
ҫук хӑтлӑ вырӑн. Ак кёркунне сада пысӑк- 
лататпӑр, ҫав юнашарти тип ҫырма хӗррине 
йӑлтах пан улми йывӑҫҫи лартатпӑр. Тамӑк 
ҫырмине ҫӑварлӑхлатпӑр та унта чаплӑ кӳлӗ 
тӑватпӑр. Ватӑлӑх кунра ҫав кӳлӗ хӗрринче 
пулӑ тытса ҫеҫ ларатӑн.

— Эс калӑн-ҫке, сан фантази вӑйлӑ пула- 
кан, Архип Лукич! Анчах ӗмӗр кӗскерех 
мар-и пире ун пеккине тума? Нумаях юлма- 
рӗ-ҫке пирӗн пурӑнасси. Ватӑлатпӑр пулас...

— Ҫапах та пирӗн ӗмӗрте тумалли ӗҫ вӑл, 
эпир иксӗмӗр тумалли япала. Эпӗ ҫак Тамӑк 
ҫырмине ҫап-ҫутӑ кӳлӗ туса хумасӑр вилес- 
шӗн мар, нимпе те вилесшӗн мар.

Тӗлӗнмелле Шевле старикрен! Тамӑк ҫыр- 
мипе аташни ҫитмест-ха, Албутовӑн тата тем 
тӗрлӗ чечексем лартса ӳстермелле мккен Вӑл 
хулана кайсан, ӑна чечек вӑррисем ытларах 
илме хушать.

— Ёнтё ман садра ҫав пули-пулми чечек- 
семпе аппаланса ларас-и?—пӗҫҫине шарт ҫа- 
лать сад ӑсти.— Ана мӗн ёнтё, сутма лартса 
ӳстеретпӗр-и, Архип Лукич?

— Эккей, сутасшӑн-и, ара, илемшӗн, илем- 
шӗн ӳстермелле!—ҫине тӑрать Ш евле.— Этем 
тени илеме юратать. Ҫынсем ӗлӗк те чӳрече 
умне те, пахчана та ҫимӗҫ паракан йывӑҫ ҫеҫ 
мар, чечек те лартнӑ. Мӗнле ӑнланмастӑр эсир 
ҫавна? Мӗнле вӑл сире ялан укҫа кӑна кирлӗ?

Этем хырӑмшӑн кӑна пурӑнмасть, Петр 
Иванч...

— Ара, паллӑ ёнтё, кёркунне Яштайкин 
манран укҫа ыйтать. Пёркунах каласа хучё, 
асту, Петр Иванч, сад пысӑк 'тупӑш панӑ пул- 
тӑр, терӗ.

— Ёҫлесен, тупӑшӗ те пулать, пурте пу
лать. Ҫапах та эс чечек те ӳстер. Тем тӗрлӗ 
чечек лартса тултар.— Шевле сӗтел сунтӑхне 
уҫать те унтан кивелсе кайнӑ шкатулкӑ турт- 
са кӑларать.— Ак эпӗ кӑҫал хам пахчара 
розӑсемпе пионсем сед мар, хир чечекёсемпе 
вӑрман чечекёсем те ӳстересшӗн. Саксене мён 
вӑрлӑхӗсем тетӗн? Вӑрманти, уйри чечексен 
вӑрлӑхӗсем. Унта утмӑл турат, пыршӑль ку- 
рӑкӗ — ландыш, шӑнкӑрав курӑкӗ, кӑвакар- 
чӑн куҫӗ — вырӑсла незабудкӑ теҫҫӗ, ҫеҫпӗл, 
ыйхӑ курӑкӗ, ҫил курӑкӗ, салтак тӳми...

— Ҫавсене чӑнах акас тетни вара, Архип 
Лукич?— тӗлӗнет Албутов.

— Акас тетӗп пулмасӑр! Эх, Петр Иванч, 
Петр Иванч! Эпир санпа иксӗмӗр ҫав чечек- 
семпе выляса ӳснӗ-ҫке. Вӗсем таҫта кайсан та 
хамӑр тӑван кётесе аса илтереҫҫӗ. Манма 
юрать-и вара вӗсене, тӑванӑм? Ҫеҫке сар- 
ччӑр, куҫа ҫисе, савӑнтарса ларччӑр. Вӗсем 
маншӑн георгинсенчен пӗрре те кая мар.

Албутов сӑн-питрен пӑртак чӗрӗлнӗ пек 
пулать, ӗнтӗ вӑл Шевле старик ҫине темле 
урӑх куҫсемпе, юратуллӑн пӑхать, анчах ма- 
нӑн та ӳстересчӗ вӗсене, тесе каламасть-ха. 
Ш иклёрех ҫав ун пек сӑмах персе яма! Ҫапах 
та колхоз пахчинче те, унӑн килти пахчинче 
те чечексем пулаҫҫӗ, куна вӑл лайӑх пӗлет.

ч...Урамсем юртан тасалнӑччӗ ӗнтӗ, ку тав- 
рари сӑртсенчен юхса аннӑ ҫурхи шыв, Тамӑк 
ҫырми тӗпӗпе кӗрлесе иртсе, Ҫавалпа Атӑла 
ҫитнӗччӗ, пӳртсен умне, хӳмесен айккине 
тата лапсӑркка йӑмрасен айне чепчем курӑкӗ 
тапса тухнӑччӗ, ҫав савӑк кунсенчен пӗрин- 
че ӗҫрен кӑштах пушаннӑ Шевле старик 
пахчара Никодим туса хатӗрленӗ йӑрансене 
тӗрӗслекелесе ҫӳретчӗ. Халиччен вӗсем ку йӑ- 
рансене иккӗн чакалатчӗҫ, иккӗн акса хӑва- 
ратчӗҫ, кӑҫал мӑнукӗн пӗчченех тӑрмашма 
лекрӗ. Вӑхӑчӗ уйӑн та хӗсӗкрех пулчӗ курӑ- 
нать, ҫапах та вӑл ӗҫне тӗплӗ тунӑ — йӑран- 
сем тикӗс те ҫип ҫапнӑ пек тӳрӗ. Кишӗрпе 
хӑяр шӑтман-ха, суханӗ ав сӑмсаланма та 
тытӑннӑ. Сада кайӑксем иленнӗ ёнтӗ, пӳрт 
тӑрринчи шӑнкӑрч йӑви умӗнче те шӑнкӑрч, 
ҫунатне ҫапса, шӑхӑркаласа, савӑнӑелӑ юрри- 
не ӗнерет. Этемшӗн пулсан, питех пуян мар 
ун кӗвви, хӑйӗншӗн ҫав тери чаплӑн туйӑнать 
пулӗ ҫав.

Шевле старик йӑрансем хушшинче ҫӳресе 
йӑлӑхрӗ те карта ҫумне пырса сӗвенчӗ, ура- 
малла пӑхрӗ. Инҫетре те мар икӗ ача ҫамрӑк

йӑмра патне чикмёк тӑратнӑ та ҫурӑлса анма 
ттуҫланӑ турата ҫыхма хӑтланаҫҫӗ. Архип Лу
кич чӑтса тӑраймарӗ, карта урлӑ кӑштӑртатса 
каҫса, вёсен ҫывӑхне пырса тӑчӗ. Сӑмах 
чӗнчӗ.

— Мӗнле, ҫыхма пулать-и, ачасем?
— Пулать те, ытла йывӑр-ҫке вӑл, усӑнса 

■анать,— терӗ пӗр ачи.
— Тӗпӗнчен явса ҫыхсан, усӑнмасть.
— Вӑл хӑрмасть-и, мучи?
—ҫ Хӑрмасть, хӑрмасть.. Эсир унта нӳрлӗ 

•ҫӗр хурӑр, ҫиелтен кипке таткипе чӗркӗр. Ун- 
сӑрӑн вӑл типсекаять.

— Юрӗ, мучи.
Шевле вӗсене тек кансӗрлеме шутламарӗ, 

ӑшра вӗсене ырласа илсе, урам тӑрӑх ҫырма 
еннелле утрӗ. Кунӗ телейлӗ пулчӗ пулмалла 
Архип Лукичӑн — витӗрех мар куҫӗсемпе 
Тамӑк ҫырми леш еннелле тинкерсе пӑхрӗ те 
вӑл, ӑна больницӑ ҫывӑхӗнче хӗрарӑмсем йы- 
вӑҫ лартнӑ пек туйӑнса кайрӗ. «Чим, ҫитсе 
курас,— терӗ старик.— Улталамаҫҫӗ-и ман 
куҫсем? Мӗнле ырӑ ҫынсем тупӑннӑ вара 
унта? Чӑнахах йывӑҫ лартаҫҫӗ-и е кам та пу- 
лин ҫул юсама тухнӑ-ши?»

Аякран каҫса ҫырма леш енне ҫаврӑнса 
ҫитсен, Архип Лукич кӗреҫепе ӗҫлекенсем 
хушшинче Николай Иванович врач пуррине 
курчӗ-те ун патне васкарӗ.

— Мана хӑвӑн эртелне илмесне, Николай 
Иванович, ытлашши кӗреҫе ҫук-и сан унта?— 
терӗ Еӑл, ӑна сывлӑх сунса.

— Вӑт ҫавӑнпа аптратпӑр ҫав, хамӑра та 
кёреҫе ҫитмест,— тавӑрчӗ врач.— Унсӑрӑн ха- 
лӑха тата ытларах илсе тухасшӑнччӗ.

— Нумай лартасшӑн-и вара йывӑҫне?
— Пилӗк ҫӗр тӗп илсе килтӗмӗр. Больницӑ 

умне икӗ рет лартасшӑн, унтан ҫак ҫырма 
юппипе тытӑҫса пӑхасшӑн. Куратӑр-и, тӳрех 
больницӑ еннелле тапӑнса килет, мур тӗпне 
кайса кӗресшӗ!

— Тӗрӗс шухӑш тытнӑ, Николай Иванч. 
Халех чармалла ӑна. Темиҫе пуҫлӑ эсрел 
евӗр, юплене-юплене тапӑнать Тамӑк ҫырми 
пирӗн яла. Ик ҫул каялла кӑна-ха ҫак юппи 
ҫукчӗ унӑн, халь ав мӗн чухлӗ ишӗлсе кӗнӗ.

— Усал ҫырма ку сирӗн.
— Усал, усал. Ҫырминчен ытла халӑхӗ 

усал. Вӑл мӗнле алхаснине пурте курса тӑраҫ- 
ҫӗ, пӗри те: ат^ӑр пӳлетпӗр ун ҫулне, атьӑр 
чаратпӑр эсреле, тесе каламасть.

— Ҫавӑн пекех-ши вара?
— Ҫавӑн пекех* Николай Иванч.
— Ман шутпа, кунта халӑхӗ айӑплӑ мар, 

А.рхип Лукич, пуҫлӑхсем айӑплӑ. Пуҫлӑхсем 
курсан та курмӑш пулаҫҫӗ.

— Ку та тӗрӗс. Такам килсе пулӑшасса 
кӗтеҫҫӗ, хам та пӗлместӗп. Хӗрлӗ Ҫырти Та-

мӑк ҫырмине пӗтересси пирки ятарласа 
псстановлени тухать теҫҫӗ-ши? Пӗркун Яш- 
тайкинне юри текӗ пекех ҫыран хӗррине илсе 
килсе кӑтартрӑм. Чунӗ кӑшт та пулин хус-
калтӑр тенӗччӗ.

— Бӑл мӗн терӗ?
— Мён тетӗр? Манӑн унпа кӗрешме вӑхӑт 

сук, колхоза юсас тесен, манӑн вӑйлӑ тыр- 
.пулшӑн кӗрешмелле, терӗ.

— Ку ун ӗҫӗ мар апла?
— Ҫапла пулса тухать.
— Вӑт ҫав пӗтерет те пире. Яла илемлетес- 

сике, ҫак ҫӗрӗк вырӑна чӗртессине такам ӗҫӗ 
тесе шутлатпӑр. Ял ӳчӗ ҫинче темле хӑрушӑ 
суран пек ҫӑварне карса тӑрать Тамӑк ҫырми. 
Кун каҫиччен пин хут чӳрече патне пыратӑн, 
пин хут ӑна куратӑн. Ҫитменнине, шӑп боль- 
ницӑ умӗнчен иртет тата вӑл...

Николай Иванч каласа пӗтереймерӗ, хапха 
патне урапапа чирлӗ ҫынна турттарса пынине 
асӑрхаса, старикпе сывпуллашмасӑрах ун- 
талла чупрӗ.

Кӑшт аякка кайсан ҫеҫ:
— Юрӗ, тепӗр чухне калаҫӑпӑр ун ҫин- 

чен!— тесе кӑшкӑрчӗ.
«Калаҫӑпӑр,— терӗ хӑйӗн ӑшӗнче Шевле, 

пӗтӗм чунтан савӑнса.— Калаҫӑпӑр ҫеҫ мар, 
пӗрле ӗҫлӗпӗр санпа! Халӗ ӗнтӗ зпӗ пӗччен 
мар. Маншӑн ҫутҫанталӑк ырлӑхне ӑнлана- 
кан тепӗр ҫын тупӑнчӗ. Ҫамрӑк-ха тата хӑй. 
Ку пултармалла, ку, ҫине тӑрсан, нумай ырӑ 
ӗҫ хускатса ямалла».

Тепӗр самантран ёнтё Шевле йывӑҫ ларта- 
кан сестрасен ушкӑнӗнче пулчӗ. Унӑн ҫак 
вӑхӑтра алсем хӑпарса тухиччен, пилӗк ырат- 
ма пуҫличчен ӗҫлес килсе кайрӗ.

— Хӗрсем, калӑр, сиртен кам ывӑннӑ?— 
терӗ вӑл.— Кама пулӑшмалла? Кам кӗреҫе 
парать мана?

— Ҫук, ҫук, никам та ывӑнман, кӗреҫе тыт- 
тармастпӑр сана! Хамӑр та черет тӑрса чават- 
пӑр ав!— ҫуйхашрӗҫ хӗрсем.— Ытла ӗҫлесех 
тесен, зс йывӑҫне лартаканни пул, Архип Лу
кич! Эпир мӗнле лартмаллине пӗлсех кай- 
мастпӑр.

■чма
— Ну, эппин, лартаканни пулам,— килёш- 

рё вёсемпе старик.— Анчах эсир хӑвӑртан 
чи хитрине мана пулӑшма уйӑрса парӑр. 
Хӑшӗ хитререх-ха сиртен?

Хӗрсем каллех кӗрлесе кайрӗҫ.
— Ху суйласа ил, Архип Лукич! Сан шут

па, хӑшӗ чипертерех пек?
— Пирён пурте хитре, начаррисем ҫук!
— Хӑвӑн Никодиму валли ҫураҫма та пул- 

таратӑн пирён хёрсене!
Шевле сӑнанӑ пек пулса йӗри-тавра пӑхса 

еаврӑнчӗ.

— Чӑнах та чипер иккен пирӗн ял хӗрӗ- 
сем,— терӗ вӑл.— Кур-ха, мӗнле маттуррисе- 
не пуҫтарнӑ Николай Иванч больницӑна!

— Пире Николай Иванч пуҫтарман, эпир 
кунта вӑл ӗҫлеме тытӑничченех килсе 
кӗнӗ,— терӗ пӗри.

— Ав мӗнле иккен. Апла каҫарӑр. Ҫапах 
хӑшӗ пулӑшать-ха мана? Эп йывӑҫне лартнӑ 
чухне шӑтӑка тӑпра тултараканни кам пу
лать?

— Эпӗ!— терӗ пӗр ҫамрӑк хӗрачи, кӑш т ма
ларах тухса.— Анчах манӑн кӗреҫе ҫук...

Хӗрсем шавласа ун сӑмахне пӳлсе лартрӗҫ.
— Э-э, вӑл пирён сестра мар, Архип Л у

кич! Кунта ӑнсӑртран килсе тухнӑ!
— Нее вӑл, пиртен кӗреҫе туртса илесшӗн!
— Ҫук, эс урӑххине суйла, мучи!
Шевле хӑйпе ӗҫлеме килӗшнӗ яштака пӳл-

лӗ, сап-сарӑ ҫӳҫлӗ хӗрачана пӗр-икӗ хутчен 
те куҫ хыврӗ, апла пулин те ӑна ҫийӗнчех 
палласа илеймерӗ-ха. Кам хӗрӗ пулчӗ ку? 
Ҫавӑнтах вӑл хӗлле Михала арӑмӗ Натюҫ 
патне Кӗтерук пирки калаҫма кайнине аса 
илчӗ. Натюҫ килӗнче курнӑччӗ-ҫке ӑна. Кӗте- 
рук йӑмӑкӗ ку, Наташӑ. Старик вӑл больни- 
цӑра ӗҫлемест тенине илтрӗ-ха, ҫапах та хӗр- 
ача кӑмӑлне татма шутламарӗ.

— Атя, пулӑш, Наташӑ. Сан ятна тӗрӗс 
каларӑм-и?

— Тӗрӗс.
— Эппин, ёҫлесе пӑхар иксӗмӗр. Мӗнле, на- 

мӑс курмӑпӑр-и?
— Ҫук, намӑс курмастпӑр, Архип Лукич, 

чиперех ӗҫлетпӗр.— Наташӑ хӑйпе юнашар 
тӑракан хӗрачаран вӑйпа тенӗ пекех кӗреҫе 
туртса л илчё.— Больницӑ умӗ тесе, вёсен ҫеҫ 
йывӑҫ лартмалла-и? Пире те кӑш т пай тив- 
тӗр. Ҫапла-и, Архип Лукич?

— Тӗрӗс, тӗрӗс, Наташӑ. Ну, сӑмах вакла- 
нипе ҫитӗ, тытӑнар, эппин. Унсӑрӑн Николай 
Иванч мана ӗҫлекен ҫынсене кансӗрлесе ҫӳ- 
ретӗн тесе вӑрҫма пултарать.

Наташӑ хӗрсем ҫине мӑнаҫлӑн пӑхса илсе 
вырӑнтан хускалчӗ те кӗреҫине хулпуҫҫи ҫине 
ҫӗклесе хучӗ, сарлака та илемлӗ утӑмсемпе 
сестрасем малтан алтнӑ шӑтӑксем еннелле 
утса кайрӗ. Ун хыҫҫӑн, кӑш т каярах юлса, 
Шевле старик йӑпӑртатса пычӗ.

Ял ҫине каҫ ӗнтрӗкӗ аннӑ. Тин сарӑлса ҫит- 
нӗ йӑмра ҫулҫисем ӑшӑ ҫилпе хускали-хус- 
калми вылянкаласа тӑраҫҫӗ. Хӗвел вӑрман 
хыҫне пытаннӑ пулин те, вӗсем ҫиелтен ҫу 
сӗрнӗ евӗр ҫуттӑн курӑнаҫҫӗ.
' Ш кул умӗнчи ҫереМ ҫинче ҫамрӑксем во- 

лейболла выляҫҫӗ. Чылай аякран пӑхса тӑра-

кан Никодима пӳске тӳнк! те тӳнк! туни ҫеҫ 
илтӗнет. Тата йышлӑ ҫынсем хушшинче ҫак- 
на курать каччӑ: Элтюккапа Володьӑ, яланхи 
пекех, юнашар тӑрса выляҫҫӗ. Хӗрача пӳске- 
не Володьӑ пуҫ тӑрринелле ывӑтса парать, 
лешӗ, ҫӳле сиксе, ӑна сеткӑ леш еннелле хыт- 
тӑн ҫапса антарать. Тӗрӗссипе каласан, Нико
дим куна курмасть, чунӗпе ҫеҫ сисет. Яланах 
ҫапла выляҫҫӗ-ҫке ара хӗрпе каччӑ! Кукуру- 
зӑ  акса пӗтернӗренпе каҫсерен уйрӑлма та 
пӗлмеҫҫӗ вӗсем.

Халӗ агроном Элтюккана пӗр ырӑ ӗҫшӗн 
ҫеҫ тав тӑвать. Клуб пуҫлӑхӗ ӑна ҫуркунне 
лайӑх викторинӑ ирттерсе пачӗ. Халӑх нумай 
пуҫтарӑннӑччӗ вӑл каҫхине. Ҫынсем, ним 
турткалашмасӑр-тумасӑр, пӗрин хыҫҫӑн теп
ри сӗтел патне тухрӗҫ, хӑйсене лекнӗ билет- 
сем тӑрӑх лайӑх ответсем пачӗҫ. Икӗ уйӑх 
консультаци ирттерни тата Элтюкка кашни 
вечертах викторинӑ пирки асӑрхаттарса тӑни 
пулӑшрӗ пулмалла ҫав.

Ыттишӗн мӗншӗн тав тӑвас унӑн хӗрачана? 
Кӑмӑлне хытарчӗ вӑл Никодим тӗлӗшӗнчен, 
чунне урӑх каччӑна уҫса пачӗ. Ю рату вӑл ҫул 
хӗрринче ӳсекен чечек мар, ӑна утса пынӑ 
чух пӗшкӗнсе татса илеймӗн. Ҫӳреччӗрех, тет 
Никодим, манӑн халь савнипе йӑпанма вӑхӑ- 
тӑм та ҫук. Ҫав тери йывӑр ҫул пулать кӑҫал 
уншӑн, ав мӗн чухлӗ ҫӗнӗ ӗҫ пуҫларӗҫ вӗсем 
колхозра! Механизациленӗ звено турӗҫ, ял  
ҫумӗнчи усӑсӑр выртакан ҫарана сухаласа пӑ- 
рахрӗҫ, Тамӑк ҫырмине чарас тесе, ялӗпе эрне 
ытла ӗҫлерӗҫ. Йывӑҫ кӑна мӗн чухлӗ лартса 
хӑвармарӗҫ пулӗ! Чӑнах, тӑрӑшасса ун ас- 
лашшӗ, Шевле старик, ытлараХ тӑрӑшрӗ ҫак- 
семшӗн, анчах Никодимпа ытти ҫамрӑксем 
сахал вӑй хучӗҫ-и вара? Яштайкинпа Мархва 
сахал тӑрӑшрӗҫ-и?

Яштайкин тенӗрен, Никодим унпа виҫҫӗ- 
мӗш кун ӗнтӗ этемле калаҫма пултараймасть. 
Аслашшӗ те ӑна сасартӑк юратми пулчӗ. Пӗр- 
кунах илтнӗччӗ агроном, питӗ ӳпкелешсе ка- 
лаҫрӗ старик председатель цирки.

Хальхинче чӑнах та тӗлӗнтермеллипех тӗ- 
лӗнтерчӗ вара Аристарх Петрович. Темиҫе 
кун каялла кӑна-ха вӑл пӗр хаҫатра «Малал
ла» колхоз ҫинчен пысӑках мар корреспон- 
дёнци пичетлесе кӑларчӗ. Унта Яштайкин 
пирён колхоз кӑҫал гектартан 18 центнер 
ыраш, 20 центнер тулӑ илессишён кёрешет, 
эпир гектар пуҫне 100 тоннӑ силослӑх куку- 
рузӑ туса илме ёмётленетпёр, тесе ҫырнӑ. 
Аслашшӗ вӑл хаҫата киле илсе таврӑнчӗ те: 
«Ме, вуласа саван»,— тесе, мӑнукне ывӑтса 
пачӗ. Хушса хучё тата: «Сан Яштайкину 
обязательствӑеемпе мухтанса чапа тухас- 
шӑн»,— терё.

Сан Яштайкину тенинченех туйрё Нико-

дим, килӗшмен ӑна председателӗн хаҫатра 
пичетленсе тухнӑ заметки. Агроном кӑмӑлне 
те каймарӗ вӑл: председатель колхоз обяза- 
тельствисене йӑлтах ӳстерсе ҫырнӑ.

— Ку мӗне пӗлтерет, Аристарх Петрович? 
Эпир кӑҫал ун чухлӗ тыр-пул туса илме пул- 
манччӗ-ҫке?— терё Никодим тепёр кунне Яш- 
тайкина.

•— Обязательствӑсем пурнӑҫ шунӑ май ул- 
шӑнма та пултараҫҫӗ,— сиввӗн тавӑрчӗ Яш
тайкин.— Хёлле пуху ирттернё чух пурне 
те шута илмен эпир. Ҫавӑнпа эпӗ юри кӑшт 
ӳстерсе ҫыртӑм. Лукьяненкӑна та ҫаплах ка- 
ларӑм райкомра.

— Ман шутпа, хёлле пурне те шута илтӗ- 
мӗр пек. Питӗ тӗплӗ сӳтсе яврӑмӑр пухура...

— Ну, эп ӳстертӗм. Мӗн каласшӑн эсӗ 
мана? Эп председатель-и, председатель 
мар-и?

— Председатель пирӗн обязательствӑсене 
халӑхпа калаҫса татӑлмасӑр улӑштарма пул- 
тараймасть!— яланхи пекех тӳррен каларӗ 
ку таранччен вёсен калаҫӑвне хутшӑнмасӑр 
тӑнӑ Мархва.

— Тен, апла манӑн колхоз ячӗпе калаҫма, 
хаҫата статьясем ҫырма та правӑ ҫуккӑ пулӗ?

— Ҫыр, анчах тӗрӗссине ҫыр. Суя цифрӑ 
никама та кирлӗ мар. Пирӗн ӗҫе кёркунне 
пурӗ пӗрех мӗнле обязательствӑ илни тӑрӑх 
хакламаҫҫӗ, мӗнле тыр-пул ҫитӗнтернӗ тӑрӑх 
хаклаҫҫӗ.

— Ах тур йывӑр сирӗнпе ӗҫлеме! Тепӗр ик 
ҫул ӗҫлесен, эсир мана ҫисех яратӑр, ман ҫам- 
рӑк арӑм валли нимӗн те хӑвармастӑр!— шӳт 
тӑвасшӑн пулчӗ председатель.— Хам кин те
сен, кин те ялан тапӑнать-ҫке, тупата!

— Ху кӳрентеретӗн те, ирӗксӗрех тапӑ- 
нӑн!— терё Мархва.

— Мӗнпе кӳрентертем-ха сана?
— Пирён ятпа хаҫата суйса ҫыртӑн, Ана 

урӑхла мӗн теҫҫӗ?
— Ҫанталӑк чипер тӑрсан, илетпӗр ҫавӑн 

чухлӗ тырӑ! Курӑр акӑ. Ун чухне мухтӑр 
та-ха: председатель малтанах пӗлсе тӑнӑ, 
тейӗр. Тавлашар-и, Марфа Осиповна, тыр-пул 
тухӑҫлӑхӗ пирки?

— Атя, тавлашар.
— Эп калап, ман цифрӑсем тӗрӗс, тетӗп. 

Ҫавӑн чухлӗ тыр-пул туса илетпӗр кӑҫал.
Эп калап, тӗрӗс мар, тетӗп! Ун чухлӗ 

тырӑ тухмасть пирӗн.
— Кӳр аллуна.
— Ме, ара.
— Никодим Федорович, эс арбитр пулатӑн. 

Уйӑр пирӗн алӑсене.
Агроном вырӑнтан та хускалмарӗ, «пӑра- 

хӑр пӗчӗк ачасем пек хӑтланма, ку вӑл пӗрре
2*

те шӑл йӗрмелли япала мар» тесе, чӳрече 
патне пӑрӑнса кайрӗ.

— Ав агроном та эп тӳрре тухасран хӑ- 
рать!— кулса илчӗ председатель.

Ҫавӑн хыҫҫӑн Никодим Яштайкина курсав 
та курмӑш пулать, ӗҫ пур ҫинчех ун пӳлӗмне 
кӗмесӗр тӑрать. Паян та, председатель хӑйне 
чӗнтерсен, йӗркеллӗ пуплемерӗ унпа, ячӗшӗн 
пӗр-ик сӑмах тавӑрса каларӗ те пӳлӗмрев 
часрах тухса кайма васкарӗ.

Ш кул умӗнче ҫав-ҫавах волейболла выляҫ- 
ҫӗ. Ҫитсе курмалла-и унта? Ҫук, чун турт- 
масть. Каяс мар, тет Никодим. Кайсан та 
Элтюккапа тӗл пулса чуна тепӗр хут ырат- 
тарни ҫеҫ.

Каччӑ майӗпен килнелле ҫул тытать. Анчах 
каҫӗ ытла лайӑх, киле нимпе те кӗрес кил- 
мест. Пахчасен ҫумӗпе иртсе пынӑ май сӑм- 
сана ҫӗмӗрт -шӑрши хӑватлӑн киле-киле 
ҫапать, ҫамрӑк йӑмрасем хушшинче хӑвна 
такам кӗтсе тӑнӑн туйӑнать. Кӗтсе тӑраканах 
ҫук пуль Никодимӑн, анчах хыҫалтан такам 
хӑваласа килет ав. Арҫын пулас, урисене 
хыттӑн пусать. Ҫук, арҫын мар, тӗттӗмре хӗр- 
арӑм тутӑрӗ вӗлтлетет.

— Те Никодим Федорович пулчӗ ку?— тет 
паллакан сасӑ.

— Ҫавӑ-ха. Эс ӑҫта кайма тухнӑ, Марфа 
Осиповна?

— Наряд парса таврӑнатӑп. Сан аслаҫу вӗ- 
ҫӗмсӗр аммиак селитри ыйтать. Ыран ирех 
машинӑ ярас терёмёр. ?'

— Кирлӗччӗ ҫав ун пек им-ҫам,— тет кач- 
чӑ. Вӑл, хӗрарӑм бригадир ҫулне пӳлесшӗн 
пулнӑ пек, ун умне чарӑнса тӑрать.— Анчах 
эсӗ таҫта урӑх ҫӗрелле утатӑн-ха, тӑванӑм, 
килнелле ҫул тытмастӑн. Аташса кайма- 
рӑн-и, бригадир?

— Аташман-ҫке,— ӑшшӑн тавӑрать Марх
ва.— Мантӑн-и вара, ман ҫурт ку урамра-ҫке, 
шӑп ял вӗсӗнче?

— Чӑнах та, эп ӑна маннӑ! Пурӑнма та куҫ- 
рӑн-и ӗнтӗ?

— Куҫрӑм ҫав.
— Кур-ха, мӗнле хӑвӑрт ӗҫлетӗн эсӗ!
Мархва тӗттӗмре ҫемҫен, хӗрарӑмла пӑртав

кӑкӑрпа кулса ҫеҫ илет.
— Ҫук-ха, куҫман,— тет вӑл.— Уҫӑлмалла 

кайса курас терӗм, ҫавӑнпа утатӑп мар-и...
— Ҫитсе кил, ҫитсе кил,— тет Никодим, ун 

ҫулне пӳлме пӑрахса.
— Эс мана ӑсатас теместӗн-и?
—- Тем тумалла ҫав, хам та пӗлместӗп...
Мархва, ашкӑннӑ пек пулса, ӑна хул хуш- 

шинчен ҫатӑртаттарса тытать.
— Атя, атя. Унсӑрӑн эпӗ киле ҫитеймесрен 

хӑратӑп. Ҫӗмӗрт шӑршипе йӑлтах ӳсӗрӗлтӗм 
те, пуҫ ҫаврӑнакан пулчӗ. Ҫакӑнтах йӑванса

кййма' хатӗр. Тыт ӗнтӗ, каччӑ, ӑсат тӑлӑх 
арӑма!

Вӗсем, алла-аллӑн тытӑнса, хутран-ситрен 
каялла е айккинелле сыхлануллӑн пӑхкаласа 
йЭгсё, ял  вӗҫнелле утаҫҫӗ. Пӳрт умӗнче, шап- 
шур турпас купаланса выртакан ҫӗрте, ча- 
рӑнса тӑраҫҫӗ.
* —- Эп сиссе те юлаймарӑм, хӑш вӑхӑтра 
Хӑпартрӑн зсӗ ку пурана, Марфа Осиповна?

— Ниме турӑм-ҫке. Ху килмерӗн те ни- 
мене.

— Ҫук, зс мана чӗнмен.
■ — Чӗннӗ! Аслаҫунтан ыйт.

—: Тупата туршӑн, суятӑн!
— Зс ун чух хулана кайнӑччӗ. Икӗ кун 

таҫта ҫухалса ҫӳрерӗн. Мантӑн-и ҫавна?
— Ҫавӑн чухне ирттернӗ-и вара эсӗ?

• — Шӑп ҫавӑн чухне.
— Тӑррине кам тӑрласа пачӗ тата?
— Часрах пултӑр тесе, «шабашниксене» ӗҫ- 

Леттертём,- Анчах пит нумай тӑкак турӑм вӗ- 
еемпе. Ҫыхланмалла марччӗ ҫӗр ҫӑтмансем- 
пе, кӑштах тӑхтамаллаччӗ. Ну, кӗрсе курат- 
пӑр-и?

— Кӑтарт, эппин, хӑвӑн керменне.
Хӑма татӑкӗсемпе пӗрене сыпӑкӗсем урлӑ 

каҫкаласа, Никодимпа М архва алӑк умне 
пырса тухаҫҫӗ.

— Анчах хӑпарма картлашкасем ҫук 
вӑра,— тет кил хуҫи именчӗклӗ сасӑпа.— 
Мӗнле хӑпаратпӑр ӗнтӗ, каччӑ?

— Качакасем пек, кӑптӑр-каптӑр хӑпарса 
каятпӑр. Халех...
' Вӑл Мархвана икӗ аллипе хӑвӑрттӑн ҫӗкле- 
се илет те «Хӑлӑпран ярса тыт!»— тесе кӑш- 
кӑрать. Мархва алӑка уҫать, пӳрте кӗрсе тӑр- 
еа, каччӑна ҫӳлелле сӗтӗрсе хӑпартать.

Тӗттӗмре урай хӑмисем чӗриклетни илтӗ- 
нет.

— Ай, сухӑр шӑрши кӗрет-ҫке!— нӑш-нӑш! 
шӑрш лать' Никодим.

Лампӑ ҫутас мар-и?—кулать Мархва.
— Кирлӗ мар, унсӑрӑнах лайӑх!— тет 

каччӑ, тӗттӗмре ӑна хӑйӗн ытамне илсе.
— Ҫутасчӗ те-ха, лампи ҫук. Нимӗн те илсе 

кид-мбн-ха эп леш  килтен.
— Ҫывӑркалатни кунта?

: Икӗ каҫ ҫывӑрса куртӑм ӗнтӗ.
— Мана мӗншӗн чӗнмерӗн?

• — Ак кӗҫӗр чӗнтӗм.
— Чӑнласах-и?
— Чӑнласах, ара. Ну, пилӗк минутлӑха, 

аппин...
-г- Эп ирччен каймасан?
— Хӑвалатӑп.

• —- Хӑваласан та каймасан?
’ — Каятӑй. Эс йӗркеллӗ сын. Ун пек сӗмсӗр 

арҫын мар.— Мархва ун патне тенкел вырӑн-

не каска пуканӗ илсе пырать.— Ак лар. Ма- 
йӗпентерех калаҫ, ҫынсем илтсен, тем калӗҫ 
тата...

— Хӑратӑн ҫапах та?
— Хӑратӑп, тӑванӑм.— Мархва хӑюсӑррӑн 

Никодим хыҫне пырса тӑрать. Каччӑ картус- 
не хывса илсе хӑйӗн пуҫне тӑхӑнать, ик алли
пе те ун ҫӳҫне ачашшӑн тӑрмалама тапра- 
тать.— Тӗп сак айӗнче шӑши пур, шӑшин 
хӑлхи пур...

— Шӑшийӗ ереймен пулӗ-ха.
— Тен, ернӗ те. Эп илтрӗм ӗнтӗ, Хӗлимун 

кӳршӗ Матӗрнене каласа хунӑ, тет, эс унта 
пирён Мархвана сыхлакала, тенӗ тет.

— Эх, усал!— хыттӑнах калать Никодим, 
ура ҫине сиксе тӑрса.— Кунта та хӑй хуҫа 
пуласшӑн апла?

Мархва, чарӑн эсӗ тенӗ пек, ал лаппипе ун 
ҫӑварне хупласшӑн пулать. Никодим ун 
пек тума памасть, йӑрӑс пӳллӗ хӗрарӑм бри
гадира, паҫӑрхи пек пилӗкрен аяларах тытса, 
йӑтса илет те ӑна алӑран вӗҫертмесӗр пӳрт 
тавра ҫӳреме пуҫлать. Мархва кӑштах тапаҫ- 
ланма хӑтланать, ӑна ҫӳҫрен лӑскать, ҫав вӑ- 
хӑтрах хӑй вара каччӑна питӗнчен вӗҫӗмсӗр 
чуптӑвать.

Ю лашкинчен вӗсем ҫӗнӗ пӳртӗн пӗр кӗтес- 
сине пырса ҫапӑнаҫҫӗ. Никодим вӗриленсе 
кайнӑ Мархвана майӗпен урайне хурать, хӑй, 
ун ҫумне вырнаҫса ларса, кил хуҫин тутӑрсӑр 
юлнӑ пуҫне чӗркуҫҫи ҫинелле туртса илет.
- — Ҫук, Никодим, ун пек мар,— тет Марх
ва.— Кӑшт тӑхта. Ман унта тепӗр кӗтесре 
минтерпе кив кӗрӗк пур. Халех илсе киле- 
тӗп...

Ирхине вӗсем вӑраннӑ вӑхӑтра хӗвелтухӑ- 
ҫӗнче шурӑмпуҫ шевли чылаях вӑйлӑн палӑр- 
ма пуҫланӑччӗ ӗнтӗ. Юнашарти килсенче ав- 
тансем шарлатса авӑтатчӗҫ. Никодим пахча 
хыҫӗпе киле чупса таврӑнчӗ те майӗпен ҫеҫ 
хыҫалти кӗҫӗн алӑка шаккарӗ. Амӑшӗ ку ху- 
шӑра ӗне сунӑ пулас, ҫийӗнчех чупса пырса 
уҫса та кӗртрӗ.

— Ай, нумай ҫӳрен, ывӑлӑм!— терӗ вӑл, 
аван мар ун пек тенӗ евӗр, пуҫне сулкала- 
са.— Ҫывӑрмасӑр мӗнле ӗҫе каятӑн ӗнтӗ? Ай, 
нумай ҫӳретӗн.

— Ы тларах ҫӳрерӗм ҫав кӗҫӗр,— терё Ни
кодим, амӑшӗ ҫине пчхма хӑяймасӑр.

ТАХХАРМ ЁШ  СЫ П АК  

I

Тем пек хӳтлӗх шыраҫан та, Шевле чӗрес- 
летсе ҫӑвакан ҫумӑртан ҫӑлӑнма пултарайма- 
рӗ. Лаштра юман пӑхма лапсӑркка пек, анчах 
ҫумӑр ун ҫулҫисем хушшипе те вӑйлӑ анать,

урана ҫӗре пусма ҫук — йӗри-тавра шыв кӳ- 
ленсе тӑрать.

Старик мӗн пур вӑйне пухса ҫывӑхри тип 
ҫырмана чупрӗ, унти ҫӗр ишӗлнӗрен пулнӑ 
пӗр шӑтӑка кӗрсе ларчӗ. Анчах кунта та лар
ма май ҫук — ҫӳлтен ун ҫине тӑмлӑ шыв хӗп- 
хӗрлӗн юхса тӑрать.

Аслатиллӗ ҫумӑр мӗнле хӑвӑрт килсе тух- 
нӑ, ҫавӑн пекех хӑвӑрт иртсе кайрӗ. Шевле, 
лачкам шыв пулкӑскер, шӑтӑкран тухса 
ҫырма хӗрринелле тапаҫланса хӑпарчӗ. Тип 
варта, айӗн-ҫийӗн ҫаврӑнса, юшкӑн юхать, 
шыв мар — юшкӑн. Тӗсрен темлерех вӑл, те 
хӗрлӗ, те хура, тӳрех татса калама та йывӑр. 
Йӑрансем те пурте шывпа тулнӑ, ку шыв, 
ҫуркуннехи пек, анаталла — ҫырманалла кап- 
ланса анать.

Пӑртак тӑрсан Ш езле патне пысӑках мар 
ҫӑка айӗнче пулнӑ Варукпа Сухви пырса 
ҫитрӗҫ.

— Мӗнле, эсир тип-типех пуль, йӑмӑк- 
сем?— терё Шевле, вӗсене хӑй мӗн таран йӗ- 
пеннине кӑтартма тӑрӑшса.

— Тем тесен те, йирӗн кӗпесем тӑрӑх тӑм- 
лӑ шыв юхмасть ӗнтӗ!— терӗ Сухви.— Ахалех 
пымарӑн зс ҫӑка айне. Ав, кив сӑхман та ҫӑл- 
чӗ пире пӑртак.

— Тепринче плащ пекки илсе килӗр, кун 
пек юрамасть,— вӗрентсе каларӗ Архип Лу
кич.— Кун пек шӑнса пӑсӑлма та пулать... 
Халь мӗн тӑватпӑр ёнтё,— ӗҫлетпӗр-и е кай
са типӗнетпӗр-и?

— Ёҫлетпӗр, ӗҫлетпӗр! Киле кайса вӑхӑта 
сая ярса ҫӳреместпӗр!— харӑссӑн тавӑрчӗҫ 
хӗрарӑмсем.

— Вут хурса та типӗнместпӗр-и?
— Ан тӗлӗнтер, Архип Лукич! Халь мӗн, 

кӗркунне-и? Ёҫленӗ хушӑра наччас типӗнет- 
пӗр.

— Шӑнтӑн пулсан, эс ху вут хурса ӑшӑн, 
Архип Лукич!

Шевле вӗсене хӑйӗн йӗпе кӗсйисене ҫат! 
ҫат! ҫапса кӑтартрӗ.

— Туртмастӑп-ҫке эпӗ. Шӑрпӑк та чиксе 
тухман. Сирӗн пулсан кӑна...

— Ав кам ҫине шанса килнӗ эсӗ!— тӑрӑх- 
ласшӑн пулчӗ Варук,— Мӗнле бригадир эсӗ, 
табак та туртмастӑн пулсассӑн? Вӗренес пу
лать, Архип Лукич.

— Вӗренме кая юлтӑм пек туйӑнать.
Пылчӑк ҫӑрса кукурузӑ йӑранесем хушши-

не кӗнӗ май хӗрарӑмсем Шевле пурнӑсӗнче 
тахҫан ӗлӗк пулса иртнӗ пӑтӑрмахла ӗҫе аса 
илчӗҫ.

— Астӑватни, Архип Лукич,— терё Сух
ви,— зс пӗрре ҫакӑн пек вӑйлӑ ҫумӑр вӑхӑтӗн- 
че пуҫна кунтӑк тӑхӑиса лартнӑччӗ?

— Астӑватӑп-ҫке,— турткаланса тӑмасӑрах

йышӑнчӗ Шевле.— Пулнӑччӗ ун пек мыска- 
ра. Эс курнӑ-и вара ӑна, Сухви?

— Курнӑ ҫав. Эп ун чух Петӗре тин ҫеҫ 
качча килнӗччӗ. Упӑшкана апат ҫитерме хире 
тухрӑм та, ҫумӑр чашлаттарма пуҫларэ. 
Эпир Петӗрпе хуплӑ урапа айӗнче ларатпӑр, 
апат ҫиетпӗр. Петӗр мана кӑт-кӑт! тӗкет, кур- 
ха, Лукка Эрхипӗ мӗн хӑтланать, тет. Эп 
пӑхрӑм та ахӑлтатса кулса ятӑм — эсӗ лаша 
хырӑмӗ айне пӗшкӗннӗ те пуҫна кунтӑк тӑг 
хӑнса лара паратӑн. Упӑшка калать: эс хулг- 
лентерех, тет, илтсен тем шутлама пултарать, 
тет.

— «Тем шутлама пултарать!» Ҫавӑнпа ят 
кӑлартӑр-и ялта? Пурте Кунтӑк Эрхипӗ теме 
пуҫларӗҫ. Халӗ те Лукошкин хушаматпа ҫӳ- 
ретӗп! Пӗлмен, апла эсир айӑплӑ пулнӑ икт 
кен-ха уншӑн!

— Ҫук, сӑмахне ӑна урӑххисем кӑларнӑ. 
Ака вӑхӑчӗ-ҫке, хирте халӑх пит нумайччӗ 
ун чухне. Ман Петӗр те, эпӗ те никама та 
шарламан.

— Шарламан, тет. Килӗрен киле ҫӳрерӗн 
пулӗ-ха, сахалтан та вунӑ ҫынна шахвӑртса 
кӑтартрӑн пуль.!

— Ун пекех мар та ӗнтӗ. Килте сӗтел хуш- 
шинче асӑнса кулса илтӗмӗр ҫав.

— Ну, апла пулсан, 'тавӑрап-ха сана ун- 
шӑн. Ак тӑпра типсе ҫитичченех кукурузӑ 
тӑваткӑлӗсене тӳрлеттереп.

Типӗ ҫӗр ҫумӑр шывне хӑвӑрттӑн ҫӑтать, 
ҫапах та йӑран хушшипе ҫӳреме кансӗр. Ура
на ҫемҫе тӑпра ҫьгаҫӑнать, ӑна виҫ-тӑват утӑм 
каймассерен силлесе е хырса тӑкма тивет.

— Паян ӗҫлесси пулмасть, ман савнисем,— 
татса каларӗ юлашкинчен звено пуҫлӑхӗ,— 
Ахалех илсе килтӗм сире. Кун пек эпир йӑ- 
рансене ҫӗмӗрсе ҫеҫ ҫӳретпӗр.

— Ҫавӑн пек туйӑнать ҫав,— терӗ Варук 
инке те.—Кайса типӗнер пӗреххутчен. Ун 
вырӑнне ыран пикенерех ӗҫлӗпӗр. Ҫапла-й, 
Сухви?

— Кахалсем яланах ҫапла тӑваҫҫӗ,— кулчӗ 
Сухви.—Паянхи ӗҫе ырана, ыранхи ӗҫе тепӗр 
куна хӑвараҫҫӗ. Юрӗ, эсир те ҫапла тӑвӑр.

— Зсӗ юлатни вара, Сухви?
— Ю латӑп ҫав. Эсир курӑнми пулсан, си- 

рӗн йӗрпе часрах ялалла чупатӑп.
— Ёҫченсем ҫапла тӑваҫҫӗ ҫав,— кулӑпах 

тавӑрчӗ ӑна Варук.—Наянсем курӑнми пул- 
санах, вёсен йӗрӗпе килелле йӑртлатаҫҫӗ.

Никодим ҫумӑр хыҫҫӑн хиртен пӗр-пӗччен 
таврӑнчӗ. Ҫумӑр вӑхӑтне вӑл ял ҫумӗнчи вӑр- 
манта чӑрӑшсен айӗнче кӗтсе ирттерчӗ. Тӑ- 
вӑллӑ та шултра ҫумӑра курса, савӑнса тӑ- 
марӗ вӑл унта, айлӑмри вырӑнсенче каллех 
нимӗн те хӑвармасть ёнтё тесе, чунтан сехӗр- 
ленсе тӑчӗ. Кӑшт уяртнӑ пек пулнине курсан,

тӳрех ял  тепӗр енне, Киремет варӗ текен тип 
ҫырма айлӑмне чупрӗ. Ҫуллахи илемлӗ туф- 
лийӗ йӑлтах вараланса пӗтнине, паян ирхине 
ҫеҫ якатса тӑхӑннӑ шӑлаварӗ тӑп-тӑр пылчӑк 
пулнине, киле таврӑнсан амӑшӗ ҫаксемшӗн 
ӑна хытӑ вӑрҫассине пачах пӑхмарӗ вӑл. Туф- 
липе шӑлавара хӗрхенсе пымалли вӑхӑт-и 
халь! Лере унта лартнӑ пек пахча ҫимӗҫне те, 
ҫӗр улмине те гохтарса кайма пултарнӑ. Ман- 
нӑ-и вара Никодим, вӑл айлӑмра ҫӗр улмине 
пӗлтӗр те иккӗмӗш хут лартнӑччӗ!,

Вӑл шутлани тӳрре килчӗ—Киремет варӗ 
хӗрринче тӗрӗс йӑран сахал юлнӑ. Ҫук, йӑран 
хушшисене кӑна ҫурса тухман шыв (ун пек 
ҫеҫ пулнӑ пулсан, инкекне тӳсме пулатчӗ-ха 
ӑна!), тин лартнӑ ҫӗр улмине те ҫиеле кӑлар- 
нӑ, ӑна витсе тӑракан тулӑх тӑпрана юхтарса 
кайнӑ. Йӑрансем, вӗсене такам ҫуласа тухнӑ 
евӗр, ҫинҫелсе, мӗскӗнленсе юлнӑ.

«Эх, Мархва!— терё вара Никодим, ҫырма 
хӗрринчен ҫӳлелле, ял вӗҫӗнчи ҫӗнӗ пӳрт ен
нелле кармашса пӑхса.—Ирхине кунта килсе 
тухсан, хытӑ ылханатӑн ӗнтӗ эсӗ паянхи асла- 
тиллӗ ҫумӑра! Ылхан, ылхан. Вӑл пире усӑ 
кӳнинчен ытларах сиен кӳрет.Яланах ҫавӑн 
пек-ҫке вӑйлӑ ҫумӑр вӑхӑтӗнче: эрни-эрнипе 
кӗтетӗн ӑна, ку ҫумӑр типнӗ тӑпрана нӳр па- 
расса, шывсӑр антӑхнӑ мӗн пур калчана, мӗн 
пур ӳсен-тӑрана чипер кӑна шӑварасса ӗмӗт- 
ленетӗн, вӑл сана, ак, эппин, туян тенӗ пек, 
юри мӑшкӑл туса хӑварать, пӗтӗмпе ишет, 
аркатать. Каллех тепӗр хут лартма тивет, 
Мархва, хӑвӑн ҫӗр улмине».

Ун шучӗпе, бригадирӑн ҫак участока ҫумӑр 
хыҫҫӑн хӑйӗн те ҫийӗнчех анса курмаллаччӗ 
ӗнтӗ. Кӗтрӗ те вӑл ӑна кунта, анчах Мархван 
вӑхӑт тупӑнмарӗ пулмалла. Е вӑл ыран ирех 
анса пӑхап терӗ-ши?

Киле ҫитсен Никодим хӑйӗн хуйхине ас- 
лашшӗне каласа пачӗ. Аслашшё вара ӑна 
хӗрхенес вырӑнне вӑрҫса ҫеҫ тӑкрӗ.

— Ҫав кирлӗ-ха сире, тӑрлавсӑр этемсе- 
Яе!— терӗ вӑл.—Мӗн чул каларӑм, Киремет 
айлӑмӗнче ҫӗр улмине ҫырмана тӑрӑх суха- 
ласа лартӑр, терӗм. Итлемерӗр мана. Ак халь 
сире аслатиллӗ ҫумӑр тӑн парса та илчӗ. Пӗл- 
тӗрхи пек, тепӗр хут лартатӑр пулӗ? Е ҫу 
каҫиччен ахаль выртать-и ӗнтӗ ҫырма хӗрри?

— Лартма тивет, асатте. Урӑх мӗн акӑн 
унта халь?

— Мӗнле, каллех урлӑ сухалаттарас те- 
тӗн-и-ха?

— Ҫук, асатте, хальхинче хам йӑнӑша тӳр- 
лететӗп. Тӑрӑх сухалатпӑр. Эс хуш нӑ пек 
лартса пӑхатпӑр ҫӗр улмине.

— Ҫӗр улмине ҫеҫ мар, сӗвек вырӑнта мӗн

пур ҫимӗҫе ҫапла лартмалла. Миҫе хутчен 
каланӑ сире?— вӗрентрӗ Шевле старик.— 
Пӗрремӗш хут юхтарса каять-и унта тыр- 
пулпа пахча ҫимӗҫне? Кашни ҫул тенӗ' пекех 
ҫавнашкал. Темскерех мар-ҫке, темиҫе гекта
ра ҫӗнёрен те лартма пулать, теҫҫӗ те, ялан 
тӑрӑхла сухалаҫҫӗ, ялан тӑрӑхла сухалаҫҫӗ.

— Юрӗ, ан вӑрҫ, асатте,— терё Никодим.— 
Ӑнлантӑм. Халех кайса калатӑп Мархвана, 
эс каланӑ пек ларттӑр.—Ҫавӑнтах хӑй куку- 
рузӑ уйӗ пирки те пӗлесшӗн пулчӗ.—Сан 
участокна нимӗн чухлӗ те сиен кӳмен-и, 
асатте?

— Шӗкӗр турра, хальхинче вӑл мана хӗр- 
хенчӗ!— хуравларӗ Шевле.—Анчах эпӗ те 
хӑратӑп-ха: ҫине-ҫине ҫапла ҫумӑр ҫусан,
тӑпра пирчесе кайма пултарать. Вара пирӗн 
темиҫе хутчен культиваци тумалла пулать.

— Тӑваткӑлсене пӑсса хӑварман апла?
— Ҫук, вӗсене тивмен.
Никодим тумтирне улӑштарса тӑхӑнчӗ те 

крыльца ҫине тухрӗ, нумайччен ӑҫталла ҫул 
тытас-ши ёнтё тесе шухӑша кайса тӑтӗ. 
Мархва патне ҫитсе килмеллине пӗлет-ха вӑл. 
Анчах унта каҫарах юлса кайсан, майлӑ пул
малла пек. Тен, каллех ҫӗнӗ пӳртре ҫӗр ка- 
ҫать-ха хӗрарӑм бригадир. Тёп килне тем 
тесен те пырса кёмест Никодим. Хӗлимунпа 
ун арӑмӗнчен аван мар. Тата ик ача пур-ҫке 
Мархван. Ҫавӑн ҫинчен мёнле манса кайнӑ-ха 
ӗнер каҫхине каччӑ? Мӗн патне илсе ҫитерет 
ӑна ҫакнашкал каҫхи юрату? Тата хӑй те 
пӗлмест Никодим, чӑн-чӑн юратӑзах-ши ку?

«Мана пурнӑҫ пачах тепӗр ҫырана пырса 
ҫапрӗ пулмалла,— шутларӗ агроном.—Унӑн 
упӑшки пур, вӑл паян-ыран яла килсе тухма 
пултарать. Хӑй пӗччен ҫурт лартрӗ пулин те, 
Мархва ӑна ҫур ҫӗр тӗлӗнче килсе ҫитсен, 
ҫур ҫӗр тӗлӗнче йышӑнать. Вӑл — ун ачисен 
тӑван ашшӗ. Вӑл арҫынна Мархва ӗмӗр пӗрле 
пурӑнатӑп тесе сӑмах панӑ. Чӑнах, пурнӑҫ 
мана пачах тепӗр ҫырана пырса ҫапрӗ пул
малла. Нумайлӑха-ши ӗнтӗ ку е> виҫ кунлӑха 
кӑна-ши?»

Правлени ҫурчӗ еннелле утнӑ май вӑл хӑй- 
не кӗҫӗр М архва куҫӗ умне курӑнмастӑпах 
тесе ӗнентерме тӑрӑшрӗ. Чӗлхи вӗҫӗнче те ҫав 
сӑмахах пулчӗ унӑн, Никодим, пӗчӗк ача пек: 
«Каймастӑп, каймастӑп, каймастӑп»,— тесе 
мӑкӑртатрӗ. Анчах хӑй лайӑх пӗлсе тӑчӗ ӗн- 
тӗ: ҫитетех вӑл кӗҫӗр, ҫур ҫӗр тӗлӗнче те пу
лин, ҫутӑлас умён те пулин ҫитет ҫав илӗр- 
тӳллӗ хӗрарӑм бригадир патне. Ёҫ пуррипе 
мар, урӑх сӑлтава пула ҫитет. Чун-чӗре тур- 
тӑмӗ илсе каять ӑна ял вӗҫӗнчи туса пӗтер- 
мен ҫӗнӗ пӳрте.

Элтюкка халиччен пӗр ҫынна ҫеҫ кӗтме 
пӗлместчӗ. Кулатчӗ вӑл ялан пӗр каччӑ ҫин- 
чен ҫеҫ пакӑлтатакан, пӗр каччӑшӑн ҫеҫ типсе, 
хуйхӑрса пурӑнакан, вечерсенче пёр каччӑпа 
ҫеҫ ташлакан хӗрачасенчен.

— Эпӗ акӑ ун пек мар,— тетчӗ вӑл.—Эп 
такампа та ташлама пултаратӑп. Маншӑн 
пурте пӗрех. Кӗвӗҫӳ туйӑмӗ те нимӗн чухлӗ 
те ҫуккӑ манӑн. Хам каччӑна урӑх хёрсемпе 
ҫӳреме нихҫан та чарас ҫук эпӗ.

Кӗтерук унран тӑрӑхлама ҫеҫ пӑхатчӗ.
— Сан уру ҫине ӗне пусман-ха, эс чӑннипе 

торатса курман,— тетчӗ.—Кайран нумай куҫ- 
ҫуль тӑкӑн-ха акӑ, хӑвӑн ухмах упӑшкуна 
нумай йӗрлесе ҫӳрӗн. Ман пекех ялан пӗр 
ҫын ҫинчен сӳпӗлтетекен пулӑн...

— Ҫук, нихҫан та ун пек айван этем пул- 
мастӑп. Эп сирӗн пек чӳпӗк мар. Савни тесе, 
сирӗн пек ун умӗнче ирӗлсе каймастӑп. Тен, 
качча та тухмастӑп-ха виличчен!— паттӑр- 
рӑн тавӑратчӗ Элтюкка.

Ун пек чухие Кӗтерук йӗкӗлтесе ялан пӗр 
юрӑ юрлатчӗ:

Мухтанать ман тантӑш, мухтанать,
Ёмӗрте каччӑ тупмастӑп, тет.
Кӑшт тӑхтар-ха, ҫиттӗр ҫуркунне,
Тӗл пулать вӑл хӑйӗн савнине.

Мухтанать ман тантӑш, мухтанать, 
Ёмӗрте качча тухмастӑп, тет.
Кӑшт тӑхтар-ха, ҫиттӗр ҫуркунне, 
Туйӗнче ташлатпӑр ун чухче.

Ак ӗнтӗ Элтюккашӑн ҫуркунне ҫитрӗ пул
малла. Ҫурхи хӗвел пекех ҫиҫет халь хӗрача 
Володьӑна курсассӑн. Курман чухне тунсӑх- 
лать уншӑн, кӗтет ӑна. Ялан савнийӗ ҫинчен 
шутланӑран-тӑр, питрен те самай туртӑнчӗ 
клуб пуҫлӑхӗ, пысӑк кӑвак куҫӗсем ҫын ҫине 
йӗкӗлтесе те кулса мар, тӗмсӗлсе, тарӑннӑн 
пӑхакан пулчӗҫ. Клубра е урамра хӗрача пӗр- 
май пӗр этеме шырать — Володьӑна. Хӑех 
сисрӗ пулмалла Элтюкка: ялан пӗр ҫын сли
чен шутласси, ялан пӗр ҫынна кӗтесси телей 
иккен вӑл.

Володьӑ ӗҫрен кашни кун тенӗ пекех кая 
юлса пушанать. Ёҫ хыҫҫӑн каллех тӳрех ура- 
ма тухма ҫук, апат ҫиме киле — Вӑрманкаса 
хӑпарса анмалла.

Паян Володьӑ пачах килмерӗ. Те ҫӗр хута 
ӗҫлеттерет ӗнтӗ ӑна Шевле старик, те тракто- 
ристӑн килӗнче инкек пулнӑ. Ыран тӗл пул- 
ма пултараймаҫҫӗ вӗсем — ирхине ирех клуб 
пуҫлӑхӗ Мархва бригадипе пӗрле Ҫавал тӑ- 
рӑхне утӑ ҫулма тухса каять.

Бригадӑ тул ҫутӑлнӑ-ҫутӑлман гараж патне

2 пуҫтарӑнчӗ. Шоферсем хӑйсен машинисене 
ҫерем ҫине кӑларса тӑратнӑ. Хӗрсем машинӑ 
ҫине ҫавасем, кӗреплесем, апат пӗҫермелли 
хурансемпе каструльсем тиеҫҫӗ, утта лашапа 
сӗтӗрттерсе турттарма вӗрен нумай хураҫҫё. 
Элтюкка пӗр ҫыхӑ кӗнеке илнӗ, ӑна вырнаҫ- 
тарасшӑн пулса Мархвапа вӑрҫса тӑрать.

— Ан ухмахлан, Элтюкка!'— кӑшкӑрашать 
бригадир.—Мӗн кӗнеки кирлӗ пултӑр унта, 
утӑ ҫулнӑ ҫӗрте? Кунӗпе ӗҫлетлӗр те шӑналӑк 
карса тунӑ хӳшше кӗрсе ик-виҫ сехет ҫывӑ- 
ратпӑр. Ним тума та вӑхӑт пулмасть. Кӗнеке- 
не ӑна килте те клубра вулаҫҫӗ, утӑ ҫулнӑ 
ҫӗрте мар.

— Ҫумӑр ҫӑва пуҫласан мӗн тӑватӑр?— тет 
клуб пуҫлӑхӗ.—Икӗ кун е виҫӗ кун тӑршшӗпе 
ҫумӑр ҫусан?

Капла калани бригадира ҫилентермеллипех 
ҫилентерсе пӑрахать. Вӑл ӗнтӗ тарӑхсах вӑрҫ- 
ма тытӑнать:

— Эсӗ чипер калаҫ манпа, Элтюкка! Унсӑ- 
рӑн сана илсе те каймастӑп. Эпӗ икӗ кун ҫу- 
мӑр ҫутӑр тесе заявкӑ парса хуман. Ку пӗрре. 
Тата ҫумӑр ҫума пуҫласан та улӑхра кёнекё 
вуласа лармастпӑр, пулла каятпӑр!

Ҫапах та вӑл юлашкинчен клуб пуҫлӑхне 
кӗнекисенё илме чармарӗ.

— Эп туртмастӑп, машинӑ туртать, хурсам, 
эппин,— терӗ.

Кӗнеке ҫыххи ҫине хӑпарса ларнӑ хыҫҫӑн 
Элтюкка, амӑшӗ парса янӑ хутаҫа салтса, 
васкаса ирхи апат тукаларӗ, хӑй ҫав хушӑра 
вӗҫӗмсӗр Володьӑна кӗтрӗ. «Килет-и вӑл мана 
ӑсатма, килмест-и? Темиҫе кун каяллах ка
ласа хунӑччӗ-ҫке эпӗ ӑна хам утӑ ҫулма каяс- 
си ҫинчен. Тен, вёсен ялӗнчи бригадӑ та пы- 
рать-ха Ҫавал тӑрӑхне. Ы тла тархасласа 
ыйтсан, Шевле ӑна пӗр-ик кунлӑха яма та 
пултарать. Ма килмест-ха вӑл? Хёвел те 
хӗрелсе тухрӗ ав, вӑл ҫав-ҫавах ҫук».

Ҫав вӑхӑтра ӑна такам ҫивӗтрен туртрӗ. 
Хӗрача хӑвӑрттӑн ҫаврӑнса пӑхрё те хӑйӗн 
хыҫӗнче ӗҫ тумӗ тӑхӑннӑ Володьӑ тӑнине 
курчӗ.

— Эс те пыратни, Володьӑ?
— Пырас тетӗп, илсе каятни?
— Тархасшӑн, ара. Ав Туймедовӑна кала. 

Ана утӑ капанӗ купалама арҫынсем ытларах 
кирлӗ.

— Ҫук ҫав, манӑн кунта ӗҫ нумай,- -  хӑлха- 
ран пӑшӑлтатрӗ каччӑ.—Кукурузӑна ҫум ку- 
рӑкӗ пусса илнӗ, культиваци тумалла.

— Эппин, темиҫе кунтан каччӑсемпе юри 
пырӑр пирён пата. Улӑхра вӑйӑ ирттеретпӗр. 
Ю рать-и?— йӑлӑнчӗ Элтюкка.

— Тен, пырӑпӑр та. Эсир купӑс илнё-и?
— Илнӗ, паллах. Купӑссӑр утӑ ҫулма ка- 

яҫҫӗ-и?

Вёсен калаҫасси те ҫавӑ анчах пулчё. Лар
ма хатӗрленсе кабинӑ алӑкне уҫнӑ Мархва 
кузовра Володьӑ тӑнине асӑрхарӗ те:

— Асатакансем машинӑ ҫинчен анма пул- 
тараҫҫӗ. Ну, кайрӑмӑр! — тесе кӑшкӑрчӗ. Во- 
лодьӑ сиксе аннӑ-анман машинӑ тапранса 
та кайрӗ.

...Ҫулма пуҫличчен малтан ҫамраксем, них- 
ҫан Ҫавал курман пек, шыв хёрриие карта- 
ланса анчӗҫ.

— Ай, хитре-ҫке кунта, хӗрсем, пӑхса тӑ- 
ранмалла мар!— савӑнӑҫлӑн ҫухӑрса ячӗ лӗри, 
хӑва хушшипе шыв п^тнех пырса тӑрса.— 
Килӗр-ха, килӗр, пулӑ ишсе ҫӳрет, ав ҫиелтех 
пулӑ ишсе ҫӳрет!

— Тыт часрах, мӗн пӑхса тӑратӑн?— терё 
тепри.—Кӳр тутруна, хам ӑсса кӑларса парам.

— Ай, зс, Наташӑ, ҫын укҫипе т/лна илег- 
шӗн-иҫ! Чим-ха, эп сана шыва тёртсе ярам, 
кил-ха кунтарах.

Вӗсем пӗр-пӗрне алӑсенчен ярса илчӗҫ, 
тӗрткелешме тытӑнчӗҫ, кӗреше-кӗреше, иккӗ- 
шӗ те урисенчи туфлисемпех шыва кӗрсе 
кайрӗҫ.

— И-и, кунта тарӑн та мар!— терӗ Наташӑ, 
йӗпе туфлийӗсене ҫерем ҫинелле ывӑтса.— 
Ишсе кӑтартас-и сире, хӗрсем?

— Иш, иш!— терӗҫ лешсем ушкӑнпа.— 
Ҫайла кӗпепех ишсе каҫ-ха Ҫавал урлӑ!

— Каҫаймасть тетре?
— Каҫаймастӑн, паллах!
— Хӑравҫӑ зсӗ, Наташӑ!
— Ну, апла курӑр!—терӗ Наташӑ.—Хӑва- 

ласа ҫитӗр мана!
Вӑл ик аллипе те хӑлаҫланса илчё те пӗтӗм 

кӗлеткипе малалла тзфтӑнчӗ, урисемпе хыт- 
тӑн шӑмпӑртаттарса, ҫыран леш  еннелле ҫӑ- 
мӑллӑн ишсе кайрӗ. Унта ҫитеспе хёрсел 
ушкӑнӗ ҫине ҫаврӑнса пӑхрӗ, пӳрнисене ьы- 
лятса, шыва путнӑ пек туса кӑтартрӗ, унхан 
пӳ ячӗ.

Тепӗр ҫур минутран вӑл ҫыран хӗрринс 
чӑмса тухрӗ, тем кӑшкӑрашса, ҫулман ҫаран 
тӑрӑх чупрӗ.

— Мархва аппа! Мархва аппа!— кӑшкӑрчё 
хӑй.—Пуҫ кӑшӑлӗ туса каҫас-и сап валли? 
Тӑхта, халех хитре пуҫ кӑш ӑлӗ тӑватӑп!

— Часрах каялла каҫнӑ пултӑр!— чӑмӑрӗ- 
пе юнарӗ ӑна бригадир.—Кур-ха, мӗнле чару- 
сӑр хӗрача вӑл! Салтӑнмасӑр-тумасар ш ыза 
кӗрсе кайнӑ. Кам пур сан пек ухмах ҫын ҫут 
тӗнчере?—Ыттисемшӗн, ҫыран ку енче тӑра- 
кансемшӗн, вара пачах урӑхла каласа хучӗ:—- 
Эх, ма хам пӑртак ҫамрдкрах мар-ши? Ана 
хӑваласа ишсе кайнӑ пулӑттӑм,— терӗ.

Кӑштах ҫапла ҫуйӑхкаланӑ хыҫҫӑн брига- 
дӑри ҫынсем, ҫавасене машинсем ҫлччен ан- 
тарса, вӗсене аврисем ҫине майлаштарса

лартса, ӗҫе тытӑнчӗҫ. Арҫынсем пӗр машинӑ 
ҫинчен сенокосилкӑ антарчӗҫ, ӑна ӗҫе ячӗҫ. 
Улӑхра паккус хыҫҫӑн паккус утӑ ӳкме тып- 
ратрӗ. Малтанлӑха никам та кӗрепле тытма- 
рӗ-ха, пурте ҫавапа ҫеҫ ӗҫлерӗҫ.

Мархва Наташӑна аташма та шӑл йёрме 
ҫеҫ ӑста тесе шутланӑччӗ, вӑл ёҫре те маттур 
иккен, йӗпеннӗ кӗпине хывса вӗр-ҫӗнӑ кёпе 
тӑхӑннӑ та хӗрсен ушкӑнӗнче ҫавипе чи мал
та хашлаттарса пырать. Унпа юнашар Эл~ 
тгокка ҫулать. Клуб пуҫлӑхӗ темерӗн, вӑл та 
пӗтӗм вӑйпа сулӑнтарать ҫавине, ӗмёрне утӑ 
ҫулса ӳснӗ тейӗн ҫав.

Бригадир хӑй ҫава таврашӗ тытмарё-ха. 
Тем ҫинчен калаҫса татӑлма вӑл ҫывӑхри яла 
кайса килчӗ, икӗ хӗрарӑма апат пӗҫерме 
уйӑрчӗ, шоферсене машинӑсемпе пурне те 
киле ячӗ. Пёр шоферне каласа хучӗ: «Тата 
виҫӗ кунтан пурин валли те ҫимелли турт- 
тарса кил»,— терӗ. Ун хыҫҫӑн Мархва хӑй 
те ҫулакансен ретне тӑчӗ.

— Ну, мӗн чӗмсӗр ӗҫлетӗн, Элтюкка!— 
кӑшкӑрчӗ вӑл пурте илтмелле.— Пуҫласа 
яр пӗр-пӗр юрӑ! Эпир сана пулӑшакансем. 
пулӑпӑр!

— Юрӑ юрланӑ чух ҫӑвара вӑрӑм туна кӗр- 
се тулать!— шӳт тума пӑхрӗ клуб пуҫлӑхӗ.— 
Эгх пӗр виҫҫӗшне ҫӑтса ятӑм ӗктӗ. Хырӑм тӑ- 
рансах кайрӗ...

— Ҫапла ҫав, ку вӑл сана клубра кёнеке 
парса ларасси мар. Кунта вӑрӑм туна сыр- 
тать. Наташӑ, мӗнле, сана та ҫыртать-и вӑрӑм 
ту на?

— Мана-и? Ҫук, ҫыртмасть,— терё лешӗ.— 
Эп пӗве кӗмен-ха, мана вӑрӑм тунасем те. 
каччӑсем те хӗр вырӑнне хумаҫҫё. Ю рласа 
парас-и, эппин, пӗр юрӑ?

— Юрла, юрла!— терӗҫ хӗрачасем темиҫеа.
— Ирхине ҫур сехет ытларах ҫыврататӑр-ие 

вара мана?
— Ҫыврататпӑр, ҫыврататпӑр!
Наташӑ тек калаҫса тӑмарӗ, хӑйӗн уҫӑ сас- 

сипе юрласа та ячӗ:

Ан хумхан, ҫӑкалӑх,
Ан хумхан, сирень.
Халь ӑҫта-ши, тусӑм,
Эс иртсе ҫӳрен.
Сад пахчи ем-ешӗл,
Туллиех ҫеҫке.
Сан сӑнна унта эп 
Тӗл пулмастӑп-ҫке.

т»
Ун ҫумне тата пӗр-ик сасӑ хутшӑнчӗ, анчах 

ушкӑнпа юрласси пулмарӗ: халӑх ытла сапа- 
ланса ӗҫлет. Наташӑпа Элтюкка юрлани ҫеҫ 
чылайччен илтӗнсе тӑчӗ.

— Ҫитӗ, ӗҫ хыҫҫӑн юрлама хӑварӑр,— терё

Мархва.—Халь алӑри савана лайӑхрах юр- 
латтарӑр. Ав кӑнтӑрла ҫитет, эпир хамӑра 
выртса канмалӑх утӑ ҫулайман...

Каҫхине, вӗсем апат ҫисе тӑраннӑ ҫӗре, улӑ- 
ха кӳршӗ ял ҫамрӑкӗсем йышлӑн кӗпӗрленсе 
анчӗҫ. Вёсен хушшинче хӑш-пӗр хӗрсен пал- 
лакан каччисем те курӑнкаларӗҫ: ара, кашни 
ҫул ҫапла тӗл пулаҫҫӗ-ҫке утӑ ҫулма килсен 
пӗр-пӗринпе!

Хӳшӗсемпе юнашар, утта ҫулса пуҫтарнӑ 
вырӑнта, тем сарлакӑш вӑйӑ карталанса тӑчӗ. 
Пӗр хушӑ вӑйӑ юррисем юрларӗҫ, унтан Эл
тюкка хӑйӗн купӑсне илсе тухрӗ. Вӑл кӳршё 
ял каччисенчен: «Сиртен кам купӑс калама
пёлет?»— тесе ыйтса тӑмарӗ, вӑйӑ варрине 
такам чемодане ҫине Еырнаҫса ларса, ташӑ 
кӗвви калама пуҫларӗ. Мархва хӗр-купӑсҫӑ 
ҫине ӑмсанса пӑхрӗ. Пултарать те вёсен клуб 
пуҫлӑхӗ! Ун пеккине темиҫе районӗпе шыра- 
сан та тупас ҫук. Кур-ха, мӗнле шӑрантарать 
вӑл купӑсне! Анчах хӑҫанччен калаттараҫҫӗ 
ӗнтӗ ӑна каччӑсем? Мӗн вӑйӑ пӗтиччен-и? 
«Ывӑнтӑн пуль, ырӑ хӗрача, кӳр-ха, эп каласа 
пӑхам» текен каччӑ пӗрре те тупӑнмасть-ши? 
Ҫук, тупӑнчӗ. Ак пӗр ҫӳлӗ каччӑ ун умне 
пырса тӑчӗ те пиҫиххине тӳрлеткелерӗ, Эл- 
тюккана вальс ташлама сӗнчӗ. Элтюкка ал
линчи купӑса вӑл хӑйӗн юлташне тыттарчӗ. 
Ана сӑмахпа хавхалантарса илчӗ тата:

— Ну-кӑ, Кольӑ, янрат-ха пӗрре. Асту, 
Хӗрлӗ Ҫыр мӑшкӑлӗ ан пул! — терӗ.

Каччисем хыҫҫӑн ташша ку ялти хзрсзм 
те хутшӑнчӗҫ. Вӑйӑ хӗрсе кайрэ. Ватӑраххи- 
сем, курса тӑранса, хӳшӗсене саланса пӗтрӗҫ 
ӗнтӗ, улӑхра куҫ курми тӗттӗм пулса ҫигрӗ, 
ҫамрӑксем хӑйсен ташши-юррине ҫав-ҫавах 
пӑрахмарӗҫ-ха. Пӗлеҫҫӗ в:сем, ҫывӑрма та 
вӑхӑт сахал юлать, анчах икӗ ялпа сав”шма 
та питӗ лайӑх-ҫке.

Мархвана каччӑсем хӗр вырӑнне йышӑнчэҫ 
пулмалла, ӑна пёрин хыҫҫӑн тепри ташлама 
сӗтӗрчӗс. Темиҫе ташӑ ташласа пачӗ б^ш а- 
дир, унтан вара пачах тухми пулчӗ. Кӑшт 
пӑхса тӑнӑ хыҫҫӑн вӑл никама систсрм еср 
ушкӑнран уйрӑлчӗ те, йэпе курӑк снйён майэ- 
пен утса, Ҫавал хӗрркне анчӗ. Шыва кӗрес 
тесе-ши, пӗшкӗнсе шыв ӑшшипэ ӑшӑ м р р л -  
не тӗрӗс~ерӗ, аллкне ҫурӗ, майлӑ гырӑн туп
са, пӗр вӑхӑт хушши шухӑша кайса ларчӗ. 
Темшӗн Никодим аса килчӗ ӑна, вара куҫ 
у мне ачисем тухса тӑчӗҫ. Кунта килесшэн 
пулса, куҫҫульпех макӑрса пӗтрӗҫ-ҫке иккӗш 
те, апӑршасем! Мархва вӗсене нихҫан ҫап- 
маннине чӗн писиххипе ҫапкаларӗ. Ку ыт- 
лашши пулчё ӗнтӗ, паллах, анчах вӗс:на 
чарусӑра кӑларма та юрамасть. Илсе килнӗ 
пулсан, шӑналӑк айӗнче сивӗ ҫӗр ҫинче ҫывӑ- 
ратчӗҫ-ши? Айвансем, терё Мархва, хӳшӗре

вӗсем валли тӳшек пур тесе шутлаҫҫӗ пуль!
Бригадир тӗттёмре хӑйзн кӑнтӑрлах сарсӑ 

хунӑ вырӑнне хыпашласа тупрӗ. Наташӑ ӑча 
тата тӳрлетнӗ пулас, кивӗ кӗрӗк айэнче утӑ 
ытларах пек туйӑнать. Анчах хӗрача хӑй ҫук. 
Хӳшӗ ҫывӑхӗнче пӗр хӗрача каччӑпа ларатчӗ, 
ҫавӑ пуль-ха. Чӑнах ҫавӑ, ав калаҫни те илтӗ- 
нет.

— Ан тыт!— тет Каташӑ куштан сасӑпа.—■ 
Эп ун пек сӗмсӗр каччӑсене юратмастӑп.

:— Ну, юрӗ, тек тивместӗп,— тет каччи.
— Кай, теҫҫӗ!— илтӗнет тепӗр хут.—Зс 

каятни, каймасни паян?
— Каймастӑп! Ҫутӑличчен ҫывӑрма памас- 

тӑп сана.
— Аха, каймастӑн апла? Ак эп сана халех 

мыскара кӑтартатӑп!
Наташӑ хыттӑнах ахӑрса кулма тытӑнчӗ, 

ун хыҫҫӑн ҫерем ҫине темле япала лачлатса 
ӳкрӗ. Хӗрача васкаса хӳшшелле чупса килчӗ,

— Мӗн тӑватӑн зс унта, Наташӑ?— терё 
Мархва.

— Пӗр ачана сӳсмен тӑхӑнтартрӑм!
— Кӗрсе ҫывӑр, мӗн аташса ҫӳретӗн?
— Ҫывӑратӑп ёнтё, Марфа Осиповна. Ак 

шыв ӗҫетӗп те выртса ҫывратӑп...
„ „Тепӗр минутран Наташӑ бригадир ҫумне 
йӑпшӑнса кӗрсе выртрӗ.

— Ма сӳсмен тӑхӑнтартрӑн-ха эс ӑна, На- 
ташӑ?— тӗпчерӗ Мархва.—Мён усал турё 
вӑл сана?

— Нимӗн те туман, ара. Ҫыпҫӑнчӗ те, сӑп- 
са пек, нимпе те каймасть. Сӳсмен тӑхӑнтарт- 
рӑм та, чуптара пачё!

— Ну, юрё. Тек ан калаҫ. Ыйӑх килет.
Наташӑ ӑна хирӗҫ нимӗн те чӗнмерӗ. Ытакт

ланӑ пек туса аллине Мархва ҫине хучӗ те 
ҫаЕӑнтах тутлӑ ыйӑхпа ҫывӑрса кайрӗ.

Ирхине вӗсем сывлӑм типессе те кётмерзҫ, 
хӗвел тухнӑ-тухман ӗҫе пикенчӗҫ. Хӑш-пӗри- 
сене> ҫутӑлас умӗн ҫеҫ хӑйсен савнийӗсенчен 
уйрӑлнӑ хӗрсемпе каччӑсене, вырӑн ҫинчен 
тӑрса алла ҫава тытма питӗ йывӑр пулчё пул
малла, вӗсем сӗнк пулма та тин ҫеҫ ӗлкӗрнӗ- 
ччӗ, анчах мӗн тӑвас тетӗн, кун пек ҫёртэ ун 
ҫинчен ҫынна каламаҫҫӗ. Савни тупма тӑрӑш, 
пур пулсан, унпа ҫӗрӗпе калаҫ, анчах" утӑ 
ҫулнӑ ҫӗрте ҫынпа тан ӗҫле. Ҫурӑм тарличчен 
ёҫлесен, ьхйӑх иртсе каять вӑл. Хыҫалта: 
«Таптатӑп! Ҫул пар!»— тесе кӑшкӑраҫҫӗ пул
сан, ыйӑх ҫинчен шутлаймӑн вара.

Паян бригадӑра ӗҫ ӗнерхинчен кал-калрах 
пыратчӗ. Вӗсем ирех тем пысӑкӑш лаптӑка 
ҫулса пӑрахрӗҫ. Кӑнтӑрла умён вара хӗвел 
сасартӑк пӗлӗт хыҫне пытанчӗ, Ҫӗрпӳ тӗлӗнче 
аслати кӗмсӗртетме пуҫларӗ.

— Кунта ан килтӗрех вӑл ҫумӑр!— терӗ 
Мархва.—Вара пӗтрӗмӗр пуҫ, атьсем. Ҫумӑр

ҫума тытӑнсан цыгансем пек хӳшӗре пурӑ- 
насси ҫеҫ юлать...

Элтюкка ӑна хӑйӗн ӗнерхи сӑмахӗсене аса 
илтерчӗ.

— Эс, ҫумӑр ҫусан, пулла каятпӑр терӗн- 
иҫ? Пирён тем пысӑкӑш шӳпке тытса курае 
килет-ха, пулӑ шӳрпи ҫисе пӑхас килет,— 
терӗ.

— Сире мӗскер?— вӑрҫам чек турӗ брига
дир.—Сирӗншӗн пулсан, ик айкки те тӑвайк- 
ки! Эрнере ҫулса пӗтеретпӗр-и утта, ик эрне- 
ре-и, ҫӗрет-и вӑл ҫумӑр айӗнче, ҫӗрмест-и— 
сирӗнщӗн пурӗ пӗрех. Ахаль те вДйӑ пур кун
та, эсир уйӑхӗпех пурӑнма та килӗшмелле. 
Ҫапла-и?

— Эпӗ хам ик уйӑх та пурӑнмалла!— йӗ- 
кӗлтенӗ пек сӑмах тӗртрӗ Наташӑ.

— Ҫав ӗнерхи каччӑшӑн-и?— сийӗнчен 
йӗплерӗ ӑна Мархва.

— Уншӑн мар. Чуна ирӗк кунта. Пӗтӗм 
тӗнче, пӗтӗм илем — сан умӑнта. Каччине ӑна, 
кирлӗ пулсан, урӑх та тупма пулать.

— Туптарӑп эп сана! Ак паянах киле хӑва- 
ласа яратӑп.

— Хӑвалаймастӑн. Мана утӑ ҫулма кайма 
Аристарх Петрович хӑй хушнӑ.

— Эп кунта Аристарх Петровича пӑхӑн- 
мастӑп.

— Ҫук, пӑхӑнатӑн!— тавлашрӗ Натангӑ.
— Ан чӗн!— терё бригадир.—Унсӑрӑн ҫит- 

сенех аннӳне каласа паратӑп. Сан хёрачу 
ҫав тери чарусӑр, тетӗп. Ав ҫынсем мӗчле 
ёҫлеҫҫӗ, пӗр сӑмах та чӗнмеҫҫӗ. Эсӗ, пуш ӑлла 
авӑракан арман пек, ялан палкатӑн. Ҫитённӗ 
хӗр пек пул пӑртак. Ав Элтюкка аппунтан 
вӗрен хӑвна тыткалама.

— Юрӗ, тек чӗнместӗп,— терӗ Наташӑ.
Элтюкка паян чӑнах та питех калаҫасгоӑн

мар. Сӑнран та кӑшт салхуллӑрах вӑл. Паян 
уншӑн яра кун инкекпе пуҫланчё-ҫке. Ирхине 
ирех хӗрача чӗпӗ кӑларакан кайӑк кӑвакалне 
ҫавапа касса пӑрахрӗ. Чиперех ҫулса пыратчӗ 
Элтюкка хӑйӗн каҫалӑкне. Ҫынсенчен мала 
та кайманччӗ, кая та юлманччӗ. Сасартӑк ҫа- 
ва вӗҫӗ темле ҫемҫе япалана ҫакланчӗ. Хӑйӗн 
умне курӑк ӑшне пӗшкӗнсе пӑхрӗ те хӗрача, 
унта кайӑк кӑвакал лӑпӑстатса выртнине ку
рах кайрӗ. Мӗскӗн кайӑк, вӗҫсе каясшӑн пул- 
нӑ пек, ялан ҫӳлелле сикет. Анчах вӗҫсе 
кайма май ҫук ӗнтӗ — хӑрах ҫунатнз ҫава 
касса татнӑ.

Инкек пулнӑ ЕЫрӑна халӑх нумай пуҫта- 
рӑкчӗ. Элтюкка ҫунатсӑр юлнӑ кайӑка хӑйӗн 
явлӑкӗпе туртса ҫыхрӗ, ӑна утӑран тунӑ йӑ- 
вана майлаштарса лартрӗ. Пӑртак тӑрсан 
кайӑк кӑвакал хӗрсем ачаш лакӑ хуш ӑрах 
вилсе кайрӗ.

Кайӑк кӑвакалӗн тин ҫеҫ сӑхнӑ тӑватӑ ҫӑ-

марта пулнӑ иккен, вӗсене Элтюккапа Ната- 
шӑ, чӗпписене те пулин вилме памастпӑр 
тесе, хӑйсен хӳшшине илсе кайса хучӗҫ.

Ҫумӑр пӗлӗчӗсем пуҫ тӑрринех ҫитрёҫ ӗнтӗ. 
Ҫывӑхрах ҫиҫӗм ҫиҫсе илчӗ, аҫа ҫапрӗ. Унтан 
улӑх, хӑйне такам вутпа ӑшаланӑ евӗр, хул- 
лен ҫеҫ чӑштӑртатма пикенчӗ. Утӑ ҫулакан- 
сем сисрӗҫ — ҫумӑр вӗсевд патнех ҫывхарнӑ, 
тепӗр минутран, тепӗр ҫур минутран вӗсем 
шалкам ҫумӑр айне пулаҫҫӗ. Ҫазасем пур 
пӗрех сулӑнаҫҫӗ-ха, чӑн-чӑн ҫумӑр касси 
килсе ҫапмасӑр никам та хӑйӗн ӗҫ вырӑнне 
пӑрахса тарма шутламасть.

Ентӗ ҫава аври йӗп-йӗпе пулнӑ, кӗпе-тум- 
тир тӑрӑх шыв юхать, хӗрсем тин, ҫари! ҫу- 
хӑрса, ҫависене ҫӳлелле тӑратса, хӳшӗсем 
патнелле чупаҫҫӗ. Вёсен хыҫҫӑн Мархва Туй- 
медова мӑнаҫлӑн утса пырать. Вӑл ҫухӑраш- 
масть те, чупмасть те. Ана ун пек тума юра« 
масть, мӗншӗн тесен, вӑл — бригадир.

3
Виҫҫёмӗш кунне утӑ ҫулакансем патне 

ялтан машинӑ персе ҫитрӗ. Шофер, Мархва 
каласа янӑ пекех, ҫимелли тиесе килнӗ иккен. 
Ыттисене кӗвӗҫтерсе, вӑл темиҫе хӗрпе кач- 
чӑна ҫырусем те пачӗ, никамран та ҫыру 
кӗтменнисене вара ҫӗнӗ хаҫатсем валеҫрӗ.

— Эп халь ялта клуб пуҫлӑхӗ вырӑнёнче,— 
терӗ вӑл Элтюккана.—Ме сана та хаҫат. Пур- 
нӑҫран йӑлтах юлтӑн пулӗ-ха, юлашки хы- 
парсене пӗлместӗн пулӗ.—Унтан вӑл хушса 
хучӗ:—Ырантан тепӗр кун яла театр пымал- 
ла. Илтнӗ-и эс ун ҫинчен?— терӗ.

— Ан тӗлӗнтер, Витьӑ!— хавасланса ӳкрӗ 
Элтюкка.—Пӗлтерӳ ҫапрӑр-и эсир унта?

— Ҫапман,— терӗ каччӑ.—Халапсин сана 
хӑй дилтӗр тесе каласа ячӗ. Пыратни манпа?

— Паян пымастӑп. Эп ыран каҫ кӳлӗм 
пырсан та ӗлкӗретӗп. Эс Кӗтерукпа Никодим 
Федоровича каласа хур: тӑватӑ ялӗнче те 
пӗлтерӳсем ҫапса тухчӑр. Асту, калама ан 
ман вара.

Витьӑ текенни ӑна лӑх-лӑх кулса ҫеҫ та- 
вӑрчӗ:

— Кӗтсе тӑр, ҫыраҫҫӗ сан валли пӗлтерӳсем 
Кӗтерукпа Никодим Федорович! Вӗсем ыран 
ирхине хӑйсем те утӑ ҫулма килме хатӗрле- 
неҫҫӗ.

— Чӑнах те?
— Чӑнах пулмасӑр!
— Апла ху пулӑш, Витьӑ. Ҫӑл мана пӗрре- 

лӗхе. Володьӑна кала: Вӑрманкасра пӗлтерӳ 
ҫаптӑр. Юрать-и?

— Юрать,— куҫ хӗсрӗ Витьӑ.— Пайта пу- 
лать-и мана куншӑн?

— Пулать, пулать!— терё Элтюкка.
— Хӑвӑн процентна пар мана, вара ҫӑлатӑп.

— Мёнле процента?
— Ара, утӑ ҫулнӑшӑн сире процент тивет- 

ҫке,— ӑнлантарчӗ Витьӑ.— Утӑ уйӑрса па- 
раҫҫӗ кашнине. Вӑт санӑнне эпӗ тиесе каятӑп 
вара.

— Илех. Мана кирлӗ мар вӑл,— терӗ 
хӗрача.

Тепӗр кунне Витьӑ Ҫавал тӑрӑхне тепре 
пырса кайрӗ. Хальхинче вӑл Кӗтерукпа Са- 
ваттие тата Никодим Федоровича лартса 
килчӗ.

— Халапсин вӑрҫать сана, Элтюкка,— терё 
вӑл клуб пуҫлӑхне.—Театрсӑр пуҫне унта 
тата темле культбригадӑ пымалла, тет.

— Вӑт, каҫхине килсе илетӗн,— курнӑҫла- 
насшӑн пулчӗ хӗрача.

— Аҫу машинӑ памасан?
— Мӗнле вӑл ашшӗ хӑйӗн хӗрӗшӗн машинӑ 

памасӑр тӑтӑр? Парать. Тата агроном та тав- 
рӑнать пулӗ-ха кӗҫӗр. Вӑл, паллах, улӑхра 
ҫӗр выртмасть.

Витьӑ ҫавӑнтах Мархвапа калаҫса тӑракан 
Никодим Федорович патне чупса кайрӗ.

— Ман кӗтес-и е каҫхине тепре килес-и?— 
терӗ вӑл.

— Килетӗн пуль, Витьӑ. Яла таврӑнакан- 
сем тата та пулаҫҫӗ паян. Элтюкка пырать 
ав. Саваттипе Кӗтерук та пыраҫҫӗ.

— Эс, ҫёнӗ ҫын, паянах тарасшӑн-и?—хыт- 
тӑнах ыйтрӗ Мархва аякра мар ҫава майлаш- 
тарса тӑракан Кӗтерукран.

— Эс ямасан каймастӑп,— терӗ лешӗ,— 
Анчах ӗҫ нумай ман унта. Эпир халь фермӑ 
ҫывӑхӗнчи клевера ҫулатпӑр.

— Кирек мӗн ту. Анчах пӗлсе тӑр: паянах 
каятӑн пулсан, упӑшкупа иксӗре пӗр ӗҫ 
кунӗ те памастӑп. Неччу кунта катаччи чуп
са ҫӳреме . Килнӗ-тӗк, ӗҫлес пулать.

— Э-э, ан пар,— арӑмӗшӗн тавӑрчӗ Сават- 
ти.— Эпир ӗҫ кунӗшён килмен.

— Мӗн, ҫырла татма килес терӗнем апла?— 
тӑрӑхларӗ бригадир.

— Ак Кӗтерукран ыйт,— вӑтаннӑ пек пул
чё Саватти.—Ҫавӑ темшӗн сӗтӗрсе килчӗ 
мана. Эп фермӑра пӗчӗк ҫын. Начальниксем 
мӗн хушаҫҫӗ, ҫавна тӑватӑп.

Элтюкка Саваттие ирех ҫапла асӑрхаттапса 
хучӗ: Кӗтерук паян кунӗпе санпа мар, манпа 
ӗҫлет, терӗ.

— Ҫитет сана ялан ун мӗлки пулса ҫӳреме. 
Сенокосилкӑпа ӗҫле.ав. Арҫынсем патне ка
пай купалама кай.

— Тархасшӑн, ара,— хаваслансах килӗшрӗ 
унпа ҫамрӑк упӑшка.—Маншӑн пулсан, кунӗ- 
пе пӑшӑлтатӑр. Анчах Саваттие ан ҫийӗр. 
Эпӗ мана ҫимелӗх пурӑнман-ха унпа.

Аппӑшӗ Элтюккапа юнашар тӑрса ӗҫлеме 
тытӑннӑшӑн Наташӑ та чунтан савӑнчӗ. Ёнтӗ

вӗсем виҫҫӗн ӑмӑртса пӑхаҫҫӗ. Куртӑр Кӗте- 
рук — унӑн йӑмӑкӗ аппӑшӗпе тан утӑ ҫулма 
пултарать. Килте чухне вӑл ӑна ялан ача вы- 
рӑнне хуратчӗ-ха, кашни сӑмахрах айван 
тесе ятлатчӗ.

Наташӑ ӑшра аппӑшӗпе Элтюккаран кӗвӗҫ- 
се те илчӗ: пулаҫҫӗ те туслӑ хӗр-тантӑшсем, 
нимӗн те пытармаҫҫӗ пӗр-пӗринчен, ӑҫта та 
пулин тӗл пулсан, калаҫса тӑранаймаҫҫӗ вара. 
Ма Натащӑн ҫуккӑ-ши ҫавӑн пек хӗр-тантӑш? 
Вӑл та ӑна тӑван йӑмӑкне юратнӑ пек юратнӑ 
пулӗччӗ. Вӑййа пӗрле тухнӑ пулӗччӗҫ вӗсем, 
клуба пӗрле ҫӳренӗ пулӗччӗҫ. Ак икӗ кун хуш- 
шинче Элтюккапа самаях туслашрӗ Наташӑ. 
Анчах Элтюкка унпа пӗр тантӑш мар-ҫке.

Мархва бригадир каҫхине киле таврӑнакан- 
сене машинӑ патне ҫитичченех ӑсатса ячӗ.

— Кусене тав тумастӑп,— терӗ вӑл, Кӗте- 
рукпа Саватти тата Никодим ҫине кӑтартса.— 
Кусем, ман шутпа, уҫӑлса ҫӳреме ҫеҫ тухнӑ. 
Сана питӗ пысӑк спасипӑ, Элтюкка. Иккӗмӗш 
ҫул куратӑп ёнтё сана утӑ ҫулнӑ ҫӗрте. Клуб- 
ра кӑна мар, колхоз ӗҫӗнче те вут пек мат- 
тур эсӗ, йӑмӑкӑм. Ну, театрне эпир ҫитиччен 
ялтан кӑларса ан яр вара. Вёсем пирён пата 
сайра килсе ҫӳреҫҫӗ. Тем пек курса юлас 
килет.

— Куратпӑр. Эп вёсене тем тесен те тытса 
чаратӑп,— шантарса каларё клуб пуҫлӑхӗ.

Ун пек калама кирлё пулман иккен. Улта- 
ларӗ вӑл Туймедова Мархвана. Ыттисене те 
улталарӗ. Чӑнах та, айӑпӗ кунта Элтюккара 
мар. Анчах ку пурё пёрех мар-и?

Никодим Шевлепе пёрле колхоз правлени- 
не пырса кёрсен, Элтюкка парторганизаци 
секретарӗнчен ҫакна пёлчё: артистсем Хёрлё 
Ҫыртан ёнерех каялла тухса кайнӑ, ялти ха- 
лӑха пёр спектакль те кӑтартман. Тӗрӗссипе, 
вёсем Хӗрлӗ Ҫыра кёмен те. Темиҫе кун ма
ларах колхоз правленине театр администра- 
торӗ килнӗ пулнӑ. Вӑл Аристарх Петровича 
икё спектакльшён договор тума сённё. Яш
тайкин килёшмен. Администратора, утӑ ҫул- 
нӑ, ҫум ҫумланӑ вӑхӑтра спектакльсем лартса 
кансӗрлесе ҫӳретӗр тесе, вӑрҫса тӑкнӑ. Адми- 
нистраторӗ хӑйӗн ӗҫне лайӑх пӗлекен маттур 
этем пулнӑ курӑнать, вӑл колхоз председа- 
тельне намӑслантарма тытӑннӑ, ҫав хушӑрах 
райком секретарӗ патне шӑнкӑртаттарассипе 
хӑратнӑ. Яштайкин вара урӑхла майпа хӑ- 
тӑлма шутланӑ.

— Райкома шӑнкӑртаттарма кирлӗ мар,— 
йӑпатнӑ вӑл театр ҫыннине.—Пёр спектакль
шён договор тӑватпӑр, бухгалтери еирҫ- укҫа 
куҫарса парать. Анчах эсир пирӗн яла кӗмес- 
тӗр, хӑвӑр маршрутӑрпа тӳрех малалла кая- 
тӑр. Ӑнланатӑр-и мана?

— Мӗн ӑнланмалла марри пултӑр унта!—•

тенӗ администратор.—Хӑвӑр кӑмӑлӑр, ара. 
Эпир ирӗксӗр спектакль кӑтартмастпӑр. 
Анчах астӑвӑр, договор тӑрӑх укҫине сутпах 
шыраса илетпӗр вара. Кутӑнланасси-;тӑвасси 
ан пултӑр...

— Укҫашӑн ан пӑшӑрханӑр,— тенӗ Яштай
кин.—Ана шӑнкӑртах куҫарса паратпӑр. Пи- 
рёншӗн укҫа шел мар, вӑхӑт хаклӑ. Ӑнлана- 
тӑр-и?

Элтюкка Халапсин каласа кӑтартнине 
ӗненчӗ те, ӗненмерӗ те. Ҫакнашкал киревсӗр 
ӗҫ те пулма пултарать-и вӗсен колхсзӗнче? 
Ун ашшӗ ҫынсене (вӑл шутра Элтюккана та!) 
ҫавӑн пек улталассинчен те именсе тӑ- 
масть-и?

— Эс, бухгалтер, мӗнле килӗшрӗн ун пек 
хута алӑ пусма?— тарӑхса ыйтрӗ клуб пуҫ- 
лӑхӗ.

— Эпӗ мӗн... эпӗ нимех те мар. Манран 
килет-и ун пек япала?— мӑкӑртатрӗ Халап
син.—Председатель каласан, ман тӑвасах пу
лать. Ия, тӑвасах пулать. Колхозра вӑл х:/са, 
эпир санпа питӗ пӗчӗк ҫынсем, тӑванӑм. Ия, 
пӗчӗк ҫынсем...

Тепёр минутран Элтюкка, председатель пӳ- 
лӗмне вӑркӑнса кёрсе, ашшё сётелё умёкче 
чарӑнса тӑчӗ.

— Зс артиссене ма хӑваласа ятӑн, атте?—■ 
терё вӑл, ӑна кӑмӑлсӑррӑн сывлӑх сунса.

— Еҫ вӑхӑчӗ халь, ҫавӑнпа!— хуравларӗ 
ашшӗ, хӑйӗн умӗнчи хутсем ҫинчен куҫне 
илмесӗр.—Эс спектакль курасшӑнччӗ-и, хӗ- 
рӗм?

— Ан йӗкӗлтесе тӑр!— ҫийӗнчех касса тат- 
рӗ Элтюкка.—Эп мар, ҫынсем курасшӑнччӗ. 
Тӑватӑ ял халӑхӗ!

— Халӑх халь ӗҫре, Элтюкка. Пурте утӑ 
ҫулаҫҫӗ, ҫум ҫумлаҫҫё, кирпӗч ҫапаҫҫӗ. Пӗр 
бригадӑ вӑрманта курӑс кӑларать. Никам та 
килте лармасть халӗ...

— Ну, Еара ӗҫленӗ хушӑра ҫынсем спек
такль курнӑ пулсан, тӗнче пӗтетчӗ-им?

— Пӗтместчӗ пулӗ те, вӑхӑт питӗ кару 
халь. Спектакльне ӑна хёлле те нумай курат- 
пӑр.

— Артиссем чӑрмантарасран хӑрарӑн апла?
— Ҫавӑнтан хӑрарӑм, хӗрӗм, ҫавӑнтан хӑ- 

рарӑм. Укҫи — мур тӗпне, аллӑ-утмӑл тенкӗ 
ш ыва кайтӑр. Пурлӑха ҫӑлса хӑвармалла халь 
пирӗн. Ёҫлемелле. Ан ятла ёнтё, сана кӳрен- 
тертӗм пулмалла та-ха...

— Тӗрӗс мар тӑватӑн, атте. Ҫав тери тӗрёс 
мар тӑватӑн! Мана мар, халӑха кӳрентертӗн 
ес_. Ан силен, атте, эп ҫакна каласшӑн: сана 
ак пурте лайӑх председатель тесе шутлаҫҫӗ, 
анчах. ман шутпа, зс халӑх чунне ӑнланмас- 
тӑн.

Ку сӑмахсене илтсен Аристарх Петрович

хӑйӗн тенкелӗ ҫинче яшт! ҫеҫ тӳрленсе ларчӗ
— Ш утласах каларӑн-и, хӗрӗм, куна? Мён

ле персе яма пӗлтӗн-ха ҫавнашкал сӑмаха?— 
терӗ вӑл.

— М?н, тӗрӗс мар-им?
— Ыйтса тӑрать-ха тата. Эх, айван та эсир, 

ҫамрӑксем. Кам мӗншӗн тӑрӑшнине пӗлмес- 
тӗр, хак пама, ҫын ӗҫне ырлама е хурлама 
вара питӗ ӑста.

— Ҫавӑн пекех айван-ши эпир, атте?—хи- 
рӗҫлесшӗн пулчё Элтюкка.—Тен, хӑш-пӗр 
япалана чухлакан пулнӑ та пуль? Тен, хӑш- 
пӗр чухне сирӗн ӗҫӗре те, ватӑраххисен ӗҫне, 
тӗрӗс хаклама хал ҫитеретпӗр пуль?

— Ҫук, нумай япалана ӑнланмастӑн-ха эс, 
хӗрӗм. Сана ав спектакль кирлӗ пулнӑ, эп 
ҫӗр ҫывӑрмасӑр урӑххи ҫинчен шухӑшлатӑп. 
Ҫур тыррине ҫум курӑкӗ пусса илнӗ, ҫӗр ул
мине ҫум курӑкӗ пусса илнӗ. Пӗтӗм халӑх 
ӗҫре халь. Спектакль шухӑшӗ-и пирён? Тыр- 
пул а ҫӑлса хӑвармалла. Тыр-пул пулсан,. 
пурте пулать, ӑнлан ҫавна, Элтюкка. ,Ҫын 
тулӑх пурӑнма тытӗнсан кӗнеке те ытларах 
вулать, юрӑ та юрлать, сан клубна та ытла
рах ҫӳрет, урӑхла каласан, ун культури те 
ӳсет...

— Эпӗ ӑна ҫав тери лайӑх пӗлетӗп.
— Пӗлетӗн пулсан, мӗншӗн ҫав спектакль- 

семпе аташасшӑн апла эс халь? Ма чӑрманта- 
расшӑн пире, халӑха ма ӗҫрен уйӑрасшӑн?

— Эх, атте!— терё Элтюкка, ун ҫине темле 
хӗрхенекен куҫсемпе пӑхса.—Эс ӗн^ӗ халӑха 
ҫӗр хурчӗ тесе шутлатӑн. Тӑрӑшать, мекӗрле- 
нет вӑл, пӗр чӗлӗ ҫӑкӑршӑн такӑнса ӳкес пек 
ӗҫлет. Ана ӗнтӗ тырӑсӑр пуҫне нимӗн те кир- 
лӗ мар. Тӗрӗс-и ку, эс ҫапла шутлани, атте? 
Халӑх ун пекех айван-ши вара? Кала-ха тӳр- 
рипе, паян кӑнтӑрла е кӗҫӗр ҫӗрле ҫывӑрма 
выртас умён спектакль чурнӑ ■ пулсан е кон
церт итленӗ пулсан, ыран хӑлӑх начартарах 
ӗҫлетчӗ-и сан шутупа?

— Калама йывӑр,—терё председатель, тав- 
лашма ҫитет тенӗ пек, вуламалли хучӗсене 
каллех хӑйӗн умнерех илсе хурса.—Ну, спек
такль тесе, ӗҫрен пӗр-ик сехет малтан килет- 
чӗҫ ёнтё. Ана пытармалли ҫук. Тен, ирхине 
те кӑшт каярах юлса тухатчӗҫ-ха. Пӗр сӑмах- 
па каласан, чӑрмав ҫеҫ вӑл, сан спектаклю. 
Асту, хӗрӗм, эп хамӑр колхоза юсаса малти 
рете кӑларма сӑмах панӑ. Ҫак тӗллеве пурнӑ- 
ҫа кӗртес тесе, эпӗ нимӗн умӗнче те чарӑнса 
тӑмӑп. Мана колхоза ҫӗклеме тырӑ кирлӗ, ук- 
ҫа кирлӗ!— Ҫавӑнтах вӑл Элтюкка кӑмӑлне 
пӑртак та пулин ҫавӑрасшӑн пулчӗ курӑнать, 
темле йӑпӑлтатакан сасӑпа пачах урӑхла ка- 
лаҫма пикенчӗ.—Юрӗ, хӗрӗм, ан силен. Халь- 
хинче артиссене яла кӗртменни тӗрӗс пулчӗ 
тесе шутла. Ан вӑрҫ мана, эп урӑхла тума

пултарайман. Хёлле ак — тархасшӑн, эрнере 
пӗрре кйлччёр пирён пата. Кашнинч^х йышӑ- 
натпӑр. Юрать-и?

Элтюкка каллех пуҫне ҫеҫ сулкаларӗ.
— Ҫук, эп санпа килӗшместӗп, атте. Хӑвӑн 

ӗҫне тӳрре кӑларма ан тӑрӑш. Каҫармастӑп 
сана куншӑн. Тӗлӗнтертӗн мана. Нихҫан та 
кӗтменччӗ санран кунашкал япала.

— Ак каллех пуҫларӗ,— йӑвашшӑн каласа, 
хучӗ: ашшӗ;.—Вӑт куштан хӗр ӳсет манӑн! 
Ашшӗпе тавлашма пӑхать, кур-ха эс ӑна...

Элтюкка кӑштах чӳрече еннелле ҫаврӑнеа 
тӑчӗ те айккинелле ҫеҫ пӑхкаларӗ. Тавлашас 
тесен, сӑмахне тупатчӗ пулӗ-ха вӑл, анчах 
жӗрача ашшӗце тавӑрса калама1 та кирлӗ мар 
тесе шутларӗ. Систӗр, ун пек айван вырӑнне 
ан хутӑр хӑйӗн хӗрачине. Мӗскӗн тесе те ан 
шутлатӑр ӑна. Йӑнӑш ӗҫ тунине курсан, Эл
тюкка ашшӗне хирӗҫ сӑмах чӗнме те хӑраса 
тӑрас ҫук. Ашшӗ хальхинче ӑслӑ хӑтланмарӗ, 
тупата туршӑн, пӗрре 'те ӑслӑ хӑтланмарэ. 
Вӑл тунӑ тӳрккес те вырнаҫусӑр ӗҫ пирки 
халь Элтюккан тавлашас та килмест. Кӳре- 
нӳ-и ку? Вӑл ҫеҫ мар, ку вӑл ахаль кӳренӳрен 
пысӑкрах япала. Анчах мӗскер-ши? Элтюкка 
ӑна халлӗхе хӑй те пӗлмерӗ.

В У Н Н А М Ё Ш  С Ы П А К  

I

Мархва пӳрчӗ ял картине кӗреймен-ха, вӑл 
укӑлча хапхи тулашӗнче ларать. Ӑна хирӗҫ 
кам та пулин килсе вырнаҫиччен ҫапла уйрах 
пурӑнмалла пулать пулӗ ӗнтӗ бригадирӑн, 
унччен уй хапхине кунтарах куҫармаҫҫӗ 
пуль. Юрать-ха, темех мар, тет Мархва, хӑй 
тӗллӗн кулма пӑхать: ун пек тӑлӑх арӑмӑн 
пӳрчӗ ҫакнашкал улах вырӑнта пулмалла 
та4 Вӑл хӑйне тем тесен те тӑлӑх арӑм тесе 
шутлать. Тӗнче тӑрӑх сӗтӗрӗнсе ҫӳрекен 
упӑшки ҫухалмаллипех ҫухалчӗ унӑн. Нико- 
димпа ҫыхланса кайнӑ хыҫҫӑн Мархва Павӑл 
пирки шутлама та пӑрахрӗ. Икӗ уйӑх каялла 
Павӑл киле пырса каятӑп тесе ҫырнӑччӗ, кил- 
мерӗ, улталарӗ. Халь ӗнтӗ вӑл, тӗрӗссипе ка
ласан, кирлех те мар.

Ёнер Мархва чӳрече кантӑкӗсене ларттар- 
чӗ. Вӗсене супӑнь шывӗпе ҫурӗ, хутпа, унтан 
марльӑпа таСатрӗ. Пӑхса тӑранаймасть халь 
бригадир хӑйӗн пысӑк та ҫутӑ кантӑкӗсенчен. 
Укӑлча хапхи чӗриклетсе уҫӑлнине илтнӗ- 
илтмен чӳрече патне чупса пырать. Апат ҫинӗ 
хуш ӑра та пулин, тутӑр ҫыхнӑ хушӑра та 
пулин урамалла пӑхса илет. Куҫпа ӑсатмасӑр 
никама та ирттермерӗ Мархва паян ирхине. 
Чи малтан укӑлча хапхине Шевле старик чё- 
риклеттерсе уҫрӗ. Вӑл, хапхана тирпейлён

хупса, улӑм шлепки айён Мархва пӳрчӗ ен
нелле пӑхса илчё, унтан майӗпен чӳрече 
умнелле сывхарчё. Бригадир ӑна кантӑкран 
шаккать пуль тесе шутланӑччӗ, ҫук, шакка- 
марӗ, ҫурт ҫумӗпе ҫаврӑнса иртсе, кукурузӑ 
пуссинелле керсе кайрё. Сисрё вара Мархва: 
Архип Лукич хӑй ҫуркунне парне Еырӑнне 
лартса хӑварнӑ йывӑҫсене килсе тӗрёслерӗ 
иккен, Ҫак тӗлӗнтермӗш старикӗн пӗр йӑла 
пур: ялта кам та пулин ҫӗнӗ ҫурт-йӗр ҫавӑр- 
нине курсан, вӑл ун патне темиҫе йывӑҫ илсе 
пырать, ҫӗнӗ пӳрт парни тесе, ӑна хӑех тир
пейлён лартса хӑварать. Ҫийёнчен ҫу каҫи- 
ччен темиее хутчен пырса тӗрӗслет-ха тата: 
вӑл лартнӑ йывӑҫсем типсе хӑрса кайман-и?

Шевле старик хыҫҫӑн укӑлча хапхинчгн 
Варукпа Сухви тухрӗҫ. Вёсем те, Мархва чӳ- 
рече кантӑкӗсем хӗвел ҫинче вутла ялкӑшни- 
не асӑрхаса, пӗр вӑхӑт пӳрт еннелле пӑхса 
тӑчӗҫ. Унтан хапха патне Мархва ӗҫе тухма 
каласа хунӑ хӗрсемпе инке арӑмсем пырса 
ҫитрӗҫ. Вӗсем шавлӑн калаҫнӑ сасӑ лӑпланнӑ- 
лӑпланман ҫатан урапа ҫине юнашар вырнаҫ- 
са ларнӑ Яштайкинпа Никодим Федорович 
курӑнса кайрӗҫ.

— Э-э, бригадир, эс паян хире пуринчен 
кайран тухатӑн-и вара?—калаҫрӗ хӑй тӗллӗн 
Мархва.—Намӑс та мар-и сана? Васка, тӑва- 
нӑм, васка.

Темиҫе эрне каялла кӑна-ха Яштамкинла 
Никодим Федорович Мархва пӳрчӗ умӗпе 
иртнӗ чух: «Бригадир килте-и?»— тесе кӑш- 
кӑратчӗҫ, анчах пурӑна-киле, Мархва хӑйсен- 
чен нумай ҫӑмӑл ыйӑхлӑ пулнине, вӑл ӗҫе ял- 
ти пуҫлӑхсенчен маларах туха-туха кайнине 
курса ӗненсен, ӑна чӗнме те пӑрахрӗҫ. Ак 
паян бригадир мӗшӗлтетсе кая юлчӗ пулать.

— Тупнӑ пӳрте тирпейлемелли вӑхӑт!— 
терё Мархва, ывӑҫ тупанӗ пек тёкӗрне сӗтел 
ҫине ывӑтса,—Уйра пин тӗрлӗ ӗҫ халь санӑн. 
Эс, ҫич ачаллӑ хӗрарӑм пек, ку  таранччен 
килтен тухса каяймастӑн!

Миҫе ҫул ёнтё Мархва вӑхӑт ҫитменнипе 
аптрать. Уяр ҫанталӑкра мар, йӗпе-сапара та 
пёр кун та килте йӑпанса лараймасть-ҫке 

• вӑл. Ялан ҫынсене ӗҫе йыхӑрмалла. Ёҫӗ вара 
чакмасть, кунсерен хутшӑнса пырать. Утӑ 
ҫулса пӗтернӗ ӗнтӗ, ак тепӗр эрнерен тырӑ 
вырма тухмалла, кукурузӑна силос валли 
ҫулма тытӑнмалла, улма кӑлармалла, кантӑр 
татмалла. Ҫук-ха, Мархвашӑн пушӑ вӑхӑт 
пӑхса та курӑнмасть. Ҫуртне те туса нётермен 
ав, кантӑк лартнӑ та кӑмака тутарнӑ, ҫавӑ ҫеҫ.

4 Кӑмакине шуратман та-ха, урайне те сӑрлат- 
тарман. Хӗлимун урайне хам сӑрласа паратӑп 
тенӗччӗ, вӑл та курнӑҫланчӗ ав, хӑйне пырса 
пуҫҫапасса кӗтсе пурӑнать. Кӗттӗр-ха, ытла- 
рах кӗттӗр, тет Мархва. Ҫурт лартма вӑй ҫи-

тернине ытти вак-тӗвекшӗн сын куҫёнчен 
пӑхать-и вӑл? Халь ун вӑхӑчӗ ҫук, ҫавӑ хуп- 
лать. Апатне те йӗркеллӗ ҫиеймен ав брига
дир, хӑярпа ҫӑкӑрне ҫул ҫинчех ҫырткаласа 
пырать. Шевле старике асӑрхасан ҫеҫ Мархва 
кӑш т чарӑнса тӑрать: ирхи апата кунашкал 
тунине ҫынна кӑтартма юрамастех, ӗнтӗ, ҫы- 
вӑрса юлнӑ тесе шутлӗҫ тата.

Мархва бригадира кӗнӗренпе такампа та 
харкашса, урла пулса курнӑ пуль, анчах 
Архип Лукичпа пӗрре те вӑрҫман-ха. Брига
дир ҫӗр ӗҫне лайӑх пӗлекен старикпе туслӑ 
пулма тӑрӑшать, никам сӑмахне итлемесен 
те, ун сӑмахне итлетех.

Вёсем хальхинче те пӗр-пӗрне ыррӑн сыв- 
лӑх сунчӗҫ.

— Ӗнтё хӑвӑн команднӑй пунктна ҫакӑнта 
куҫарма шутларӑн-и, Архип Лукич?— терӗ 
Мархва, уй варринчи кивӗ вышкӑ патне пыр
са тӑрса.

— Ку вырӑнтан ҫут тӗнче лайӑхрах курӑ- 
нать,— хуравларӗ Шевле.—Эс килӗшсен, эпӗ 
паянтан ку выш кӑ патне хуралҫӑсем тӑратас- 
шӑн-ха.

— Ҫак ишӗлчӗк япалана хураллама-и?
— Вышкине те пӑхас пулать, кукурузӑна 

та сыхламалла.
— Камран?
— Ана ӗнтӗ ҫавсенчен ыйт,— терё Шевле, 

кукуруза ӑшӗнчен кӑштӑртатса тухиӑ Сашӑ- 
па Ю ркӑ ҫине кӑтартса.—Вӗсем калаҫҫӗ, ку- 
курузӑна кураксемпе ҫерҫисенчен сыхламал
ла, теҫҫӗ. Сыхлӑр, терӗм вара. Ав вёсен пӑша- 
лӗсем те пур. Сан вӗсене ӗҫ кунӗсем памалла 
пулать, бригадир.

— Ёҫ кунӗ тата! Кукурузӑна таптаса ҫӳре- 
нӗшӗн хӑлхисенчен туртам. Эй, эсир, йӗпе 
сӑмсасем, мӗн тума тухнӑ ҫакӑн пек ир?—• 
кӑшкӑрчӗ Мархва ачасене.

Сашӑпа Юркӑ, аллинчи уххисене пеме ка
тер тытса, мӑн ҫынсем патне пырса тӑчӗҫ.

— Мӗн тума килнӗ эсир кунта ир-ирех?
— Кукурузӑна хураллама,— терё питӗ бе

лён Юркӑ.
— Упапа кашкӑртан хураллатӑр-и-ха?
— Ҫук, кураксенчен.
— Кураксем ахаль те тутӑ халь. Вёсем ку- 

курузӑна тапӑнмаҫҫӗ.
— Тапӑнаҫҫӗ. Эпир ӗнер куртӑмӑр. Ак Ва

рук инкерен ыйт,— терӗ Сашӑ.
— Сыхлаччӑр ёнтё,— вёсен хутне кӗчӗ 

Ш евле старик.—Юри ҫапла ир тухиӑ вӗсем. 
Кӑҫал ку йӗкӗтсем мана нумай пулӑшрӗҫ.

— Варукпа Сухви мӗн тӑваҫҫӗ сан?— ыйт- 
рӗ бригадир, ачасем ҫинчен манса кайнӑ пек 
пулса.

— Вӗсем нимӗҫ пӑрҫи патӗнче ӗҫлеҫҫӗ. Ни- 
мӗҫ пӑрҫине темле пыйтӑ тапӑнать, бригадир.

— Каллех инкек апла?
— Инкекӗ ҫу каҫичченех ӗнтӗ вӑл, тыр- 

пула пуҫтарса кӗртичченех.
— Ну, асап кӑтартрӑн та эс мана кӑҫал хӑ- 

вӑн кукурузупа, Архип Лукич! Нихҫан та кун 
пек тертленмен эпир...

— Асапӗ пулчё ёнтё,— кӳренмесӗр каларё 
Ш евле старик.—Виҫӗ ҫул ӗҫлеменнине ӗҫле- 
рӗмӗр. Ҫапах та чӑн-чӑн кукурузӑ ӳстертё- 
мӗр, ҫапла-и? Куратӑн пуль, парафинпа ху- 
тӑштарнӑ кукурузӑ пӗтӗмпех пуҫ кӑларать. 
Пасара кайса та сутма пултаратӑн ун чаканӗ- 
сене. Вӑл пирӗн вӑтӑр гектар...

— Лешне тек ҫумламалла мар-и ӗнтӗ?
— Ҫук, халь вӑл ҫум курӑкне парӑнмасть.
— Эп татах ҫумлама хушатӑн тесе. Ай, 

тинкене кӑлартӑн кӑҫал, Архип Лукич! Пӗрре 
канма памарӑн ҫу каҫиччен. Пӗлетне, эп 
акана тухнӑранпа хулана кайса курман.

— Ҫанталӑк ҫавӑн пек пулчё, Марфа Оси
повна,— ӑнлантарнӑ пек калаҫрӗ Шевле.— 
Ҫӑвӗпех ҫумӗр ҫурӗ-ҫке. Сивӗрех тӑнипе ку- 
курузӑ вӑхӑтра шӑтаймарӗ. тӑпра пирченсе 
кайрӗ. Кӑҫалхи пек ҫум курӑкӗ ашкӑрнине 
эп хам та нумайранпа курман. Ю рать-ха Ни
кодим ӑс пачӗ, пёр пайне парафинпа хутӑш- 
тарса акрӑмӑр. Тепӗр ҫул ӑслӑрах пул, брига
дир, пӗтӗм вӑрлӑха парафин тусанӗпе ху- 
тӑштар. Вӑл кукурузӑн ӳсес вӑхӑтне — ве- 
гетацине ҫав тери кӗскетет иккен.

— Вӑрман хӗрринчи участокра пуҫ кӑла- 
раймасть-и ӗнтӗ?— пӗлесшӗн пулчё Мархва.

— Ҫук, ӗлкӗреймест. Ӑна ҫилослӑх маларах 
ҫулса илетпӗр. Тухасса та унта силослӑх ку- 
рӑк сахалтарах тухать.

— Ку чакансемпе мӗн тӑватпӑр, Архип 
Лукич?

— Ним те тумастпӑр. Силоса каять. Пит 
тутлӑ силос пулать унран, акӑш -макӑш лайӑх 
силос пулать.

— Кӗтерука савӑнтаратӑн ёнтё.
— Чипер пуҫтарса кёртсен, такам та савӑн- 

малла-ха та ӑна,— терё Шевле.—Ав ҫумӑр 
хӑратса тӑрать. Кӑҫал пӗлӗт маччи шӑтнӑ 
тейӗн, тӑкать те тӑкать ҫумӑр...

Ял леш  енче, ыраш пуссинче, Мархва 
председательпе агронома шыраса тупрӗ. Тата 
тепӗр ҫын та пур иккен вӗсемпе. Бригадир 
ӑна ҫывӑха ҫитсе тухмасӑр та паллаймарӗ. Ку 
ҫын райком секретарӗ Лукьяненко пулчӗ.

— Ҫуртри ытла чаплах мар сирӗн, анчах 
ыраш  вӑйлӑ. Тӑватӑ ялӑн та вӑйлӑ. Пушӑ пу- 
чахсем те курӑнсах каймаҫҫӗ,— Мархва пыр
са ҫитсен те калаҫма пӑрахмарӗ Микола Пла
тонович.—Ш ӑркана ларнӑ хушӑра уй тӑрӑх 
вӗрен карса ҫӳремерӗр пулӗ те, Туймедова 
юлташ?

— Ҫук,— терӗ Мархва.—Пире вӑрман ҫы- 
вӑх пулни ҫӑлса хӑварчӗ пулмалла.

— Ҫапах та вӑйлӑ ӗҫленӗ эс, Марфа Оси
повна. Сана мухтаса илме юрать-и ҫак?

— Темӗн-ҫке, эп кӑшкӑрашнинчен усси пу- 
лайрӗ-ши? Архип Лукич тесен, ӗҫлерӗ-тӗк 
ӗҫлерӗ вара пирӗн...

— Тулӑ та чипер,— терё Лукьяненко, умра 
тем анлӑш сарӑлса выртакан тулӑ пусси ҫи- 
нелле киленсе пӑхса.

— Уншӑн чи малтан агронома тав тумал- 
ла,— сӑмах хушрӗ Яштайкин.—Ҫӑлчӗ пире 
хӑйӗн тислӗкӗпе. Питӗ вырӑнлӑ пулчӗ вӑл 
хатӗрлеттернӗ торфпа тислӗк компосчӗ. Эпир 
кӑҫал тӑкнӑ тислӗке колхоз вунӑ ҫул хуш- 
шинче те тӑкман пулӗ...

— Унӑн усси ӳлӗмрен те ҫухалмӗ-ха,— те
рё райком секретарӗ.—Тӑкнӑ тислӗк тӑпрана 
тепӗр ҫулхи тыр-пул валли те тулӑх апат 
парӗ.—Ҫавӑнтах вӑл Яштайкина кӑт! ҫеҫ чав- 
саран тӗкрӗ.—Атя, иксӗмӗр кӳршӗсем патне 
Ҫитсе куратпӑр. Вӑхӑту пур-и ҫа.Н?

Кайса килме пулать,— килёпфӗ Яштай
кин.—Анчах эсӗ мана районӗпех сётӗрсе ан 
ҫӳре вара. Юрать-и?

— Юрать,— терё Лукьяненко.—Хам кӑ- 
мӑллакан пёр председатель патне ҫеҫ кӗрсе 
тухатпӑр. Хӑйне кура ӑста хозяйственник. 
Саншӑн ҫӗнни питӗ нумай унӑн.

Райком секретарӗпе председателе ӑсатнӑ 
хыҫҫӑн Мархвапа Никодим Федорович иккӗ- 
мӗш хут лартнӑ ҫӗр улми йӑранӗсем тӑрӑх 
ялалла таврӑнчӗҫ.

— Эс илтнӗ-и?— терё Никодим пӑртак 
чӗнмесӗр пынӑ хыҫҫӑн.

— Мӗн пирки?
— Иксӗмӗр пирки, ара.
— Илтмен. Калаҫма пуҫланӑ та-и?
— Пуҫланӑ. Ёнер кӗтӳ хӑваласа таврӑнакан 

хӗрарӑмсем еул тӑршшӗпе пире шӗкӗлчесе 
пычӗҫ, тет. Часах туйӗ пулать вёсен, тесе 
калаҫ, тет.

— Вара мӗн?— куҫран тӳррӗн пӑхса ыйтрӗ 
Мархва.

— Ним те мар. Чапа кӑлараҫҫӗ пире, ҫавӑ 
анчах. Сан Матӗрнӳ каласа кӑтартнӑ пулё-ха 
ҫынсене.

— Эс мён тесе шутланӑ? Каҫсерен вӑрттӑн 
ҫӳретӗп те, унта пулнине никам та сисмест 
тенё-и? Уй куҫлӑ, вӑрман хӑлхаллӑ, тӑванӑм.

— Ҫапах та сыхланас пулать, Мархва,— 
терё Йикодим, ӑна шыв ҫурса кайнӑ вырӑн 
урлӑ сиксе каҫма пулӑшса.—Упӑшку персе 
ҫитсен, тем курса ларасси пур. Ялти ҫын 
элеклесе пама юратать-ҫке...

— Ку элек-и вара?— Мархва, вӑл мӗн ка- 
лассине кӗтсе, чарӑнса тӑчӗ.

— Элек теместӗп, ҫапах та аван мар-ҫке.

— Апла тек пымастӑн та пуль?
— Эс мана ӑнланмарӑн, Мархва,—Никодим 

ун патне ҫывхарчӗ те бригадира хул хуш- 
шинчен тытма хӑтланчӗ.

Мархва ӑна хыттӑн тӗртсе ҫес ячӗ.
— Кай, хӑравҫӑ агроном!— терӗ вӑл.—Эпё 

сана питӗ лайӑх ӑнлантӑм. Ан пыр. Тек сана 
пырсан та кӗртместӗп! Ак кӗҫӗр пыратӑн — 
кӗртместӗп!

Вӑл аллинчи пулса ҫитмен шӑпкан аврине 
ун ҫинелле ывӑтрӗ те, йӑрансем урлӑ ҫӑмӑл- 
лӑн сиккелесе, ҫуртри пусси хӗррине тухрӗ, 
качча тек пӗр сӑмах чӗнмесӗр хӑвӑрттӑн хи- 
релле утрӗ. Мархва кунашкал хивреленнине 
пӗрремӗш хут куракан Никодим тӗлӗнсе кай- 
нипе ӑна мён те пулин каласа тытса чарма 
та пӗлмерӗ.

2

Элтюкка хӑйӗн Володине кӗтет. Халь ёнтё 
ӗҫ ытла нумай мар пек каччӑн, кёрсе тухма 
пултарать вӑл ял  варринчи клуба. Вулама 
илнё кёнекине килсе пама та вӑхӑт, мён тума 
темиҫе эрне тытса усрамалла лайӑх кёнекене? 
Ёнер ҫур ҫӗрччен ҫумӑр ҫурӗ, ҫавӑнпа килме- 
рӗ пулӗ ёнтё. Паян ҫула май та пулин кёрсе 
тухать-тёр-ха. Халь калаҫса юлмасан, тырӑ 
вырма тапратсан вӑхӑт пулас ҫук унта. Ме
ханизатор тесе, кунӗн-ҫӗрӗн ӗҫлеттерӗҫ-ха 
ӑна.

Юрӗ-ҫке, Элтюкка кӗтме вӗреннӗ. Ёлӗк 
вӑл каччӑшӑн тунсӑхлама пӗлместчӗ, ак пур- 
нӑҫ вӗрентрӗ. Ёлӗк вӑл камернӑй музыкӑна 
юратмастчӗ, халь юратать. Володьӑ ҫук чух
не, ӑна аса илсе, ун пластинкисене темиҫе 
хутчен ҫавӑрттарать. Нимрен те начар мар 
вӑл юрӑсем. Такама та килӗшмелле.

Элтюкка каччине кӗтсе илеймест, хыҫалти 
урампа тӳрех хирелле ҫул тытать. Амӑшӗ те 
хиртех пулӗ-ха. Сашӑпа Ю ркӑ та ун патӗн- 
чех апат ҫиеҫҫӗ пуль. Элтюкка та килте вӗри 
апат пӗҫерсе тӑрас ҫук, вӗсемпе пӗрле ҫырт- 
калӗ те каялла таврӑнчӗ.

Чӑнах иккен. Сашӑпа Ю ркӑ выш кӑ ҫинче 
хурал тӑраҫҫӗ. Аллисене иккӗшӗ те йывӑҫ пӑ- 
шал тытнӑ, пӑшалӗсене тӗллеҫҫӗ, шакӑртми- 
сене таҫта илтӗнмелле шакӑртаттараҫҫӗ. Ку- 
раксем хӑрамасан та, ҫерҫисем кӑш тах шик- 
ленеҫҫӗ пулӗ ҫав. Ш евле старикӗн чӑн-чӑн 
пӑшал та пурччӗ-ха ҫуркунне, ӑна ӗнтӗ ача- 
сене тыттармастк-тӗр.

— Атьӑр киле, робинзонсем!—терё Элтюк
ка, ҫӗмрӗк картлаш ка тӑрӑх аран-аран ҫӳле 
хӑпарса ҫитсе.

— Ҫук, эпир Архип Лукич хушмасӑр киле 
каймастпӑр,— хуравларӗ мӑнаҫлӑн Юрки.

— Вӑл сирӗн пуҫлӑх-и ӗнтӗ?

— Пуҫлӑх.
— Сирӗн пуҫлӑх эпӗ мар-и вара?
— Ҫук, эсӗ мар.
—■ Ну, киле пырӑр-ха, эппин!— пӳрнепе 

юнаса каларӗ Элтюкка.—Кӑтартӑп эп сире 
кам пуҫлӑх иккенне!

— Зпир кӗҫӗр киле пымастпӑр, Элтюкка 
аппа! Кунтах ҫывратпӑр.

— Шӑшисем ҫисе ярасран хӑрамастӑр-и?
— Хӑрамастпӑр.
— Ыран курӑп-ха, сӑмсана шӑшисем кӑш - 

лаеа янӑ тесе макӑраканни кам пулӗ унта.
— Ан суй, ан суй,— терӗ Сашӑ.—Вэсем 

ҫынна тивмеҫҫӗ. Вӗсем ҫӗр айенче, шӑтӑкра. 
Ҫапла-и, Юркӑ?

— Ҫӗр айӗнче ҫав,— терӗ хареӑррӑн Юркӑ.
— Ну, пыратӑр-и зсир киле, пымастӑр-и? 

Нумайччен тархасласа тӑмалла-и манӑн сире?
— Пымастпӑр!— татӑклӑн пӗлтерчӗҫ ача- 

сем.—Архип Лукич каламасӑр кунтан ниҫта 
та хӑпмастпӑр.

Шевле етарикпе ӗҫлесе, ачасем чылай ҫӗнё 
япала пӗлекен пулнӑ иккен. Вёсем иккӗш те 
ухӑ йӗпписем тума, ҫӗмӗрен яма вӗреннӗ. 
Ю ркӑ тата ҫывӑрма выртас умён Варук инке- 
пе Элтюккана пӗр мыскара кӑтартса култар- 
са пӗтерчӗ.

Килти выльахсене шӑварнӑ чухне Эл
тюккана валаш ка кирлӗ пулчӗ. Вӑл пысӑках 
мар валашка нихҫан та ҫухалакан марччӗ-ха, 
ҫӑра шывпа улма хупписем тултарса лартнӑ 
сӑра хуранӗпе юнашар яланах картишӗнчи 
пусӑ умӗнче ларатчӗ.

— Пирён валашкана кам илсе кайнӑ, ан- 
не?— терё Элтюкка, ӑснӑ витрипе унталла- 
кунталла ҫаврӑнкаласа.

-— 'Пӗлместӗп,— терӗ амӑшӗ.—Чӑнах, кам 
йӑтса кайма пултарнӑ ӑна?

Картишӗнчи валаш ка ниҫта та тупӑнмарӗ. 
Пахчана тухса пӑхрӗҫ — вӑл купӑста йӑранӗ- 
сем хушшинче лара парать. Туллиех шыв 
тултарнӑ унта.

— Эп Ю ркӑна купӑста шӑварма хушнӑччӗ, 
ҫав илсе тухнӑ ӗнтӗ,— терӗ амӑшӗ.

— Юркӑ, эс валашкана ма шыв тултарса 
лартрӑн?— ыйтрӗ Элтюкка тем айкашакан 
ачаран.

— Ҫумӑр ҫутаратӑп!— пӗр кулмасӑр тавӑр- 
чӗ лешӗ.

— Ун пек лартсан, ҫумӑр ҫӑвать-и?
— Ҫӑвать ҫав. Архип Лукич калать, ҫумӑр 

пӗлӗчӗсем пирён паталла шыв туртса илнипе 
килеҫҫӗ, тет. Ак кӗҫӗр ҫӗрӗпе ларать те вӑл, 
ыран пирён пахчара ҫумӑр ҫӑвать.

— Вара мӗн?
— Вара манӑн ыран купӑстана шӑвармал- 

ла та пулмасть. Ҫапла-и, Варук инке?

Варук инке тавӑрса калас вырӑнне ахӑл- 
татса кулса ҫеҫ ячӗ.

Элтюкка ҫеҫ парӑнмарӗ Ш евлен пӗчӗк 
тусне.

— Сан валашку питӗ пӗчӗк-ҫке, Юркӑ. Ҫу- 
мӑр пӑртак ҫеҫ ҫусан, вара мӗнле?— ыйтрӗ
вӑл.

— Вара шӑварма лекет,— терӗ Юркӑ.
Ҫапла калаҫса татӑлса, вӗсем пахчаран кар-

тишне кӗчӗҫ. Тулли валаш ка хӑй вырӑнӗнчех 
ларса^юлчӗ.

Ял вӗҫӗнче таҫта комбайн кӗрлет, ҫывӑхра, 
ҫул хӗрринче, хӗрарӑмсем ӳкнӗ ыраша ҫур- 
лапа выраҫҫӗ. Хӗлимун, вёсен куҫне курӑнас 
мар тесе, ыраш пуссинчи ҫинҫе сукмакпа 
пӗшкӗнерех утать. Картусне вӑл ҫамки ҫине 
пусса лартнӑ, кӑмпа пуҫтармалли вунтӑкне, 
ҫӗр ҫумӗпе сӗтӗрнӗ пек, аялтан илсе пырать. 
Ӑк ӑна хирӗҫ сукмакпа пӗр хӗрача килни ку- 
рӑнса кайрӗ. Хӗлимун кунтӑка хӑвӑрттӑн 
ыраш ӑшнелле ывӑтрӗ, хӑй ним пулман пек 
малалла утрӗ. Чӗмсӗррӗн иртнӗ хӗрача кус- 
ран ҫухалсан, лач! сурса такама киревсӗр сӑ- 
махсемпе вӑрҫса илчӗ, каялла тазрӑнса, хӑй 
хӑварнӑ кунтӑка шыраса тупрӗ, унтан, ӑна 
паҫӑрхи пекех ҫ-ӗр ҫумӗпе сӗтӗрсе, вӑрман 
хӗрринелле пӑрӑнчӗ. Хӑрасси пӗтмерӗ-ха 
унӑн, вӑл ҫав-ҫавах, мулкач пек, унталла- 
кунталла пӑхкаласа пычӗ. Мӗн тӑвас тетӗн, 
ҫынсенчен аван мар-ҫке пӗтӗм халӑх хирте 
ӗҫленӗ чух кӑмпана кайма. Анчах каймасан 
та май ҫук: вӑрманта хурӑн кӑмпипе хыр
кӑмпи хӗп-хӗрлӗ шӑтса тухнӑУТӑварласан, 
ӑна халь хула пасарӗнче витри-Еитрипе сут- 
ма пулать.

Вӑрмана кёрсен вӑл сехӗрленме пӑрахрӗ 
курӑнать, ҫӑка пушӑтӗнчен сарлака пиҫиххи 
туса, кунтӑкне сулахай хулпуҫҫи урлӑ ҫакса 
ячӗ. Кӗсьерен пӗчӗк ҫӗҫӗ кӑларчӗ, тӗл пулнӑ 
пек кӑмпана, кӑчӑрт! кӑчӑрт! касса, савӑта 
майлаштарса хума пикенчӗ. Х У т Р а п _ с и т Р е н  
ӑна хыр кӑмпипе хурӑн кӑмпи кӑна мар, кӑ- 
рӑҫпа шурӑ кӑмпа та тӗл пулчӗҫ. Хӗлимунӑн 
кунтӑкӗ тулнӑҫемӗн тулса пычӗ. ,

Ю лашки кунсенчи ӑшӑ ҫумӑрсем хыҫҫӑн 
кӑмпа питех те йышлӑ ӗрчесе кайнӑ иккен. 
Хӗлимун ӳкӗнсе те илчӗ: тем тесен те, икӗ 
кунтӑк ҫакса тухмаллаччӗ, терё. Халь мӗн 
тумалла ӗнтӗ, ку кӑмпана киле леҫсе вӑрмана 
тепре килмелле-и? Эх, кӑмпана ма ҫӗрле тат- 
малла туман-ши? Ҫӗрле, пӗтӗм халӑх ҫывӑр- 
нӑ чух татас пулсан, вӑл ӑна никамран хӑра- 
масӑр лавӗ-лавӗпе хатӗрленӗ пулӗччӗ.

Кӑмпа тин шӑтать-ха, хуртланма ӗлкӗрмен. 
Хӗлимун масла кӑмпине ҫеҫ суйлакалать,

ыттине тӗрӗслемесӗр-тумасӑр тӳрех кунтӑка 
хурать. Алпа тытса пӑхсах туять вӑл — пӗр 
хурт та ҫук вӗсенче.

Ҫапах та кунтӑк шӑлами тулнӑ ёнтё. Умри 
темиҫе карта кӑмлана ытараймасӑр, Хӗлимун 
картусне пуҫран сӳсе илет. Анчах картуса 
мӗн чухлӗ кӑмпа кӗтӗр? Вӑл тем аса илнӗ пек 
пулать те хӑвӑрттӑн ҫиелти кӗпине хывма 
тытӑнать. «Паҫӑрах ҫапла тумалла пулнӑ,— 
савӑнать Хӗлимун.—Халь ҫак хурӑнлӑха та 
кӗме юрать ёнтё. Унта кӑрӑҫ йышлӑ пула- 
кан».

Темле путлӑхра ӑна вӑрмана тин килнӗ 
Акку Иванӗ тӗл пулать, вӗсем мӗнле кӑмпа 
шӑтма ӗлкӗрни ҫинчен, ҫанталӑк ҫинчен ка- 
лаҫкаласа тӑраҫҫӗ. Юлашкинчен сӑмах пине 
ҫитет, вӗсем, пӗр-пӗрне ӑнӑҫу сунса, иккӗш 
ик еннелле уйрӑлса каяҫҫӗ.

Ял хыҫне Хӗлимун васкамасӑр, паҫӑрхи пек 
ҫав тери сыхланса пырса тухать. Телее, ӑна 
никам та асӑрхамарӗ пулас. Хӑйӗн пахчи тӗл- 
не ҫитсен вӑл тепӗр хутчен йӗри-тавралла 
пӑхса илчӗ те кунтӑкӗпе кӗперен тунӑ хутаҫ- 
не карта урлӑ ҫӗклесе каҫарчӗ, хӑй карта ту- 
лаш не ҫерем ҫине чӗлӗм .туртма ларчё.

Шутласан тӗлӗнсе каймалла ҫав: мӗнле 
ухмах ӑспа чарӑнса тӑмалла пулнӑ-ха ҫакӑн- 
та, чӗлӗм туртса кама кӗтмелле пулнӑ унӑн? 
Килне ҫитрӗн-тӗк, часрах пахчана кӗрсе кай 
та никам куҫне те ан курӑн! Кам пӗлнӗ, тепӗр 
тесен, ӑна хӑйӗн пахчи хыҫӗнче инкек кӗтсе 
тӑнине!

Юнашарах ҫӗрӗк карта—шатӑрт! турӗ, Хё
лимун умне ҫамрӑк агроном Никодим Федо
рович тухса тӑчӗ. Кам патне килнӗ пулнӑ-ши 
вӑл ку таврана? Ун аллинче мёнле япаласем 
пурччӗ-ши? Тупата туршӑн, нимён те асту- 
масть халь Хёлимун.

— Эс мён туса ларатӑн кунта, Филимон 
Петрович?— терё Никодим яланхи пек кӑ- 
мӑллӑ сасӑпа.

— Ларатӑп-ха,— чиперех тавӑрчӗ ӑна Хё
лимун.—Ывӑннӑ пек пултӑм та чӗлӗм турт
са ярас терӗм.

— Юрать, юрать,— терё кайма тӑнӑ агро
ном. Анчах карта леш енче пёр кунтӑк кӑмпа 
ларнине асӑрхарӗ те сасартӑ.к тап! чарӑнса 
тӑчӗ.—Э-э, ывӑнмалӑх пур, Филимон Петро
вич! Кӑмпаран таврӑнатӑн иккен-ха эсӗ. Аван, 
аван. Самӑй • кӑмпана ҫӳремелли вӑхӑт халӗ! 
Тырӑ Еырнӑ чухне татса юлмасан, хӑҫан татса 
юлӑн ӑна? Ҫапла-и?

Ёнтё агроном сасси малтанхи евӗр1 кӑмӑл- 
лӑн илтӗнмерӗ, Филимон Петрович тенинче 
хисепленинчен ытларах йӗкӗлтени туйӑнса 
тӑчӗ, аван, аван тесе те ӑна мухтаса мар, тир- 
кесе те сивлесе каларӗ.

— Ан хӑра, тырӑ вырма та тухӑпӑр,— сӑ-

мах хушрӗ Хӗлимун, мӗн калам-ши кӑна тенӗ 
пек шухӑшласа ларнӑ хыҫҫӑн.—Паян ерҫей- 
мерӗм ав. Вӑрмана кайса килмелли тупӑнчӗ...

— Куратӑп, куратӑп,— ҫийӗнчех тавӑрчӗ 
Никодим Федорович.— Ыран мёнле ёнтё? 
Ыран тухатни тыр вырма? Ав тыр-пул мёнле 
йӑтӑнса пулнӑ, Филимон Петрович. Сая ярас 
марччӗ ҫав пурлӑха.

— Куҫ курать унта. Ытла чёнсен — туха- 
тӑп, чёнмесен — тухмаётӑп. Эп ват сын ёнтё, 
агроном, мана ирӗксӗр ӗҫлеттерейместӗн.

Ку сӑмахсем Никодим Федоровича пёрре 
тӗлӗнтерчӗҫ, тепре тарӑхтарчӗҫ. Вӑл, кайма 
тӑнӑ ҫӗртен ҫывӑхарах пырса тӑрса, хӗрӳллӗн 
калаҫма пуҫларӗ:

— Мён кирлӗ мара пуплетӗн, Филимон 
Петрович? Ӑҫтан ват ҫынеен шутне кӗртме 
пулать-ха сана? Этем аллӑ урлӑ каҫман, йӗ- 
кӗлтесе эп ват ҫын тесе ларать. Намӑс та 
мар-и сана, Филимон Петрович? Ма эс сын- 
сене ҫав тери ухмах вырӑнне хуратӑн?

— Ватлӑха ҫулпа кӑна виҫмеҫҫӗ, Никодим 
Федорович,— лӑпкӑн ҫеҫ хуравларӗ Хӗлимун.

— Мӗн, чирлӗ тесшӗн-и эс хӑвна?
— Чирлӗ пулмасӑр!
— Апла справкӑ ил. Больницӑ хамӑр ялтах. 

Анчах колхозран ун пек ан мӑшкӑла.
— Кирлӗ пулсан, справкӑ та илетӗп. Ман 

пек инвалида темле врач та хут туса парать. 
Ак ыран кёрсе кур ман справкӑна. Правлени 
ҫыннисене пурне те ертсе килме пултаратӑн,

Хӗлимун ҫерем ҫинчен тӑчӗ те майӗпен 
карта урлӑ каҫрӗ, агроном ҫине ҫаврӑнса пӑх-* 
масӑр кӑмпа кунтӑкӗпе хутаеҫине илсе, пах
чи тӑрӑх килнелле утрӗ. Агроном вӑл чылай 
инҫене кайсан тин вырӑнтан хускалчӗ.

— Вӑт этем,— терӗ вӑл сасӑпах.—Вӑт сана 
Филимон Яштайкин! Эп сӗмсӗр ҫьшсене кур- 
каланӑ, анчах Хёлимун пеккине курман. 
Ахаль мар ҫапӑҫса пурӑнаҫҫӗ вёсем Аристарх 
Петровичпа. Кунпа килӗштерме май та ҫук.

Каҫхине колхоз правленинче Никодим Хӗ-> 
лимун пирки Яштайкина каласа пачӗ. Куҫне- 
пуҫне вылятса, йӗри-тавра хаяррӑн пӑхкала- 
са итлерӗ председатель Никодим сӑмахне. 
Итлесе пӗтернӗ-пӗтермен Самукова тепӗр пӳ-< 
лӗмрен Мархвана чӗнсе кӗртме хушрӗ.

— Итле-ха, Туймедова, эс паян Филимон 
Яштайкина ӗҫе тухма каланӑ-и?— терӗ вӑл, 
Мархва хӑйӗн умне пырса тӑрсан,

— Каламан.
— Мӗншӗн?
— Эп ӑна нихҫан та ӗҫе чӗнместӗп.
— Ма чӗнместӗн-ха? Вӑл сан бригадӑ ҫын- 

ни мар-им? Вӑл колхозник мар-им?
— Эс пӗлетӗн-ҫке, Аристарх Петрович...— 

терё Мархва кӑшт вӑтанарах.
— Эп нимён те пӗлместӗп. Халь пӗтӗм ха-

лӑх — ватти-вӗтти — хйрте пулмалла. Хёли
мун мӗнле улпут вара? Мӗнле тивӗҫ пур ун 
ҫынсем тар юхтарса тырӑ вырнӑ чух вӑрмана 
кӑмпана ҫӳреме? Кӗҫӗр кайса кала, арӑмӗпе 
ирех тыр вырма тухтӑр. Ыран кӑнтӑрла кил
се систер — тухнӑ-и, тухман-и вӑл тырӑ выр
ма. Юрать-и?

— Юрать, Аристарх Петрович.
— Вӗрентӗп эп ӑна, ҫав путсӗр кулака, кол

хоз ӗнси ҫинче ларма...
Мӗн каласшӑн пулчӗ-ши Яштайкин ҫак сӑ- 

махсемпе, мӗн шутласа хучӗ-ши вӑл хӑйӗн 
тӑван пиччӗшӗ тӗлӗшӗнчен — ӑна ҫак вӑхӑт- 
ра никам та калама пултараймарӗ. Тепӗр 
кунне вара ялта, ҫавӑн пекех хирти тыр вы- 
ракан халӑх хушшинче тӗлӗнмелле хыпар 
сарӑлчӗ. Икӗ Яштайкин, Аристарх Петрович- 
па Филимон Петрович, чӗп-чӗр юн пуличчен 
ҫапӑҫса кайнӑ пулать, кӳршӗсем вӗсем иккӗ- 
шӗ пӗр-пӗрне урамра ҫерем ҫинче йӑвантар- 
нине текурнӑ. Унтан вара Аристарх Петрови- 
чӗ сухапуҫӗ кӳлсе пынӑ та Хёлимун пахчин- 
чи ҫӗр улмине урлӑ-пирлӗ сухаласа тӑкнӑ. 
Хӑш-пӗрисем каланӑ тӑрӑх, колхоз председа- 
телӗ пахча сухалама Володьӑ тракториста 
ярасшӑн пулнӑ, анчах лешӗ, трактор юсавлӑ 
мар тесе, кайма килӗшмен, кун хыҫҫӑн Яш
тайкин тек ҫын таврашӗ шыраса та тӑман, 
сухапуҫ кӳлме колхоз картишне хӑй чупнӑ.

Ялта ку ӗҫ пирки тӗрлӗ ҫын тӗрлӗ калаҫрӗ. 
Пӗрисем колхоз председателӗ тӗрӗс тунӑ, ун- 
сӑрӑн Хёлимун пек кахалсене итлеттерме те, 
колхозра йӗрке тума та ҫук, терӗҫ, ^теприсем 
кӑшт шикленсе те илчӗҫ: ытла тӳрккес ӗҫ
мар-и ку, тырӑ вырма тухмасть тесе, лартнӑ

*
*

Курман эп каҫса чикӗ урлӑ,—
Тухман хам Тӑван ҫӗршывран.
Пӗлетӗп ҫапах: ӑҫта хурлӑх...
Ӑҫта мӑшкӑлаҫҫӗ ҫынран.

Ҫитетӗп таҫта та, таҫта та 
Вӗҫсе шухӑшпа хӑш чухне,
Анчах тӗл пулмастӑп ниҫта та 
Тӑван ҫӗршыв пек ыррине.

Ҫёр улмине сухаласӑ тӑкма юрать-ши вара? 
Кирек мёнле пулсан та, Яштайкинсен хуш- 
шинчи тавлашу ш ала кӗрсе кайрӗ.

Каҫхине хӑйӗн пӳлӗмӗнче сӗлкӗшшӗн ла- 
ракан председателе Халапсин ҫӗнӗ хыпар 
пӗлтерчӗ: Филимон Петрович шӑллӗ пирки 
чуху пама райкома тухса кайнӑ, терё.

— Ытлашши пулмарӗ-и ку санӑн, Арис
тарх Петрович? Ман шутпа, кӑшт ытлашши- 
рех пулнӑ пек туйӑнать, ия, ҫавӑн пек туйӑ- 
нать,— мӑкӑртатрӗ хӑй.—Эп ӑнланатӑп-ха, 
эс ют ҫыннӑнне мар, пиччӳ пахчине сухала- 
нӑ. Сапах та комисси килме пултарать яла 
Лекет санпа иксёмёре, Аристарх Петрович, 
иксёмёре те выговор параҫҫӗ ак...

— Сана нимён те лекмест, секретарь, эс 
сехёрленсе те ан лар!— касса татрё Яштай
кин.—Эс манпа пӗрле дисциплинӑшӑн кёреш- 
мен, пахча та сухаламан. Тав тӑвас — таз ту- 
малӑх ӗҫӳ ҫук санӑн, ятлас — ятламалӑх ҫы- 
лӑху ҫук. Мӗншӗн выговор паччӑр сана? 
Тӗрӗс калатӑп-и?

— Ун пекех мар та, ун пекех мар та,— 
терё Халапсин, пӳлӗмрен тухса кайма васка- 
са.— Пӑртак ӗҫлекелетпӗр те пуль, ия, пуху- 
сене ирттеркелесех тӑнӑ. Кирлӗ пек ыйтусе- 
не ялан сӳтсе явнӑ. Хӑвӑнне ху пӗл ӗктӗ, 
Аристарх Петрович, мана айӑп ан ту...

«Ку та тутине усрё,— терё хӑй тёллён Яш
тайкин.—Темскер, ҫынсене пит ҫилентерекен 
пултӑм-ха эпӗ. Пиччепе ҫапӑҫсах кайрӑмӑр 
авӑ. Чӑнах райкома элек пама кайрӗ-ши вӑл? 
Апла райком пуҫран шӑлас ҫук мана куншӑн. 
Халапсин каларӑшле, яла комисси килесси- 
не кӗтмелле мар-и?»

(Ю лаш ки пулать).

Иван МАЛГАИ

Паллах, сахал мар хитре вырӑн, 
Вӗсем пур ҫӗрте те пурах.
Мана пур пӗрех хам ҫӗршывӑм 
Ялан килӗшет ытларах.

Мӗне тӑрать Атӑлӗ унӑн,
Мӗне тӑрать Днепр, Байкал...

Ю ратна аннеҫӗм — ҫӗршывӑм 
Сана ҫитекенӗ ҫук халь.



Николай ТЕВЕТКЕЛ

ЮАТАША
Эс инҫетре.
Чӗкеҫ пек вирхёнсе 
Салантӑмӑр мён пур кётессене. 
Художник эс:
Ӗмӗтӳпе ҫиҫсе
Эс тупрӑн пурнӑҫри ҫут тӗссене.

Тупасшӑн эпӗ те чунри сасса,— 
Ҫуралнӑ ҫӗр ыр туе пек пулӑшать. 
Шансам: шӑнкрав пек уҫӑ та таса 
Вӑл янӑрӗ, вӑл ҫӗклӗ шухӑша.

Ҫӗр хӑй те вӑл юрлать —  илтетӗп эп ■ 
Юрлать ун шывӗ, чулӗ те юрлать. 
Чӗреҫӗм карӑнтарнӑ хӗлӗх пек —
Аҫтан тӳлек тапма вӑл пултарать?

Паллах, сассем пулаҫҫӗ тӗрлӗрен, 
Тёссем те тӗрлӗрен...
Анчах Кун-ҫул
Пире салхуллӑ ҫемӗ ӗнёрмен:
Ун ӑслӑ сӑмахне итленӗ пул1

Тӑван ҫӗршыв!
Сан тӗсӳпе сассун

Илемӗпе ҫуталнӑ кӑмӑла 
Телей лӑпкать.
Ҫёкленнӗ ҫамрӑк чун
Сан халупа вӗҫесшӗн кӑйкӑрла.

Ҫур ӑшшинче ака тапраннӑ чух,
Ҫ у кунӗнче тыр-пул хумханнӑ чух, 
Кӗр пичкинче сӑра пылланнӑ чух, 
Хӗл сиввинче вӑрман турттарнӑ чух- 
Мён пек хитре сан ҫыннусен чӗри1

Эс ху та ҫамрёк пикелле хитре.
Тен, ҫавӑнпа ман юрату вӗри?
Тен, ҫавӑнпа чуна пусмасть тӗтре?

Ҫӗршыв...
Эс ху та ятӑн горласа:
Ёҫрен килеҫҫӗ ҫыннусем яла. 
Шавлать Кӗтнем ҫӗн ӳсӗме савса 
Поэмӑ вулакан яш сӑвӑҫла.

Вӑл пирӗн шухӑ ҫамрӑклӑх пекех 
Чупать, васкать —  ҫитес ҫӗре ҫитет. 
Тӑванӑм, ҫавӑнпа пуль кулленех 
Чӗремӗрте телей шевли сикет?

Каллех сӗм тӗттӗм, чӗмсӗр каҫпала 
Ҫыр хӗррине тӑрса эс юлтӑн шӑппӑн. 
Тухаҫҫӗ пулӑҫсем инҫе ҫула,
Аҫтан-ха сулхӑн ҫырантан эс хӑпӑн?

Пӗр ушкӑн кӗмӗл хум йӑлтӑртатса 
Сан паталла чупать, ав, ӑмӑртуллӑн: 
«Лӑплан. Ан хуҫӑл. Ю рату таса»,—  
Тесе каланан туйӑнчӗ хӑюллӑн.

Чӳхерӗ те сив чуллӑ ҫырана 
Ҫухалчӗ хӑвӑрт ушкӑн хум-хыпарҫӑ. 
Шӗл-кӑварланнӑ юрату чунна 
Ененӳпе телей шевли хӑварчё.

Ыран ирех вӑл таврӑнӗ.
Кулли
Сан чӗрӳнте телей чечекӗ акӗ.
Сана ун кӑштӑркка, вӗри алли 
Ҫупӑрласа ачашшӑн илӗ акӑ.

Хумсем ҫинче сип-симӗс шевлесем 
Асамлӑн йӑлкӑшс-а вылянӑ майӑн,

Савӑнӑҫпа ҫуталӗҫ куҫусем —- 
Тусу енне пуҫна эс шӑппӑн тайЗн.

Ан ман: санпа тӗл пуличчен хӑйне 
Вӑл «тинӗсӗн ачи эп» тенё мар-и?
П ӗл: тинӗс тӗрӗсленӗ ун вӑйне — 
Ҫил-тӑвӑлра вӑл хӑрамарӗ.

А сту : санпа тӗл пулнӑ хыҫҫӑн, тем, 
Ҫыран ҫинчех, ҫыран ҫинчех ун куҫӗ. 
кСана пула писет манран этем!»—
Хӑй ҫыранне ҫиленчӗ тинӗс уҫҫӑн.

Ҫиленнӗрен вӑл кайрӗ хуралса,
Тӗреклӗ ҫырана ватасшӑн урчӗ. > 
Анчах сана курсассӑн, вӑтанса,
Вӑл чакрӗ... чакрӗ каялла —  лӑш пулчё.

Хӑй сӑн-питне вӑл курчӗ куҫӑнта. 
Сенкер куҫри чечен-чечен йӑвашлЗх 
Ҫӗнтерчӗ тинӗсе.
Сан умӑнта
Тупасшӑн вӑл та лӑпкӑлӑх, ачашлӑх

Чухӑнсен комитечӗн пуҫлӑхӗ мар пулмал- 
лаччӗ Пакрышенӗн, иккӗмӗш е виҫҫӗмӗш клас- 
ра вӗренмеллеччӗ. Пурне те пӗлме тӑрӑшнине 
кура, вӗрентекен ӑна ҫав тери юратнӑ пулӗччӗ.

Пёр саманта та канӑҫ памасть Хӗветӗр Ми
хаил Кузьмина. Теме те пӗлесшӗн вӑл: мёнле 
ҫӗршыв вӑл — чӑваш ҫӗршывӗ, мӗнле ҫын- 
сем вӗсем чӑвашсем, епле пурӑнаҫҫӗ, мӗн 
ҫиеҫҫӗ, мӗн ятлӑ турра кӗл тӑваҫҫӗ?— ыйтать 
те ыйтатр.

— Пӳртсем сирӗн пирӗнни пек-и е урӑх- 
ла-и? Илтсеттӗм эпӗ, таҫта негрсем е индеец- 
сем кимӗсем ҫинче е хӳшӗсенче Иурӑнаҫҫӗ 
иккен. Тен, сирӗн те ҫаплах?

Кузьмин хӑй сисмесёрех Пакрышень ҫумне- 
рех ларчӗ, Украинӑ поэзине юратакац ҫак 
ҫынпа унӑн ҫывӑх пулас килнине туйрӗ. Пак- 
рышеньпе пӗрле чухне ӑна ҫӑмӑллӑх килнӗ, 
вӑл иртнӗ пурнӑҫӑн киревсӗр енӗсене, пӗтӗм 
хуйха-суйха манса кайнӑ. Хӗветӗр ун тӑван 
халӑхӗн пурнӑҫӗ ҫинчен пӗлесшӗн пулни ӑна 
хумхантарнӑ, чӗрине вӗрилентернӗ. Юлташӗ 
ыйтнине каласа пама тӑрсан, вӑл шухӑшё- 
ҫуначӗпе Чӑваш ҫӗршывне вӗҫсе кайнӑ, тӑван 
ҫӗрӗ-шывӗшён, тӑван чӗлхишӗн чунӗ ыратни- 
не туйнӑ. Пакрышень ыйтнине хирӗҫ каласа 
панӑ чух вара хӑй хӗрнӗҫем хӗрсе кайнӑ, ун 
куҫё умне картинӑ хыҫҫӑн картинӑ туха-туха 
тӑнӑ.

— Пӳртсенче пурӑнатпӑр. Чухӑн пирӗн 
п5;ртсем. Халӗ те-ха, таҫта хӗсӗнсе ларнӑ ялӑ-

* К у сӑмаха чӑваш ла ҫырнӑ.

мӑрсенче, ҫынсем хура пӳртсенче пурӑнаҫҫҫ. 
Хура пӳрт * вӑл — мӗнле ӑнлантарас-ши са
на — хура пӳрт, унта петӗмпех хура, мӗншӗн 
тесен вӑл тётӗм кӑларса ямалли мӑрьесӗр, 
чӳречисем ҫав тери пӗчӗккӗ. Вучах хутса яр- 
сан, тётӗм тулалла тухса кайтӑр тесе, алӑк 
уҫса пӑрахаҫҫӗ... ,

— Хёлле те ҫапла-и?
— Хёлле те. Мӗн тӑвӑн, тӗтӗм куҫа ҫиет, 

пыра антӑхтарать.
— Апла иккен... Тӗтӗм хыҫҫӑн сывлӑш?
— ' Анланаймастӑп...
— Тётӗмпе пӗрле ӑшӑ та тухса каять-и?
— Аҫта тытӑнса тӑтӑр вӑл? Ҫутӑ та вӑл > 

пӳртсенче тахҫанхи-авалхи. Ҫеклӗ ҫине хӑйӑ- 
сем чӗрсе ҫакаҫҫӗ, ун тӗлне, урайне, кӑварӗ 
ӳксенех сӳнтӗр тесе, витрепе шыв лартаҫҫӗ. 
Хӑйӑ ҫунать, тӗтӗм кӑларать — ҫапла пӳрт 
ӑш-чикки кӑшт ҫуталать.

— Пирён те ҫав хӑйӑсенчен нумаях пул- 
масть хӑтӑлчӗҫ, каганецпа усӑ кураҫҫӗ,— ас- 
сӑн сывларё Пакрышень.— Чухӑн ҫынсен пур- 
нӑҫӗ кирек ӑҫта та пӗр, курӑнать.

— Хальхи пек астӑватӑп: хӑйӑ вӗлтлетсе 
ҫунать, анне кӗнчеле арлать — кам пӗлет, 
курнӑ-ши вӑл ҫиппине? Пӳрнисем хӑйсем тёл- 
лӗн ҫӑмхаланӑ-тӑр; атте, ҫутӑ патнерех ларнӑ 
та, ҫӑкаран сӳнё пушӑтран ҫӑпата тӑвать. Ҫӑ- 
пата вал — урана тӑхӑнмалли япала. Чухӑн 
ҫын урине атӑ-пушмак кӗмест. Кивӗ ҫӑпатапа 
ёҫе . каять, уява — ҫённине сырать. Килӗнче 
ҫӑпати нумай пулсан, ҫын чухӑн шутланмасть, 
вӑл хӑй те ҫӑпатаран пуяннипе мухтанать...

— Авӑ мёнле иккен... ҫапла иккен... Пирӗн 
те ҫавах. Ҫу каҫах, ҫуркуннерен пуҫласа хура

кӗрчченех, ҫӑпатапа ҫӳретпӗр,^- йӳнӗ те, ҫем- 
ҫе те.

Нимпе те тӗлӗнтереймест Кузьмин Пакры- 
шене. Ана чӑвашсен йӑли-тӗселӗ, пӗтӗм пурнӑ- 
ҫё, Кашкӑр Тӑвӗ ҫинчи пек мар, йӑлтах урӑх- 
ла, интереслӗрех, хӑйсен евӗрлӗрехтуйӑннӑ — 
курман халӑх ҫинчен инҫетрен ҫапла шухӑш- 
ланӑ вӑл, анчах, курӑсӑр, нуша кирек ӑҫта та 
пёр пек иккен.

— Атӑл питӗ сарлака пулас?
Кузьминӑн кӑмӑлӗ уҫӑлса каять. Атӑл! Мён

калас Атӑл ҫинчен? Мӗнле сӑмах тупас? Ёҫ- 
рен пушаннӑ вӑхӑтра вӑл яланах ҫӳлӗ ҫыран 
хӗррине тухнӑ, Шупашкар еннелле ҫаврӑнса 
тӑнӑ та, вара нумайччен-нумайччен Атӑл тӑ- 
рӑхне — темиҫе ҫӗр ҫухрӑма тӑсӑлакан куҫ 
виҫейми хир-улӑха, вӑрмансене шухӑшпа ыта- 
ланӑ. Аялта, ҫыр хӗррине йывӑҫ пристань 
йӑпшӑннӑ ҫӗрте, юхан шыв хӑйӗн йывӑр ху- 
мёсене кустарнӑ. Ҫиллӗ кун Атӑл ҫилӗллӗ, 
ҫуркунне тем териех сарлака, хӗлле вилнӗ 
пек чӗмсӗр, ҫулла ӑшӑ кӑмӑллӑ. Вӑл Атӑл 
пек илемлё юхан шыв ҫӗр ҫинче урӑх курман.

— Атӑла ӑна, Хӗветӗр, ху куҫупа хӑвӑн ку- 
рас пулать. Ун ҫинчен каласа пама хӗн — вӑл 
мӗнлине ӑнлантарма ман чӗлхере сӑмах ҫи- 
теес ҫук.

Пакрышень ӑнланать ӑна.
— Вӑл ҫапла. Пирён Десна, калӑпӑр, пӗ- 

чӗккӗ те лӑпкӑ, анчах ун ҫинчер те ӑнлантар- 
ма ҫӑмӑл мар. Вӑл, кӗтнӗ телей пек — ҫутӑ- 
кӑвак, лӑпкӑ та кӑмӑллӑ чухне, ир-ирех ҫыр 
хӗррине тухса тӑратӑн та, ярӑнса юхнине, ку- 
кӑрта шыв ҫаврӑннине курса таранаймастӑн; 
пӑхатӑн та ун тӑрӑхӗнчи а й л ӑ м а — эсӗ ура 
ҫинче тӑмастӑн кек, ҫунат сарса вёҫсе ҫӳренён 
туйӑнса каять, кӑкӑрна савӑнӑҫпа телей ту- 
лать, сывлама сывлӑш ҫиТми пулать... Каҫ- 
каҫ хӗрсем юрӑ юрлаҫҫӗ-и сирӗн?

— Хӗрсем?— хӑй курса тӑнӑ картинӑсе- 
не ирёксӗртен сирет Кузьмин.— Хӗрсем, те- 
тӗн-и? Хӗрсем пирён те лайӑх... Илемлӗ тум- 
ланаҫҫӗ. Нихҫанхинчен ытла уявра. Тӗрленӗ 
кӗпе тӑхӑнаҫҫӗ. Кӗпе вӑл — икӗ аркӑллӑ 
платйӗ. Шӳлкеме ҫакаҫҫӗ. Шӳлкемене кӗмӗл 
тенкӗсем тирсе тӑваҫҫӗ. Кӑкӑрӗ умӗнче йӑл- 
тӑр-йӑлтӑр каиӑр шӳлкеме пулсан, вӑл пуян 
хёр шутланать, пӗр-икӗ кӗмӗл ҫеҫ ҫиҫкелесен 
е пӗри те курӑнмасан, пӗл — ҫавӑ хӗр тарҫӑ- 
ран тухаймасть, ырӑ ят илтеймест'. Пуҫа 
тухъя тӑхӑнаҫҫӗ — илемлӗ ҫӗлӗк темелле. 
Урара — ҫӑпата.

— Пирӗн хӗрсем ҫӑвӗпех ҫара уран ҫӳреҫҫӗ.
Кузьмин Пакрышень енне ӗненяесӗр пӑхрӗ.
— Ҫарранах-и? Пулма пултараймасть!
— Мӗншӗн ан пултӑр? Иӳнӗ те, ҫӑмӑл та.
Кузьмин, тем шухӑшпа, кулмасӑр чӑтай-

марӗ.

— Пирён ун пек мар. Пирӗн хӗрсене ҫарран 
ҫӳреме юрамасть. Вӑл тӳсме ҫук намӑс шут
ланать. Хӗр пӳртрен пӗр саманта ҫарран чуп- 
са тухма хӑяймасть. Пӗррехинче, эп пӗчёк 
чухне, ялта ҫакӑн пек мыскара е мӑшкӑл пул
са иртрӗ. Пёр хӗр — кайран унпа мён пулни- 
не пӗлместёп, тен, ухмаха ернӗ — урама ҫара 
уран тухнӑ. Ана ял старости асӑрханӑ, ытти- 
сем те курнӑ. Мӗн кӑна пулмарӗ вара! Пушар 
сӳнтерме васканӑ пек, пӗтӗм ял урама хапса 
тухрӗ, ҫав хӗре хупӑрласа илчӗҫ те, йӑмра 
ҫумне ҫыхса хурса, пуҫӗнчен вйтри-витрипе 
ҫӑл шывӗ сапрӗҫ. Хӗрӗх витре! Тепле чӑтрӗ- 
тӗр мӗскён хӗр пуҫӗ. Пӗр каччӑ ун хутне кӗчӗ. 
юратнӑ пулмалла вӑл ӑна. Анчах нимпе те пу- 
лӑшма, ҫӑлма пултараймарӗ, хӑй инкеке кёр
се ӳкрӗ. Ана тепӗр куннех салтака парса ячӗҫ 
Ак мӗнле, тӑванӑм, пирён тӳрккес йӑласем.

Пакрышень, куҫне пӗр хупмасӑр таҫта пе; 
лётелле пӑхса, тимлӗн итлерӗ — вӑл чунне 
хускатакан сӑмахсене, ним сиктерсе хӑвармк 
пӗлесшӗн, темӗнччен тӑнлама пултарнӑ. Ешӗл 
йӑмра, ун ҫумне ҫыхса тӑратнӑ мӗскӗн хӗр 
халӗ ун куҫӗ умӗнчен каймарӗ, хӗр пуҫӗ тӑ- 
рӑх шӑпӑртатса юхнӑ ҫӑл шывӗ унӑн хулне 
сивӗ тытнӑ пек ҫӳҫентерчӗ, хӗре ҫӑлма пынӑ 
каччӑ вырӑнӗнче вӑл хӑйне туйрӗ, унтан, пуҫ- 
не пӗкмесӗр, ылханлӑ салтак службине тухс§> 
утрӗ.

— Сирӗн те салтака илеҫҫӗ, эппин?..

Тӑлӑх арӑмӑн килне 
Килчӗ-кӗчӗ хурлӑх:
Ун пӗртен-пӗр ывӑлне 
Салтак шӑпи тухрӗ.
Илсе кайрӗҫ тӑлласа,
Йывӑр пулчӗ ҫулӗ.
Амӑш йӗчё татӑлса,
Тӑкӑнчӗ куҫҫулӗ...

•— Шевченко?
— Шевченко.
Пёр саманта иккёш те чӗнмеҫҫӗ, кашни хӑй 

шухӑшне шухӑшлать пулас.
— Сирӗн музыкӑ пур-и? Мӗнпе калаҫҫӗ?
— Мёншён ан пултӑр? Музыка та пур 

Кёслепе калаҫҫӗ. Вырӑсла — гусли.
— Кирек ӑҫта та, эппин, хӑйсен. Эх, ҫурӑм 

шӑмми мана ҫӗрелле пӗкӗрӗлтермесен-й,— 
хам та пӗлместӗп, мӗн кӑна туман пулӑттям... 
Хутаҫа хул урлӑ ҫакӑттӑм, алла туя тытӑттӑм 
та — ӑҫталла куҫӑм курать — тӗнче касма 
тухса кайӑттӑм. Ҫак ҫут тӗнчере ҫынсем ӑҫта 
мёнле пурӑннине ҫав тери пӗлес килет ма- 
нӑн. Пурне те пӗлес килет! Шухӑшлатӑн-шу- 
хӑшлатӑн та — ҫӗр ҫинче ҫын мӗншӗн пурӑ- 
нать-ши, тетӗн. Пирех илес. Эпир, Кашкӑр 
Тӑвӗ ҫыннисем, мӗншӗн пурӑнатпӑр? Мӗн ку-

ратпӑр эпир? Ҫур ял пирӗн Остертан иртмен, 
Киев пурри ҫинчен илтнӗ кӑна. Хам пӗр 
карчӑкпа калаҫрӑм — суккӑрланма пуҫланӑ,— 
Киева тухтӑрсем патне кайма хушрӑм, вӑл 
мана: «Тем шухӑшласа кӑларатӑр эсир,— 
тет.— Мёнле Киев? Нимле Киев та ҫук ҫӗр 
ҫинче, ҫын юмахӗ ҫеҫ вӑл, ҫав анчах». Илт* 
нё-и эс ун пеккине, Михайло?

— Илтнё те, курнӑ та, Хӗветӗр. Пирӗн ха- 
мӑрӑн чӑвашсенчен ҫурри траххумпа чирлет, 
хура пӳртсенче ҫынсен куҫне тӗтӗм ҫиет, ан
чах ҫав чиртен хӑтӑлма пулассине ӑнлантар- 
са ҫитерейместён. Эпӗ ялсенче тухтӑрсемпе 
пёрле сахал мар пултӑм. Итлесшӗн те мар, 
пёр сӑмах: «Пирӗн асаттесем.те чирленӗ, атте- 
сем те суккӑрланнӑ, эпир мӗнрен вӗсенчен ла- 
йӑх?» Ҫыисене хӑш чух вӑйпа ырӑ тума килет.

— Вӑл ҫапла,— килӗшет унпа Пакры
шень.— Сирсе сирӗлми тӗттӗмлӗх. Мӗншӗн? 
Ҫынсем тӗнче курмаҫҫӗ, ытти ҫӗрсенче мён
ле пурӑннине пӗлмеҫҫӗ. Тупӑнасчӗ ӑслӑ ҫын- 
сем, ӳркенмесӗр-тумасӑр кирек ӑҫта вёсен 
ҫитсе курасчӗ, вара мён курни-илтнине ӑн- 
ланмалла ҫырса кӑтартасчӗ, вёсен сӑмахӗсем 
ҫынсен чунне витерӗччӗҫ, ӑс-пуҫне ҫутатӗ- 
ччӗҫ...

— Совет влаҫӗ саманинче ҫапла пулӗ те 
вӑл. Ҫавӑнпа пулнӑ та революци...

— Вӑл ҫапла. Анчах ӑна хӑвӑртрах тӑвас 
килет-ҫке.

— Пулать.
Вёсен калаҫӑвӗ татӑлчӗ — комиссар килсе 

кӗчӗ.
— Эсир мӗншӗн тинӗс хӗрринче мар?— ыйт- 

рӗ кулкаласа Антоненко.
— Мӗн... акӑ... выртатӑп,— тӳрре тухасшӑн 

пулчӗ Пакрышень.— Михайло манпа, калаҫ- 
каларӑм...

— Тинӗсрен писме юрамасть,— хӑй сӑмахӗ 
ҫинех тӑчӗ комиссар.

— Вӑл тӗрӗс... ҫапла хушаҫҫӗ...
Комиссар Кузьмин енне ҫаврӑпчӗ.
— Манӑн сирӗнпе сӑмах пур, Кузьмин.
— Итлетӗп. Кӑмӑл тусамӑр.
— Хамӑр клубра литературӑ каҫӗ ирттерме 

кстӗрлӗр.
Кузьмин шартах сикрӗ.
— Литературӑ каҫӗ? Чӑн-чӑнах-и?
Комиссар тем астутарнӑ пек йӑл кулчӗ.
— Эсир те пӗлмесен, кам пӗлтӗр?
— Манран ёҫ тухас ҫуккинчен хӑратӑп,— 

«ккӗленчӗ Кузьмин.
— Ку вӑл — парти порученийӗ.
Кузьмин хӑй сисмесёрех тӳрленҫе тӑчӗ, па- 

лӑрмаллах шурса кайрӗ.
— Итлетӗп, комиссар юлташ. Пулать!
— Малтанах ҫапла каламалла. Мӗншӗн-и? 

Литературӑ — ҫынсен чунне хамӑр май ҫавӑ-

ракан пысӑк вӑй. Куратӑр-и, ҫынсен кӑмӑлё 
ҫёкленсе пырать, чӗре таппи, тухтӑрсем ка- 
ларӗшле, лайӑхлансан, пурнӑҫ каять вара. 
Халӗ пире, нихҫанхинчен ытла, кӑмӑл ҫӗклен- 
ни кирлӗ. Тёрӗс калатӑп-и, Пакрышень юл
таш?

XVI

Кузьминшӑн чуна савӑнтаран е пӑшӑрхан- 
таракан, тапхӑр-тапхӑр йывӑрлӑх кӳрекен 
кунсем пуҫланса кайрӗҫ.

Темиҫе кун хушши вӑл хӑйне ырӑ тӗлӗкри 
пек туйрӗ — нимӗне те мар, литература каҫ- 
не хатёрленчӗ. Литературӑна вӑл ҫӗр ҫинче 
нимӗнрен ытла юратнӑ, унран ӑс-хал илнӗ, 
кёске пурнӑҫӗнче ҫав тери нумай вуланӑ, мён 
пурне пин ҫулта вуласа пӗтерес ҫуккине пӗл- 
нӗ. Ҫав пуянлӑх ӑна савӑнтаонӑ. Кашни ҫӗнӗ 
кун халиччен нулманнине, ҫӗннине, тӗдӗнтер- 
меллине илсе килнӗ. Акӑ, Тарас Шевченко. 
Вал аслӑ поэт ҫинчен илтмен мар, Шупашкар 
тӗлӗнчен Атӑлпа иртсе кайнӑ хыҫҫӑн Шевчен
ко чӑвашсем ҫинчен мён каланине те пёлнӗ, 
поэт патша пусмӑрӗнче тертленсе пурӑнакан 
чӑваш халӑхё хутне кӗрсе ҫырнӑ сӑгцахсене 
вуланӑ, анчах унӑн поэзине сахал пӗлнӗ. М ал
тан ӑна Пакрышень Шевченко сӑввисене прх- 
масӑр каласа панӑ, мён астунине каласа пё- 
терсен — хӑйӗн тӗпсӗр хутаҫӗнчен «Кобзарь» 
туртса кӑларнӑ. Ана хӑҫан ӑҫта кӑларни 
те паллӑ пулман; хуплашкасӑр, малтанхипе 
юлашки стра^чицӑсӑр, такам аллине те кӗнипе 
лӳчӗркенсе пӗтнӗ сарӑхнӑ кӗнекене халӗ унӑн 
хуҫи шикленсе тыткаланӑ. Кузьмин ӑнлан- 
нӑ — Пакрышень пӗр уншӑн ҫеҫ ӑна хутаҫран 
кӑларнӑ. Анланнӑ та — ӑшӗнче тусне чӗререн 
тав тунӑ.

Литературӑ каҫӗ пулас хыпар «Талас»ҫын- 
нисенчен нумайӑшне хавхалантарнӑ. Литера- 
турӑ каҫне Кузьмин хатӗрлессине пӗлсен, ун 
патне палланӑ ҫынсем те, палламаннисем те 
пыра пуҫларӗҫ — пӗрисем Пушкинӑн, Лермон- 
товӑн сӑввисене вулама пулчӗҫ, Надсона юра- 
таканнисем, Маяковские кӑмӑллаканнисем те 
тупӑнчӗҫ. Хӑйсем сӑвӑ ҫыраканнисем те пур 
иккен кунта: поэзи — халӑх ёҫӗ-хӗлӗ, халӑх 
хушшинче поэт пулатех.

Кузьмин Пакрышене Шевченкон «Тӗлӗкне» 
вулама хушрӗ. Ку, вӑтанаканскер, итлесшӗи 
те пулмарё.

— Манран артист тӑвасшӑн-и? Мӗн эсӗ, 
Михайло, кулатӑн-им? Эпӗ хам палланӑ сын- 
сене вуласа пама пултаркалатӑп, анчах пӗтӗм 
халӑх умӗнче... Ҫитменнине тата, выртса... 
Ҫук, ҫук, ан тив Кирило вулатӑр.

Турхан Шевченко сӑввисене вулама кӑна 
мар, поэтӑн пурнӑҫӗ ҫинчен каласа парса.

стёттӗм» ҫынсене «ҫутта кӑларма» та хавас- 
дансах килӗшрӗ.

Литературӑ каҫӗччен ик-виҫӗ кун юлсан, 
программӑна йёркелесе ҫитерчӗҫ. Кузьмин ун
па комиссар патне кайрё. Антоненко вӑл вӑ- 
хӑтра самаях чирлесе ӳкнӗ пулнӑ, ҫынсем 
хушшинче сайра курӑнкаланӑ, анчах кама та 
кама комиссар кирлӗ пулсан, хӑй патне па- 
яатӑна хӑюллӑнах пыма хушнӑ.

Вӑл, вилнӗ ҫын пек сарӑхса кайнӑскер, пи- 
тё имшерленнӗскер, хал юлман пуҫне ҫӳлё 
ыинтер ҫине хурса выртнӑ. Куҫёсем кӑна, пур
те пёлсе-хӑнӑхса ҫитнӗ куҫсем, сӳнми чӗрӗ 
кӑварпа ҫуннӑ, кӑвакарнӑ ҫӳхе тутисене 
яланхи йӑл кулӑ кӑна тӗс кӳнӗ.

— А-а, Кузьмин! Кӗр, тӑванӑм, кӗр.
Кузьмин алӑкра тӑп чарӑнса хытса тӑнӑ.
— Мӗншӗн салхуллантӑн?— куҫне илмесӗр 

чёнчё комиссар. — Эпӗ вырӑнпа выртнинчен 
тёлӗнмерӗи пулӗ-ҫке?.. Хам ирӗкпе мар, тӑва- 
нӑм, тухтӑрсем ирӗксӗрлеҫҫӗ. Тухтӑрсем вё
сем тухтӑрсемех... Мӗншӗн-и? Эпир вёсен ал- 
линче. Эпнр санаторире, йӗнер ҫинче мар.

— Мён пулчё сире, комиссар?
Кӑна вӑл пӑшӑрханса, ҫынна савса-хисеп- 

лесе, у.ншӑн хурланса ыйтрӗ.
— Эпир кунта пурте пёр пек. Выртма хуш- 

рёҫ — чӑт... Сан ӗҫӳсем мӗнле? Эпӗ литерату- 
рӑ пирки ыйтатӑп.

Кузьмин, ҫапла йывӑр чирпе выртакан ко
миссара курсан. чӗрине тем касса кайнине 
сисрё те, хӑйӗн ӗҫӗ ӑна ҫав тери пӗчӗк япала 
пек ҫеу туйӑичӗ, хатӗрлесе ҫитернӗ литерату
ра каҫӗ ҫинчен унӑн асӑнасси те килмерӗ.

— Каҫ-и? Ана ирттерме йывӑр мар... сире 
акӑ питё асап... Эпӗ пӗлмен...

Комиссар сӑн-питӗнчен йӑваш кулӑ таҫта 
ҫухалчӗ, сӑнӗ салхулланчӗ, сарӑхнӑ ҫамки ҫин- 
чи хӗрлӗрех куҫ харшисем пӗрӗнчӗҫ, вёсен хуш- 
шине тарӑн йёр выртрё.

— Ман пӗвём-сийӗмпе ӳтӗм-тирӗм никама 
кансӗрлемелле, чӑрмантармалла мар,— кӑ- 
мӑлсӑррӑн кӑна мар, хаяррӑнах каларӗ пек 
вӑл.— Санатори пурнӑҫё, тинӗс ҫинчи ҫанта- 
лӑк пекех, эпир хамӑра мёнле туйнинчеи кил- 
мест, Кузьмин.

Пӗр самант вӑл чӗнмесӗр ларчӗ: калаҫас- 
ши Кузьминпа малалла е ҫакӑнпа сӑмахӑма 
пӗтерес-ши. тесе шухӑшланӑ пек пулчё. Анчах 
иӗлесси килни, ырӑ кӑмӑлӗ ҫӗнтерчӗҫех-мӗн.

— Еҫӳ мёнле пырать санӑн? Литературӑ 
каҫё хӑҫан пулать?

Комиссар хӑйне хута кӗнипе килӗшекен ҫын 
маррине Кузьмин ӑнланчӗ. Антоненко пек 
вӑйлӑ чунлӑ, ҫирӗп кӑмӑллӑ ҫынсем ыттисен 
вӑй-халне хисеплеме пӗлеҫҫӗ, хӑйсене хӗрхен- 
ме никамран йӑлӑнмаҫҫӗ. Вӗсемшӗн чи кир- 
.ли — уйрӑм интерессем мар, чӑн-чӑн ӗҫ. Ан-

ланчё ‘те ҫакна, шухӑша кайрё: тен, комиссар 
мана хама ҫавӑн пек туйӑнать, терё хай 
ӑшснче.

Кузьмин ҫырса хатӗрленӗ программӑна вё
сем темёнччен сӳтсе яврӗҫ. Комиссар сасар- 
тӑк чёрёлчё тейӗн, типшӗм гштҫӑмарти ҫулӑм 
пек хӗремесленчӗ, ҫамки ҫине шултра тар 
пӗрчисем тапса тухрӗҫ. Вӑл пурне те ырларӗ, 
анчах вырӑнти поэтсене паллисенчен уйӑрма 
хушмарӗ.

— Эпӗ мёншӗн кунта хӑвӑра курмастӑп? 
Мӗншён эсир нимӗн те вуламастӑр?

Кузьмин ларнӑ ҫӗртен хускалмарӗ.
— Аван мар... Организаторӗ хам...
— Мёншӗн аван мар пултӑр? Йӑлтах урӑх- 

ла — чӑн-чӑн позт вуламасан — ҫынсене кӑ- 
мӑлламанни пулать.

— Тен, Пушкинӑн е Лермонтовӑн сӑвви- 
сене?..

— Пушкинпа Лермонтов хӑйсем ҫинчен 
хӑйсем калёҫ, эсир — хӑвӑр ҫинчен, ҫӗнӗ, про- 
летари поэчӗн сӑмахне калӑр.

— Анчах эпӗ чӑвашла ҫыратӑп-ҫке...
— Пулин. Мӗнех вара? Вырӑссемпе украи- 

нецсем тата ытти ҫынсем те ӑнланмӗҫ, тесе 
шутлатӑн-и? Ан шиклен — ӑнланӗҫ. Пӗри теп- 
рине ӑнланччӑр тесе тунӑ та революцие, Кузь
мин тӑванӑм. Мӗншӗн-и? Интернационализм- 
сӑр, тусӑм, эпир вӑйсӑр нулӑттӑмӑр. Ан 
иккёлен, Кузьмин, чӑн-чӑн поэта, вӑл кирек 
те мӗнле чёлхепе калаҫсан та, ҫынсем ӑнла- 
наҫҫӗ. Мёншён-и? Поэт сӑмахӗ пек хӑватлӑ, 
витӗмлё сӑмах, эп ӑна лайӑх пӗлетӗп, урӑх 
ҫук.

Комиссар палатинчен Кузьмин, чирлӗ ҫын 
патӗнче пулман пекех, тем тума хатӗррён 
хавхаланса тухрӗ. Ҫук, комиссар пек ҫынсем 
чирлемеҫҫӗ. Тен, вёсен те ыратать-и, йывӑр 
суранӗ сурать пулӗ, типшӗм хул хыҫӗнче ви- 
лём тӑрать-и, анчах чунӗпе вӗсем сывӑ, шу- 
хӑшӗсемпе вёсем чире парӑнмаҫҫӗ — эппин, 
вёсем ҫннчен чирлӗ, халран кайнӑ, пурнӑҫ 
ҫыннисем мар ёнтё тесе епле шухӑшлӑн-ха? 
Кузьмин вара хӑйне хушнӑ ӗҫе пуҫӗпех па- 
рӑнчё, палатӑран палатӑна ҫӳрерӗ; ҫыракан- 
сем пёрле пухӑнса тинёс хӗрринче сӑввисене 
лайӑх вулама вӗренчӗҫ. Кузьмин ун пек те 
кун пек шухӑшласа пӑхрӗ — унӑн епле те пу
лин комиссар кӑмӑлне юрасси килчӗ.

Комиссарпа калаҫса тухнӑ хыҫҫӑн тепӗр 
кунне пуҫланнӑ литературӑ каҫӗ лайӑх ирт- 
рӗ. Кузьмин, литература каҫне уҫса, кӗске сӑ- 
мах каларӗ, унтан Пушкин, Лермонтов сӑв- 
висене вуларӗҫ, Кирилл Турхан, палламалла 
мар улшӑчнӑскер (кулас-иртӗнес йӑли таста 
кайса кӗнӗ), Тарас Шевченкон асаплӑ кӗре- 
шёвёпе парӑнми чун-чӗри ҫинчен вӑрахчен

каларӗ, «Прометей» сӑввине питӗ ӑста вула- 
са пачӗ.

Ҫамрӑк поэтсем хӑйсен сӑввисене вуларӗҫ. 
Вал сӑвӑсем пурте пӗр евӗрлӗ пулнӑ, вӗсенче 
туйӑм тапса тӑнӑ, революци ҫинчен каланӑ 
хӗрӳллё сӑмахсем умлӑн-хыҫлӑн янранӑ, ан
чах, мӗн тӑвӑц,— поэзи сисӗнмен. Итлекенсем 
вулакансене пур пӗрех хытӑ алӑ ҫупрӗҫ — вӗ- 
сене сӑввисенчен ытла вулани хавхалантарчӗ: 
ҫамрӑксем, вӑтаннипе хӗрелсе, хӑйсене мух- 
танӑшӑн каҫару ыйтнӑ пек вуларӗҫ.

Пакрышень хӑйӗн кравачӗ ҫинче лӑпкӑн 
выртма пултараймарӗ. Тухса калакансен сӑн- 
питне цуҫкӗски витёр ҫеҫ курма тӑрӑшни ӑна 
ниепле те ҫырлахтараймарӗ. Унӑн сӑвӑ вула- 
кан кашни поэт патне пырса тӑрасси килчӗ; 
вӑл ӑна, аллинчен хӗрӳллӗ чӑмӑртаса, хӑй те 
сӑвӑсем ҫырни ҫинчен каласа парӗччӗ, «ма- 
нӑн, Шевченконне ҫитме инҫе пулин те, кӗв- 
випе Тарасӑнни пек тухаҫҫӗ» тейӗччӗ; вӑл та, 
чир ӑна вырӑн ҫине йӑвантарман пулсан, ӑна, 
ҫуркунне хёрарӑмсем сӗрнӗ мӑрье пек, йӗри- 
тавра тӑмпа сӗрсе вырттарман пулсан, хӑйӗн 
сӑввисене хавасланса вулӗччӗ. Унтан, чӑваш 
йоэчӗ Ҫеҫпӗл Мишши тухассине пӗлтерчӗҫ те, 
Пакрышень чӑвашран кунта пёр Кузьмин кӑ- 
на мар иккен тесе шухӑшларӗ.

Анчах, куҫкӗски витёр Михаил Кузьминӑн 
пӑшӑрханнӑ сӑн-сӑпатне курсан, мён тепи тё- 
лёнсе кайрё вӑл! Поэт тӳрех вулама тытӑнма- 
рӗ, вӑл пӑртак именчё пулас, нумай кпавать- 
сем лартса тухнӑ еннелле вӗҫӗмех пӑхрӗ — 
вёсем хушшинче комиссар вырӑнӗ те пулнӑ.

Кӑвак ҫутӑр,ан шӑратнӑ акапуҫ,
Туртийӗ хушшинче хӗвел ташлать.
Ҫён Кун — шевле сарриллӗ ылтӑн пуҫ — 
Чӑваш уйне ака тума тухать.

Пӗрремӗш строфине Кузьмин, темрен шик- 
леннён, хӑюсӑртарах вуларӗ, анчах итлекен
сем, акӑ халь тесен халӗ тӗлӗнмелле ырӑ .та 
илемлё япала килсе тухасса кӗтекен ҫ«ынсем 
пек, сасартӑк шӑпах пулчӗҫ. Пӑшӑрханни кӑ- 
лӑхах нккенне, хӑйне ҫынсем ӑнланасса, унра 
поэт чунне туясса, вӑл ҫын чӗрине хӑй май 
ҫавӑрма пултарасса Михаил часах туйса 
илчӗ-мён. Унӑн сасси, йыхрав пек, вӑй-хӑват- 
лӑн янӑраса кайрӗ,— калӑн, юлашки вӑхӑтра 
ыйха путнӑ е сасси тытӑннӑ поэт-трибун те- 
пӗр хут вӑранса ҫӗкленсе тӑчӗ. Вӑл каллех 
хӑйне хӑй кӗрешӳри паттӑр пек туйрӗ, вара 
чун-чере туртӑмӗшӗн, чӑн чӗрӗлсе тӑракан 
малашлӑхшӑн виличчен ҫапӑҫма ӑна никам 
та, нимле усал вӑй-хал та чараяс ҫуккине 
туйрӗ.

Ҫӗн Кун аки пуҫӗн хӗп-хӗрлӗ тимӗрри 
Касса-касса уй урлӑ кас тӑвать.

Кас-кас айне чӑвашӑн иртнӗ ӗмёрри 
Вилсе выртса, пытарӑнса пырать.

Пакрышенӗн кӑшкӑрас, кулас, ача пек са- 
вӑнас килчӗ. Акӑ мӗн пӗлчӗ-курчӗ. вӑл! Мӗн- 
ле-ха вӑл, Кашкӑр Тӑвӗ шуйттанӗ, Кузьмин 
ахаль Кузьмин мар, ҫавӑн пек хӑватлӑ чунлӑ 
чӑн-чӑн поэт иккенне халиччен пӗлмесӗр пу- 
рӑннӑ?! Акӑ сана тепӗр Шевченко! Кур, мён 
ле шӑрантарать:

Ҫӗн Кун пӑхать: ун ылтӑн акипуҫ 
Кӑпӑшласа хуратрӗ хытнӑ уйсене; 
Сип-симёс улӑх урлӑ тӗпсӗр сив ҫӑлкуҫ 
Уйсем ҫине савса сапать шывне.

Ҫӗн Кун пин-пин кӑварлӑ хурӑҫ аллипе 
Сар-хӗрлӗ кунтӑкран уйсем ҫине 
Кӑварлӑ ывӑҫпа пин, ҫӗр пин ҫӑлтӑр акрӗ„ 
Ирхи шсвле ун хыҫҫӑн ылтӑн сӳрипе 
Ҫёр пин ҫӑлтӑрлӑн ҫунан Чӑваш ҫӗрне 
Тӗр тёрлесе, сӳрелесе пӑрахрӗ.

Сӑвӑсемпе мар, ытарайми ӗмӗтпе ҫутатрё 
итлекенсен чӗрисене хавхаланса хӗрсе ҫитнӗ 
Ҫеҫпӗл:

Ҫён Кун акин шӑтма вӑхӑт ҫитсен,
Ҫӗн Кун умне хура ҫӗр айӗнчен,
Хӗвел калчи пулса, хӗвеллӗн сарӑлса,

хӑюллӑн
Чӑваш ҫыннин кун-ҫулӗ тухӗ.
Укаллӑ, ылтӑн-кӗмӗллӗ хӗлхемӗ унӑн, 
Кӗсле сасси пулса, ҫёр тӑрӑх шуххӑн юхё

Хӑватлӑ, ҫӗн чёреллӗ ҫӗн ӗмӗр чӑвашӗ, 
Хулнуҫҫипе кӑвак пӗлӗте перӗнсе,
Кун-ҫул уйне тухса, хӗвел тумтир тумланӗ. 
Ҫён Кун ӑна ыталӗ савӑнса, ачашшӑн; 
Умне, ҫён ҫул ҫине, ҫӗн чечексем чӗртсе, 
Интернационал кӗперӗ анӗ.

XVII

Поэт чӗринче телей нумаях пыраймарӗ, че- 
чекё часах тӑкӑнса пӗтрӗ, ырӑ мар хыпар 
Мишша сӑн-сӑпатне хӑвӑртах тӗксӗмлетрӗ, 
куҫне йывӑр хуйхӑ карчӗ.

Ҫирём пӗрремӗшпе ҫирӗм иккӗмӗш ҫулсенче 
ҫамрӑк Совет влаҫне хупӑрланӑ халиччен пул- 
ман хӑрушӑ йывӑр хурлӑх Евпаторие те, ку- 
рортсем вырнаҫнӑ ӑшӑ ҫырана та, пӗр шухӑш- 
ласан кӗтме сӑлтав ҫукранах пек, персе ҫитнӗ. 
Санаторире Яким Иванович Потопальский 
ҫӑкӑрӗпе ҫынсем ҫӑтмахри пек пурӑннӑ, кунне 
кашнине икӗ кӗрепенке — сакӑр ҫӗр грамм — 
ҫӑкӑр тивнӗ, ун патне тата ытти апат-ҫимӗҫ. 
Кунта пурте тӑраниччен ҫинӗ.

Пур ҫӗрте те выҫӑпа аптранӑ вырӑнсенчен 
килне ҫынсем малтан санатори столовӑйёнче 
мён панине пӗтӗмпех ҫисе янӑ. Каярахпа пе
ри, унтан тепри сӗтел ҫине ҫӑкӑр татӑкӗсем е 
котелок тӗпне сыпса пӗтереймен яшкине хӑ- 
вара пуҫланӑ. Ҫынсем палӑрмаллах якалнӑ, 
савӑнӑҫлӑрах пурӑнма тытӑннӑ.

«Талас» санаторине уҫни икӗ эрне те ирт- 
мен, унта час та часах хуларан «хӑнана» су- 
реме пуҫланӑ. Малтан типшём ачасемпе кар- 
чӑксем пыра-пыра кайна —«паян пурӑнмалӑх» 
ыйтакансем. Унтан кунта выҫӑ маррисемех 
курӑнкаланӑ. .'Вёсем санаторинчисем патне ҫӑ- 
кӑра, сахӑра, пуринчен ытла ют ҫӗршывсен- 
чен килнё шоколада хӗртӗннӗ, вӗсене тйварпа 
улӑштарма сӗннӗ; аслӑ ҫӗршывӑн кашни ялё- 
хулисенчех тӑвар ҫитмен, темрен те хаклӑ 
тӑвар, ҫынсем уншӑн тем пама хатӗр пулнӑ. 
Вӑл «хӑнасем» санаторинчисене хӑлхаран пӑ- 
шӑлтатнӑ — май пур чухне улӑштарса юлӑр, 
хӑвӑр валли те хатӗрлӗр, килӗрсене тӑварсӑр 
ан таврӑнӑрах, пӗтетӗр, тӑвар тӑванӑрсем вал
ли чи хаклӑ парне пулӗ.

Ҫакланнӑ! Ҫакӑн пек ӑманпа темле пулла 
ҫаклатӑн. Тӑвар! Кирек мӗне те манма пул- 
тарнӑ, анчах тӑвара асран яман. Сывлӑхпа 
тӑварсӑр Крымран епле-ха таврӑнӑн?

Санатори ҫыранӗ вара сисмесӗрех пасар 
пек пулнӑ. Сывалаканҫем патне Евпаторирен 
сутӑҫсем, ҫывӑхри ялсенчен тутарсем ҫӳренӗ, 
кӑкшӑмсемпе вӗсем чӗптӗмӗн-чӗптӗмӗн тӑвар 
илсе пынӑ, хаклашнӑ, кӑшкӑрашнӑ; Иисус 
Христос улшуҫсене чиркӳрен хӑваласа кӑ- 
ларнӑ пек, Яким Иванович ҫав хапсӑнчӑк 
йёксӗксене ҫырантан хӳтерсе яричченех ҫапла 
иулнӑ. Кайран вӗсем ушкӑнпа ҫӳреме хӑяй- 
ман, анчах пӗчченӗн-пӗчченӗн, кӑшкйрашма- 
сӑр-тумасӑр пур пӗрех пыркаланӑ-ха, тӑварне 
вӑрттӑн-хёттӗн парса хӑварнӑ та, хӑйсем кун- 
тан ҫӑкйр, сахӑр, нюколад ҫаратса кайнӑ.

Выҫлӑх! Хӑрушӑ шймй аллипе ҫынсене мӑй- 
ран пйвнй, чёрнисем чӗре патнелле тискеррӗн 
ҫывхарнӑ. Кашкӑр йӑх-яхӗсем вара, выҫлӑх 
ҫёмёрсе килнине кура, нимле чыссӑр меслете 
пӑхмасӑр, пулас хура кунсем валли мӗн алла 
лекет ҫавна тӑпӑлтарма васканӑ, ҫынсем выҫ- 
са вилнё чух спекуляци туса пуйма ӗмӗтленнӗ.

...Литературӑ каҫӗ иртсен, тепӗр кунне, 
Кузьмин Пакрышеньпе калаҫрӗ. Вӑл ҫыру ил- 
нё иккен. Ҫуралнӑ ҫӗршывран килекен ҫыру 
поэта каҫса кайиччен савӑнтярнӑ. Х а л ӗ т е ,  
тӑватӑ кӗтеслӗ ҫӑмӑл канверта алла тытсан, 
Мишша ҫав тери хӗпӗртенӗ, ӑна ӗлӗкхи телей 
ҫаврӑнса килнён туйӑннӑ. Унта, Чӑваш ҫӗр- 
шывӗнче, поэта ӗнтӗ халӑх юратнӑ, унӑн сӑв- 
висем хаҫатсенче пичетленсе тухнӑ, алӑран 
алла ҫӳренӗ, революци пурнӑҫ ҫулне кӑларнӑ, 
сӑвӑсем ҫырма хавхалантарнӑ ҫамрӑксем ун

па паллашма тӑрӑшнӑ. Ёнер ӑна санаторири 
тусӗсем поэт вырӑнне хурса саламланӑ, паяв 
ирхине ӑна хӑйсем савӑнни-хавасланни ҫин- 
чен кала-кала панӑ, телейлӗ пуласлӑх суннӑ. 
Кузьмин пултарулӑхӗшӗн пуринчен ытла Фе
дор Пакрышень савӑннӑ.

Тинёс хӗрринчен Мишша питӗ каҫа юлса 
таврӑннӑ — юри юлташӗсем ҫывӑрса каясса 
кӗтнӗ, вӑл та Кирилл Турханӑн ҫивӗч чӗл- 
хинчен пӑртак шикленнё. Анчах шухӑшласа 
хуни кӑлӑх пулнӑ — юлташӗсем ҫывӑрса кай
ман иккен. Алӑк уҫса пӳлӗме ура ярса пус- 
санах, Кирилл командӑ панипе, пӗтӗм палатӑ 
илтӗни-илтёнми сасӑпа виҫӗ хутчен «урра» 
кӑшкӑрнӑ, поэта, кулмасӑр-тумасӑр, чунтан 
саламланӑ.

— Санӑн... леш сисӗм-туйӑм тени пурах,— 
пурне те ӗнентермелле каласа хунӑ Турхан.— 
Поэзи асамне пӗлетӗн.

— Маттур, Кузьмин! Чи лайӑххи пултӑн,— 
мухтанӑ Сергей Иванов.

— Эпӗ малтан хам хӑлха илтнине хам ӗнен- 
мерӗм,— тенё Салагатов.

Пёр Федор Пакрышень кӑна чӗнмен. Вӑл 
хӑй, поэт пулма ҫуралнӑскер, чун хӗлӗхне 
тивнӗ-тивмен ӑшра янӑраса каяканскер, пыр- 
не капланнӑ куҫҫульне аран-аран тытса чар- 
нӑ. Ыталаса та чуп туса кӑна вӑл тулса тӑран 
туйӑмне кӑтартӗччӗ, анчах ҫакна тума ӑна ку- 
райми гипс хупписем ирӗк паман-ҫке. Вӗсем 
пулмасан та, вӑл тусне ыталама хӑюлӑх ҫи- 
тереймӗччё.

Ун вырӑнне ирхине вёсем нумайччен ыта- 
райми калаҫнӑ, Хӗветӗр хӑй шухӑшне, Кузь
мина чӑн-чӑн ҫын, поэт, халиччен хӑй пӗлмея 
инҫетри халӑхӑн мухтавлӑ ывӑлӗ вырӑнне 
хурса хисеплени-юратни ҫинчен, ҫут тӗнчере 
пурӑнна чух ӑна нихӑҫан-нихӑҫан манас ҫук- 
ки ҫинчен, хӗре сӑмах панӑ пек, хавхаланса 
пёлтернё.

Кузьмин куншӑн савӑннӑ, вӑл, ҫынсем хуш- 
шинче хӑйне кӑтартма юратсах каймасан та, 
юлташпа ырӑ чунлӑ, ҫепӗҫ кӑмӑллӑ пулнӑ. 
Вал хӑй те лӑпкӑ чӗреллӗ, кӑшт айвантарах, 
ача пек пурне те пӗлме тӑрӑшакан ҫынна, аслӑ 
пиччёшне хисепленӗ пек юратнӑ, чирлӗскере 
вырӑн ҫине ҫыхса вырттарнӑран мӗнле йывӑ- 
ра килнине чунтан ӑнланнӑ. Анчах ун ҫинчен 
ним те шарламарӗ вӑл, Хӗветӗре йӑвашшӑн 
кӑна куҫран пӑхрӗ те, ялан пёрле пулма тупа 
тунӑ пек, аллине чӑмӑртарӗ.

Кунтан ытла телей ҫынна кирлех те пулман 
пек туйӑннӑ. Ҫав ирхине ӑна ҫыру килсе па- 
чсҫ. Гурий шӑлнӗпе амӑшӗ, нумай асап тӳс- 
нӗ, пурнӑҫра сирсе-сирӗлми хён-хур кӑна 
курнӑ амӑшӗ, ҫырнӑ иккен вӑл ҫырӑва. Мён
ле юратнӑ амӑшне Мишша! Чӗнмесӗр, салхул- 
лӑн, яланах тем ӑшталанса, вӑл тӑватӑ ывӑл

ҫуратса ӳстернӗ, анчах хӑйне пулӑшаканни 
пёри пулман. Шевченко сӑввинче «ҫынсем 
хушшинчи шӑши ҫурисем» тенӗ пек, пурте 
таҫталла сапаланса кайнӑ. Вӑл, чи асли, вун 
пёрте юнашарти Шӑхасан ялне икӗ класлӑ 
шкула вӗренме кёнӗ, кёҫӗннисем — хӑшӗ ӑҫта. 
Пурин те ҫӑкӑрлах ӗҫлесе тупмалла п ул н ӑ— 
тарҫӑра, ҫынсен ӗнисемпе сыснисене пӑхса...

Пурте ашшӗне кӗтнӗ, анчах кӗтсе илей- 
мен — революци хыҫҫӑн тин хыпар тунӑ: ан 
кётӗр, таврӑнаймасть, ҫав тери инҫетре, тарӑн 
ҫӗр айёнче, унтан никам тухаймасть.

Амӑшӗ Мишшана пӑхса тӑранайман. Шӑха- 
санра вереннӗ чух ҫуллахи кунсене киле тав- 
рӑннӑ-ха. Лашипе выртмана ҫӳренӗ,' хирте 
суха сухаланӑ. Унтан пурнӑҫ, ҫавра ҫил пек, 
кутӑн-пуҫӑн ҫаврӑнма тытӑннӑ, ӑҫта кӑна ҫит- 
се ӳкме тӳр килмен ҫамрӑка. Вун улттӑмӗш 
ҫулта Гурнй шӑлнӗпе фронта вӑрттӑн тухса 
кайнӑ — вӑрҫа хӑвӑртрах пӗтересшӗн пулнӑ, 
вёсемсӗр ҫав фронтра йӗрке пулас ҫук тесе 
шухашланӑ ҫамрӑк пуҫпа. Унтан Шӑхасанти 
юратнӑ учителӗ, Иван Опанасович, Теччӗри 
учительсем хатёрлекен семинарие куҫнӑ. Вӑл 
унта юратнӑ вӗренекенӗсене — Мишшапа тӑ- 
ватӑ юлташне Шӑхасантан хӑй патне чӗнсе 
илнӗ. Ҫавӑнтанпа Мишша сайра хутра кӑна 
тӑван ялне — Касаккассине пыра-пыра кай- 
нӑ. Ҫапла ӳссе ҫитӗннӗ. Чӑваш облаҫ ревтри- 
буналён пуҫлӑхӗ пулса тӑрсан, теплерен пӗр- 
ре амӑшё патне кӗрсе тухнӑ. Амӑшӗ малтанах 
палласа илеймен ӑна. Аҫта унта паллама — 
саран пиншакпа,' пуҫӗнче те сӑран картус, 
атӑпа — чӑн-чӑн хӗрлӗ комиссар. Ним тума 
аптраса тӑнӑ — мёпшӗн-ха ҫак ҫын ун патне, 
чухӑн та тӑвӑр пӳрте кӗнӗ? Палласа илсен— 
ыталаса илсе кӑкӑрӗ ҫине пуҫне хунӑ, унтан 
куҫне ҫӗклесе, пӑхнӑ-пӑхнӑ — курса тӑранай- 
ман, йӗнӗ пулӗччӗ — куҫҫулӗ пырта капланса 
ларнӑ, кӑшкӑрӗччӗ — сасси тухман. Ҫунат 
айӗнчен каллех вӗҫсе каясран хӑранӑ пек, 
ыталаса илнё те ывӑлне, пӗр чарӑнми, куҫ 
илми пӑхнӑ,

— Мишша... ывӑлӑм...
Пурнӑҫӗнче инкек килсе тухсан, чи малтан 

пёр шухӑш ун чӗрине чиксе кайнӑ — амӑшне 
каласа ан паччӑрччӗ. Анне хӑлхине ан ҫите- 
рёр, тесе тархасланӑ. Амӑшӗ нихӑҫан та ёне- 
нес ҫук ывӑлё ҫапла телейсӗре тӑрса юлнине, 
эппин, мӗншӗн-ха ,ӑна пӑшӑрхантарас та асап 
кӑтартас? Ан тив, вӑл ывӑлӗ революцишӗн 
ӗҫлени ҫинчен, ыттисен ачисем пекех, хӑй ҫу- 
лёпе пынн ҫинчен шухӑшласа савӑнтӑр.

Акӑ ун аллинче халӗ — ҫыру. Амӑш ҫырӑвӗ.
Ана вӑл, кӗтнӗ-кӗтмен ҫыру пек, хӑвӑрт 

уҫса вулама пултараймарӗ. Юрать-и-ха анне 
ҫыруне ытахальтен кӑна уҫма, ун пек йӗрпе

пыман йӗркисене сивӗ куҫпа ӳркевлӗн вуласа
кайма?

Хёветӗр умёнче каҫару ыйтса, вӑл васкама- 
сӑр палатӑран тухса кайрӗ. Тинӗс хёррине 
ҫитсе тӑчӗ те вӗҫӗ-хӗррисӗр тинӗс тӳремӗ ҫине, 
инҫете куҫ ывӑтрӗ. Мишша кӑкӑрне тулса 
ӑшӑтакан телей, тен, тинӗс шывӗнчен нумай- 
рах пулнӑ пулӗ.

Ҫыр хӗррипе утса кайрӗ; тинӗс ӑна хӑйӗн 
ӑшӑ хумёсемпе тем каласа саламланӑ пек 
шӑпӑлтатать, куҫа тёрлӗрен-тӗрлӗрен курӑ- 
нать — е хӗвел пек йӑлтӑртатса кулса илет, е 
ҫавӑнтах тата тӗксӗмленсе кӑтартать, чӑн та 
чӑн ҫын пекех туйӑнать. Мишша та пӗр йӑл 
кулчё, пӗр тӗксӗмленчӗ. Унӑн чӗри ҫумӗнче, 
чи хаклӑ япала пек, ҫыру выртать, вӑл 
тем аса илтерет, шухӑшлаттарать, чуна хум- 
хантарать, пӑшӑрхантарать. Мёнле пурӑнаҫ- 
ҫӗ-ши килте? Мӗнле-ши пурӑнӑҫ Чӑваш ҫӗр- 
шывёнче?

Инҫете утса кайрё, вара, нумай пулмасть- 
ха комиссарпа вӑрахчен калаҫса тӑнӑ вырӑна 
ҫитсен, чул ҫине чипер майлашса ларчӗ те 
чӗтревлӗ аллипе канверта уҫрӗ. Гурий аллипе 
ҫырнӑ ҫыру амӑшӗнчен пулнӑ. Шӑлнӗ Шу- 
нашкарта совпартшкулта вӗреннӗ, унӑн киле 
пыркаласа кайма май пулнӑ —• пӗррехинче- 
мӗн амӑшёпе ларса ҫыру ҫырнӑ.

Инҫетрен килекен кашни ҫыру пёр пек ты- 
тӑнса каять, пуринчен ытла тӑвансем патне 
ҫырни — вӑл таҫтан авалтан, ҫынсем темиҫе 
вуншар ҫул салтакра сӗтӗрӗнсе ҫӳренё сама- 
наранах, йӑлана кӗнӗ пулас. «Кӑна ҫав-ҫав 
уйӑхра... аннӳ хушнипе... вӑл савнӑ ывӑлне...» 
Тӑван аине, ҫакӑ типӗ, ют сӑмахсем мӗне пӗл- 
тернине те эпӗ, сан ҫинчен шухӑшласан, чун
тан туятӑп, ӑнланатӑп!

«Эҫӗ мӗнле пурӑнатӑн унта,- ывӑлӑм, эпир, 
турра шӗкӗр, халлӗхе чӗрӗ-сывӑ-ха, малалла 
мён курассине пӗлместпӗр, шанчӑк ҫукпа пӗ- 
рех, ҫӑлӑнӑҫ нихӑш енчен те курӑнмасть...»

Акӑ вӑл халиччен чӗрене ыраттарса шухӑш- 
ланӑ хӑрушӑ хыпар, кӗтнё-кӗтмен ҫӗртен, вӗҫ- 
се килчсх иккен. Шупашгҫартан тухса кайнӑ 
чухнех туйӑнатчӗ Атӑл тӑрӑхне выҫлӑх ярса 
тытасси, анчах ҫынсен ҫапах та темле шанчӑк 
пурччӗ-ха. Мён пур хирсене пулмасан та, ҫа- 
пах та акса хӑварнӑччӗ, ҫуркунне ҫӗр улмипе 
пахча ҫимӗҫ лартнӑччӗ — шӑтас-ӳсес пулсан, 
выҫлӑх хӑратаймӗ, хиреймӗ, тетчёҫ. Анчах шӑ- 
па ҫынсем тӗлёшӗнчен йывӑр та асап хатӗр- 
ленӗ-мӗн.

«Пирён кунта ҫав тери шӑрӑх ҫанталӑк тӑ- 
рать, пӗтӗмпсх вутпа ҫунса кайрӗ, тейӗн; ҫу- 
мӑр ҫуркуннерен варах ҫумарӗ, юр айӗнчен 
тухнӑ ешӗл курӑк нумай пурӑчаймарӗ — ҫат- 
ма ҫине хунӑ пек ҫунса-ӗнсе кайрӗ...»

Куҫ умне тӑван ял хирӗсем тухрёҫ. Хӗвел

хёртнине юратман кӗл тӗслӗрех тӑпра, ҫӳлӗ 
мар сӑрт ҫамкисем,— ӑна тарӑн ҫырмасем 
ҫуркаласа пӗтернӗ. Пӳртрен тухса анкарти 
хыҫне ҫитетӗн те, умра сарлака айлӑм куран
т а  каять, ун варринче ятсӑр пӗчӗк ҫырма, вӑл 
ҫуркунне кӑна, пӑтранчӑк шывне Атӗк патӗн- 
чи ту айнелле хӑваласа, кӗрлесе-шавласа 
юхать; юнашар Атӗк те Касаккасси пекех хӗн- 
асап тӳссе пурӑнать — ҫӗрӗ те, пурнӑҫӗ те пӗ- 
рех. Сӑрт ҫинче — ҫил арманӗ, сайра юман- 
сем, ҫӑкасем; урамра, пӳртсем ҫумӗнче,— 
йӑмрасем. Амӑшӗ асӑнмалӑх хӑй лартнӑ икӗ 
хурӑн ӗнтӗ ҫӳле ҫӗкленнӗ-тӗр, пӳрт умӗнче 
ешёл ҫулҫисемпе шавласа лараҫҫӗ пулас. Тен, 
вёсене те усал шӑрӑх ҫунтарса янӑ, вӗлернӗ? 
Вӗри ҫил хир ҫийӗпе хура тусан вӗҫтерет, ниҫ- 
та пӗр курӑк туни курӑнмасть, пӗр ешӗл 
йывӑҫ...

«Ҫынсем яла пӑрахса каяҫҫӗ, ӗнесем выса- 
па тата шывсӑр виле-виле выртаҫҫӗ, ял хӑ- 
рушшӑн пушанса пырать, ҫитменнине тата, 
темле халер чирӗ ҫывхарать, теҫҫӗ, ҫӑлӑнӑҫа 
ӑҫта шырамаллине кам пӗлтёр. Сыхла хӑвна, 
ывӑлӑм, шӑпу ырӑ пултӑрччӗ санӑн, выҫӑхса 
вилме ан патӑрах».

Йывӑр, тӳсме ҫук йывӑр пулнӑ ҫак сӑмах- 
сене вулама. Тӑван халӑхӗ ҫине йӑтӑнса кап- 
ланнӑ хӑрушӑ выҫлӑх Мишшана анратса 
янӑ. Нумай пулмасть килсе савӑнтарнӑ телей 
таҫта кайса кӗнӗ. Хӑй ӗнер вуланӑ ҫулӑмлӑ 
сӑвӑ йёркисем сасартӑк манӑҫа путнӑ.

Вӑл ёнтӗ тинӗс хӗрринче чулланса хытса 
ларнӑ. Тинёс шавне илтмен. Ытарайми илем- 
лӗ сӑрсене курман. Чунӗ ыратнине туйман — 
ҫын асапё-терчӗ, ҫын хуйхи-суйхи ӑна чӗререн 
ҫатӑрласа илнӗ, хӑйне мантарнӑ. Шухӑш ери- 
пен килнӗ:

«Мускавра Ленин. Вӑл пулӑшӗ чӑвашсене».
Каллех шухӑшланӑ:
«Анчах ӑна хӑйне пулӑшу кирлӗ. Пиртен, 

кашнинчен, мӗншӗн тесен в ӑ л —-эпир».
Вара чӗри кӑштах лӑпланнӑ.

XVIII

Акӑ тата... Вӑл тӗлӗкӗнче Тусьӑна курнӑ... 
Ҫук, курӑнмарё, куҫ умне чӗррӗн тухса тӑчӗ, 
ун ҫумне ларчӗ те алла итлемен ҫӳҫне шӑлса 
якатрӗ, «юрататӑп» тесе пӑшӑлтатрӗ те — 
элӑк хыҫне кайса ҫухалчӗ. Вӑл тӑна кӗчӗ, 
алӑк патнелле аллине тӑснӗ, вӗри тутипе, кӑ- 
вар куҫӗпе ӑна ятран чӗнчӗ. Анчах хӑйне хи- 
рёҫ хупӑннӑ-хупӑнман алӑкран илтӗни-илтӗнми 
вёрекен ҫил кӑна сасӑ пачӗ. Пулчӗ-и вӑл кун
та, пулмарӗ-и? Паллах, пулман. Анчах мӗн- 
шӗн апла чёре сиксе тапать, мёншӗн вӑл су- 
рать, ыратать, тахҫан Тарас Шевченко каланӑ 
•евӗр, выҫӑ ача пек макӑрса йӗрет?

Тепӗр хут ҫывӑрса кайма пултараймарӗ. 
Каҫ лӑпкӑн тӗлӗрет тулта, тӳпе кӑвак хуппи- 
пе капӑрланнӑ, тинӗс ӳркевлӗн карӑнса анас- 
лать. Тинӗсён те ыйхи килмест пулас, анчах 
кам пӗлет, мён пирки асапланать-ши вӑл?

Куҫ умёнче пӗр вӑл кӑна. Унӑн чун савни, 
унӑн ҫӗр ҫинчи пӗртен-пӗр лӑпкӑ та ачаш са- 
вӑнӑҫё, ҫав хушӑрах унӑн асапӗ-терчӗ. Лӑп- 
кӑ чунлӑ, чёмсӗртерех те сӑпайлӑ, ыттисенчен 
йӑлтах урӑхла, ҫӗр ҫинчисем пек мар, пирӗш- 
ти пек хӗрарӑма аса илмессерен ун ӑшӗнче. 
яланах икӗ ҫивӗч сисӗм-туйӑм хире-хирӗҫ тӑ- 
раҫҫӗ — вӗҫё-хӗррисӗр телейпе вӗҫӗ-хӗррисӗр 
хурлӑх. Вӑл ҫӗр ҫинче пурри, вӑл ӑна тӗл пул- 
ни, чунтан-чӗререн юратни, й’на вӑл хӑйӗн 
тусӗ тесе чӗнни — ҫакӑ ытарайми телей кӳнӗ; 
анчах вӑл нихӑҫан та унпа ҫывӑх пулас ҫук, 
вӑл уншӑн аякри ют, нам пӗлет, тен, вӑл ӑна 
чӑн-чӑнласах савмасть те-и, тен, чёрн ырӑран 
кӑна, иртӗдсе-выляса, юратам пекки тӑ- 
вать-и,— ҫакӑ ӑна тӳсме ҫук хурлӑх кӳнӗ.

Чулхуларан тухса кайнӑ кун вӑл ун патне 
юлашки ҫыруне ҫырнӑ. Тӑма май ҫукран вырт
са ҫыриӑ. Ана ҫӗр ҫинче хӑй юлашки кун мар, 
юлашки сехет пурӑннӑн туйӑннӑ. Хӑйне них- 
ҫан ура ҫине тӑма пултарайми ҫапса хуҫнӑ 
телейсӗр ҫын вырӑнне хунӑ. Вӑл чунӗнче чёрё 
шухӑшсем юлнӑран хӑйӗнчен хӑй вӑтаннӑ. 
Вилме выртпӑскер, вӑл пӗр ун ҫинчен, чӗрин- 
чи юратӑвёпе асапӗ ҫинчен шухӑшланӑ. Кам 
вӑл? Мёскӗн чухӑн, таҫти тӗттӗм ялта ӳснӗ 
упа ҫури, ҫавӑн пек, ытарайми пирӗшти пек, 
хёрарӑма юратма хӑйнӑ! Хӑйне те ҫаплах 
юратасса кётнӗ— ӑраскалсӑр айван! Вилме 
выртнӑ вырӑну ҫинче те пулин тӑна кӗр, пӑ- 
рах асапланма, вӗри туйӑмна чӗрӳне питӗрсе 
кл те, текех ан кӑтарт уҫса!

Каласса нумай каланӑ! Унӑн ачаш чун 
хӗрӳлӗхӗ, чёререн килекен чӑн самах, шанчӑ- 
ке-ӗненёвӗ, шиклӗхӗ хут ҫине мӗнле кӑна выр- 
наҫса ёлкёрме пултарнӑ! Халӗ вӗсене пӗтӗм- 
пех манас пулать, пӗр сӑмах аса ан килтӗр, 
нимевле йӗр ан хӑвартӑр. Мӗне кирлӗ вӗсем 
ӑна?

Вӑл вара кӗскен, ӗлӗкхи пек мар питӗ кӗс- 
кен, ун патне юлашки ҫыруне ҫырнӑ. Вӑл ҫак- 
на сес ыйтнӑ:

«Манӑн халнчченхи ҫырусене ҫунтарса яр, 
ан тив пӗтчӗр. Ан тив эпӗ кӑлӑх асапланни 
ҫинчен пёр йёрке те тӗнчере никама каласа ан 
патӑр т. ыт. те.

Мзнӑн пӗтӗмпех манас килет. Манӑн сана 
тӑвач вырӑнне хурса юратас килет».

Вӑл ҫакӑ юлашки ҫыру пуласса ӗненнӗ. Хӑй 
хыҫёнче вилӗм ҫава тытса танине туйна, «леш 
тӗнчере» ҫыру ҫырмаҫҫё. Унӑн сӑмахпа кӳ- 
рентересси килмен ӑиа. пӗлнӗ — вӑа ҫынна 
ӑнланакан ӑслӑ хӗрарӑм пулнӑ. Вӑл унӑ.н

юлашки ҫыруне, чуна ыраттаракан ӳпкев ад- 
тан килнине, телей курмасӑрах мӗншӗн ҫӗре 
кӗшше ӑнланмалла.

Вилӗм ҫавине сулма хӑяйман. Вӑл темрен 
хӑранӑ, чакса тӑнӑ. Халь ӗнтӗ Мишша вилӗм 
ҫиичен мар шухӑшлать. Вӑл ӳт-пӗвӗ кунсерен 
пурнӑҫ сӗткенӗпе тулнине туять, нумай ӗҫлесе 
ёшеннё хыҫҫӑнхи пек усӑннӑ пулнӑ аллисем 
унӑн вӑй илсех пыраҫҫӗ, ури тӗрекленет, ҫи- 
вӗччӗн касса ыратмасть, хуҫине ҫӗрле сайра 

. хутра вӑратать.
Кӗҫӗр ҫӗрле ӑна урӑххи — ӳт суранӗпе пӗ- 

рех ыраттаракан чун суранӗ ы йхӑран 'вӑрат-  
рӗ, вӑл — Туся.

Мӗнле унӑн ӑна курасси килсе кайрӗ! Пӗр 
саманта та г.улин, пӗрре куҫ хупса иличчен те 
пулин. Тӗлӗкре вӑл ӑна курса ӗлкӗреймерӗ. 
Унӑн пуҫран шӑлан ӑшӑ аллине туйрӗ, курас- 
са хӑйне кураймарӗ. Мӗншӗн-ха вӗсем, ҫакӑн 
нек тёлӗнмелле ырӑ тӗлӗксем, вӗҫне ҫитиччен 
курса пӗтериччснех ҫумран сирӗлеҫҫӗ, куҫран 
ҫухалаҫҫӗ? А^ӗншӗн вӗсем чи ырӑ самантра 
татӑлаҫҫӗ-ши?

Вӑл вёсене шӑпа нихӑҫан пӗрлештерес ҫук- 
кине, ҫав хушӑрах кӑкӑра вут хыптарнӑ ҫу- 
лӑм а нихӑҫан сӳнтерес ҫуккине те лайӑх пӗл- 
се тӑнӑ; ҫулӑмӗ темиҫе ҫул хушши канаҫ 
паман, анчах вӑл ӑна чарма пултарайман. 
Хӑй малтан ҫырмасан, хам пӗр сӑмахпа хы
пар т)мастӑп тесе, темиҫе хут чунне хытарнӑ, 
анчах сӑмахё ҫине тӑрассине ӗненсех кайман.

Тен, сӑмахӗ ҫине тӑнӑ та пулӗччӗ, маннӑ та 
пулӗччӗ ӑна, вӑл хӑй-ҫке хӑйне аса илтерчӗ, 
ҫёр варринче тӗлёкре килсе курӑнчӗ. Халӗ мӗн 
тӑвас ёнтӗ — сӑмаха тытма епле пултарӑн, 
вӑл ӑна тархаслать, чӗнет, йывӑр тунсӑхӗ 
ҫинчен каласа парать.

Аса килнӗ хӗрӳллӗ, пӑлхавлӑ ӗмӗт-шухӑш- 
сем, тен, нинмӗш ҫырӑва кӗме хатӗрленчӗҫ. 
Тута ҫине чи хитре сӑвӑ-юрӑри пек чи ачаш 
сӑмахсем ӳкрӗҫ. Унтан сасартӑк пӗтӗмпех ар- 
г.ашӑнса кайрӗҫ. Амӑш сӑмахӗсем аса килчӗҫ: 
«йӑлтах , вут-ҫулӑм тивнӗ пек, ҫунса-ӗнсе кай
рё... ҫатма ҫинчи пек... ҫынсем ялтан туха-туха 
тараҫҫӗ, ёнесем вилеҫҫӗ... кам пӗлет, таҫта 
шырамалла ҫӑлӑнӑҫа».

Ҫакна Мишша йӑлтах куҫ умӗнчи пек кур- 
чё, вара Туся сӑн-сӑпачӗ сасартӑк тӗттӗме 
кёрсе ҫухалчӗ, чӗлхе ҫинчи ӑшӑ сӑмахсем 
пӑрланчёҫ. Вӑл чӳрече еннелле куҫ илми пӑх- 
са- выртрё, анчах Крым ирӗ «Талас» картиш- 
не йӑпшӑнса кӗнине асӑрхаймарӗ, ирхи ҫут- 
ҫанталӑк пётӗм Евпаторирен санатории «кайӑк 
фермине» пуҫтарнӑ пӗчӗк чунсене вӑратнине 
сисеймерӗ. Унӑн куҫӗ умӗнче хӗвел питӗнче 
хёрелнччен хёрсе-ӗнсе кайнӑ тӑван хирсем 
выртрӗҫ, пуҫне шухӑш хыҫҫӑн шухӑш кап-

ланчё — нумайлӑха-ши килнӗ ҫынсене асап 
лантарма ҫав хӑрушӑ хурлӑх?

Палатӑна шугпса шуҫӑмпа ӑшӑ кӑмӑллӑ, 
тинӗс сывлӑшӗпе ҫӑвӑннӑ ҫӗнӗ кун килсе кӗ- 
чӗ. Мишша тусӗсем кашни хӑй евӗрлӗн 
ҫывӑрнӑ-ха. Турхан, ҫывӑрман чухнехи пекех, 
ыйхинче те лӑпкӑ пулман, кравать урлӑ выр- 
тичченех тек ҫаврӑнкаланӑ-ҫаврӑнкаланӑ та, 
юлашкинчен, айккипе минтерӗ ҫине тӗшӗрӗл- 
нё, е шӑлне шатӑртаттарнӑ, е харлаттарнӑ, е 
тата темен ҫинчен мӑкӑртатнӑ, унтан, чунӗ 
тухнӑ пек, шӑпӑртах пулнӑ. Салагатов — ку 
вара ҫывӑрма пёлнӗ. Вӑратмасан, вӑл ҫӗрӗн- 
кунӗн сӑмса витӗр илтёни-илтӗнми шӑхӑрса 
выртнӑ пулёччё. Яланах ҫывӑрса тӑранайман- 
шӑн ӳпкелешсе калаҫнӑ. Иванов — харлаттар- 
нӑ. Пуҫне минтер ҫине хунӑ-хуман харлаттар- 
ма тытӑннӑ — тӑр та ташла хӑть ун кӗввипе. 
Унпа юнашар вырӑна йышӑнакан Турхан ӑна, 
тепёр енне ҫавӑрӑнса выргтӑр тесе, айӑкран 
хытах мар тсрте-тёрте илнӗ. Федор Пакры
шень кӑна ача пек лӑпкӑн ҫывӑрнӑ. Куҫне 
хупсанах шӑпӑрт пулнӑ — те ҫывӑрса кайнӑ, 
те шухӑша путнӑ. Ун енчен пёр сас-чӗвӗ те 
илтёнмен.

Кузьмин ыйхи вӗҫнипе асапланнӑ. Палатӑ- 
ра ҫывӑракан юлташӗсем пулмасан, вӑл пӳлӗм 
тӑрӑх чупкаласа ҫӳрӗччӗ, саксене патакпа шак- 
какалӗччё, пёр саманта та лӑпкӑн лармӗччё. 
Халӗ, ҫак ирхине те ӑна, ассӑн сывлама хӑй- 
масӑр, ҫывӑранҫи пулса выртма тивет.

Куҫ умӗнче каллех ӗнтӗ — хир. Тӗнче пӗтсе 
килет-ши чӑвашсемшӗн, пулмӗ-шим телейлӗ 
ҫёнӗ кун, ирёк хирсене сухаҫӑ савӑнса акана 
тухмё-шим? Ҫав тӑван хирсенче ҫӳлӗ ӳснӗ ты- 
рӑ ҫилпе хумханмӗ-ши, ӑна курса ҫын юрӑ 
янратмӗ-ши? Ҫук, ҫакӑ нихӑҫан курман инкек 
иртсе кайё; ҫынсем вӗсем ҫавӑнпа ҫынсем те, 
вёсен пурӑнмаллах, йывӑр асапа ҫӗнтермел- 
лех! Патшана тапса антарнӑ, тӗрлӗрен харам 
пыр улпутсене аркатса тӑкнӑ, ҫӗнтерсе ҫёнӗ 
гурнӑҫ пуҫласа янӑ — халӗ ҫав выҫлӑх айне 
пулса выртмалла-и, ӑна парӑнмалла-и? Ҫук, 
савӑнӑҫ килӗ, ҫӗнё кун ҫитӗ, тӑван хирсенче 
ҫӗнӗ суха касси выртӗ, халиччен курман тырӑ- 
пула ҫитӗнӗ...

Крым тӑвӗсем хыҫӗнчен хаваслӑ хӗвел йӑл- 
тӑртатса тухрӗ, ылтӑн та кӗмӗл хӗлхемӗсене 
тинёс хӗррине сапаларӗ, чӳрече витӗр курӑна- 
кан йывӑҫ тӑррисене ҫулӑмпа ҫутатрӗ. Сен- 
кер-кӑвак тӳпен вӗҫӗ-хӗррийӗ ҫук, ун айӗнче 
таса вӑрлӑх акнӑ куҫ виҫейми хирсем сарӑл- 
са выртаҫҫӗ. Ана хурҫӑран шӑратса тунӑ ака- 
пуҫ курӑнать, турти хушшине хӗвеле кӳлнӗ; 
вӑл тӑпӑлса тухнӑ ҫӑпата сырнӑ чӑваш ҫын- 
нине курать: чӑваш, хуп кунтӑкӗнчен ывҫӑла- 
са илсе, ҫӗре хура хурлӑх мар, ҫӗр те пин 
ҫӑлтӑр пек ылтӑн вӑрлӑха хӗрхенми сапать.

Ҫӗн Кун акни шӑтма вӑхӑт ҫитсен,
Ҫён Кун умне хура ҫӗр айӗнчен,
Хёвел калчи пулса, хӗвеллӗн сарӑлса,

хӑюллӑн
Чӑваш ҫыннин кун-ҫулӗ тухӗ.

Те балкон енчи уҫӑ алӑкран ирхи сулхӑн 
кӗнсрен-и, те урӑх сӑлтавпа ӑна сивӗ тытнӑ 
пек четретме пуҫларӗ, пӗрне-пӗри перӗнмен 
пирки шӑлне ҫыртрӗ, тӑвӑлса ҫитнӗ чӗрине 
нимпе лӑплантарма пултараймарӗ. Вӑл ӗмӗ- 
тӗнче Ҫӗнӗ Кун курчӗ, Кун ҫывхарса килес- 
сине ӗненчӗ, вал ун умӗнче пӗтӗм чун-хавалӗ- 
пе хумханчӗ, чӗрипе ӑна парӑнчӗ.

Вара, савӑнӑҫпа телей капланса тулнӑран 
халран кайнӑ пек, ӗшеннӗ пуҫне минтер ҫине 
хучё. Унӑн хёремесленнӗ хулӑнтарах тутисем, 
такама саламласа, йӑл кулаҫҫӗ. Умне каллех 
темшӗн айӑплӑн пӗшкӗнет сӑпайлӑ Туся. Ан
чах вӑл ӗнтё унран куҫне тартать.

— Ан кёт...— пӑшӑлтатаҫҫӗ тутисем.— Те- 
кех ан кёт...

XIX

Хаҫатсенче унчченех выҫлӑх ҫинчен ҫырнӑ 
хыпарсем е унпа кӗрешме чӗнсе ҫырнӑ статья- 
сем курма пулнӑ. Анчах Мишша вӗсене ыт- 
лах асӑрхаман, чӗри патне илмен — вӑл тутӑ 
т р н ӑ ҫ а  хӑнӑхман, хӑй астӑвасса яланах вы- 
ҫӑллӑ-тутӑллӑ пурӑннӑ,— ҫавӑнпа та ҫав хы- 
парпа статьясене пысӑк пӗлтерӗшлӗ тесе е 
вӗсенчен хӑрушӑ инкек туса хума кирлӗ тесе 
шутламан. Халӗ вӑл хаҫатсем тӗрӗсне ҫырни- 
н е — халӑх выҫлӑх умӗнче чунтан хӑраса тӑ- 
нине ӑнланчӗ.

Комиссар ӑиа хӑйсен палатинче хаҫатсем 
вулама, юлташӗсене хальхи политикӑна ӑн- 
лантарса пама хушнӑ. Ку хыпара юлташӗсем 
хапӑл гурӗҫ — Кузьмин тивӗҫлӗ вӑл ӗҫе, пул- 
тармалла, нӗр Турхан кӑна кунта та шӳтлеме- 
сӗр ирттерсе яма пултарайман.

— Кузьмин!— чённӗ вӑл Мишшана, тем 
амакӗ сиксе тухнӑ пек пӑшӑрханса, хутран- 
ситрен.

Мишша шикленсе ун еннелле ҫаврӑнса 
* пӑхнӑ.

— Мён пулса иртет ҫут тӗнчере? Шуйттан 
пелтӗр-и, мёнле йӗрке ку пирӗн палатӑра? 
Эпӗ пур — виҫӑ. кун нимле агитацисӗр-мӗнсӗр 
сӗтӗрӗнсе ҫӳретӗп. Капла эпӗ хамӑн шухӑ- 
шӑмсемпе темле чӑтлӑха кӗрсе ҫухалса кайма 
пултаратӑп. Сана ман пуҫ мимине тасатса, 
ууӑлтарса тӑма хушнӑ, эсӗ мана хампалан 
хама пӗччен хӑваратӑн.

Хаҫатсем санаторине йӗркеллӗ килсе тӑ- 
ман — хӑш чухне пилӗкшер кун пыман. Ун 
вырӑнне Кузьмин агитатора сасартӑк пилӗк-

ултӑ хаҫат тыттарсан,— вулама кӑна 'ӗлкӗр . 
Атьсем кашни пӗр хаҫат суйласа илнӗ те вара, 
чипер вырнаҫса ларса, ӑшра вулама тытӑннӑ. 
Пёр Кирилл кӑна чӗнмесӗр ларайман.

— Ак мӗнле ӗҫсем!— персе янӑ вӑл час- 
часах.

Еҫсем мёнлине каласа памасӑрах, каллех 
хаҫачӗ ҫине тирӗннӗ. Кам та кам ӑна мӗн тӗ- 
лӗнтерни ҫинчен ыйтсан, вӑл ҫиленнӗ:

— Ан ҫыпҫӑн, теп! Пулаҫҫӗ те иккен ҫын- 
сем — хаҫат вулама памаҫҫӗ. Хаҫат вуламан- 
ни ҫулталӑк — тин кӑна алла тытрӑм, вӗсем 
сӑпса пек куҫа кӗреҫҫӗ. Кузьминран ыйтӑр, 
вӑл агитатор.

Миыша хӑй чунне мӗн ыраттарнине кӑна 
васкасэ вуласа тухнӑ, урӑххи ҫинчен текех 
пӗлесшён те пулман. Хӑйӗнне вуласа тухсан, 
вӑл яланах Федор Михайловичпа улӑштар- 
нӑ — Пакрышень Кузьмина мён кирлине чун- 
па с.иснё, ӑна ырӑ тӑвасшӑн пулнӑ.

Хаҫатсене вуласа пӗтерсен, калаҫу пуҫлан- 
са кайнӑ, вара палатӑра шӑв-шав тӑнӑ, пил- 
лӗкӗн-улттӑн мар, ҫер ҫын. темле питӗ кирлӗ 
ыйту хускатса, тавлашӑва кӗрсе кайнӑн ту- 
йӑннӑ. Никамран ытла Турхан шавланӑ. Са
мана лару-тӑрӑвӗ хускатнӑ кашни ыйту пир
ки унӑн хӑйӗн татӑклӑ сӑмахӗ пулнӑ, никампа 
та килӗшмен, никама та парӑнман темелле. 
Кузьмин агитатора та итлесех кайман вӑл. 
Пуринчен ытла сӑмах выҫлӑх пирки пырать 
пулсан:

— Мён выҫлӑхё пултӑр унта!— кӑшкӑраш- 
нӑ вӑл.— Курӑр, мӗнле хӑпартланса кайнӑ 
атьсен питҫӑмартисем, эсир выҫлӑх ҫинчен сӳ- 
пӗлтететӗр. Пирӗн яланах ҫапла — ҫӗрпе пӗ- 
лёт хушшинче темле хӑм,ӑр пӗлӗт курӑнсан, 
хаҫатсем сасартӑк шӑв та шав хускатса яраҫ- 
ҫӗ, усал сывлӑша хӑваласа кӑларакан шаман- 
юмӑҫсем пек, тем те тӗпӗртетме тытӑнаҫҫӗ. 
Мён пире выҫлӑх! Самурая ҫапҫа аркатасчӗ. 
Эпӗ ӗмӗр тӑршшӗпех выҫӑ. Ачаран ҫӗр улми- 
пе ӳсрӗм, уйран ӗҫсе ҫитӗнтӗм, кваспа — ӑс 
пухрӑм...

— Эппин, ҫавӑнпа пулас питӗ ӑслӑ эс, Ки
рилл,— виртлесе илнӗ Салагатов.

Пёр хёрсе кайнӑ Турхан никам сӑмахне те 
хӑлхапа чикмен.

— Революци пӗтӗм тӗнчипе ҫӗнтериччен 
тутӑ пурӑнӑҫ ҫинчен шухӑшлама та намӑс. 
Рабочи класс пӗрремӗш хут мар хырӑмне пи- 
ҫиххипе туртса ҫыхать — кӑна та чӑтса иртте- 
рёпӗр. Мӗн в ӑ л — тырӑ пулманни! Хӑҫан пул- 
нӑ вӑл ҫӗр ҫинче яланах тыр-пул йӑтӑнса 
пулни? Ачаран варах эпё пӗр сӑмах илтетӗп: 
тырӑ пулмарӗ! Ҫӗр улми ӑнмарӗ! Утӑ ҫӗрчё! 
Выльӑх-чӗрлӗх вилсе пӗтрӗ! Кашни ҫул ҫын 
пуҫё ҫине мёнле те пулин инкек хӑпарса ла- 
рать — ҫынни ҫаплах пурӑнать те пурӑнать...

— Пирён, чӑвашра,— йӑлтах ӗнсе-ҫунса кай- 
нӑ... юлашки курӑк туни таран.

Турхан итлесшӗн те пулмарӗ Мишша сӑ- 
махне.

— Ҫичӗ ҫул мӑкӑнь шӑтмарӗ — халӑх ап- 
трамарё. /Менех вара, чӑвашра, сан ҫӗршывун- 
та, йӑлтах ёнсе-ҫунса кайнӑ пулсан та? Ҫут- 
ҫанталӑк инкек кӑтартнӑ эппин, тейӗпӗр. 
Чӑваш ра мар-тӑк, ытти ҫӗрте ҫав инкек ал- 
хасма пултарнӑ. Мӗн тетӗн, Украинӑра типӗ 
-килен ҫул сайра хутра пулать-им?

— Пётӗм Атӑл тӑрӑхӗ типсе-хӑрса кайнӑ... 
Мӗльюн ҫын выҫӑ...

— Унта типсе-хӑрса кайнӑ, тепӗр ҫӗрте аш- 
кӑрса ӳснӗ — уйӑрӗҫ, пулӑшӗҫ. Самани-вӑхӑ- 
чӗ ӗлӗкхи мар. Ҫав самурай ҫӗленне Инҫет 
Хёвел тухӑҫёнчен шыв урлӑ ывӑтасчӗ — акӑ 
ӑҫта чи йывӑрри.

Ҫапах та Турхан Кузьмина пӑшӑрхантарнӑ 
ыйтуран аяккалла пӑрӑнма пултараймарӗ.

— Пирён кунта ҫӑкӑра темпе те улӑшта- 
раҫҫӗ... самӑрланчӗҫ пулать... Пуйса кайрӗҫ,— 
ыттисене итлеттерессинчен ытла хӑйпе хӑй ҫи- 
леннӗн мӑкӑртатса илчӗ Сергей Иванов.

— Евпаторирен тӑвар тиесе тухма чарнӑ 
пулсан, эппин, вӑл ҫапла кирлӗ,— хыттӑн ка- 
ларӗ Турхан.— Эпӗ нихӑҫан контрабандист 
пулман, ҫовет саккунне пӑсас пур, тӑварсӑр 
выртса вилем.

Вёсен палатинчисем пурте вӑл тӗлёшрен 
пӗр шухӑшлӑ пулнӑ.

Федор Пакрышень сӑмах илчӗ:
— Эпӗ ҫапла шухӑшлатӑп, атьсем, мён ка

лам... ҫак вӑхӑтра, пирӗн тӑвансем ҫав тери 
выҫлӑхпа аптраса ӳкнӗ чухне, эпир кунта^ са- 
наторире, кунне икшер кӗрепенкке таран ҫӑкӑр 
пӗгеретпёр. Лайӑх-ши вӑл капла? Хӑҫан пи- 
рӗнтен нам та пулин ҫавӑн чухлӗ ҫӑкӑр ҫинӗ? 
Шутлӑр-ха — икӗ кӗрепенкке! Пирён, килте, 
ҫӗнӗ ҫӑкӑр кётсе, касӑлса ҫитетчӗҫ. Яшка ан- 
тарсан, анне ҫӳп-ҫӳхе чӗлӗ касса паратчӗ те, 
кирек те мён ту вара унпа — е курса саван, 
е ҫи. Аҫтан тупмалла пулнӑ-ха ӑна, ҫав ҫӑкӑ- 
ра? Кунта сана — икӗ кёрепенкке, пыртан 
каялла тапать...

Ана пёр чёнмесӗр итлерӗҫ, вӑл калани ҫин- 
чен кашни-хӑй ӑшёнче хӑй пек шухӑшларӗ. 
Пер Кузьмин кӑна сывлама шикленчӗ тейён, 
хӑйён туйӑмне палӑртма хӑрарӗ. Вӑл кун пир
ки хӑй те пӗрре ҫеҫ мар шухӑшланӑ, анчах 
калама хӑяймасӑр пурӑннӑ. Пултарать, мат- 
тур та иккен Хӗветӗр, ӑна ыталаса илсе чуп 
тума ҫылӑх мар. Чӑн-чӑн туе, пёр канашпа 
пурӑнакан юлташ.

— Эппин, пурне те калар паян: хырӑм ҫин- 
чи пиҫиххис.ене, атьсем, кӑшт туртарах ҫыхар, 
апат ҫине ытла тирёнсех каяс мар, революцие 
хирёҫ пыракан тӗрлӗрен усламҫӑсемпе хут-

шӑнма пӑрахар. Тӑвансем пек пулса, выҫӑпа 
аптӑракан ҫынсене пулӑшар, куншӑн пире 
пролетариат тав тунисӗр пуҫне урӑх нимён те 
калас ҫук.

— Сан шухӑшу — тӗрӗс шухӑш,— терё Тур
хан.— Чӑн та, эсӗ ҫинӗ чух сан енне выҫӑ 
куҫпа пӑхаҫҫӗ пулсан, ҫӑвара кӗнё ҫӑкӑр 
анмасть.

— Комиссарпа калаҫса пӑхас пулать,— 
канаш пачӗ Салагатов.

— Кузьмина хушар,— терё Иванов.
Мишша ура ҫине тӑчӗ.
— Тавтапуҫ, юлташсем,— куҫҫульне аран 

тытса чарчӗ вӑл.— Эпӗ пӗлсех тӑтӑм... Эпӗ 
шухӑшларӑм... ӗнентӗм... Эпӗ халех... калаҫса 
пӑхатӑп...

XX

Яким Иванович Потопальскин ахаль те ну
май ёҫё ҫумне тата тепӗр ӗҫ хутшӑнчӗ — са- 
наторире сывалакансене тивӗҫлине катса, вы- 
ҫӑпа аптранисене пулӑшма уйӑрса хумалла. 
Ҫав ёҫе тунӑ май, вӑл мӑкӑртатмасӑр ирттер- 
се яраймасть, хӑш чухне сасси хаярлансах 
ҫитет.

— Тем те хӑтланаҫҫӗ — ҫӑвар умӗнчи сак- 
кунлӑ ҫӑкӑра каялла туртса илеҫҫӗ. Сана;

' чирлё ҫынна, хысна шучӗпе, янтӑ апатпа тӑ- 
рантараҫҫӗ пулсан, кунне, яшкасӑр-мӗнсӗр 
пуҫне, тата икё кӗрепенкке ҫӑкӑр параҫҫӗ пул
сан — ҫи чёимесёр, сывал, вӑй пух, вӑл, тен, 
сыватасси тӑрантарнинчен хаклӑраха ларать-и. 
Ҫук-ҫке,— таҫта такам выҫӑпа аптранине, та- 
кама ҫиме ҫӑкӑрӗ ҫуккине пӗлнӗ-илтнӗ те — 
кур ёнтӗ, ҫур пайока яхӑн катмалла килсе 
тухать. Выҫӑхакансене пулӑшма кашнинчен 
кунне ҫур кёрепенкке ил-ха—сисмӗн те, хӑвӑй 
хырӑму выҫӑпа кёвӗ калама пуҫлӗ. Эпӗ хам 
пирки шарламастӑп, хама тивӗҫлинчен ҫурри- 
не парсан та, выҫӑхса-тирӗнсе ӳкес ҫук, кунне 
пёр кёрепенкке ҫӑкӑр мана мӑй таранах. Чир- 
лисене илсен? Хамӑрӑн комиссарах илер — 
шӑмми те тирӗ, пӑхсан витӗр курӑнмалла, хӑй 
ҫапах ҫӑкӑрне выҫҫисем валли уйӑрса парать. 
Халӗ, юрать-ха, выҫӑпа аптракансене каять, 
тейӗпӗр. Унччен кам ӳркенмен ҫавӑ ҫиетчӗ ' 
комиссар ҫӑкӑрне. Тӑварпа улӑштарманни 
кӑна юлчё...

Яким Иванович комиссарпа1 хытӑ калаҫма 
шухӑшласа хучӗ.

— Вӑл мӗнле ҫын иккенне ниепле те ӑнлан- 
са ҫитерейместёп. Хӑйшӗн кӑна тӑрӑшас, хӑй 
валли кӑна хапсӑнас пулсан — тупӑка кӗрсе 
выртӑччӗ, суймастӑп, атьсем, суятӑп-тӑк, ҫа- 
кӑнтах ҫӗр тӗпне анса каям. Шӑмш-акки кӑна 
сурмасть-ҫке-ха унӑн, тухтӑрсем каланӑ тӑ- 
рӑх, ҫав чир ӳпкине пырса тивнӗ. Унӑн хӑй

ҫине хӑй ҫаврӑнса пӑхасчӗ, вӑл итлесшӗн те 
мар. Пӗр-икӗ кун выртать те, каллех ӗҫе ты- 
тӑнать. Ылтӑн ҫын пирён комиссар, анчах 
мён тумаллине пёлместёп — ӗҫ , тесе тирёнсе 
ан ӳктёрччё, эпир те ют ҫынсем мар иккенне, 
эпир те хысна ҫӑкӑрне кӑлӑх ҫӗртменнине 
куртӑрччё. Илтет те вӑл ҫын — кам пёлет, таҫ- 
га ҫынсем выҫӑпа аптранине хаҫатра вуласа 
пӗлнӗ,— ларма та тӑма пӗлми пулать, сасар- 
тӑках ҫав ҫынсемшӗн чӗрипе ҫунма тытӑнать, 
«хамӑр ҫӑкӑрпа, тет, пулӑшма тивет». Эпӗ 
хёрхенетеп-и, атьсем, ырӑ ҫынсене ҫӑкӑрӑмӑ- 
ра пама, ӑна кӑмӑлтан сӗнетпӗр пулсан? Эпӗ 
тесен — хам Атӑл ҫине ҫав ҫӑкӑра тӑрантаспа 
леҫёттӗм, ан тив ҫынсем тутӑ пулччӑр, выҫӑх- 
са ан вилччӗр.

«Таласра» сывалакансемпе ӗҫлекенсем Ев- 
паторире чи малтан ҫав ӗҫе — выҫӑхакансем 
валли пулӑшу пухма пуҫарса янипе, вӗсем 
хыҫҫӑн ыттисем те .хутшӑннипе, ҫапла вара, 
пулӑшу комитетӗнче тырӑ нумайланнипе Яким 
Иванович каярахпа мухтанма та ӳркенсех 
кайман.

Антоненко комиссар та, хӑйне шаннӑ ҫын- 
сем таҫги-таҫти халӑхсене тӑванӗсем вырӑнне 
хурса пулӑшма пулнӑшӑн, чунтанах хӗпӗрте- 
нё. Ун патне Кузьмин пырса хӑй ӗҫӗ пирки, 
комиссар ӑнланмасран шикленнӗ пек, аякран 
калаҫу хускатса ярсан, вӑл ҫавӑн ҫинченех 
шухӑшланӑ шухӑшне сыпӑнтарнӑ кӑна.

Кузьмин малтан ӑна хӑйсен палатинчи 
юлташёсем Атӑл тӑрӑхӗнчи выҫлӑх пирки мён 
тери пӑшӑрханса шухӑшлани-калаҫнине пӗл- 
тернӗ. Комиссар, сӑмах ӑҫталла каяссине 
сиссе, чӗнмесӗр итленӗ. Мишша хӑйӗн амӑ- 
шёнчен нлнӗ ҫыру ҫинчен каласа парсан, ко
миссар пӗр саманта кӑмӑлсӑр пулнӑ, Кузьмин 
цётём халӑх ҫннчен мар, хӑй кил-йышӗ пирки 
кӑна пӑшӑрханать-ши тесе те шухӑшланӑ вӑл. 
Унтан, вӑтӑр иккӗмӗш палатӑрисем, пурте пӗр 
кӑмӑллӑ пулса, выҫӑпа аптракансене пулӑш- 
ма шухӑш тытнине пӗлсен, комиссар тата ыт- 
ларах салхуланнӑ — хальхинче вӑл Кузьмина 
ашенче кӑлӑхах айӑплама тӑнӑ пирки хӑйне 
хӑй ҫиленнӗ.

— Ку ӗҫе тума пултарассине эпир пӗлет- 
пёр)— тенё Кузьмин, комиссар кӑмӑлне сис- 
се,— анчах хамӑр шухӑша каласа парас, те- 
рӗмёр... ӑна ӑшра тытса тӑриччен... Ҫынна 
ырӑ кӑмӑл кирлӗ...

Антоненко хӑйпе калаҫакана куҫран ӑш- 
шӑн пахс.а илнӗ.

— йышӑнатӑп, Кузьмин. Вӑл ӗҫе эпир тума 
пултаратпӑр. Пирӗн республикӑра кашни си- 
рён пек шухӑшласан, Атӑл тӑрӑхӗнчи выҫлӑх, 
сирен халӑхӑра тивнӗ инкек ним чухлӗ те хӑ-

ратаймӗччӗ. Ку вӑл революци ҫӗнтернӗ ҫӗр- 
> шывра кӑна пулма пултарнӑ пархатарлӑ ёҫ. 

Эпё сирӗн шухӑшӑра чӗререн йышӑнатӑп... 
Эсир тӗрӗс калатӑр — ҫынна ырӑ кӑмӑл кир- 
лё, юлташлӑх. Ҫанталӑк кӳнӗ инкеке ҫӗнтер- 
нё хушӑрах эпир хамӑр ҫынсен кӑмӑлне, ха- 
мӑра хамӑр та тӗрӗслетпӗр.

Кӑнтӑрлахи апат хыҫҫӑн тӳрех митинг уҫ- 
рӗҫ. Советсен ҫёршывне унта-кунта пысӑк ин
кек килсе ҫитни ҫинчен комиссар хӑй каласа 
пачӗ, вӑлах партипе патшалӑх, Владимир 
Ильич Ленин Атӑл тӑрӑхӗнчи халӑхсене мӗн 
вӑй ҫитнӗ таран пулӑшма тӑрӑшнине пӗлтер- 
чё. Хӑйсенчен пулӑшасси пирки вӑл ним те 
каламарӗ, анчах Атӑл тӑрӑхӗнчи ҫынсемпе 
пӗр тӑван пулнине, вӗсене чӑтӑмлӑ-тӳсӗмлӗ 
пулма суннине, ҫапла вара революцишӗн вӑй 
пухма кирлине резолюцинче палӑртса хӑварма 
сӗнчӗ.

— Ку кӑна сахал!— кӑшкӑрчӗ те Кирилл 
Турхан, комиссарпа юнашар пырса тӑчӗ.

Михаил Кузьмин тин кӑна ҫакӑ шӳт тума 
юратакан мӑшкӑлҫӑ ҫав терн ырӑ кӑмӑллӑ та 
тарӑн чунлӑ иккенне пӗлчӗ. Унӑн ӑна ытала
са чуп тӑвасси килчӗ.

— Эпӗ ҫапла сӗнетӗп: хамӑра санаторире 
тивекен пайока чӗрӗкне чакарар та выҫӑпа 
аптракансем валли тунӑ фонда кунсерен каш- 
нинчен ҫур кёрепенкке ҫӑкӑр уйӑрса парар. 
Эпир, тепӗр тесен, патшалӑх ҫӑкӑрӗпе ытла 
тутӑ пурӑнатпӑр, хӑш-пӗрисен питҫӑмартийӗ- 
сем фотоаппарата кӗрес ҫук самӑрланса кай- 
рӗҫ, пёр турам пирӗншӗн нимён те мар, выҫӑ 
ҫынсене вӑл пысӑк пулӑшу пулӗ. Тӗрӗс ка- 
латӑп-и, юлташсем?

— Тӗрӗс!
Яким Иванович малтан шикленсех ӳкрӗ — 

зӑл хӑй комиссар умӗнче сызалакансене ла- 
йӑх тӑрантарма, мӑнтӑрлатма сӑмах панине 
аса илчӗ. Тен, ҫав ик ҫӗр кӗрепенккене район- 
1 и органнзацисенчен мёнле те пулин майпа 
хӑйпӑтса илме пуласси пирки шухӑшласа пӑх- 
рё. Ана халиччен ниҫта та пушӑ алӑпа кӑлар- 
са яни пулман — Евпаторири влаҫсем сыва- 
лакансене мён вӑй ҫнтнӗ таран ялан пулӑшма 
тӑрӑшнӑ. Анчах халӗ хӑйӗн шухӑшне вӑл ка 
лама та ёлкёреймерё — сывалакансем хӑйсене 
тивӗҫлинчен чӗрӗкне катма пулчӗҫ. Кӑна пӗр 
сасӑллӑ пулса йышӑнчӗҫ.

Михаил Кузьмин хӑйне тепле вӑйлӑ ҫапӑҫу- 
ран ҫӗнтерсе тухнӑн туйрӗ. Ҫӗр ҫинче чӑн-чӑн 
йӗрке пуласса, хӑй ҫуралнӑ ҫӗршывран выҫ- 
лӑх тухса тарасса, тӑван ҫынсем ирӗккӗн сыв- 
ласса вӑл чунтан ӗненчӗ. Ҫапла пулатех, 
терӗ вӑл хӑй ӑшӗнче. Мӗншӗн тесен выҫлӑха 
хирӗҫ халӑх мёльюн-мӗльюнӗпе ҫӗкленет.

К А М  ВӐЯ?

ЯЕ ЧАСЕМ ХАЛЬ пӗве урлӑ мар, ҫырма пуҫёнчи
*™  ансӑр пралукпа кайрӗҫ. Пёр вӑхӑт нихӑшё те 

чӗнмерӗ, вёсен урисем айӗнчи хытнӑ юр кӑчӑртатни 
ҫеҫ илтӗнчё. Таврара кӑнтӑрлахи пекех ҫутӑ пул
чё — леш енчи йӑмрасем хыҫӗнчен тулли уйӑх, тӳ- 
пенелле хӑпарса, пётём ял ҫине сенкертерех сивё 
ҫутӑ сапса тӑчӗ. Ҫуртсем, йывӑесем ҫинчи, пахча- 
сенчи юр йӑлтӑртатса выртрӗ, хӑш-пёр мӑрьеоен- 
чен тухакан тётӗм те лайӑх палӑрчӗ. Илемлӗ хӗлле- 
хи уйӑхлӑ каҫ!..

Анчах Евгени унталла-кунталла пӑхмарӗ, кёҫёр 
пулса иртнисем ҫинчен шухӑшласа пычӗ.

— Ҫапах та Кольккине ҫапмалла пулман санӑн,— 
терё вӑл сасартӑк, Аркаш пачах та кӗтмен ҫёртен.— 
Хулигансене хирӗҫ хулиганла майсемпе кёрешмеҫ- 
ҫӗ. Ун ҫинчен эпӗ темле кӗнекере те вуланӑччӗ... 
Кольккине ҫакӑн пек тискерле хӑтланнӑшӑн айӑп- 
ламаллах, анчах сана хӑвна та ӑна хӗненӗш ён  
айӑплама пулать.

— Хӗнемен эп ӑна,—пуҫне пӑркаласа илчӗ Ар
каш.

— Хӑлха чикки патӑм, терён-ҫке?
— Вӑл пӑртак тӑн кӗртмелёх кӑна.
— Хӑй те хӑвна хирёҫ тыттарса ячё пуль-ха?

Ку повеҫӗн пӗрремӗш пайӗ «Тӑван Атӑлӑн» 1960 ҫул- 
хи 5-мӗшпе 6-мӗш номерӗсенче тухнӑ, Кунта эпир ик- 
кӗмӗш пайӗн хӑш-пӗр сыпӑкӗсене пичетлетпӗр. Пӗгӗ- 
мӗшпе повеҫ ҫывӑх вӑхӑтрах уйрӑм кӗнекепе тухать.

— Асту, ҫав ӳпренех ҫаптаратӑп мар-и! Тӗкённё- 
тёкӗнмен лӗр-р макӑрса ячӗ те: «апия калап» тесе 
килнелле лӑпсӑртатрё. Шӑллӗ те унран юлмарӗ. 
Ана тивмен эпӗ, анчах вал та хӑйне пусма тапрат- 
нӑ пекех ҫухӑрса чупрё. Ҫунашкине те пӑрахса х&- 
варчӗҫ...

Тусён сӑмахёсем Евгение пӗртте лӑплантармарӗҫ 
курӑнать. Вӑл ассӑн сывласа илчӗ те каллех калаҫ- 
ма тытӑнчӗ:

— Вёсем халь хӑйсен амӑшне пырса калапӑ ён
тё, лешӗ кӗҫёрех ял тӑрӑх янраса ҫӳреме тытӑнать, 
пулни ҫумне пулманнине ытларах хушать, пирӗн 
ҫинчен усал сӑмах сарӑлать.. Мён тума кирлӗ ку?

— Усал сӑмахне вӑл хӑйӗн Колькки ҫинчен сар- 
тӑр! Эп никама та пуҫ ҫурӑлса каймалла ҫапса 
ӳкермен,— мӑкӑртатса илчё Аркаш.

— Колькки ҫинчен сӑмах пулӗ-ха, шкулта та, 
пионерсен сборёнче те калаҫӗҫ ун пирки, ахаль ирт- 
терсе ямӗҫ. Халь тата паллӑ та мар-ха, кинеми сыв- 
лӑхӗ темле пулать... Айӑпё пӗтӗмпех Колька 
ҫинче.

— Калаҫма та кирлё мар, тытмалла та Палляпа 
иккӗшне те шкултан хӑваласа ямалла ҫеҫ!—тар&х- 
са каласа хучӗ Аркаш.

— Вёсемпе пӗрле — сана та-и?
—- Мана мӗншӗн?
— Пулчё-пулмарӗ ҫапӑҫма кёрсе кайнӑшӑн.
— Эп айӑпсӑр ҫынсеие тмвместӗп!
— Вӑл пурпӗр, тусӑм. Ҫыннӑн нихҫан та чышки

малта пымалла мар, ҫавна ан ман эсё. Кам та пу
лин йӑнӑш тӑвать пулсан, ӑна чӑн малтан сӑмах- 
на ӑнлантарма тӑрӑшас пулать.

— Анлантарӑн Палляпа Колька пеккисене! Эс 
вӗсене ӑнлантариччен вёсем сан мӑйна каялла пӑр- 
са хума пултараҫҫё...

Ҫапла пёр-пӗринпе хирёҫлерех калаҫса, ачасем 
Паллясен тёлне ҫитсе тӑчёҫ. Тӳрех кӗрсе каймарёҫ 
вёсем, малтан пӳрт умӗнчи решуткӑ карта урлӑ 
карӑнса чӳрече витӗр шалалла пӑхрӗҫ. Аркашран 
ҫӳллёрех Евгени пӳртре ҫынсем пуррине асӑрхарӗ, 
анчах никамах та палласа илеймерӗ.

Тепӗр минутран вара вёсем пӳрте кӗрсе тӑчӗҫ. 
Ҫынсем чылай иккен. Ваттмсем те, ачасем те пур. 
Хёрарӑмсем те курӑнкалаҫҫӗ. Паллах, вёсем пурте 
вӑрҫӑран аманса таврӑннӑ салтака курма пынӑ. 
Емӗртен пыракан йӑла вал — салтак курма каясси. 
Вут-ҫулӑм ӑшӗнчен хӑтӑлса тухса йӑпӑртлӑха киле 
лекнӗ ҫынна пурин те курса юлас, вал каласа пани- 
сене итлес килет вёт-ха.

Ачасем, алӑк патёнчен малалла иртмесёрех, ку- 
ҫӗсемпе хӑйсем палламан ҫынна шырарӗҫ — ӑҫта-ха 
вӑл? Тёпелти сӗтел пуҫӗнче паян хӑйсемпе пӗрле 
йӑлӑмра пулнӑ Сар Тимухха чёлӗм туртса ларать— 
вӑл хӑй те ӗлёкхи вӑрҫӑра аманнӑскер те, унӑн 
хальхи вӑрҫӑ паттӑрне пуринчен те ытларах курас 
килнӗ пуль, ҫавӑнпа маларах иртсе ларнӑ ӗнтё. 
Чӳрече умӗнче Палля пӗчӗк мӑлатукпа ҫапа-ҫапа 
мӑйӑр катать. Вӑл ҫӗнӗ кӑвак кӗпепе, амӑшё ӑна 
хаклӑ хӑна килнӗ ятпа ятарласах тӑхӑнтарнӑ пуль- 
ха. Анчах ӳссе кайнӑ хӗрлё ҫӳҫёсем яланхи пекех 
гирпейсӗр, милёк пек. Вӑл никам ҫине те пӑхмасть, 
мӑйӑр катать те ҫиет, катать те хыпать.

Пӳртрисем пӗри те чӗнмеҫҫӗ, тем кӗтнӗ пек ла- 
раҫҫӗ.

Аҫта-ха салтакӗ? Таҫта тухса кайнӑ-ши? Апла 
килни те кӑлӑхах пулчё эппин?

Сасартӑк кӑмака ҫинче тахӑшӗ вӑрӑммӑн харлат- 
тарса илни, унтан йынӑшса яни илтӗнчӗ. Ав мӗн 
иккен! Салтак ҫывӑрать. Ҫынсем вӑл вӑранасса 
кётеҫҫӗ.

Алӑк уҫӑлчӗ те, тултан Палля амӑшӗ кёчӗ. Евге- 
нипе Аркаш ик еннелле пӑрӑнса ӑна ҫул пачӗҫ, 
ҫав хуш ӑрах Евгени вӑл сӑхман аркине хупласа 
темскер йӑтса кёнине асӑрхаса юлчё. Хӗрарӑм  
тӳрех чӑланалла пӑрӑнса кайрё, унтан кӗленче 
темле хытӑ япалана перӗнсе чанклатни илтёнчӗ.

Паллясем патне пынӑ ҫынсеичен пуринчен мал
тан Сар Тимухха сӑмах хушрё.

— Итле-ха, Мари кин, вӑратма пулмасть-ши 
ӑна?—ыйтрӗ вӑл.— Ҫывӑрма кайран та пулать вёт, 
хёллехи ҫӗр вӑрӑм. Шутсӑрах пёр темиҫе сӑмах ка- 
лаҫса илес килет... Эп те салтак вӗт-ха, как-никак. 
Атту ыран ир манӑн каллех йӑлӑма утӑ патне кай- 
малла, килсе курма ерҫӳ пулмасть...

— Чиччас тӑрататӑп, каҫхи апат ҫитерес пулать- 
ха ӑна,—сас пачё Палля амӑшӗ, чӑланта савӑт-сапа- 
сене кёмсёртеттерсе.— Ҫынни тем те курса пӗтнӗ-

4. Тӑван Атӑл.

ҫке-ха вӑл, сиввине те, выҫҫине те тӳснӗ, амансан 
юр ҫинче те икӗ талӑк юн юхтарса выртнӑ та — 
лайӑхрах кантӑр тетёп-ҫке!

— Тӗрӗс калатӑн, Мари кин, хамӑршӑн юн тӑкнӑ 
паттӑрсене хисеплес пулать вӗсене. Хам тӳссе 
курнӑ...

— Эс тӳснӗренпе ҫёр ҫул та иртнӗ ёнтӗ, ун чух  
мён пулнине манса та кайрӑн, аса та илместён пуль.

— Э-э, Мари кин, манаймастӑн ӑна, виличчен те 
асран каймасть вӑл, унта пулса курманнисем ҫеҫ 
чухламаҫҫё ӑна. Курса килнисем — манмаҫҫё!

— В[итӗ ӑслӑ сан сӑмаху, тӗрӗс пуплетӗн, юл- 
таш,— илтӗнчӗ ҫав самантрах кӑмака ҫинчен.

Салтак хӑех вӑраннӑ иккен. Вӑл вӑрӑммӑн, йы- 
нӑшса янӑ пек анасласа илчё те кӑмака ҫинчен 
сиксе анчӗ. Ачасем ӑна куҫёсемпе ҫисе ярас пек 
пӑхма тытӑнчӗҫ. Лутрарах платна арҫын, хулпуҫ- 
ҫисем сарлака, пуҫне шакла кастарнӑ. Симӗс гим- 
настеркӑпа, ваткӑллӑ симӗс йёмпе. Уринче «фаб- 
ричнӑй» еӗнё ҫӑматӑ, сулахай аллине марлӗпе чёр- 
кенё те темле пиҫиххипе мӑйёнчен ҫакса янӑ.

Сар Тимухха ӑна хирёҫ тӑрса ал пачӗ.
— Салам, юлташ, чипер таврӑнса ҫитнӗ ятпа...
— Чиперрине ху куратӑн, епле юсаса ячӗ шуйт- 

тан Гитлерӗ!— ҫыхнӑ аллине ҫӗклесе кӑтартрӗ 
салтак.

— Мӗн тӑвас тетён, вӑрҫӑ унсӑр пулмасть,— ас- 
сан сывласа ячё Тимухха.—Манне те ав, вун улт- 
тӑмёш ҫулта, вёсен Вильгельмё* урана хуҫса ячё. 
Ҫавӑнтанпах уксах автан пек хӑрах ура ҫинче сик
се ҫӳретёп...

— Ну, хальхи вӑрҫӑ унчченхинчен ҫӗр хут хӑру- 
шӑрах вёт! Самолечёсем ҫӳлтен тӗвеҫҫӗ, танкӗсем 
таптаҫҫӗ, тупписем таҫта ҫити переҫҫӗ, автомачёсем 
окопран пуҫ кӑларма та памаҫҫӗ...

— Вӑл.тёрӗс ёнтё, ёлёкхипе хальхине ӑҫтан тан- 
лаштаран? Вӗренсе ҫитрӗҫ ӗнтӗ ҫынна вёлерме!— 
килӗшрӗ Тимухха.

Палля куккӑшӗ сётел хушшине кёрсе ларчӗ.
— Туртмалли пур-и?— ыйтрӗ вӑл Тимуххаран.— 

Манӑн госпитальрен парса янӑ пирус та пурччӗ те— 
пӗтрё.

— Пирён кунта «сарайхыҫтрест» кӑна ёнтӗ...— 
именнӗ пек пулчё Тимухха, табак енчёкне ӑна тӑс- 
са парса.

— Юрать вӑл та, манӑн халь ҫине ун пекки те 
ҫук-ха.

— Ыран эп сана тем чухлех тураса паратӑп, 
кукка, тупса хутӑм,—калаҫӑва хутшӑнчӗ Палля, 
чӳрече анинчи мӑйӑр хупписене пуҫтарса.—Килы- 
пех пулать.

— Эс ху та туртатӑн пуль-ха, шельмӑ?—ун ҫине 
куларах пӑхса илчӗ куккӑшӗ.— Асту эп сана!

— Ҫук, туртмастӑп эпӗ,— пуҫне пӑркаларё Пал
ля.— Алла та тытман!

* В ильгельм  — пӗрремӗш тӗнче вӑрҫи вӑхӑтӗнче 
(1914— 1917) нимӗҫсен кайзерӗ пулнӑ.

— Ма суян, туртатӑн-иҫ?—пат! персе ячё ҫав вӑ- 
х&тра Улюк тенё хёрача, ыттисемпе пёрле салтак 
курма пынӑскер.— Сана шкулта та миҫе хут ятланӑ 
уншӑв!

— Хуп ҫӑварва, асту кӑларса ывӑтатӑп!—тӑрук 
кӑшкӑрса пӑрахрӗ ӑна Палля.

— Табак тути кӑмӑла каять пулсан — турттӑ- 
рах,— пурне те тӗлӗнтерсе, Палляна лӑпкаса илчӗ 
куккӑшӗ.— Эп-хам та вун иккӗрех ӗмме тытӑннӑ...

— Сиенлӗ вӗт-ха вӑл, табак туртни!— каллех сас 
пачӗ Улюк.

— Арҫыншӑн нимех те мар... аптрамасть! Ну-кӑ, 
чёркесе пар-ха эппин, тӑванӑм, мана хӑрах алӑпа 
кансӗр.

Палля хаҫат хӗррине ҫурса илчӗ те, ун ҫине пӗр 
пысӑк чёптём табак хурса, йӑпӑр-япӑр чикарккӑ 
туса пачӗ.

— Маттур, пултаратӑн,— мухтаса илчё куккӑ- 
шё,— арҫын пула пуҫланӑ санран.

— Анчах шкулта начар вёренет вӑл,—каллех ка- 
ламасӑр тӳсеймерё курӑнать ҫав Улюках.—Ялан 
«неудсем» илет...

Бара пӗр самант хуш ш инчех ҫав тери тискер ёҫ 
пулса иртрӗ. Палля вырӑнтан сиксе тӑчӗ те, Улюк 
патне чупса пырса, ӑна питёнчен иккё-виҫҫӗ ҫутӑл- 
тарса ячӗ.

— Ак сана «неуд»! Ак «отлична»!—кӑшкӑрчё 
вӑл.— Тухса вӑркӑн пирён патран!..

Хёрача нимён те чёнмерё, Палля ҫапнӑ тёлтен 
аллипе тытрё те пӳртрен хӑвӑрт тухса кайрё.

— Но-но, ку ытлашши вара,— ӑна хӑтӑрнӑ пек 
турё куккӑшӗ, ҫынсем умёнче аван мар пулнипе.— 
Хӗрачасемпе ҫапӑҫмаҫҫӗ, вёсене юратаҫҫё, тӑванӑм. 
Ҫиленсен те, вёсене чӗпётме кӑна юрать...

— Тепринче эп унӑн ҫивётӗсене тӑпӑлтарса, кӑла- 
ратӑп акӑ!— терё Палля.— Вёренгёп эп ӑна элек- 
лесе ҫӳреме!

Амӑшӗ ҫаксене пётёмпех курса тӑчё, анчах ывӑл- 
не пёр сӑмах та каламарё.

— Эх, урамра пулмарё ку!— Евгение хулёнчен  
пӑчӑртаса тытрӗ Аркаш.— Ах, ӑс кёртеттёмёр 
пёрре!..

— Ан шарла,—пӑшӑлтатрӗ Евгени.— Вӑхӑт ҫит- 
сен кун ҫинчен аса илтерӗпёр-ха ӑна...

Палля амӑшӗ сётрл ҫине ҫӑкӑр касса хучё, унтан  
иӑн чашӑкпа апат тата хура ^гейникпе стакан пыр
са лартрӗ.

— Ҫийёр! Чейникёнчен хӑвӑрах ярса илӗр. Манӑн 
кӑмакаран кукӑльсем кӑлармалла-зра, ерҫместёп.

Чейникре сӑмакун пулнӑ, Палля куккӑшӗ малтан 
хӑй умлӑн-хыҫлӑн икё стакан ярса ӗҫрё, унтан Сар 
Тимуххана та тыттарчӗ.

— Ёҫсе пар-ха ман сывлӑхшӑн... эп хамӑн пуҫа 
киле илсе ҫитернӗ ятпа!

— Ҫапла пултӑр-ха эппин,— терё лешӗ.—■ Эсё... 
Лука ятлӑччё вёт-ха? Иӑнӑшмастӑп-и эпё?

— Так точна. Лука Лукиччӑ. Вамили — Козлов. 
Пирён асатте яланах качака усранӑ та, ҫавӑншӑк

ӑна ха мӑр ялта «Качака Петёрё» тенё. Атя, ҫав&р- 
са хур!

Тимухха хыҫҫӑн вал каллех хӑй тултарса ӗҫрё те, 
часах ӳсёрёлни сисӗнме пуҫларӗ. Тимуххан те пӑр- 
так пуҫне кайрё пулмалла.

— Ну, Лука Лукич, хӑв мёнле ҫапӑҫни ҫинчев 
кӑшт та пулин каласа кӑтарт-ха пире, питё пёлес 
килет,—ыйтрё вӑл кӑштах ларсан.— Аҫта ҫапӑҫрӑн. 
мёнле амантӑн, тамӑкран епле ҫӑлӑнса тухкаларӑн?

Палля куккӑшӗ ҫисе тӑраннипе лакӑрт! какӑрчё 
те чёлӗм тивертсе ячӗ.

— Калас пулсан, пит нумай калас пулать, ирччен 
те пӗтес ҫук ман юмахӑм,— терӗ вӑл мӑн кӑмӑллӑн.

— Эс пётёмпе мар, кӗскен те пулин! Акӑ, кусем 
те илтесшён веҫ,— пӳртре ларакан ытти ҫынсем си
не пуҫӗпе сулса кӑтартрӗ Тимухха.

— Нимёҫсене Мускав патёнче аркатса тӑкни ҫин- 
чен илтнӗ пуль эсир?—ыйтрё Козлов хӑй каласа 
пама пуҫличчен.

— Ана илтнё-ха, уншӑн тем пекех саванна!—те
рё Тимухха.

— Вӑт, самай ҫавӑнта пулнӑ та эпё. Чӑн-чӑн та- 
мӑк хуранӗнче. Ҫитмёл ҫиччёмӗш артполк, тетчӗҫ 
пире. Иккёмёш дивизион. Хам эпё, конешнӑ, рядо
вой мар, командир оруди пулнӑ. Старши сержант 
Козлов. Малтан пирён нумай чакса килме тиврё. 
Ана та илтнё эсир...

— Илтнё ҫеҫ мар, уншӑн тем чухлех хуйхӑрнӑ. 
Мён каламалли!— ассӑн сывласа илчё Тимухха.

Ҫав хуш ӑра Козлов — Палля куккӑшне эпир ма
лалла ҫапла калӑпӑр — тата тепре ӗҫрё те тутине 
ҫанӑ вӗҫӗпе шӑлса илчё.

— Ну, вот... Мускав .та инее юлмарё. Пире при
каз — урӑх пёр шит те чакмалла мар. Вилсен те вы- 
рӑнта тӑр! Оборонӑ. Ҫёрӗн-кунён траншейӑсем чав- 
рӑмӑр, блиндажсем турӑмӑр, тем те пёр. Пырса та 
ан ҫулӑх халё пирён сумма. Анчах нимёҫсен малал
ла каяс килет — вёсене Гитлер часрах Мускава ил- 
ме хушнӑ... Кашни кун ҫиччё-саккӑр пырса сёкё- 
неҫҫё пирён позици ҫине — ӗҫ тухмасть. Как пеме 
тытӑнатпӑр — пӑрккин саланаҫҫё. Тарӑхнипе само- 
летсем яраҫҫӗ пирён ҫине, бомбӑсем тӑкаҫҫӗ, танк- 
семпе те пыра-пыра пӑхаҫҫё — шалиш! Хурҫӑ пек 
ҫирёп тӑратпӑр, хамӑр паталла пыракан нимёҫсе- 
не ҫёрпе, тӑпрапа хутӑштарса хуратпӑр. Пӗр икё 
эрне ҫапла пулса пычё... Ҫав хуш ӑра ман оруди 
сахалтан та пёр аллӑ танк ҫунтарса ячё пулмалла, 
пехотӑн шучӗ те ҫук. Пёр икӗ пинӗ ӑсанчех леш 
тёнчене, ним пысӑклатмасӑр калатӑп! Ну, орден ле- 
кетех куншӑн сана, старши сержант Козлов, теҫҫё 
аслӑрах командирсем. Тен, пӗрре кӑна та мар, иккӗ 
тан пулӗ, теҫҫё. А  эпё вёсене: мана орден кирлё 
мар, машпӑн — тӑшмана ытларах пётерсе пултӑр, 
тетёп...

— Тӗрёс каланӑ, питӗ тӗрӗс,— пуҫёпе сулкаласа 
илчё Сар Тимухха.— Тӑшманне часрах пётерес пу
лать, орденӗсем пулёҫ вёсем!

— Орденне чӑнах та пачӗҫ, Мускавран пынӑ гене

рал хӑй аллипех ҫакса ячӗ ман кӑкӑр ҫине. Пӗтӗм 
полк умёнче! Шел, госпитальре выртнӑ чух тахӑшё 
вӑрларӗ ӑна. Анчах уншӑн питех хуйхӑрмастӑп 
эпё, вӑрҫӑ пётиччен темиҫе те илме пулать-ха вё
сене. Ну, унтан наступленине кёрсе кайрӑмӑр. Арка- 
татпӑр анчах фашистсене. Мулкачсем пек тараҫҫӗ. 
Трофейсем илетпӗр кашни кун — блиндажсенче тем 
чухлӗ французки эрех, коньяксем, закуски... Еҫет- 
пёр-ҫиетпёр те — татах малалла. Нимле чару та 
ҫук пирёншӗн. Мускавран пӗр икё ҫӗр ҫухрӑм ытла 
кайрӑмӑр. Вперед, хёвеланӑҫнелле!— Козлов ку сӑ- 
махсене такама командӑ панӑ пекех кӑшкӑрса ка- 
ларё те чышкипе сӗтел ҫине чант! тутарчӗ.— Унтан 
вара пӗррехинче ак ҫапла пулса тухрё... Эпир пӗр 
вӑрман хӗррине чарӑнсаттӑмӑр. Нимӗҫсем пире 
асӑрхарӗҫ пулмалла та тытӑнчӗҫ сывлӑшран ӑша- 
лама, апайтурах!.. Унтан арттиллерипе! Танкс.емпе! 
Пирӗн пӗри вилет, тепри аманать... Пӑхатӑп — эп 
пёчченех тӑрса юлнӑ. Нимёҫсен енчен виҫё танк 
килет. Ман оруди ҫннех ыткӑнаҫҫӗ, мёншӗн тесен 
пуринчен те ытларах эп тарӑхтарса ҫитернӗ-еке 
вёсене. Ну, тинех иӗтмелли ҫитрӗ, халех лапчӑтса 
хураҫҫӗ кусем, тетӗп... Ҫапах та парӑнас шутӑм 
ҫук! Тытӑнтӑм пеме! Пӗрне лектертём — гусеници 
татӑлса ывтӑнчӗ, тепӗр снарядпа иккёмӗшне ти- 
вертсе ятӑм. Виҫҫӗмёшӗ хӑраса ӳкрӗ пулмалла та, 
вӑрр! ҫаврӑнса, каялла тӗпёртеттерчӗ... Ну, халь ӗнтӗ 
ҫӑлӑнса юлтӑм, тетӗп. Оруди ҫумне таянса лартӑм 
та чӗлём чӗртсе ятӑм. Канас терӗм пӑртак. Ывӑн- 
тарать вёт пёрмай пере-пере. Снарячёсем йывӑр, 
пулӑшакансем никам та ҫук манӑн, пурте вилсе 
пӗтнӗ. Юрать-ха, хамӑн вӑйӑм пур та! Минут лар- 
тӑм-ши ҫапла, иккё-ши, пёлместӗп. Унччен те пул- 
марӗ, пирён умри пёр траншейӑран нимёҫсем син
ее тухрӗҫ... Пехотӑ! Пӗр вӑтӑрӑн пуль, унтан кая 
мар. Ятарласа мана тытма сыхласа ларнӑ вёсем. 
Мён тӑвас хайхи? Вилнӗ салтакӑн автоматне илтём 
те — ҫаксем ҫинелле шатӑрр! шатӑрр! тутартӑм. 
Ҫурри ҫавӑнтах тӑкӑнчӗҫ, ыттисем тарма тапратрӗҫ. 
А эп вӗсене —хыҫран! Шатӑрр! шатӑрр! Веҫ пётрӗҫ 
ҫаксем, пёр ҫын та чёрё юлмарё... Анчах хам та 
амантӑм ҫавӑнта: таҫтан мурӗнчен пёр ухмах сна
ряд пырса ӳкрё те шап! хупласа хучӗ мана, 
шуйттан. Урӑх нимён те астумастӑп, госпитальте 
тин тӑна кӗтём. Вун пёр осколккӑ кӗрсе ларнӑ май 
ӳте. Сулахай хула ҫӗмӗрсех пӑрахнӑ...—Козлов мӑ- 
йӗнчен ҫакса янӑ аллине хускаткаласа илчӗ.

— Осколккисем халь те сан ӑшӑнтах-и вара?— 
ыйтрё Палля, ытти пур ҫынсем пекех питё тимлён 
итлесе ларнӑскер.

— Вёсене магнитпа туртса кӑларчёҫ. Анчах ку 
алли тӳрленмеет-ха, суранӗсене ӳт илмест. Тухтӑр- 
сем мана госпитальтен кӑларса ярасшӑн марччӗ, 
эпё хам ирёкпе тухса килтём. Тӑвансене курас ки- 
лекен пулчё...

— Ара, этем чунё килеллех туртать ҫав,—килёш- 
се пусёпе сулчё Сар Тимухха.— Манӑн хамӑн та са
ван пекехчё...

Козлов тата тепёр хут тултарса ёҫрё.
— Ҫапла иртрӗ манӑн фронтри пурнӑҫ...
— Нумай, пит нумай тӳснё эсӗ! Калама та ҫук...
— Мӗн тӑвас тетён, вӑрҫӑ! Вӑрҫӑ, тӑванӑм!.. Ҫак 

алӑ чипер тытакан пулсан каллех кайма тивет акӑ. 
Тылра ларса пурӑнмалли сын мар эпё. Манӑн ҫа- 
пӑҫмалла, тӑшмана пётермелле. На то салтак! Сал
так анчах та мар — старши сержант. Таврӑнсанах 
лейтенант тӑваҫҫӗ пуль-ха ёнтё, ма тесессён ман 
халь опыт пысӑк, ҫитменнине тата эпё ҫапӑҫусенче 
те ҫав тери харсӑр пулнӑ...

Козлов ӳсёрёлсе кайрё. Унӑн сӑмаххисем пӗр-пӗ- 
ринпе ҫыхӑнми пулчёҫ, анчах никамӑн те ӑна тир- 
кес шут пулмарӗ: вӑрҫӑра тем те пёр тӳснӗ салта- 
кӑн халлӗхе вӑйӗ те ҫукрах пулӗ, тен ҫавӑнпа час 
епресе кайрӗ вӑл...

Пӗр хуш ӑ чёнмесёр ларнӑ хыҫҫӑн Козлов тӑрук 
кӑшкӑрса юрласа ячё:

Там вдали, у реки,
Засверкали штыки...

Ана курма пынӑ ҫынсем майӗпе саланма пуҫла- 
рёҫ. Евгенипе Аркаш та ёнтё киле кайма шут 
турӗҫ.

— Ну, мёнле? Хӑрушла каласа парать вёт? Ин
тересна вёт? Анчах эсё килёшесшён марччё, айван,— 
терё Аркаш, вёсем сивё те тёттём урама тухеан.

— Итлеме интереснӑ та, анчах манӑн темле... пи
тех ёненесех килмест ӑна,— пуҫне пӑркаласа илчё 
Евгени.—Ытлашши мухтаннӑ пек туйӑнать. Ана 
пётёмпех ёненсен, фашистсене Мускав патёнче вал 
пёчченех аркатса тӑкнӑ пек пулса тӑрать...

— Э, эс яланах хӑвна майлӑ шутлатӑн,— терё Ар
каш, кӑмӑлсӑрланса.— Ара, ҫынни чӑнах та вӑрҫӑ- 
ра пулнӑ вёт-ха, аманса таврӑннӑ. Эппин, мён кур- 
маллине курнах ёнтё вӑл, хӑйӗнчен шухӑшласа кӑ- 
лармасть!

— Курассине, теи, курнӑ та пуль те...
Евгени хӑй шухӑшне каласа пётермесёрех кил- 

нелле утрё.
— Неушлё вара вӑрҫӑра ҫавӑн пекех пулать?— 

хӑй ӑшӗнче тӗлӗнсе пычӗ вӑл.— Неушлё пёр-пёччеи 
тӑрса юлнӑ сын саван пек тем те пёр тума пулта- 
рать-ши? Тӑшман танкёсене те ҫунтарса ярать вал, 
пехотине те савана ҫулнӑ пек ҫулса тӑкать. Ытла 
та юмахри пек-ҫке ку? Ун пекех пулсан, тӑшмана 
пӗтерсе тӑкма йывӑрах та мар? Анчах ма-ха эппин 
пирённисем Мускав таранах чакса килчёҫ, мёншён 
халё те фашистсене ытла тӑруках каялла хӑваласа 
яраймаҫҫӗ?..

...Палля куккӑшё ҫынсене пётёмпех ӳлталанине, 
вӑл вӑрҫӑра нихҫан та пулманнине, хӑйне тёрмерен 
кӑларнӑ хыҫҫӑн фронта ярасран тарса ҫӳренине 
Евгени пёлмен, пёлме те пултараймаи ҫав. Лука 
Козлов епле пӳтсӗр ҫын пулнине чылай вӑхӑт ирт- 
сен тин пёлнё вал...

КУНШӐН НИКАМ ТА КАҪАРМӖ...

ИРХИНЕ, тул ҫутӑлса ҫитичченех, картлӑ кё- 
вентерен ик витре ҫакса ярса ҫырмари ҫӑла 

шыв ӑсма чупса ансан, Евгени унта кӗтмен ҫёртен 
Антонина Клементьевнӑна тӗл пулчё. Фельдшери
ца тёп хунӑ мӑн ҫӑматӑ тӑхӑннӑ, пуҫне темле кивӗ 
кӑвак шаль ҫыхнӑ та, Евгени ӑна тӑруках палласа 
та илеймерӗ. Евгение вӑл хӑй малтан сӑмах хушрё:

— Ай-ай хытӑ ҫунтарать паян сив мучи! Сана 
епле пек, Евгени?

—  Сивё ҫав,— терё Евгени.— Миҫе градус-ши?
— Вӑтӑртан та иртет пуль...
— Ёнерех апла марччё, эпир йӑлӑма ним мар 

кайса килтӗмёр. Кӗҫӗр сывламалла мар шӑнтса 
лартнӑ — тёлёнмелле!

— Вӑхӑчӗ ҫавӑн пек. Ёлёкхилле каласан, раштав 
сиввисем пуҫланчёҫ... Анчах эпир килте ӑшӑ пӳрт- 
сенче ларса аптӑрамӑпӑр-ха, пирённисем фронтра 
мён кураҫҫё-ши?

— Кансёр ёнтё вёсене, паллах...
— Ҫапах та, маттур ҫапӑҫаҫҫӗ-ха! Хӑвалаҫҫӗ те 

хӑвалаҫҫӗ фашистсене хамӑр ҫӗр ҫинчен! Эсӗ хаҫат- 
сем вуласа пыратӑн пуль?

— Маншӑн ку чухне хаҫат таврашӗ ҫӑкӑртан та 
хаклӑрах, Антонина Клементьевна! Пирён Пауль 
Оскарович вара пёр икӗ кун хаҫат вуламасан апат 
ҫиме те, ҫывӑрма та пӑрахать. Каҫсерен эпир пӗ- 
тём кил-йышӗпе пӗрле пухӑнса ларса вулатпӑр.

— Халь пурте ҫапла ёнтё, пурин пуҫёнче те вӑрҫӑ 
ш ухӑш ё анчах...

Фельдшерица витрисене картлӑ кӗвентепе ҫак- 
латса ҫӗклерӗ те темиҫе утӑм тӑвалла ярса пусрё. 
Ҫав вӑхӑтра Евгени тӑрук ёнерхи ҫинчен аса илсе 
ыйтрё:

— Антонина Клементьевна, Маюк кинеми пир
ки мён терёҫ? Ана больницӑна леҫме Назар Егор- 
чӑпа пёрле эс ху та кайнӑ вёт-ха?

— Кайнӑ ҫав. Ытлашши нимех те пулман, анчах 
пёр эрнесем пек вырттарас пулать, терӗҫ.

— Илсе юлчӗҫ эппин хӑйсем патне?
—  Ман умрах вырттарчӗҫ. Хепёр ик кунтан кайса 

пӑхатӑп-ха.
— Килёнче кам вара унӑн халь? Выльӑхӗ-кайӑ- 

кё... вёсене камӑн та пулин тӑрантарас пулать 
вёт-ха!

— Халлёхе юнашарти Праски ачисем пӑхаҫҫӗ, 
кинне вӑрман ёҫленӗ ҫёртен килме хуш са правлени 
ячӗпе телеграм патӑмӑр...

  Ҫакна веҫ Лавӑшник Караҫӑм Колькки туса
хучӗ, эсрел пуҫё!— тарӑхса каларӗ Евгени.— Хӑй 
тунать тет-ха тата! Анчах эпир Аркашпа иксӗмёр 
хамӑр куҫпа курса тӑтӑмӑр...

— Вӑл сирӗнпе пёр класрах вёренет мар-и ҫав?
— Пирӗнпе-ха. Ак, каникул хыҫҫӑн калаҫатпӑр 

унта эпир. Пӗрре лайӑх кӑна тытса лӑскамалла 
пулать.

— Хӗнес теместёр пуль те? Астӑвӑр, ун пек юра- 
масть, хӑвӑрах айӑплаҫҫё вара.

— Ҫу-ук,— ал сулчӗ Евгени.— Ун пек хӑтланма 
ытла сём ухм ахах мар-ха. Эпир ӑна пётӗм класс 
умӗнче намӑслантаратпӑр. Стена хаҫатёнче ҫырат- 
пӑр.

—Намӑслантарнинчен ытларах — ҫапла хӑтланма 
юраманнине ӑнлантарас пулать. Эсир пурё пёрле 
калани унӑн чёри патне ҫиттёр!

— Тӗрӗс...
Ҫӑл патӗнчен вёсем халь пӗрле хӑпарчёҫ. Ялан 

халӑх хушшинче, ҫынсемпе пёрле пулнипе пурин 
ҫинчен те ыйтса пёлме, пуринпе те калаҫма хӑнӑх- 
са ҫитнӗскер, Антонина Клементьевна халь те ка- 
лаҫмасӑр пымарӗ.

— Сирён килтисем епле пурӑнаҫҫӗ унта? Ку 
яхӑнта пырса та кураймарӑм, ниепле те вӑхӑт ҫит- 
мест...

— Лайӑхах пурӑнатпӑр-ха,— терё Евгени.
— Эсгонецсен леш чирлесе пурӑннӑ пёчёк хёра- 

чи мёнле? Эльга ятлӑччӗ-и-ха ҫав?
— Чупать! Кунёпех Маринепе пёрле вёсем, шит 

те уйрӑлмаҫҫё. Тепёр чух выляҫҫё-выляҫҫё те пёр- 
лех выртса ҫывӑраҫҫӗ.

— Ютшӑнма пӑрахрёҫ эппин?
— Мён ютшӑнни пултӑр! Эльгипе Юули те ча- 

вашла сӑмахсем чылай пӗлекен пулчӗҫ ёнтё. Мари
не вёсене ҫине тӑрсах вёрентет...

— Вёренччёр, вёренччёр,—терё Антонина Клемен
тьевна.— Кам пӗлет, тахҫанччен пурӑнмалла пу- 
лать-ха вёсен кунта. Чӑвашла пёлни кансёрлемё...

Икё урам хёресленнё тёлте вёсем уйрӑлчӗҫ. Хай- 
сен хапхи патне ҫитнё чух Евгени ялта почта ва- 
леҫсе ҫӳрекен Варьккана — пёчёк те ҫап-ҫаврака 
сӑн-питлӗ, тёлёнмелле вӑрӑм куҫ тёклё хӗрачана 
тёл пулчё. Вӑл аслашшӗн кивӗ сӑран сумккине 
кӑкри умне ҫакнӑ та анатран хӑпарать-мён. Ана 
курсанах Евгени чарӑнса тӑчё.

— Пире валли мён пур?
— Хаҫат кӑна паян...
— Ҫыру ҫук-и?
— Ҫыруне тин ҫеҫ ҫырма ларнӑ тет-ха!—Варькка 

ӑна сумкинчен «Чӑваш Коммуни»* кӑларса .тыт- 
тарчӗ те малалла утрё. Евгени килне кёрсе витресе- 
не кӑмака ҫумёнчи каткана пушатсанах чӳрече ум
не пырса тӑрса хаҫат вулама тытӑнчӗ. Мён пёлтё- 
рет-ха паян Совинформбюро? Тата миҫе хулана 
ирёке кӑларнӑ-ши пирӗн ҫарсем?

Хаҫатсем вулама халь савӑнӑҫлӑ пулчӗ. Нимӗҫсе- 
не Мускав патёнче аркатса тӑкнӑран варах ырӑ 
хыпарсем пёлтерчӗҫ унта. Хёрлё Ҫар, хамӑр ҫёре 
фашист ҫёлен-калтисенчен тасатса, малаллах пы
рать. Акӑ, ҫак кунсенче кӑна пирённисем Калугӑ, 
Малоярославец, Наро-Фоминск, Можайск, Дорохове 
тата ытти чылай хуласене ирёке кӑларчӗҫ. Паян та 
пёлтернё пуль-ха, тен...

* Хальхи «Коммунизм ялавӗ» хаҫат.

«...вӑйлӑ ҫапӑҫусем хыҫҫӑн Уварово хулипе ун 
ҫывӑхёнчи чылай ялсене ирӗке кӑларнӑ»,— хӑй  
ӑшёнче вуларӗ Евгени. Аван, питӗ аван!

Ҫак вӑхӑтра ун ҫумне шалти пӳртрен шӑппӑн ут
са тухнӑ ватӑ Пауль пырса тӑчё.

— Ну, как? О чем пишут, чем радуют?—ыйтрё 
вӑл.

Евгени хаҫатра уйрӑмах хура саспаллисемпе ҫыр- 
нӑ хула ячё ҫине вӑта пӳрнипе тӗллесе кӑтартрё.

— У-ва-ро-во...— вуларё те эстонец, шухӑша кай- 
нӑ пек пулса тӑчӗ.— Не слышал. Где этот город?

— В Московской области,—• ӑнлантарчӗ Евгени,— 
тут написано....

— А дальше что пишут? Расскажи по-русски...
Евгенисем «Чӑваш Коммуни» ҫеҫ илсе тӑнӑ, вё

сен килёнче вырӑсла хаҫат пулман, ҫавӑнпа та Ев
гении кашнинчех Совинформбюро пёлтернисене те, 
вӑрҫӑри ёҫсем ҫинчен ҫырнӑ ытти статьясене те 
Пауле вырӑсла куҫарса памалла пулнӑ. Лешё вара 
вёсем ҫинчен хӑйён кил-йышне ҫеҫ мар, урӑх кил- 
сенче пурӑнакан эстонецсене те каласа кӑтартнӑ. 
Хальхинче те Евгени ӑна Информбюро сводкинче 
ҫырнисене пётёмпех куҫарса пачӗ. Унта пирён ҫар 
чаҫӗсем, уйрӑв® салтаксемпе офицерсем епле пат- 
тӑр ҫапӑҫни ҫинчен, темле «Батя» ертсе пыракан 
партизансен отрячӗ, пёр ялта таракан гитлеровец- 
сен гарнизонне сём ҫёрле сасартӑк пырса тапӑнеа, 
пёр ҫын юлмиччен пётерсе тӑкни, совет летчикӗ- 
семпе зенитчикӗсем кун каҫа тӑшманӑн вун сакӑр 
самолетне персе антарни ҫинчен, тылри заводсем  
фронт валли кирлӗ хатӗрсем туса кӑларассине ӳс- 
терсе пыни ҫинчен пёлтернӗ.

Яланхи пекех, ватӑ эстонец Евгени куҫарса кала- 
нисене питӗ тимлён, хамӑрӑн фронгри ӗҫсем ӑнса 
пынӑшӑн савӑнса пуҫёпе сула-сула итлесе тӑчӗ. Ун
тан, хӑйӗн кил-йышӗ вырӑн ҫинчен тӑрасса кӗтме- 
сӗрех чей ӗҫрё те ӑшӑрах тумланса килтен тухса 
кайрё. Халь вӑл пӗртте кунта килнӗ чухнехи пек 
мар тӑхӑнса ҫӳрерӗ: колхоз председателӗ Назар 
Егорччӑ ӑна хӑйён хура кӗрёк пиншакӗпе пӑру ти- 
рёнчен ҫӗленӗ мулаххайне, «кукмӑрски» текен тӗр- 
ленӗ кунчаллӑ кивӗ ҫаматтине парнеленё те, ҫавсе- 
не тӑхӑнчӗ. Килтисем хӑш чух кулкаласа та илчёҫ 
унтан:

— Сунара кӑна ҫӳремелле санӑн ку ҫи-пуҫпа. Упа 
курсан, вал та хӑраса тарӗ санран!..

— Мана капӑрё кирлё мар, мана ӑшши пултӑр,— 
терё кӑна хирӗҫ Пауль Оскарович.

Чӑнах та ӑна халь нимрен ытла ӑшши кирлӗ 
пулнӑ. Пёр эрне каялла колхоз правленинче ял ху- 
ҫалӑх машинисене ҫур акине хатӗрлесси ҫинчен ка- 
лаҫнӑ. Ку ӗепе районтан ятарласа ҫын та килнӗ- 
мён. Ҫав ларура ватӑ эстонец та пулнӑ — Евгени- 
сен амӑшё ӑна ятарласах хӑйӗнпе пёрле илсе кай- 
нӑ. Назар Егорччӑ плугсемпе ытти машинӑсене 
юсама халӗ ялта пӗр тимёрҫӗ те ҫукки ҫинчен ка
ласа парсан, ватӑ Пауль сӑмах илет те: «Эпё меха
ник, машинӑсене юсаса хатёрлессине пётёмпех хам

ҫине илетёп», тенё. Вӑл хӑйне пулӑшма пёр икё 
вӑйлӑрах йёкёт тупса пама ҫеҫ ыйтнӑ.

— Эпё хам панӑ сӑмаха тытманни нихҫан та пул- 
ман-ха, савӑнпа та шанма пултаратӑр,—тесе ӗнен- 
терчӗ вӑл.

Назар Егорччӑ ӑна куншӑн аллине чӑмӑртасах 
тав тунӑ:

— Спаҫҫипӑ сана, Киккас юлташ! Ҫӑлатӑн вара 
эс пире. Манмӑпӑр эс ыр тунине...

Лару хыҫҫӑн тӳрех вӑл Пауле хӑй килне илсе 
кайнӑ та хёлле тӑхӑнмаллисем парса янӑ. Тепӗр 
кунне ӑна мӗн вӑрҫӑ пуҫланнӑранпах хупӑ тӑнӑ 
тимёрҫӗ лаҫҫин уҫҫине тыттарнӑ, унтан юсамалли 
машинӑсене турттарса пынӑ та, вӑл иртен пуҫласа 
каҫченех хӑй ҫеммипе лаҫра кӑштӑртатнӑ. Ак халё 
те ҫавӑнтах тухса кайрё ӗнтӗ вӑл. Ёмёрне ӗҫре пиҫ- 
се ирттернӗ ҫынна ҫакӑн пек вӑхӑтра ёҫсёр ӑҫтан 
лартатӑн? Чунё тӳсмест унӑн ёҫсёр ларма!..

...Пурнӑҫ ҫакӑн пек пӗр майлӑ йӗркеллӗ ш унӑ ху- 
шӑрах, Хёрлӗ Ҫар тӑшмана кунран кун хёвеланӑҫ- 
нелле хӑваланӑ май ҫынсен кӑмӑлӗ ҫӗкленнӗҫемён 
ҫӗкленсе пынӑ вӑхӑтрах, сасартӑк пурне те ҫав 
тери тарӑхтармалла усал хыпарсем сарӑлма пуҫла- 
рёҫ. Ял ҫыннисен малтанах ӗненес те килмерӗ вӑл 
хыпарсене — ытла та тискер, ку чухне пулма та 
пултарайман ӗҫсем ҫинчен калаҫнӑ пек пулчӗҫ 
вёсем.

— Чӑрӑшкассинчи пӗр тӑлӑх арӑма ҫаратнӑ. 
Унӑшки вӑрҫӑра вилнё, ачисем пиллӗк тан, пӗрин- 
чен тепри пёчёкрех, тет. Кёлет ҫӑраҫҫине лумпа 
ҫӗмӗрсе кёнӗ те пур-ҫук ҫӑнӑхне йӑлтах илсе тухса 
кайнӑ...

— Юманайри колхоз ферминчен пӗр харӑсах пи- 
лӗк сурӑх вӑрланӑ. Фермӑрисем ҫакна сиссе хыҫҫӑн 
хӑвалама тӑрсан, вӑррисем вӗсене пӑшалпа персе 
хӑварнӑ. Хӑйсем ҫунапах пулнӑ, пар лашапа, тет.

Аҫтан-ха тӑруках ӗненетён ҫакӑн пек сӑмахсене? 
Епле пулма пултарать-ха ун пекки хальхи вӑхӑт- 
ра?! Кун ҫинчен каллӗ-маллё шухӑшласан пуҫ та 
ҫаврӑнса каймалла!.. Хура тинӗсрен пуҫласа Пӑрлӑ 
океана ҫити ӗмёрне пулман хӑрушӑ вӑрҫӑ пырать, 
фронтра фашистсемпе ҫапӑҫса кашни кун пин-пин 
вӑй питти ҫын пётет пуль, пӗтём совет халӑхӗ тӑш- 
мана тёп тума, Тӑван ҫёршыва ютран килнӗ ху- 
рахсенчен епле те пулин хӑвӑртрах тасатма пула- 
шас кӑмӑлпа ҫёрне-кунне пёлмесӗр ырми-канми тӑ- 
рӑшать, ҫавӑншӑн халь ёнтё ачасем те мӑннисемпе 
танах ӗҫлеҫҫё, халӑх нимён те хёрхенсе тӑмасть, 
хӑйён юлашки тырри-пуллине, хӑй ҫиес апат-ҫимёҫ- 
пе пӗтёмпе тенё пекех фронт валли парать, анчах 
ҫав вӑхӑтрах пирён хушӑра хура юнлӑ, ҫӗлен чё- 
риллӗ этемсем те пур-мён-ха!

Пӗр каҫхине, тин ҫеҫ районти учительсен канаш- 
лӑвӗнчен таврӑннӑ Рина Петровна Евгенисем патне 
пырсан, вӗсем чылайччен ҫав тискер хыпарсем

пирки калаҫса ларчӗҫ. Рина Петровна татах хӑру- 
ш ӑ сӑмах илтсе килнӗ иккен...

■— Атӑл енчи пёр ялта темле хурахсем, ҫил-тӑ- 
манлӑ тёттём каҫ учительницӑ хваттерне нырса 
кӗрсе, пёр ырӑ япала та хӑварман, тет. Фронтра 
ҫаыӑҫакан упӑшкин костюмӗсене, нальтисене, учи- 
тельницин хӑйӗн вӑрҫӑ умён кӑна Мускавра илнӗ 
нкё пин ҫурӑ тӑракан кӗрӗкне, ачи-пӑчин тумтирӗ- 
сене, ҫенӗкри чӑланта упраннӑ аш-пӑшне тата тем 
те пёр илсе тухса кайнӑ...

— Хӑй килте пулман-и-мӗн?—ыйтрё Евгени амӑ- 
шё, сывламан пек итлесе ларнӑскер.

— Килтех пулнӑ!
— Ма кёртнё-ха вӑл палламан ҫынсене? Кёртес 

пулман унӑн...
— Лешсем питё чее улталанӑ ӑна: зпир районти 

милицирен, инҫерен килетпёр те — шутсӑр шӑнтӑ- 
мӑр, йӑпӑрт кӑна ӑшӑнса тухма ирӗк пар, тесе ка
лана. Кӗрсен вара тӳрех: шӑп лар, кӑшкӑрса ачу- 
еене ан вӑрат, вырӑнтан ан хускал, унсӑрӑн халех  
леш тӗнчере пулатӑн, тенё... Ку тӳрех вилнё пек 
пулса ларнӑ, лешсем ним чӑрмавсӑрах ҫаратнӑ, мён 
куҫа курӑннӑ — ҫавна илсе чикнё. Тухса кайнӑ чух  
пӑшалпа юнаса хӑварнӑ: тул ҫутӑличчен алӑкран 
тухатӑн пулсан — ҫавӑнтах вилсе выртатӑн, пирӗн- 
тен пӗри сана крыльца умӗнче сыхласах тӑрать, те
нё. Ну, лешӗ ирчченех чётресе ларнӑ вара... Камӑн- 
ха  вӑхӑтсӑр вилсе выртас килтёр?

— Кай, ёненес те килмест!— хаш тах сывласа ил
чё Улька.— Ҫёр ҫӑттӑрах! Камсем пулма пултараҫ- 
ҫӗ-ха вӑл хурахсем? Тем тесен те—пирён ҫынсем 
мар, фашистсемех пуль!..

— Фашистсемпе пёр пекех ёнтё,— терё Евгени.— 
Лешсем те ҫынсен пурлӑхне ҫаратаҫҫё, пусмӑрласа, 
пӑшалпа хӑратса туртса илеҫҫӗ, кусем те ав... Ма-ха 
тытмаҫҫӗ вёсене?

— Шыраҫҫӗ те, тупаймаҫҫӗ тет-ха, таҫта питё тёп- 
лён пытанса пурӑнаҫҫё курӑнать,—терё Рина Пет
ровна.

— Хёлле ӑҫта пит аякка пытанччӑр вӗсем? Ҫулла 
пулсан хуть вӑрманта-мёнте, улахрах ҫырмасенче 
выртёччёҫ, анчах халё ав епле шартлама сивӗсем 
ҫитсе ҫапрёҫ те...

— Тен, вӗсене пулӑшакансем ялсенче те пур? 
Тен, кам та пулин ӑшӑ пӳртрех усрать аҫа ҫапман- 
скерсене? Кам пӗлет! Ҫӗлен-калтасем пётмен вёт-ха 
ҫёр ҫинче,— терё Улька.

11ӗр хуш ӑ виҫҫёшё те чёнмесӗр ларнӑ хыҫҫӑн сӑ- 
маха каллех вӑл пуҫларӗ.

— Ара, ун пек хӑтланса ҫӳрекенскерсем, вёсем 
чип-чипер сывӑ, вӑй питти арсынсемех пуль-ха, ук- 
сах-чӑлахсем пулас ҫук,— терё вал.— Апла-тӑк мён- 
ш ён-ха вёсем лере, вӑрҫӑра мар? Епле майпа хӑтӑл- 
са юлнӑ вӑрҫа каяссинчен? Халё вёт кашни пӑшал 
тытма пултаракан арсын, ӑна военкомат ягарласа 
хӑтарса хӑварман пулсан, вӑрҫӑра пулма тивӗҫ!— 
Улька темиҫе самант хушши шухӑша кайнӑ пек 
пулчё, унтан татах калаҫма тытӑнчё.— Эпир пёчёк

чух пире ялан таркӑнсемпе хӑрататчёҫ, ҫавӑн йыш- 
шисем мар-ши вёсем?..

— Таркӑн тесе ун чух дезертирсене каланӑ вёт- 
ха?— ыйтрё Евгени.

— Ара, ҫавсем ёнтё, кам пултӑр тата! Германипе 
вӑрҫнӑ леш вӑрҫӑ вӑхӑтӗнче те, граждански чухне 
те нумайччё вёсем. Халӑха ҫаратса пит аптра- 
татчӗҫ...

— Граждан вӑрҫи вӑхӑтӗнче пуринчен ытларах 
пуян-кулак ывӑлӗсем тарса ҫӳренӗ, ун ҫинчен вула- 
нӑ эпё...

— Анчах халё дезертирсем пулмалла мар-ҫке!— 
аллипе сётеле шат! ҫапса илчё учительницӑ.—Ку- 
лаксем тахҫанах пётнё пирён, тата ун чухнехипе 
хальхи хушшинче расналӑхё ытла та пысӑк: граж
дан вӑрҫи вӑхӑтӗнче кулак ывӑлёсем Совет влаҫӗ- 
шӗн ҫапӑҫасшӑн пулман,— вӗсем шурӑ гвардеецсене 
кӗтнё, шуррисем ҫёнтерсен, хӑйсем каллех хура 
халӑха пусмӑрласа пурӑнакан хуҫасем пуласса 
шаннӑ. Анчах халё те дезертирсем пурах пулсан, 
вёсен мён ёмӗтпе пурӑнмалла? Енчен те, фашист- 
сем пире чӑнах ҫӗнтерес пулсан, вёсене Гитлер уй- 
рӑмах ыр кӑтартасса шанаҫҫӗ-ши?

— Кам пёлет, Рина Петровна, ка I пёлет!— терё 
Улька.— Тем тӗрлё ҫын та пур вёт ҫёр ҫинче! Пё- 
ри халӑхш ӑн чунне парать, ҫынсен телейёшён вут 
ӑшне кёрсе кайса пуҫне хурать, тепри — пёр хӑй- 
шӗн ҫеҫ ҫунать, хӑйӗн тирне ҫӑлса хӑварасшӑн кӑна 
тӑрӑшать. Ун пеккисен чыс та, намӑс та, этем ти- 
вёҫӗ те ҫук, вёсем Тӑван ҫӗршыва та, ашшё-амӑшне 
те сутма пултараҫҫё, Пур-ха ун пек анчӑксем, пё- 
тереймен эпир вӗсене...

— Хаҫатсенче ҫыраҫҫё вӗт-ха,— терё Евгени,— 
нимӗҫсем хӑйсене пулӑшса пыма пирӗн ҫынсенче- 
нех старостӑсем, полицайсем суйласа илеҫҫё, тет.

—Ирсӗр чунлӑ сутӑнчӑксем, предательсем тупӑ- 
наҫҫё-ха эппин,— йывӑррӑн сывласа илчё Рина Пет
ровна.— Анчах эпё ҫакна ӑнланаймастӑп: халь ни- 
мёҫсем патёнче тӗрлё старостӑсем, полицайсем пул
ма килёшнисем вӗсем вӑрҫӑччен пирӗн ҫынсемех, 
совет ҫыннисемех пулнӑ-ҫке-ха, пирёнпе юнашарах 
пурӑннӑ, пӗрле ӗҫленӗ, пёрле ӗҫнӗ-ҫинё, темелле... 
М ёнле-ха вёсем тӑруках тӑшман майлӑ ҫаврӑнма 
пултарнӑ?!— Учительница куҫёсем хаяррӑн ҫутал- 
са илчӗҫ.

— Вӗсем ун чухнех чӑн-чӑн совет ҫыннисем пул
ман пуль ҫав,— терё Улька. — Эп ҫапла шутлатӑп. 
Тулаш енчен ҫеҫ пирӗн ҫынсем пек курӑннӑ вёсем, 
анчах чёрисенче — вӗри ҫёлен ларнӑ. Кулак йӑхё- 
сенчен юлнчсем. тёрлӗрен вӑрӑ-хурах таврашӗсем 
пирӗн нурнӑҫ йӗркисене ытах юратса пурӑннӑ те- 
тён-им эсӗ? Вӑйёсем ҫуккипе ҫеҫ шарламан вёсем... 
Ак халё май килчӗ ёнтё — Совет влаҫӗ хӑйсене кӳ- 
рентернёшӗн тавӑраҫҫӗ мар-и! Фашистсен ури 
тупанёсене ҫуллаканнисем — шлп та ҫавсем ёнтё 
вӗсем, урӑх никам та мар!

— Апла, тен, ку тӑрӑхра ашкӑнса ҫӳрекен леш  
хурахсем  те ҫавӑн йышшисемех мар-ши?

—  Кам пултӑр-ха тата? Паллах ҫавсем!
— Тытаҫҫё ак вёсене, нумаях иртӗнме памаҫҫё...— 

■герё Евгени, хӑй сӑмахӗсене ҫирёп ӗненсе.— Шпи- 
онсене тытаҫҫё пулать те!.. Лешёсем бандитсем пек 
мар тӗплён пытанса пурӑнаҫҫё те — ҫавах лекеҫҫӗ 
вёт!

— Тытсассӑн, эп вёсене... ы-ых! Пӗтём халӑх  
умёнче ҫакса вёлерёттӗм!— ҫилӗпе чышкине чӑмӑр- 
гарё Улька.— Пурте курччӑр, кашни иртен-ҫӳрен 
чарӑнса тӑрса суртӑр вёсем ҫине!

— Алла лексен, куншӑн никам та каҫармӗ те-ха, 
мён тумаллине пӗлӗҫ, анчах тытасси тахҫан-ха,—те. 
рё Рина Петровна.

— Пӗтӗм халӑхпа шыраса хупӑрласа илес пулать 
вёсене, кашкӑрсем ҫине облавӑ тунӑ пек облавӑсем 
тӑвас пулать!— хёрӳллӗн сёнчё Евгени.

— Ун пек тӑвас пулсан та, малтан вёсем хӑш  
тёлерех пытаннине кӑшт та пулин пёлес пулать- 
ҫке!— терё амӑшӗ.— Пушӑ вӑрмана е никам ҫук 
ҫырма-ҫатрана пушали кайса ухтар,— мён усси?

— Эппин, малтан вёсен йёрӗ ҫине ӳкмелле... Йы- 
тӑсемпе!

— Шыраҫҫӗ пуль-ха, тупаҫҫӗ пуль!
Калаҫу ҫакӑнпа пётрӗ, Рина Петровна Улькапа 

Евгение ырӑ каҫ сунса килне тухса кайрё. Эстонец- 
сен ҫемйи паҫӑрах ҫывӑрса кайнӑччё ёнтё,— халё 
кун каҫа тимӗрҫ лӑҫҫинче ӗшенсе таврӑнакан ватӑ 
Пауль те часах выртать, анчах Евгении ыйхи 
килмерё. Пурнӑҫра пулса иртекен пур ӗҫсене те мӑн 
сын пекех чёре патне илсе, вёсем пирки яланах 
хӑйне май шухӑшлама вӗреннёскер, кӗҫӗр те вӑл 
хӑйсем халь кӑна калаҫса ирттернисем ҫинчен вӑ- 
рахчен шухӑшласа выртрё. Таҫта ҫак таврарах 
гемле пӳтсӗр хурахсем ахаль те хуйхӑллӑ-суйхӑл- 
лӑ пурӑнакан ҫынсене кӳрентерни, вӗсене тапӑна- 
тапӑна ҫаратни ҫамрӑк ачана ҫав тери тарӑхтарчӗ. 
Мёнле хӑрушӑ чунлӑ тискер кайӑксем пуль вӗсем!

«...Хальхи вӑхӑтра миллионшар ҫын фронтра ҫа- 
пӑҫать.. Пёр пирён ялтан кӑна аллӑ ҫын ытла вӑр- 
ҫӑра. Тӑваттӑшё вилни ҫинчен хурлӑхлӑ хутсем  
килчёҫ. Аманнисем вуннӑран иртнё. Вёсем халь 
госпитальсенче выртаҫҫё, унтан сывалса тухаҫҫӗ те 
каллех акӑ вут ӑшне кёрсе каяҫҫӗ. Анчах ҫав вӑхӑт- 
рах кунта такам шуйттанӗсем, вӑрҫӑра фашистсене 
хирӗҫ ҫапӑҫас вырӑнне, хамӑр ҫынсене, тӑлӑха юл- 
нӑ ҫемьесене ҫаратса ҫӳреҫҫё. Мӑшкӑл вёт ку, ни
кам тӳсме пултарайман мӑшкал!..»

Евгении ҫав хурахсене халех, ыранах тупса тыт- 
тарас килчё. Вёсене хупӑрласа илсе тытнӑ ҫӗре вӑл 
хӑй те хутшӑннӑ пекех туйрӗ. Бандитсем пурте 
темле хуп-хура мӑн сухаллӑскерсем, вӗсен чармак 
куҫӗсем вакӑрӑнни пек юнпа тулса хӗп-хӗрлӗ пул- 
са кайнӑ, шултра шӑлёсем малалла тухса тӑраҫҫӗ. 
Хӑйсем хулпуҫҫийӗсенчен урлӑ та пирлӗ темле 
авалхи пӑшалсем ҫакнӑ, пиҫиххисем хыҫне кукӑр 
авӑрлӑ вӑрӑм пистолетсем чикнё, нумайӑшё темӗн 
пысӑкӑш юман чукмарсем тытнӑ. Вӗсем вӑрманти 
пысӑк уҫланкӑ варрине вут хунӑ та ӑшӑнса лараҫ-

ҫё пулмалла. Темскер шавлаҫҫӗ, ахӑлтатаҫҫӗ, ёнер- 
виҫёмкунсенче пит лайӑх ҫаратнипе мухтанаҫҫё пу
лас... Хӑйсене пырса тытма ҫав тери меллё ёнтё 
ҫак вӑхӑтра!.. Акӑ, вӑрмантан милицисем йӑтӑнса 
тухрӗҫ, ҫӗр ҫын та пулё. Вёсемпе пёрле ахаль сын- 
сем те нумай... Евгени хӑй те халӑхпа пёрле, ун ал- 
линче — ашшӗн икӗ кӗпҫеллё пӑшалё.

— Урра-а!—кӑшкӑрса ярать те тахӑшӗ, бандитсем 
ҫинелле ыткӑнать. Унпа пёрле Евгени те малалла 
вӑркӑнать, чупнӑ ҫёртех пӑшалӗпе кӗрс! тута- 
рать. Хурахсен ёнтё ним тума та ҫук, вёсене пур 
енчен те хупӑрласа илнё, вёсен пӑшалӗсене пӑрах- 
са аллисене пёлётелле ҫёклесси ҫеҫ юлать. Тек вё- 
ҫерёнеймеҫҫё вёсем! Ашкӑцса, ҫынсене вӳрентер- 
се сӳреймеҫҫӗ! Лекрёҫ!

Анчах та ку тёлёк кӑна пулнӑ...

„ПУРНЕ ТЕ ӖҪЕ КӲЛЕТПӖР..."

К УН ХЫҪҪАН КУН... Сисёнмерё те, шкулта 
каникул вӑхӑчӗ иртсе те кайрё. Вӑл вуҫех те 

пулман, тейён!
Ачасем каллех вӗренме пуҫларёҫ.
Малтанхи куннех, уроксем хыҫҫӑн, Рина Петров

на вёренекенсен пухуне ирттерчё. (Шкул директорё 
Васса Павловна чирлёрех пурӑннӑ пирки кун пек 
ёҫсене юлашки вӑхӑтра пёрмай вал туса пычё). 
Питӗ шавлӑ пулчё ку пуху. Малтан Рина Петровна 
вӗренӳ ҫулён иккёмёш чёрёкёнче пурин те тата тӑ- 
рӑшарах вӗренмелли, никамӑн та кая юлса пыма 
юраманни, вёренӳре пӗр-пӗрине пулӑшса пымалли 
ҫинчен каларё.

— Хамӑрӑн ёҫсем яланах ӑнса пыччӑр тесен, пи
ре пуринчен малтан ҫирёп дисциплина кирлё,— те
рё вӑл.— Хӑвӑрах пёлетёр, эпир халё ҫав тери хаяр 
та хӑрушӑ вӑрҫӑ вӑхӑтӗнче пурӑнатпӑр. Пирён 
аттесемпе пиччесем фронтра темӗн тёрлё йывӑр- 
лӑхсем тӳссе, тӑшмана епле те пулсан хӑвӑртрах 
ҫапса аркатасшӑн ҫапӑҫаҫҫё. Вёсем унта пирёншён, 
пире хӳтёлесе юн тӑкаҫҫё... Ҫакӑн пек чух пирён 
пурин те уйрӑмах ӑнлануллӑ, йӗркеллё, сӑпайлӑ та 
ёҫчен пулас пулать. Иртёнсе ашкӑнакансем, паян 
тӑвассине ырана хӑваракансем ку чухне вуҫех те 
пулмалла мар. Ҫакна эсир пурте ӑнланатӑр, пулё 
тетёп...

— Анланатпӑр!— илтёнчӗ ӑна хирӗҫ унтан та кун- 
тан.

— Анланатӑр пулсан — питё аван,— терё Рина 
Петровна, класри пур ачасене те йӑваш куҫёсемпе 
пӑхса ҫаврӑнса. Унтан темиҫе самантлӑха чарӑнса 
тӑчӗ те тарӑннӑн сывласа илчё.—Питё аван... Анчах 
пирӗн хушӑра ҫакна ӑнланманнисем те пур-ха ҫав! 
Хӑшӗсем шкулта та, урамра та хӑйсене пёртте пио- 
нерла мар тыткалаҫсӗ. Тепӗр чух никам каҫарма 
пултарайман ёҫсем тӑваҫҫӗ... Сӑмахран каласан, Ко
ля Герасимов ҫак каникул вӑхӑтӗнче мён туса хуни 
ҫинчен эсир илтнё ёнтё?

Пурте шакӑрах хыҫалалла, Караҫӑм Колькки лар- 
нӑ ҫӗрелле ҫаврӑнса пӑхрёҫ. Лешё тӑрук хёрелсе 
кайса пуҫне пӗкрё — никам ҫияе те пӑхма пулта- 
раймарӗ.

— Ана пула Тукасри Маюк карчӑк кӑшт ҫеҫ вилсе 
выртман... Ёнер кӑна больницӑран каялла илсе кил- 
чёс. Хӑрушӑ япала ку, ачасем!

Ҫакӑнтан пуҫланса кайрё те вара. Рина Петровна 
хӑй сӑмахне пӗтерсен (хытӑ ятларӗ вӑл Кольккӑ- 
на — пуринчен ытла Маюк карчӑк пӑрлӑ ҫул ҫиие 
ӳксен ӑна пырса пулӑшманшӑн!), ачасем пӗрин хыҫ- 
ҫӑн тепри сике-сике тӑрса хаяррӑн калаҫрӗҫ. Никам 
та Кольккӑ майлӑ пулмарӗ — пурте тиркерӗҫ ӑна, 
вӑл хӑй ҫапса ӳкернӗ карчӑк патӗнчен тарнипе пӗрт- 
те совет шкул ачи пек мар, пионер пек мар, чи 
путсёр хулиган пек тунӑ, терӗҫ. Хурлӑха лекнӗ ҫын- 
на ҫавӑн пек пӑрахса хӑварма юрать-и вара?! Пу
ринчен ытла — ҫав хурлӑх хӑвӑн айӑпупа пулнӑ 
пулсан!..

Сӑмах Палля ҫине те ҫаврӑнса ҫитрӗ. Ана ёнтӗ 
пёрре мар, вунӑ хут та асӑрхаттарнӑ пулӗ, анчах та 
вӑл ҫаплах ашкӑнма пӑрахмасть-ха. Унӑн вӑрҫӑран 
аманса килнӗ куккӑшне курма пынӑ каҫ та вӑл ҫич- 
чёмӗш класри Улюка ҫынсем умӗнчех ҫупа-ҫупа янӑ 
ав. Улюкӑн та ашшё фронтра ҫапӑҫать, ҫавӑнпа та 
унӑн вӑрҫӑ ҫинчен каласа панисене пушш ех итлесси 
килнӗ ёнтё, анчах Палля ӑна, ним намӑса пёлмесёр, 
тӳсме ҫук хытӑ кӳрентернё. Арҫын ача хёрачана 
ҫапни ахаль те калама ҫук киревсӗр япала...

Хӑшӗсем Кольккӑпа Палляна халех шкултан 
кӑларса яма сёнчёҫ. Кун ҫинчен чӑн малтан Аркаш  
тӑрса каларӗ:

— Шкул ятне ярса пурӑнаҫҫё вёсем. Пире намӑс 
кӑтартаҫҫё. Тасалас пулать ун пек путсёрсенчен!— 
терё вӑл.

Анчах кунпа килӗшменнисем те пулчӗҫ. Палля 
ним айӑпсӑр кӳрентернё Улюках ҫапла каларё:

— Шкултан кӑларса яриччен вӗсенчен юлашки 
хут ыйтас пулать: ашкӑнма пӑрахаҫҫё-и вӗсем, пӑ- 
рахмаҫҫӗ-и? Тӳрленме шутлаҫҫё-и, ҫук-и? Неушлӗ 
вёсен вёренмесёр тӑрса юлас килет?

Кольккӑна ҫакӑн ҫинчен хӑйне калама хушсан, 
вӑл автан киккирикӗ пек хёрелсе, пёр сӑмах та чё- 
неймесӗр тӑчӗ-тӑчӗ те лёр-р макӑрса ячё. Палля чы- 
лайччен тарласа, куҫӗсене унталла-кунталла ҫавӑр- 
каласа тӑчё, юлашкинчен ҫапах та темиҫе сӑмах 
каласа хучӗ:

— Урӑх никампа та вӑрҫмастӑп. Анчах мана та 
ан тивччӗр. Хама тивсен ҫавах хирёҫ паратӑп...

— Ара, сана никам та тӗкӗнмест вӗт-ха, эсӗ ху  
пуринчен малтан ҫапӑҫма кӗрсе каятӑн!— тӳсейме- 
сӗр кӑшкӑрчё малтарахра ларакан Евгени.

— Эп ҫапӑҫмастӑп, хама хёнесрен кӑна... пӑспа 
хӑрататӑп,— терё те Палля, ҫамки ҫинчи тарне ҫанӑ 
вёҫӗпе шӑлса илчё.

Кун пек калани пурне те култарса ячӗ. Ҫапах та 
Рина Петровна вӗсене Кольккӑпа иккёшне те тата

тепре ал тупанёпе сётел ҫине шаккасах асӑрхат 
тарчё:

— Ан манӑр, пӗр вӗҫӗмсӗр каҫару пулмасть! Тив 
эсир пёчёк ачасем мар ёнтё, калле-малле шухӑшла- 
ма та вӑхӑт! Астӑвӑр!..

...Унтан Рина Петровна ку чухне пур ҫёрте те, пё- 
тём Совет Союзёпех пионерсемпе шкул ачисем «Ти
мур командисем» йёркелени, хӑйсен шкулёнче те 
ҫавӑн пек команда тусан пит аван пуласси ҫинчев 
сӑмах пуҫларӗ. Вӑрҫӑ вӑхӑтёнче ҫав «командӑсем» 
валли ёҫ пит те нумай: фронтра ҫапӑҫакансен кил- 
йышӗсене, чӑн малтан ёҫлеме .пултаракансем ҫук 
ҫемьесене куллен пулӑшас пулать... Сӑмахран кала- 

' сан, ҫав Маюк кинемее пулӑшакансем пулнӑ пул
сан, вӑл нимёнле хурлӑх та курман пулӗччё. Анчах 
ялта ун пеккисем татах та нумай вёт!

Ачасем пур йышши ҫёнӗ пуҫарӑва та юратаҫҫӗ, 
«Тимур команди» тума сённи те вёсене питё килёш- 
рӗ. Вырӑссен ҫав тери лайӑх писателё Аркадий Пет
рович Гайдар ҫырнӑ «Тимурпа унӑн команди» ятлӑ 
кӗнекене иртнӗ хӗллех—вӑрҫӑ пуҫланиччен нумай 
малтан—классенче пёрле пухӑна-пухӑна вуланӑ та, 
унти паттӑр Тимурпа унӑн тусёсене пурте пётём 
чунтан юратса пӑрахнӑччӗ. Мёншён тесен вал ача
сем Хӗрлӗ Ҫар командирӗсемпе боецёсен ҫемйисем. 
шӗн пётём вӑйне хурса тӑрӑшнӑ, вёсене куллен кун 
мёнпе май килнӗ, ҫавӑнпа пулӑшса пынӑ... Маттур 
пулнӑ Тимур командинчи ачасем! Ватӑ-вӗтёсене 
киревсӗр ҫынсенчен хӳтӗленӗ, вёсем хӑйсем тума 
пултарайман ёҫсене туса пынӑ. Паллах, пурте ырла- 
нӑ вёсене уншӑн, пурте тав тунӑ...

Ачасем ку сёнёве хапӑл туса йышӑннипе, Рина 
Петровна ёҫе ҫак пухурах туса ҫитерме шутларё. 
Тахҫанах каланӑ вёт-ха: тимӗре вӑл вёри чух шак- 
камалла!

— Пирён «Тимур командин» ӗҫӗсене куллен йёр- 
келесе ертсе пыма пёр пилёк ҫын уйӑрса хӑварас 
пулать,— терё вал.— Штаб тейёпёр-и ӑна, совет те- 
йёпёр-и, пурё пёр. Анчах унта Гайдар кёнекинчи 
Тимур пек питё хӑюллӑ, тӳрё кӑмӑллӑ, ёҫлеме юра- 
такан ачасем пулччӑр. Вёсен чи малтан хӑйсен  
пурне те пример кӑтартмалла, ыттисене хӑйсем  
хыҫҫӑн илсе пыма пӗлмелле. Калӑр, кама уйӑрма 
кӑмӑл тӑватӑр?

Чылай ятсене асӑнчӗҫ ачасем. Рина Петровна 
вёсенчен пёр вуннӑшне ҫырса юлчё. Сасӑласан ва
ра команда советне ҫиччёмёш класран Миккӑнпа 
Улюк, улттӑмӗшёнчен Аркашпа Евгени тата бело
рус ачи Петрусь Дорожка, хай Ҫёнё ҫул каҫхине 
Янка Купала сӑввине хӑйсен чёлхипе пит ӑсга ка
ласа пани, суйланчӗҫ. Петруҫа, Рина Петровна сён- 
нипе, ятарласах эвакуированнӑйсен ҫемйисемпе ҫы- 
хӑнма, вёсен пурнӑҫӗпе нушисене пёлсе тӑма кёрт- 
рёҫ. Вёсене пулӑшасси те пысӑк ӗҫ пулнӑ вёт-ха, вё
сем ҫинчен ку чухне пёртте манма юраман...

П уху хыҫҫӑнах Рина Петровна тин ҫеҫ суйлаинӑ. 
совет членӗсене учительсен пӳлӗмне илсе кайса, вё- 
семпе чылай калаҫса ларчӗ. Ёҫе мёнрен тытӑнмал-

ла, мёнлерех туса пымалла... Ҫавӑнтах Евгение со
вет председателе, Улюка секретарь тума йышӑнчӗҫ. 
Чӑн та, Улюк малтанах турткалашса тачё, пулта- 
раймӑп эпё, тем пӑтратса пётерёп тата, текелерё, 
анчах юлашкинчен сапах та килёшрё.

— Эпё сана, Уля.'халех хулӑн тетрадь парса ярӑп, 
эс вара унта хӑвӑр мӗн-мӗн тунисене тёплён ҫырса 
пырӑи,— терё ӑна Рина Петровна.— Урӑхла каласан, 
дневник пултӑр вӑл сирён. Ним те манса ан хӑва- 
рӑр, пурне те ҫырса пырӑр — хӑҫан мён тунӑ, кама 
пулӑшнӑ, ӑҫта пулнӑ... Вӑрҫӑ пётсен, хӑвӑрӑи аҫӑр- 
семпе пиччӗрсем тӑшмана ҫӗнтерсе киле таврӑнсан, 
ҫак дневнике вёсене те вулаттармалла пулё: акӑ, 
курӑр, епле пурӑннӑ эпир, мӗн ӗҫленӗ, тӑшмана ҫён- 
терме сире мёнлерех пулӑшса пынӑ... Пӗлсех тӑрӑр, 
вӗсем таврӑнсан сирёнтен ун ҫинчен ыйтаҫҫех-ха 
акӑ!

— Юрё, Рина Петровна, эпё пётёмпех эсир хушнӑ 
пек туса пырӑп эппин,— тере кӑштах хӑюлланнӑ 
Улюк.— Аттесене кӑтартма намӑс пулмё!

Киле ачасем хавассӑн шакӑлтатса калаҫса таврӑп- 
чёҫ. Хӑйсене ҫакӑн пек ӗҫ шанса пани пурне те ҫӗк- 
лептерсех ячё курӑнать. Ара, пысӑк ӗҫ вёт-ха вал, 
калама та ҫук кирлӗ ӗҫ — фронтовиксен ҫемйисене 
пулӑшасси! Хальхи вӑхӑтра фронт валли мён кир- 
лине парса тӑнинчен тата унта ҫапӑҫакансен ашшё- 
амӑшӗсемпе ачи-пӑчишӗн тӑрӑшнинчен кирлёрех ӗҫ 
ҫук та ёнтё! Ҫав ёҫе йӗркелеме халё никама та мар, 
вӗсене хушнӑ...

— Ҫапла эппин, тусӑмсем,— терё Евгени, вёсем 
икӗ урам хёресленнӗ тӗле ҫитсе чарӑнсан,— ыран пи- 
рёп вырсарникун, шкулта вӗренес ҫук... Килти ӗҫсе- 
не пуҫтаркаласан, пёр вунӑ сехетсем тёлнелле, эсир 
пурте ман пата пырӑр. Эп унччен фронтовик ҫем- 
йисен спискине туса хатёрлёп. Вара ҫав список тӑ- 
рӑх килтен киле ҫӳрёпёр... Кама мён кирлӗ, камӑн 
мёнле нуша — пётёмпех пёлмелле пирён. Рина Пет
ровна та ҫапла каларё, астӑватӑр пуль?

— Вара мён, вал пирён делегаци пулать-и?— 
ыйтрё Аркаш, Евгени ҫине куҫӗсене хӗсерех пӑхса.

— Хӑвна мёнле килӗшет—ҫапла кала, хуть деле
гаци, хуть демонстраци, анчах та пирён пурин пат
не те ҫитсе вёсем мёнле пурӑннине хамӑр куҫпа ку- 
рас пулать. Ну, пыратӑр-и? Ерҫетӗр-и ыран?

— Эп пыратӑп,— терё Улюк.— Анне ыран вут 
татмалла тетчё те — кайран та ӗлкӗрӗпӗр-ха, эпир 
каҫченех ҫӳрес ҫук вёт?

— Вӑл хамӑртан килет,— терё Евгени.— Хӑвӑрт- 
рах пухӑнса васкарах ҫӳресен пёр виҫ сехетрен 
ытла кирлё пулмасть пуль...

— Пыратпӑр, кӗтсех тӑр!— пёр алшишёпе тепёр 
алсишне шап! ҫапса илчё Аркаш.— Халь киле ка- 
яр-ха, ман хырӑм тирӗ ҫурӑм ҫумнех ҫыпӑҫса лар- 
чӗ, тӳсме ҫук ҫиес килет. Атя, Петруҫ, чупрӑмӑр!

— Вӗҫтерёр! Ыранччен эппин...

Тепёр кунне вара, калаҫса татӑлнӑ вӑхӑтра, весем  
пурте Евгенисем патне пухӑнчӗҫ те вӑрҫӑри сын- 
сен килӗсем тӑрӑх ҫӳреме тухса кайрёҫ. Урамра 
никамран малтан тёл пулнӑ бригадир Сар Тимухха. 
вӗсем ҫине тӗлӗнерех пӑхса, ыйтмасӑр тӳсеймерӗ:

— Аҫта васкать ку вак халӑх? Мёнле бригадӑ?
— Ёҫсем пур-ха, Тимухха пичче,— терё малта 

пыракан Евгени.
— Патшалӑх ёҫӗсемпе ҫӳретпӗр,— хуш еа хучё 

Аркаш.
— Ҫапла пуль, ҫапла пуль хальхи ача-пӑчан!—  

кӑмӑллӑп кулкаласа юлчё Тимухха. Унтан, ачасем 
иртсе кайсан, хыҫалтан кӑшкӑрчӗ:— Манӑн та си- 
рёнпе патшалӑх ӗҫӗпе калаҫмалли пур-ха! Шкула 
пырсах калаҫатӑп ак!

— Юрё, пыр!— терё ӑна хирёҫ Евгени.
— Эпир яланах хатёр!— каялла пӑхса ал сулче 

Аркаш.
...Каҫхине, лампӑ ҫутса уроксем тума ларсан, 

Улюк—халь ёнтё тимур командин секретарё — 
Рина Петровна парнеленё хура хуплашкаллӑ тет
раде уҫрӗ те ун ҫине пуҫласа ҫакӑн пек ҫырса хучё:

«...Паян эпир ёҫе тытӑнтӑмӑр, вӑрҫӑри ҫынсев 
кил-йышӗсем мёнле пурӑннипе паллашса ҫӳрерё- 
мёр. Пурӗ вун виҫё килте пултӑмӑр...

«Чӑн малтан Евгени пире Маюк кинеми патне ил
се кёртрӗ. Караҫӑм Колькки ҫунашкапа ҫапса ӳкер- 
нӗ хыҫҫӑн ӑна больиицӑна илсе кайнӑ та вӑл унта 
эрне ытла выртнӑ. Виҫёмкун ҫеҫ Антонина Кле
ментьевна ӑна киле илсе таврӑннӑ. Унӑн сывлӑхё 
халь аптрасах каймасть, анчах хӑй выртать-ха, 
тухтӑрсем ҫапла хушнӑ, тет. Кинӗ вӑрмаи каснӑ 
ҫӗртен таврӑнман, ҫавӑнпа та, килте никам та сук- 
кипе, Маюк кинемие Праски инкен аслӑ хёрё 
Варькка-почтальон пахать, анчах та унӑн вӑхӑт 
ҫукрах, кашни кун Ҫирӗккассинчи почтӑна кайса 
хаҫатсемпе ҫырусем илсе килмелле, унтан вёсене 
валеҫсе ҫӳремелле.. Вӑл хушӑра кинеми пӗчченех 
выртать, шыв ӑшӑтса паракан та ҫук. Ҫавӑн пирки 
ёнтё ырантан пуҫласа Маюк кинеми патне хамӑр 
класри хёрачасене черетлӗн дежурствӑна яма тытӑ- 
нас, терёмёр...

«Эпир пынӑ чух карчӑкӑн пӳрчё сивӗччӗ, хутма  
вутти те, апат пӗҫерме шывё те ҫукчӗ. Ҫавна кура, 
пирён арҫын ачасем наччасра эрне хутмалӑх вутӑ 
хатӗрлерёҫ, эпё ҫёклемпе кайса шыв ӑсса килтём. 
Шӑп ҫав вӑхӑтра Варькка почта салатса таврӑн- 
чё те васкасах вут хутса ячё. Маюк кинеми хӑй 
пире тем пекех тав турё, эпир пулӑшнӑшӑн савӑн- 
нипе унӑн куҫҫулёсем те тухрёҫ. «Ах, ӑслӑ ачасем- 
ҫке эсир, ах, 'ылттӑн ачасем, мёнпе тав тӑвам-ши 
сире куншӑн?»— тег. Пире тав тума кирлё мар, 
эпир хальхи вӑхӑтра пионерсен мён тумаллине кӑ- 
на тӑватпӑр, терёмёр ӑна. Ыран хёрачасемпе пёрле 
ун патне каллех кайса пӑхатӑп-ха. Ытла та 
кӑмӑллӑ карчӑк-ҫке! Хӑй ватӑ вӑл, ҫитмӗлсенех 
ҫитнӗ, апла пулин те колхоз ёҫӗнчен юлмасть, 
Тырӑ та вырчӗ кӑҫал, ҫӗр улми кӑларнӑ ҫӗрте те

пёрмаях ёҫлерӗ. Пӗррехиече тахӑшӗ ӑна: «Маюк
инке, сан пек ват ҫынна килте ларсан та намӑс 
мар ӗнтё, тырри-пуллине сансӑрах пуҫтарса кёрт- 
келӗпӗр», тесен, вӑл ӑна хирӗҫ: «Манӑн икӗ ывӑл 
вӑрҫӑра ҫапӑҫаҫҫӗ, вёсем унта выҫӑ пурӑнаҫҫё-им? 
Манӑн хамӑн ывӑлӑмсем валли ҫӑкӑр тӑвас пулать», 
тесе каларӗ тет... Мён вӑрҫӑ пуҫланнӑранпах уй- 
хирте хастар ёҫленё пирки ун ҫинчен Шупашкарти 
хаҫатра та мухтаса ҫырнӑччӗ, эп ӑна хам та вула- 
нӑ. Ҫавӑн пек ырӑ карчӑка чут ҫеҫ вӗлерсе пӑрах- 
ман вёт эсрел Колькки!..

«...Унтан эпир Иливан арӑмӗ Ультитти патне кё- 
гёмёр. Ун килӗ ял вёҫёнче, чӑн хёрринче. Пӳрчӗ 
пӗчӗккӗ, виҫ ҫынна ҫаврӑнмалӑх та ҫук, анчах ачи- 
сем улттӑ тан, пурте вётёр-шакӑр, иккӗшӗ ҫеҫ шку- 
ла ҫӳреҫҫё-ха, пӗри — виҫҫёмёш класа, тепри — 
пёрремёшне. Эпир алӑк патӗнчен пӗр утӑм та ма
лалла иртеймерёмёр — ҫав тери тӑвӑр! Чӑн пёчёк 
ачисем кӑмака ҫинче курак чёпписем пек ҫӑварё- 
сене карса пӑхса лараҫҫё. Кӑмака ҫумёнчех пӑру- 
шӗ кӑкарӑнса тӑрать, сётел айӗнче икӗ ула путек 
курӑнаҫҫӗ.

«Хӑй пире кӑмӑллӑн йышӑнчӗ.
— Килӗрех, килӗрех, ачамсем,— терӗ вӑл сатан

ой пек пулса,— анчах малалла иртӗр теме те май 
ҫук-ха... Вӑрҫа тухса кайиччен пӳрт лартса хӑва- 
раймарӗ-ҫке пирӗн ашшӗ, ҫав хуплать! Пурине те 
туянсаттӑмӑр, ултӑ кӗтеслех тӑвасшӑнччӗ, анчах 
пулса ҫитеймерё. Халь ёнтё хам пӗччен ун ҫинчен 
шутламастӑп та... Тем ҫӑмӑлпа килтёр ёнтё эсир? 
Тем сӑмах пурччё?

«Евгени хамӑр мӗншӗн пынине каласа пачӗ.
— Э-эй ачамсем, мана пулӑшас тесен пулӑшса та 

пӗтерес ҫук,— терё Ультитти.— Ара, хам нимле 
йывӑр ӗҫ те тӑваймастӑп мар-и! Кёркунне ӑнсӑрт- 
ран аслӑк ҫинчен курита пуҫне ӳксе хулпуҫҫи шӑм- 
мине хускатрӑм пулмалла та, паян кун та сылтӑм 
алӑпа ним те тытаймастӑп — тӳсмелле мар ыратать. 
Ҫавӑн пирки салтак арӑмӗсене панӑ вутта та турт- 
тарса килеймерём, хамӑрӑн кил вырӑнӗнче акса 
тунӑ пӑрҫана та ҫапаймарӑм — мунча ҫенёкёнче 
саплипех выртагь, армана та кайса килейместёп — 
ҫӑнӑх пӗтнипе кӳршӗсенчен кивҫене кёрсе пётрём 
ёнтё. Шутсӑр кансӗр пурӑнатӑп! Ачисем манӑн ыт
ла та вӗтё-ҫке-ха, пёри те ёҫ патне пыраймасть... 
Шывне те хам ах алӑпа кӳрсе пурӑнатӑп.

«Евгени вал каланисене пётёмпех ҫырса пычё.
— Пулӑшма тӑрӑшӑпӑр сана,— терё вал.
— Ара, сирӗн хӑвӑрӑн та аҫӑрсем ҫук вёт, пирён- 

ни пекех салтакра, хӑвӑрӑн та килӗрсенче ӗҫ май 
таранах пулё?— шанмасӑртарах хуравларё Уль
титти.

— Шкулта нумайӑн эпир,— терё Евгени,—черет- 
пе ӗҫлесе паратпӑр, уншӑн пӑшӑрханмалли ҫук!

Эпир тухса кайма хатёрлентёмёр, анчах Ультитти 
пире сасартӑк тытса чарчё: чимёр-ха, чимёр, кун 
пек ырӑ ёҫпе ҫӳренёшӗн эп сире пӗрер кучченеҫ 
парам хӑть! Унтан вӑл йӑпӑр-япӑр тӗпсакайне ан-

чё те саппун аркипе тытса темскер илсе тухрё. 
Пан улми иккен, ытармалла мар хёп-хёрлё аниссем! 
Эпир илесшён марччё, пире париччен — ачусене 
ҫитер луччӑ, терёмёр, анчах вӑл сӑйпах кашнине 
пёрер пан улми тыттарчё... Эп ку тарана ҫитсе те 
пёлмен — питё уҫӑ кӑмӑллӑ хёрарӑм иккен вӑл. 
Паллах ун пек ҫынна пулӑшасах пулать. Евгени 
ӑна вутӑ курсе килес пирки Назар Егорччӑпа кала- 
ҫатӑп, терё, пӑрҫине хамӑрах ҫапса паратпӑр, ытти 
ёҫсем пирки кунта та дежурства тӑвас пулать ёнтё. 
Унсӑр май килмест...

«...Кун хыҫҫӑн Маркка Петёрӗ патёнче пултӑмйр. 
Бӑл — пёччен пурӑнакан ват старик. Ун карчӑкё 
улт-ҫич ҫул каяллах вилнё, вара вӑл икӗ ывӑлёпе 
ҫеҫ тӑрса юлнӑ. Анчах халӗ ывӑлёсем ҫук. Асли 
1940 ҫулхи хёлле Финлянди вӑрҫинче ҫапӑҫса вил
нё, тет. Кӗҫӗн ывӑлӗ Шашшук — вӑл командир, 
пёлтёр яла килсе кайрӗ—вӑрҫӑччен границӑ сыхла- 
нӑ, анчах вӑрҫӑ пуҫланнӑранпа пӗр ҫыру та яман. 
Ана пурте вилнё пуль, теҫҫё. Пӗр сӑмахпа каласан, 
унӑн халь никам та юлман. Хӑй каҫсерен ялти 
лавккана хурал тӑрать, кӑнтӑрла вара ниҫтах та 
тухмасть.

«Эпир пырса кӗнӗ чух вӑл кӑмака кукринче па- 
ранкӑ шуратса ларатчё — апат пӗҫерме тытӑннӑ 
пулмалла. Алӑкран кӗрсенех, сӑмсана питё йывӑр 
шӑршӑ пырса ҫапрӗ. Пӳрт ӑшчиккине тахҫантан- 
пах тасатман, уҫӑлтарман пулмалла,— сывлӑшё 
пӑчӑхсах ҫитнё. Аҫталла ан пӑх — пур ҫӗрте те та
са мар, ҫӳп-ҫап, тусан. Сётелё ҫинче апат-ҫимёҫ 
юлашкисем, сакёсем ҫинче — пушӑт-курӑс таткисем 
выртаҫҫӗ, урайне ӗнтё ҫур ҫул та ҫуман пуль. Пӑх- 
малла мар!.. Анчах пӳрчӗ лайӑх, ҫӗнӗпе пёрех-ха, 
ӑна вӑл ывӑлёсемпе пёрле ёҫлесе, карчӑкӗ вилес 
умён ҫеҫ лартрё — эп та астӑватӑп. Хӗрарӑмсӑр 
кил-ҫурт ҫагӑн пек йӗрекерен тухса каять ҫав!

«Старик эпир ҫакӑн пек тӗркёлтипе пырса кӗ- 
нинчен тӗлёнсе кайрё. Мана чёнме килтёр-и?— те
се, аллинчи ҫурри шуратнӑ паранкине куршака пӑ- 
рахрӗ те каска пуканӗ ҫинчен тӑчё. Каллех Евгении 
ӑнлантарса памалла пулчӗ хамӑр мён шутпа ҫакӑн 
пек ҫӳренине.

«— Ҫук, ҫук, мана пикам пулӑшни те кирлӗ мар, 
эп поккутӑ хамах майлашкаласа пурӑнатӑп-ха,— ал 
сулчӗ ӑна хирёҫ Маркка Петёрӗ.— Кун пек вӑхӑтра 
ҫынна мёнле чӑрмантаратӑн? Никама та ҫӑмӑл 
мар... Кашнин хӑйён хуйхи!

«Анчах эпир ӑна ҫапах та шута илтёмёр: старик 
патёнче субботник тусах унӑн пӳрт-ҫуртне пӗрре 
лайӑх кӑна тасатса парас пулать. Тен, унӑн улӑш- 
тарса тӑхӑнма таса кёпе-йӗмӗ те ҫук? Ку ёнтё пи
рён, хӗрачасен ӗҫӗ, ӑна эпир хамӑр ҫине илӗпӗр.

«Йёркипех ҫӳрерӗмӗр ҫапла. Пулӑшмалли кил- 
йышсем татах та пур. Пирён команда валли ӗҫ ыт- 
лашшипех. Анчах ӳркенмесен пурне те тума пу
лать. Ыран кусем ҫинчен Рина Петровнӑна каласа 
паратпӑр та, пурне те ӗҫе кӳлетпӗр...»

ХӐРУШӐ ТӖЛПУЛУ

ШКУЛ АЧИСЕМ ҫакӑн пек усӑллӑ ӗҫ тума ты- 
тӑнни ҫинчен пӗлсен, вёсене ялта пурте чун

тан а х ырларӗҫ. Колхоз председателё Назар Егорччӑ 
правленире тӳрех каларӗ, тет:

— Тёлёнмелле ӑслӑ хальхи ача-пӑча. Пигё шан- 
чӑклӑ йӑх ӳсет! Кусем пурнӑҫа нихҫан та юхӑн- 
тараса ярас ҫук...

Вӑл ҫапла каланине Сар Тимухха итлесе тӑнӑ та 
хӑй шухӑшне хушса хунӑ:

— Ачисем, чӑн та, маттур ёнтё... Колхоза кӑҫал 
тем териех пулӑшрёҫ. Халь те ёҫлеҫҫё. Анчах ма- 
нӑн вӗсене тепӗр ӗҫ сӗнсе пӑхас шутӑм пур-ха...

— Мӗнле ӗҫ тата? — ыйтнӑ председатель.
— Акӑ, кур-ха...—Сар Тимухха, сӑранланса ларнӑ 

кӗрӗк кӗсйинчен темиҫе хут хуҫлатнӑ кивӗ хаҫат 
туртса кӑларса, ун умне сарса хунӑ.— Вула-ха ак 
еакна... Унта Кольцовкӑри колхоз ачисем ҫамрӑк 
выльӑхсене шефа илни ҫинчен ҫырнӑ. Питӗ инте- 
реснӑ. Арҫын ачасем тихасене пӑхаҫҫё, тет, хӗрачи- 
сем—пӑрусене... шутсӑр тӑрӑшса ӳстереҫҫӗ, тет. Са
ван пек тума пирён те май пур вёт? Ан тив ӗҫлеч- 
чёр... Атту-тӑк фер.мӑра та, конюшнинче те ҫын 
ҫитмест, шалт аптрамалла!

Назар Егорччӑ кӑштах шухӑша кайса тӑнӑ, унтан 
вара килёшнё:

— Бӑйпа хушма пултараймастпӑр, анчах ачисем 
хӑйсем кӑмӑл тусан — пӑхчӑр ара! Сиенлё пулас 
ҫук. усси пулма та пултарё тен...

— сип те ҫавнах калатӑп ҫав!— пӗҫҫине шарт! ҫап- 
са илнӗ Сар Тимухха.— Тихасемпе пӑрусене вӗсене 
уйрӑмӑн-уйрӑмӑн ҫирӗплетсе парсан, каҫса кайсах 
пӑхма тытӑнаҫҫӗ акӑ!

Стариксем йӑнӑшман. Ачасене ку сӗнӳ калама 
ҫук килӗшрӗ. Вёсем пёр наччасрах икӗ звено туса 
ху-.еҫ: пӗри, арҫын ачасен звени, тихасем пӑхать, 
хӗрачасен звени — пӑрусем ӳстерет...

Ҫавӑнтан вара лаша витинчен те, ёне ферминчен 
те ача-пӑча татӑлма пӗлмерӗ, унта та, кунта та, 
ирӗн-касӑн вёсен сасси янрарё. Хайсене шанса па- 
нӑ тихасемпе тынашкасене ачасем хайсене килёше- 
кен ятсем парса тултарчёҫ: Самолет, Пулемет,
Амӑрг кайӑк, Сокол, Ҫилҫунат, Вуткӑвар (кусем — 
тихасем), Розӑ, Мӑкӑнь, Шапчак, Чёкеҫ, Кулюкка 
(кусем, паллах, тынашкасем), унтан вёсене пёр-пё- 
ринпе ӑмартса пахма тытанчёҫ. Камӑн парушё ха- 
вӑртрах ҫитӗнӗ? Камӑн тихи мӑнтартарах (ҫамар- 
■га пек!) пуле?

Ҫакна май кӳренмеллисем те, кулмаллисем те 
сахал мар пулса иртрӗҫ, темелле. Хӑшӗсем, хӑйсен  
еамрӑк тусёсснс часрах ӳстврсв самартас тесе, ҫи~ 
термеллисене печеккен^печеккен хайсен килӗсенчен 
йӑтма тытӑннӑ иккен. Пери сӗлӗ илсе каять, тепри 
ш-ҫне п^ранкӑ, апат юлашки тата ыгти те. Анчах 
хӑшӗ-пӗрисен амашесем ҫакна сисне те ачисене 
хӑйсем пёлнё пек тӑн панӑ...

Ьикамран малтан Аркаш лекнё, терӗҫ. Вӑл хӑйён

тимёр-кӑвак «Соколё» валли темиҫе хут та пёчёк 
хутаҫпа кӗлетри пураран сёлӗ тултарса кайнӑ-мӗн. 
Ҫавна пёррехинче унӑн Санькӑ ятлӑ пёчёк шӑллӗ 
курнӑ та амӑшне каласа панӑ. Малтанах Аркаш 
туннӑ, эп пёр пёрчё те илмен, тенё, анчах пёр-ик 
кунтан амӑшӗ ӑна кӗлетрен хутаҫпа тухнӑ чух тыт- 
нӑ та ҫавӑнтах алла лекнӗ кив урхалӑхпа ҫурӑмӗ 
тӑрӑх темиҫе хутчен шутсӑр лайӑх ҫунтарса илнё.

— Вӗрентӗп эп сана килти тыр-пула вӑрлама, 
шуйттан урапи ҫинчен ӳксе юлнӑскер! Тепре кур
сан — ҫапса пӑрахатӑп!..

Ыттисене те леккеленӗ тет ҫавӑн пек...
Ҫапах та ачасен ӗҫӗ чӑн-чӑнах усӑллӑ пулни пӗр 

нкӗ эрнеренех палӑрма пуҫларӗ. Ку таранччен ӗҫре 
ӗшенсе ҫитнӗ ват лашасем пек салху, пуҫёсене пӗк- 
се ҫӳрекен тихасем хавассӑн та янравлӑн кӗҫенме, 
лаша вити ҫумӗнчи пысӑк картишӗнче тӗпӗрти, тё- 
пӗрти чупма, выляма пуҫларёҫ, пӑрусем те сисён- 
меллех тасалса кайрёҫ. Ун пирки Сар Тимухха На
зар Егорччӑна ҫав тери тулли кӑмӑлпа пёлтерчё:

— Тӗрӗс турӑмӑр эпир санпа, ачасене ҫак ёҫе шан
са парса! Лайӑх ӗҫлеҫҫӗ, ним те калаймӑн! Хаҫата 
ҫырса паратӑпах кун ҫинчен, пурте пӗлччёр пирӗн 
ачасем мӗнлине...

— Яра пар ара, мухтан, мухтан, эсӗ вӗт эп астӑ- 
вассах — мухтанчӑк,—кулса илчё ӑна хирӗҫ ватӑ 
председатель.— Сан аҫуна та ялта Вӗҫкён Ваҫҫа, 
тетчӗҫ...

— Мухтанса мар ара, тӗрӗссине кӑна...— тӳрре 
тухма тӑрӑшрӗ Тимухха.

— Ҫыр, ҫыр! Анчах ытлашши суйса ан тултар. 
Хаҫат тени — суйнине юратмасть.

...Тепёр эрнерен район хаҫатӗнче чӑнах та «Ҫёнӗ 
саманари» ачасем ҫамрӑк выльӑхсене чунтан тӑрӑш- 
са пӑхса ӳстерни ҫинчен пёчӗк кӑна статья тухрё. 
Унта чылай ачасен ячӗсене те асӑннӑччӗ. Статья 
айне «Т. Рыжов, колхоз бригадирё» тесе ҫырнӑ...

Ой, мён тери савӑнчӗҫ ачасем уншӑн! Ара, епле 
савӑнмастӑн-ха? Вёсем ҫинчен халь пётём район 
пёлет вёт, вёсем пётём район умӗнче ырӑ ятлӑ 
пулчёҫ!..

— Эсӗ ку заметкӑна касса кӑларса хӑвӑн дневни
ку ҫумне ҫыпӑҫтарса хур,— терё Улюка Рина Пет
ровна.— Малашне, тен, ун пеккисем татах та пулёҫ, 
вёсене те ҫухатас мар. Кайран вӑрҫӑ ҫулӗсем ҫин- 
чен асӑнмалӑх пултӑр...

Анчах ачасем ҫакӑн пек хавасланна кунсенчех 
ялта сасартӑк калама та ҫук тёлёнмелле хӑрушӑ. 
ӗҫсем пулса иртрёҫ. Ҫуллахи тӑп-тӑр уяр, сеп-сен- 
кер пӗлӗтлӗ кун асар-писер ҫиҫӗм ҫиҫсе аслати кӗм- 
сёртетсе иртнё пекех пулчё вӑл...

Хӗвел кулленех ҫӳлтен ҫӳле хӑпарса пынӑ май 
ҫӗр ҫине ӑшӑраххӑн пӑхса, кӑнтӑрласенче пӳрт-ҫурт 
тӑррисенчен пирвайхи тумламсем ӳкерме тытӑн- 
нӑ кунсенче Евгенисен ӗни пӑруларӗ. Ял ҫыннишӗн

ӗне пӑрулани — пысӑк уяв пекех вӑл. Халь ӗнтӗ 
кил-йыш валли сӗчӗ-ҫӑвё те, турӑхё-чӑкӑчӗ те пу
лать. Пуринчен ытла, кил-йышри ача-пӑча валли 
лайӑх вӑл! Ҫавӑнпа та ёне пӑруласан ҫынсем тус- 
тӑвансене те чӗнеҫҫӗ, вӗсене «ёне ыррипе» хӑна- 
лаҫҫё. Ёмёртен пыракан йӑли ҫапла пирӗн енчи чӑ- 
вашсен.

Евгенисен амӑшӗ хӑна-мён пухасси ҫинчен шут- 
ламарӗ, анчах кайри пӳртре ула тынашка пурӑнма 
пуҫласан, виҫ-тӑват кунтан, Евгение ҫапла каларё:

— Паян шкултан таврӑнсан лаша кӳлсе кукаму- 
сем патне вёҫтер-ха эсӗ, илсе кил ӑна ёне ырри ҫи- 
ме. Ахаль те нумайранпа курман, шутсӑр курас 
килекен пулса ҫитрё. Пёр эрне те пулин пурӑнса 
кайтӑр...

— Юрать, анне, унта кайеа килесси маншӑн ним 
те мар,— терё Евгени.— Юлашки урокра лармасан 
та пултаратӑп — физкультура кӑна пулать, уншӑн 
хӑрамастӑп эпё...

— Ку тата лайӑх, часрах кайсан иртерех ҫаврӑн- 
са килетён. Анчах урокӗнчен учитлӗрен ыйтмасӑр 
пӑрахса ан кил, асту,— вӗрентрё амӑшё.

— Юрё.
Евгени хӑйсен кукамӑшӗсем патне кайса килесси 

ҫинчен тахҫанах шухӑшласа пурӑнатчӗ,— Ильин- 
кӑна эвакуированнӑйсем илме кайсан та кӗрсе ту- 
хаймарӗ-ҫке вӑл унта,— ҫавӑнпа та паян амӑшӗ 
хуш ни ӑна чӑннипех хӗпӗртеттерчӗ. Тинех Па- 
люк куккӑшӗ фронтран илсе килнӗ нимёҫ япалисе- 
не курать ӗнтӗ вӑл! Вёсене- куккӑшӗ пёркуннех 
парса ярасшӑнччӗ — спектакльсем лартнӑ чух  
кирлё пулё, тенӗччё. Халь илсе килетех вёсене Ев
гени, юлташёсене кӑтартса тёлӗнтеретех!

Килтен вӑл шӑп кӑнтӑрла тухса кайрё те, лашине 
ҫул ҫинче уҫӑрах чуптарнипе икӗ сехетрен Ильин- 
кӑна ҫитсе, кукамӑшӗсен хапхи умне пырса тӑчӗ. 
Никамран малтан ӑна Хураҫка — пӗчӗкҫеҫ ҫӑмла- 
мас хура йытӑ кӗтсе илчӗ: хӑйсен умне такам пыр
са чарӑннине сиссенех хапха айӗнчен пуҫне кӑлар- 
чӗ те тарӑхнипе ҫурӑлса каяс пек вёрме тытӑнчё. 
Йытӑ ҫӗтёлнине илтсе кукамӑшӗ — ҫӳллӗ, арҫын 
пек тёреклӗ, сарлака хулпуҫҫилӗ, тӑваткӑлтарах 
хура сӑн-питлӗ хӗрарӑм чупса тухрё, пӗчёк хапха- 
ран Евгени кёрсе тӑнине курсан савӑннипе аллисе- 
не хнре-хирӗҫ шартах ҫапрӗ:

— Эсӗ-и ку, ывӑлӑм?! Ай-уй, мёнле килме пёл- 
тёнех, ачам? Эп сирс ман ҫинчен пуҫёпех манса 
кайрӑр пуль тенӗччӗ ёнтё! Хӑҫантанпа курман, тур 
ҫырлах...

Ҫапла калаҫнӑ май вӑл мӑн хапхана уҫса ячё.
— Атя, кёрт лашине, тӑварса лупас айне тӑрат.
— Тӑварса тӑмастӑп, кукамай, вӑхӑт ҫук!
Евгени х&й мӗншӗн килнине каласа пачӗ.
— Каҫ пуличчен пирён каялла таврӑнса ҫитес 

пулать...
Кукамӑшё хыпӑнсах ӳкрё:
— Апайтурух, мёнле пулса тухать-ха капла? 

Сирӗн пата пуш алӑпа пыраймастӑп ӗнтӗ эпӗ! Мён

те пулин пёҫерес пулать... Хуран кукли те пулин 
ҫупам-ха эппйн!

— Ан чӑрман, кукамай, нимён те кирлё мар, хал- 
лёхе ҫимелли пур пирён!— терё Евгени.

— Уй, ачам, чипер калаҫ-ха эсё!—ун сине тслён- 
нё пек пӑхрӗ кукамӑшё.— Хӑҫантанпа курман 
пулать те, кучченеҫсӗр пыратӑп-и вара? Хуран кук
ли пёр наччасрах пулать вёт вӑл! Чӗрес ӑшне 
хурса ҫиелтен лайӑх чёркетпёр те, сирён пата ҫи- 
тиччен сивёнме те ёлкёреймё...

Карчӑк йӑпӑр-япӑр тулти чӑлантан кункрапа ҫӑ- 
нӑх илсе кёртсе чуста ҫӑрма тытӑнчӗ. Хӑй пӗрмай. 
ыйтса пӗлчӗ: ‘

— Мӗнле пурӑнкалатӑр эсир унта, ачам?
— Чиперех-ха...
— Чирлекен-тӑвакан ҫук пуль?
— Пурте сывах.
— Вакуирӑвӑннӑйсене усратӑр, терёҫ. Халь те пу- 

рӑнаҫҫё-и?
— Вӑрҫӑ пётиччен ӑҫта кайччӑр ёнтё вёсем? Пит 

лайӑх пурӑнатпӑр. Пёр ҫемье пекех. Ҫыннисем к&-
М ЯЛЛЯа

— Вёсене те шеллемелле ҫав. Пирён ялта та виҫ- 
тӑват ҫемье пур та, ҫавӑнтан пӗлетӗп. Пёрисен тӑ- 
ватӑ ача, Пит тертленеҫҫё. Амӑшё чирлё. Пӑхсан 
куҫҫулӗ тухать. Эп вара чйс-часах кӑшт-кашт куч- 
ченеҫсем кайса паркалатӑп... Ҫӗр ҫӑтман вӑрҫи! 
Чип-чипер пурӑнас ҫёртенех мён чухлё халӑх пё- 
тет, мён чухлё асапланать тата... Сирён ялта та 
вилнӗ хутсем килеҫҫё пуль?

— Килеҫҫӗ ҫав... Аманнисем те нумай.
— Аҫу ҫырать-и? Сывах-и?
— Пёр-икӗ эрне каялла сывахчӗ те... Халь ҫине 

ҫырман.
— Малашне те чипер сывӑ пулмалла пултӑрччё! 

Эй, тур-тур... Вӑрҫин вёҫӗ-хӗрри те курӑнмасть вёт- 
ха!— кукамӑшӗ, ассӑн сывласа илсе, ҫине тӑрсах 
чуста ҫӑрчё.

— Кукка ӑҫта?— ыйтрё Евгени.
— Советра! Аҫта пултӑр ӗнтё вӑл? Кунён-ҫӗрӗв 

ҫавӑнта. Пин тӗрлӗ ӗҫ тупӑнать ӑна валли. Йытӑ 
пекех чупать.

— Манӑн унпа калаҫмалли пурччё те...
— Тен, килет пулё-ха, ҫак тӗлелле кӑнтӑрлахи 

апат ҫиме килсе каяканччӗ. Анчах тепёр чух кунё- 
пех выҫӑ ҫӳрет. Веҫ начарланса кайрӗ ӗнтё!

Кукамӑшё ҫапла каларӗ кӑна — тулта Хураҫка 
вӗрни, унтан хапха шашулкки чанклатни илтёнчӗ.

— Ак, ҫылӑхсӑр ҫын, ҫитрӗ те пулмалла! Чӳрече- 
рен пӑх-ха, кукку мар-и?

— Вӑл,— терё Евгени, унчченех кил хушшинелле 
пӑхнӑскер.

Тепӗр самантранах куккӑшё крыльца картлаш- 
кисем тӑрӑх чупса хӑпарса пӳрте кёрсе тӑчё. Ҫӑл- 
тӑрлӑ салгак ҫӗлӗкӗпе, фуфайкӑпа, симёс галифе 
йӗмпе, атӑпа. Сулахай айӑкё ҫинче кивелнӗ поле
вой сумкӑ. Чӑн-чӑн салтаках ёнтё, халь тесен халь

строя тӑмалла, хӑрах алли ҫеҫ ҫитмест ӑна. Пушӑ 
ҫанниие пиҫиххи айне чкксе ҫыхнӑ.

— О-о, пирӗн герой ҫитсе ларнӑ-ҫке!— терё вӑл 
хавассӑн, Евгение сулахай аллине парса.— Мӗнле- 
рех чупатӑн, Рыбаков юлташ?

— Аванах-ха,— терё Евгени, темшён — те хӑйне 
«Рыбаков юлташ» тенӗшён?— тӑрук хёрелсе кай- 
са.— Кукамая хамӑр пата чёнме килтём. Ёне ырри 
ҫиме...

— Ёне ырри? Пит лайӑх япала! Пёчёк чух эпир 
ӗне ырри пёҫерессе мӑнкуна кётнӗ пек кӗтеттёмёр...

Вӑл ҫӗлӗкёпе сумкине, унтан фуфайкине хывса 
ҫакрё те сӗтел хушшине ларса хӑрах аллипех чи- 
карккӑ чёркеме тытӑнчӗ. Евгени ҫавӑнтах Иалля 
хӑйӗн аманнӑ куккӑшне чикарккӑ пит ӑста туса 
Панине аса илчӗ, тахӑш самантра унӑн та чёркесе 
парас шут ҫуралчӗ, анчах сӗнме именчӗ — хӑйне 
чӗлём туртма вӗреннӗ тесе каласран хӑрарё.

— Махмут Иванӗ аманса килнё, анне,— терӗ кук- 
кӑшӗ чикарккине чёртсе янӑ хыҫҫӑн, чӑлан еннел
ле пӑхса.— Халь ҫеҫ кёрсе калаҫса тухрӑм.

— Пуҫёпех килнё-и?— ыйтрӗ амӑшӗ.
—Ҫук, виҫӗ уйӑхлӑха ҫеҫ янӑ. Сулахай хулён  

шӑммине ҫёмёрнё унне, анчах хӑруш ах мар, 
тӳрленме пултарать.

— Кайран каллех каймалла пулать-и-ха?
— Тӳрленсе ҫитсен каять ёнтё. Ун аллине ман 

пек татса ывӑтман вёт.
— Эп хам пулсан, пӗрре аманнӑ ҫынна варҫа 

урӑх вовҫӑ ямӑттӑм. Пӗрре пулнӑ — ҫитет, пулман- 
нисем кайса курччӑр. Пёркун хулана кайсан кур- 
тӑм та эпӗ — таккуйски ӑйӑрсем шӑл йӗрсе еӳреҫ- 
ҫӗ, вӑрҫӑра пулма мар — пӑшал пенине те илтмен 
пуль! Ҫавсене пухса ярас пулать...

— Хӑшёсене ятарласа тылра хӑварнӑ, аине, 
фронт валли хёҫ-пӑшал, тёрлӗ машинсем тума... 
Унсӑр та май килмест-ҫке-ха. Анчах кашни аман- 
нӑ ҫынна киле ярсан, ҫапӑҫаканни кам пулӗ? Ҫарта 
халё кашни виҫҫёмӗш ҫын аманнӑ ёнтӗ.

— Пирён яла та пӗр виҫӗ эрне каялла вӑрҫӑра 
аманнӑ ҫын пырса кайрё,— калаҫӑва хутшӑнчӗ Ев
гени.

— Хӑвӑр ялсемех-и? Кам таврашӗ?— ыйтрӗ ку- 
камӑшӗ.

— Ҫук, Хыркассисем, леш енчи Хӗрлӗ Мари 
шӑллё. Аккӑшӗ патне пырса темиҫе кун пурӑнчӗ. 
Ҫавӑн пекех, сулахай аллине амантнӑ хӑй. Эп те 
кайса куртӑм, мӗнле ҫапӑҫни ҫинчен каласа панине 
итлерём. Анчах темле каламалла... ытлашширех 
мухтаннӑ пек туйӑнчӗ. Танксене те пӗтернӗ вӑл, 
ахаль салтаксене те чикӗсёр нумай ҫулса тӑкнӑ. 
Ененмелле те мар!

— Хӑш-хӑш чӑвашсен мухтанас йӑла пур ҫав, 
ёҫне пӗр пуслӑх тӑваҫҫӗ — сӑмахне пёр тенкёлёх 
каласа тултараҫҫё,— терӗ куккӑшё.— Пуринчен ыт
ла, кӑштах «вутлӑ шыв» ҫӑтнӑ хыҫҫӑн тапранса 
каяҫҫё, чарӑнма та пёлмеҫҫӗ вара.

  Ку та тӑватӑ кун хушшинче пӗрре те урӑлма-

рё, тет. Акӑшӗ пӗр вӗҫём сӑмакунпа хӑтланать те— 
май килнӗ ӑна. Илтеттӗмӗр — кашни каҫ урама тух
са ҫухӑратчӗ: эп фронтовик, эп Гитлерпа ҫапӑҫнӑ, 
халӑхшӑн юн тӑкнӑ! Каллех вилме каятӑп! Ма ӗҫес 
мар манӑн?!— тетчӗ. Унтан, темшӗн, ялан тёрме 
юррисене юрлатчё...

— Ун пек карма ҫӑварсем те сахал мар. Суранӗ- 
сем кушак чавеа илнё пек кӑна пулнӑ пулсан та, 
«за што кровь проливали?!» тесе ҫуйӑхаҫҫё. Кунаш- 
кал суя паттӑрсене куркаланӑ эпир...

— Ҫьшсем тӗрлёрен пулаҫҫё ҫав,— терё ҫак кала- 
ҫӑва кӑмака кукринченех илтсе тӑнӑ кукамӑшӗ.— 
Тата кашни хӑйне майлӑ ухмаха ерет!

Вӑл сётел ҫине пысӑк шуҫ чашӑкпа пӑсланакан 
аш яшки илсе пырса лартрё.

— Ҫийёр-ха, ачасем, эп ҫак хуран куклине туса 
пётерем...

Пёр хуш ӑ нихӑшӗ те чӗнмерёҫ — калаҫма майӗ 
те пулмарё, ҫуллӑ вёри яшка тута хёррисен» пӗ- 
ҫертрё, кашӑк ҫине пёрмай вӗрмелле пулчӗ. Кӑшт 
тӑхтасан вара сӑмаха Евгени пуҫларё:

— Кукка,— терё вӑл,— хальхи вӑхӑтра дезертир
сем пулма пултараҫҫё-и? Ну, вӑрҫ&ран таракансем 
эппие. Вӑрҫа каяссинчен пытанса юлакансем... Пул
ма пултараҫҫё-и, ҫук-и?

— Ма ыйтатӑн эс кун ҫинчен?— ҫиме пӑрахсах 
ун ҫине чӑр-р пӑхрӗ куккӑшӗ.

— Ахалех... Пуҫа ҫавӑн пек шухӑш пырса кӗчӗ 
те...— кӑштах хёрелсе илчё Евгени.

— Ҫук-ха, ахаль ыйтмастӑн эсӗ, суйса ан лар,— 
терё куккӑшӗ.— Сӑлтавӗ пурах санӑн...

— Пёркун пирён патра хамӑрӑн учительницӑпа 
пёрле калаҫса лартӑмӑр, ҫав аса килчӗ,—тӗрёссине 
каласа пачӗ Евгени.

— Мён пирки калаҫрӑр вара эсир?
— Ара, унта та кунта ҫынсене тапӑнса ҫаратни 

ҫинчен сӑмах ҫӳрег те... Ҫав вӑрӑ-хурахсем — де
зертирсем, вӑрҫа каяссинчен тарса ҫӳрекенсем 
пуль, терёмёр. Тепёр енчен, ку чухне дезертир
сем пулма пултарассине те ёненес килмест...

Куккӑшӗ, пёр вӑхӑт шухӑша кайса чёнмесёр пар
на хыҫҫӑн, хуллен кӑна ответ пачё:

— Тёрӗс шухӑшланӑ эсир. Ирсӗр чунлӑ этемсем 
пётмен-ха ҫав пирён. Дезертирсем те пур, тӑван 
ҫӗршыва сутакансем те. Ҫынсене ҫаратаканнисем 
те — еавсемех. Кашкӑрсем пек вёсем, ҫын курмал- 
ла мар ҫӗрте пытанса ҫӳреҫҫӗ-ҫӳреҫҫӗ те тӑрук сик- 
се тухса сиен кӳреҫҫӗ.

— Камсем, мёнле ҫынсем-ха вёсем, кукка?
— Тёрлёрен пулма пултараҫҫӗ. Тёрмере ларса 

тухнисем, кулак таврашёсен юлашкисем...
— Рина Петровнӑпа анне те ҫапла каларӗҫ. Чи- 

пёр йёркеллё совет ҫынни вӑрҫӑран тарас ҫук, ху- 
рахпа та хӑтланас ҫук. Ҫапла вёт?

— Тёрёс! Чӑн-чӑн совет ҫыннин халь пёртен-пёр 
ӗмӗт — тӑшман пилӗкне ҫапса хуҫасси. Пурте ҫа- 
вӑн ҫинчен шутлатпӑр, ҫавӑншӑн тӑрӑшатпӑр, ним 
те хӗрхенсе тӑмастпӑр. Пирӗн тӑшмана часрах ҫён-

терсе каллех телейлӗ пурвӑҫпа пурӑнас килет. 
Эпир ыранхи ҫутӑ кун ҫинчен ӗмӗтленсе пурӑнат- 
пӑр. Анчах кусемшӗн пулсан — хӑйсен тирӗпе кар- 
ланки ҫеҫ хаклӑ. Вӑрҫӑран пытанса юлас — унта 
вӗлерме пултараҫҫӗ, ёҫме-ҫиме — ҫынсенне туртса 
илес, вӑрлас, ҫаратас. Пӗр сӑмахпа каласан,— тис- 
кер кайӑксем! Нумай мар вӗсем, тен ҫёр пинре пёр- 
ре кӑна пулё, ҫапах та пур-ха. Анчах ӗмёрё кёске 
вёсен, халӑх вӗсене пурӗ пӗр уеал кӑпшанкӑна 
таптаса вёлернӗ пек таптаса тӑкать.

— Юлашки вӑхӑтра илтӗнсех каймасть нулас 
та-ха вӗсем ҫинчен?

— Ку тӑрӑхран таҫталлашӑрӑнчёҫ пулмалла. Тен, 
ку таранччен тытрёҫ те-и. Тытман пулсан, тен, пӗр- 
нӗр шӑтӑкра пытанса выртаҫҫӗ-и...

Ьвгени ҫисе тӑранса сётел хушшинчен тухрӗ.
— Кукамай, пирён кайма вӑхӑт, каҫчен киле си- 

тес,— терё вӑл, чӳречерен тулалла пӑхса.
— Халех, халех, ачам. Куклисене хурана ятӑм 

ёнтё, наччас пиҫет!— сас пачё чӑланта тӑрмашакан 
карчӑк.

— Унтан Евгени куккӑшӗнчен ыйтрӗ:
— Эс мана пӗркун темле нимӗҫ япалисем ҫинчен 

•каласаттӑн, астӑватӑн-и? Вёсем хӑвна кирлё мар
пулсан...

— Э, чӑнах та-ҫке!— сётел ҫине ал лаппипе шат! 
ҫапса илчӗ куккӑшӗ.— Ун ҫинчен эпӗ мансах кай- 
нӑ, хӑямат! Илсе кай, илсе кай, мана вёсем ним 
тума та кирлё мар, сире хуть спектакльсем лартма 
юрёҫ!

Вӑл ҫенскелле тухрё те тепёр минутранах салтак- 
сен симӗс миххине ҫӗклесё кёчё.

— Акӑ вёсем, суйласа ил хӑвна мён кирлё пек- 
кине!

Михёрен вӑл чӑн малтан нимёҫсен хура сӑрпа 
сӑрланӑ хурҫӑ калпакне — каскӑ туртса кӑларчӗ.

— Кур, епле шаплаттарнӑ!— Куккӑшӗ каскӑпа 
шӑп ҫамка тёлӗнчен персе шӑтарнине кӑтартрӗ.— 
Лайӑх лектернӗ вёт? Витёрех тухса кайнӑ!

— Пульӑ шӑтарнӑ-и ӑна? — тӗлёнсе ыйтрё Евгени.
— Панкрапа персе мар ёнтё,— кулса илчё кук- 

кӑшӗ.
Ун хыҫҫӑн михёрен лутӑрканса пётнӗ икӗ нимёҫ 

пилотки, пёр китель (салтак пиншакё), йывӑҫ ҫул- 
ҫисвм евёр арӑш-пирӗш ӳкерчёксем туса тултарнӑ 
маскировочнӑй халат, чӑн юлашкинчен икӗ «тимёр 
хёрес» — фашистсен чи хаклӑ орденӗ тухса вырт- 
рёҫ.

— Пуҫтарса чик,— терӗ куккӑшӗ. Анчах Евгепи 
иккӗленнё пекрех пулса тӑчӗ:

— Пиншакне тӑхӑнма пулать-иҫ? Ана х&вна вал
ли хӑвармастӑн-и?

— Ан лӑпӑртат!— терё куккӑшӗ.— Фашист тирне 
хам ҫие хума ухм ахах ермен-ха эпё! Манӑн ку япа- 
ласем ҫине куҫпа пӑхсан та ӑш лёкленсе килет!..

— Ну, юрё эппин. Эс калашле, спектакль лартма 
аван пулать. Чӑн-чӑн нимёҫ тумне курасшӑнах тем 
чухлё халӑх пухӑнё...

— Яра пар, яра пар! Тёлёнтер хӑвӑр ял ҫынни- 
сене!

Тепёр ҫур сехетрен Евгени лашине ҫул ҫине кай
ма хатӗрлесе хапха патне ҫавӑрса пырса тӑратрё. 
Кукамӑшӗ ҫуна пуҫне кив кӗрӗкпе чӗркенё чёрес 
лартрё — унта вӑл вёри хуран кукли тултарнӑ, 
юнашарах шуҫ бидон вырнаҫтарчё — унта ҫурри 
таран ҫ-ав тери ырӑ шӑршӑллӑ пыл пулнӑ; ҫавӑнтах 
шӗшкӗ ҫулҫисем тӑкӑнма пуҫланӑ вӑхӑтра ҫӗртенех 
пуҫтарнӑ сап-сар мӑйӑр тултарнӑ кив кӗпе ҫанни 
те вырӑн тупрё. Нумайранпа курман аслӑ хёрӗпе 
унӑн ачисене темпе те хӑналаса савӑнтарасси килнӗ 
ёнтё ват ҫыннӑн!

Кукамӑшӗпе Евгени ҫуна ҫине вырнаҫса ларчёҫ. 
халь хапха уҫмалла та тухса каймалла ҫеҫчё — ҫав 
вӑхӑтра Евгени куккӑшё тем аса илсе кӑшкӑрсах 
ячё:

— Чимёр-ха, тӑхтӑр! Ан васкӑр ытлашши... ҫи« 
ччас, тепӗр кучченеҫ пур манӑн!

— Мён тага? — кӑмӑлсӑр пӑхса илчӗ ун ҫине 
карчӑк.

— Кёлетри мӑн карҫинккӑра эпир пёркун тытса 
килнё шӑннӑ чёр пулӑ пур, ҫавна илсе кайӑр! Вё
сем кӑҫал швежи пулӑ ҫисе те курман пуль-ха.

— Кирлё мар, кукка, ахаль те тем те пёр тултар- 
чё ёнтё кукамай,— именнё пек пулчё Евгени.

— Аптрамасть, йывӑр япала мар, хурса каятӑв; 
Хӑвӑр натра пурӑнакан эвакуированнӑйсем те ту- 
танса пӑхчӑр Атӑл пуллине. Хамӑра кирлё пулсан, 
эпир кунта жива-два кайса тытма пултаратпӑр, 
Атӑлӗ пирён — хамӑрӑн, темелле...

Ҫапла пёр чарӑнмасӑр калаҫнӑ маях, куккӑшӗ 
темле кив хутаҫ ӑшне шӑннӑ пулӑ тултарса ҫуна 
пуҫне пырса пӑрахрӗ.

— Ну, халь ёнтё кайма та пултаратӑр!— Вӑл мӑн 
хапхана уҫса ячё.— Чипер ҫитӗр, упа тёлне ан пу- 
лӑр!— ҫавӑнтах кулса илчё хӑй.

— Сыв пул, кукка, пирён пата пыр!— кӑшкӑрса 
хӑварчӗ ӑна Евгени.

Тепёр вунӑ минутран вёсем ялтан тухрёҫ. Уйра 
паҫӑрхи пек мар, самаях сивё иккен, хӗвел тухӑҫӗ 
енчен хирӗҫле ҫил вёрет, пит-куҫа чёпётет. Уйё сар
лака, тӳрем, таҫта ҫитиех шап-шурӑ тикёс юр са- 
рӑлса выртать, ниҫта пёр хӳтлёх те ҫук. Евгени 
хӑйсен ҫурӑмӗ хыҫӗнчи хӗвел ҫине ҫаврӑнса пӑх- 
рё — вӑл Атӑл леш енчи вӑрман тӑррине тӗкённс 
пекех иккен, кӗҫех анса ларать. Хӗвел курӑнми 
пулсанах хӑеӑрт тёттёмленме пуҫлать. Ҫулӗ ҫывӑ- 
хах мар, васкамалла.

Евгени, тилхепене кӑрт-карт туртса, лашана хы- 
тӑрах чуптарма тытӑнчӗ, ҫулӑн икӗ енёпе лартса 
тухнӑ чӑрӑш лӑссисем — маяксем куҫ умӗнче вёлт 
те вёлт туса, хӑйсемех каялла шунӑ пек курӑнса, 
хыҫа юлаҫҫӗ. Кун пек кайсан, тепёр сехет ҫурӑ- 
иккӗрен киле те ҫитме пулать пулё.

Йёри-тавралла пӑхса пырса, Евгени хура кёркун
не ҫак ҫулпах эвакуированнӑй эстонецсене илсе 
килнине аса илчё. Ун чух тин юр ҫума тытӑннӑччё-

ха, шӑннӑ ҫӗр ҫийӗн урапа кустӑрмисем сиккелесе, 
хӑлтӑртатса пычёҫ. Ҫакӑн пекех хирёҫле ҫил вёрет- 
чӗ, ват Пауль утиялпа чӗркенё мӑнукне чӗрҫи ҫин- 
че тытса пычӗ. Ун чухне вёсем Евгенишён пачах 
та ют ҫынсемччӗ, Евгени Пауль Оскаровичпа сӑ- 
мах хуш ма та аран-аран хӑюлӑх ҫитерчё, анчах 
халь акӑ вёсем ӗмӗрхи тӑвансем пекех пулса тӑ- 
чӗҫ. Пёр хурантан, пёр ҫемье пек ҫисе пурӑнаҫҫё. 
Ҫыннисем чӑнах та лайӑх ӗнтӗ, тёлёнмелле ыра 
кӑмӑллӑ... Шутсӑр ёҫчен тата! Вӑрҫӑ пётсен, вёсем- 
пе уйрӑлма та йывӑр пулать пуль. Анчах ун чухне 
вёсем каяҫҫех ёнтё, кунта пурӑнас ҫук, кашни сын 
чёри хӑй ҫуралса ӳснӗ ҫёршыва туртать вёт. Евге
ни хӑй те, унӑн ҫак Киккассем пек таҫта аякка 
кайса пурӑнмалла пулнӑ пулсан унта темле ырӑ 
пурнӑҫ пулсан та — тӑван ялнех таврӑнмалла ҫав...

Ҫул кӑштах т&вэляа хӑпарма пуҫларӗ, унтан мал
та вӑрман курйнса кайрё. Ытти чухнехи пек хура 
тёслӗ мар, темле кӑвакраххӑн курӑнать вӑл — йы- 
вӑҫсене пас тытса лартнӑ пирки пулмалла. Евгени- 
сен ҫав вӑрман хушшипе пёр пилӗк ҫухрӑм кай- 
малла,— малтан ҫамрӑкрах вӑрман пулать, ӑна 
«хунав вӑрманӗ» теҫҫе, вал пер вуна ҫул каялла 
ватӑ йывӑссене касна хыҫҫан ӳсет, унтан вара пё- 
лӗтех тӑрӑннӑ пек курӑнакан хутӑш вӑрман пуҫ- 
ланса каять. Унта кӑнтӑр кунӗнче те тӗттёмрех, 
темле уяр санталакра та ҫере хевел укмест. Чан та, 
сӑвӑри пек каласан, «сӗм-сём вӑрман, сӗм вӑр- 
ман»...

Сасартӑк Евгени чӗри кӑрт-карт тапса, пӑчӑртан- 
са илчё: ӑна паҫӑр куккӑшӗпе иккӗшё ҫынсене кёт- 
мен ҫёртен тапӑнакан вӑрӑ-хурахсем ҫинчен калаҫ- 
ни аса килсе кайрё. Вӗсем ҫынсене шӑпах ҫакӑн 
пек вӑрмансенче тытса чарса ҫаратаҫҫё вӗт-ха? Ан- 
сӑртран, халё сак варманта весен© те кам та нулин

тапӑнсан, мён тӑвас? Таврара никам та ҫук, пыру 
ҫурӑлса кайиччен хурах кӑшкӑрсан та усси пул- 
масть... Тытёе те кукамӑшпе иккёшне те ҫалса пӑ- 
рахӗҫ, унтан вёсен тумтирёсене сёвсе илсе, хӑйсен  
лашипех таҫталла тарёҫ. Пулнӑ тет-ха вёт ув 
пекки...

Вӑрман кашни самантрах ҫывхарса килчӗ. Акӑ, 
пёр ик ҫӗр метр та юлмарё пулё. Лаша вӑрӑммӑв 
ярса пусса юртать, ҫуна тупанё айёнчи хытнӑ юр 
пёр майлӑ кӑчӑртатса пырать.

— Мӑн вӑрманне кёрсенех лашана сиккипе яра- 
тӑп, мён май килнё таран хытӑрах чуптаратӑп, 
сиккипе пыракан лашана никам та тытса чарай- 
масть...— пӑлханса шухӑшларӗ Евгени.— Ҫын ҫула 
картлама тӑрсан, ӑна аяккалла вӑркӑнтарса хӑвар- 
ма пулать...

Ҫул тӑршшипех ним чёнмесӗр ларса килекен ку- 
камӑшне вӑл хӑй пӑлханса пынине те палӑртмарӗ, 
мён шутлани ҫинчен те каламарё. Ма пӑшӑрханта- 
рас карчӑка? Тен, нимён те пулмё-ха, вӑрман ви- 
тёр чиперех тухса кайёҫ вёсем? Куккӑшӗ те паҫӑр 
вӑррисене «тен ку таранччен тытрёҫ те-и», терё, 
Тен, кӑлӑхах аса илчё пуль вёсем ҫинчен Евгени. 
Паҫӑр сӑмах хускатнӑран...

Ҫапах та, вётлӗх вӑрмантан иртсе мӑн вӑрмана 
кёрсенех, вӑл хӑй малтан шухӑшланӑ пек турӗ: ура 
ҫине сиксе тӑчӗ те, тилхепене карӑнтарсах туртса, 
ахаль те чиперех чупакан лашана йёкёрлесе тытнӑ 
тилхепе вёҫӗпе тӳрчё тӑрӑх туртса ҫапрӗ. Лаша пё
тём вӑйӗпе тапса сикрӗ, ҫуна картах малалла ыт- 
кӑнчё, хыҫалалла пӑхса ларнӑ кукамӑшӗ пётём кӗ- 
леткипе ҫуиа вёҫнелле сулӑнчӗ, чутах тухса ӳкетчӗ.

— Ма ун пекех хӑвалатӑн ара? — каялла ҫаврӑн- 
са ыйтрӗ вӑл Евгенирен.

Анчах Евгени вӑл каланине илтмерё курӑнать,

илтнё пулсан та хирӗҫ чӗнмерӗ. Вӑл сиккипе пыра- 
кан лашине тата ик-висё хут туртса ҫапрё. Ҫав те
ри хӑвӑрт пынипе вӑхӑчӗ-вӑхӑчӗпе ҫуна тупанӗсем  
ҫёре те перёнмерӗҫ.

—  Хуллентерех, Евгени! Асту, вӑркӑнса юлат- 
пӑр!— кӑшкӑрчӗ кукамӑшӗ.

Евгени каллех чӗнмерӗ. Чӗриех сиснё курӑ- 
нать ҫав унӑн кӗҫӗр ҫакӑнта ырӑ мар пуласса...

Хӑй вӑл, ура ҫинчех тӑраканскер, лашине хӑвала- 
нӑ хуш ӑрах пӗтӗм куҫ вӑйӗпе малалла пӑхрӗ. Тав- 
ралӑх тӗттӗмленсех пынӑ пулин те, куҫӗсем чылай 
инҫетрине курчӗҫ-ха. Ҫулӗ тӳп-тӳрӗ тӑсӑлса выр
тать, ун ҫинче никам та ҫук. Пуш-пушах. Шӑп. , 
Хӑлхана лаша урисем тӑпӑртатса пыни тата ҫуна 
тупанӗсем тикӗс мар вырӑнсенче кӑлт-калт туни ҫеҫ 
пырса кӗрет. Питрен сив сывлӑш ҫапать тата.

Часах ҫул сылтӑмалла пӑрӑнмалла. Унтан вара уя 
тухасси инҫех те юлмасть...

Тӑпӑрти, тӑпӑрти, тӑпӑрти!—ыткӑнать лаша. Унӑн * 
кайри урисем айёнчен ҫуна пуҫне юр муклашкисем 
ҫапӑнаҫҫӗ, хӑш  чух кӑкӑра та пырса тивеҫҫӗ,

— Ан чуптар ун пекех! Пӳлӗнсе ӳкет ак лашу!— 
кӑшкӑрать кукамӑшӗ.

Евгени ун сӑмахӗсене хӑлхана та чикмест..;
Ҫул сылтӑмалла пӑрӑнчӗ. Пӑрӑннӑ чух ҫуна та- 

рӑн сулнӑка пырса ҫапӑннипе чутах тӳнсе каятчӗ, 
юрать-ха ӳречисем вӑрӑм, тӳнме памарӗҫ.

Ҫунапа пёрле лаши те сулӑнса кайрё те сиккипе 
чупма пӑрахрӗ. Тен, ывӑнса та ҫитрё-и. Чӗрчун вёт- 
ха вӑл, мотор мар.

Ш ӑпах ҫав самантра вара ҫулӑн сылтӑм енчи тем 
хулӑнӑш юман хыҫӗнчен ҫул ҫине икӗ мӗлке чупса 
тухрӗҫ те, вӗсенчен пӗри тӳрех лашана йёвенӗнчен 
ярса тытрӗ.

— Стой, миллай, ан васка!..
Хашкама ернӗ лаша тӑпах чарӑнчӗ.
— Ма тӑратрӑн тага? — ыйтрё тин кӑна мён пул

са иртнине ним пӗлмен кукамӑшӗ, вырӑнтан хус- 
калмасӑрах.— Лаши тӑварӑнса каймарӗ пуль? Кала- 
рӑм сана ытла хытӑ ан хӑвала тесе...

Евгени сас памарӗ... Вӑл халӗ пӗр сӑмах та кала
ма пултараймарӗ, чӗлхи ҫыхӑнса ларчӗ, чӗри те 
тапма чарӑнчӗ-и тен. Куҫӗсем хуралса килчӗҫ, чӗр- 
куҫҫийӗсем лӗнчӗрех кайрӗҫ.

«Ак хайхи, лекрӗмӗр... Пётрёмёр!» — ш ухӑш  вӗлт- 
летсе илчӗ ун пуҫӗнче. Вӑл ҫуна ӳречи ҫине лак! 
ларчӗ.

Ҫав вӑхӑтрах мӗлкесенчен тепри ҫунапа юнашар 
пырса тӑчӗ те, Евгени ҫине хёсӗк куҫӗсемпе тӑрӑн- 
са, хӑйӑлтатакан сасӑпа ыйтрӗ:

— Мён тиесе каятӑн? Мӗн пур ҫуну ҫинче? Кӑла 
часрах!..

— Нимён те..„ ҫук...— пӑшӑлтатса илчё Евгени.
— Ан суй, анчӑк ҫури! Кунта мӗн? — Вӑрмантан 

сиксе тухнӑ этем Евгени кукамӑшӗ ҫуна пуҫне ху- 
нӑ япаласене хыпашлама тытӑнчӗ.

Ют сасса кукамӑшӗ те илтрӗ пулмалла та, каялла 
ҫаврӑнса пӑхрӗ. Хӑйсене темле ют ҫынсем — кам

пултӑр, хурахсем ӗнтӗ!— тытса чарнине тавҫӑрса 
илсен, вӑл та тӑруках нимён те калаймарё, унӑн та 
пырне темле хытӑ япала кёрсе ларнӑ пек пулчӗ, 
сывлӑшӗ пӳлӗнчӗ, пӗтӗм кӗлетки сасартӑк шӑнса 
кайнӑ пек вӗттӗн-вӗттӗн чӗтреме пуҫларӗ. Анчах 
ҫапах та пурнӑҫра нумай хура-шур курнӑ карчӑк 
ытла ҫухалсах каймарӗ, темиҫе самантранах кӑ- 
мӑлне хытарма вӑй ҫитерчӗ. Вӑл йӑпӑр-япӑр чӗр- 
куҫҫи ҫине тӑрса ларчӗ те хаяррӑн, шариех кӑш- 
кӑрса ячӗ:

9
— Мён кирлё сана? Ма ҫулӑхатӑн, намӑссӑр?! 

Иртсе кай хӑвӑн ҫулупа, пире чарса ан тӑр, санӑн 
пирӗнпе ним ӗҫ те ҫук!..

Бандит ун ҫинс кӑн-н пӑхрӗ те ҫывӑхарах пычё.
— Хуп ҫӑварна, ватӑ кӑвас-чӗрес, атту халех  

мӑйна каялла пӑрса лартатӑп!— ҫӗлен чашкӑрнӑ 
пек, сӑмахӗсене шӑл витӗр сӑрхӑнтарса, хӑйӑлтатса 
илчё те вӑл, карчӑка пуҫӗнчен ҫапса ярас пек хӑм- 
сарчӗ.

— Вёлер ара, вӗлер, этем чӗри вырӑнне хура юн 
муклашки ҫакӑнса тӑрать пулсан!— каллех кӑш- 
кӑрчӗ ӑна хирёҫ карчӑк. Унтан сӑмахсене пӑрҫа 
сапнӑ пек сапма тыгӑнчӗ:— Намӑссӑр, кӗҫҫе пит, 
вун ик мӑйракаллӑ шуйттан! Сан пек молотеццӑ- 
сем ку чухне пурте вӑрҫӑра, Гитлере хирӗҫ ҫапӑ- 
ҫаҫҫӗ, халӑхш ӑн пуҫӗсене хураҫҫӗ, эс кунта каш- 
кар пек сём варианта пытанса пурӑнатӑн та ват 
карчӑксемпе ачасене ҫарататӑн пулать, пӳтсӗр!..

— Молчать! Асту, туртса антарса юр ӑшне ку
тан чикетёп!— Бандит татах аллине ҫӗклерӗ.

— Мён палкаса тӑратӑн эс вал киреметпе? — 
кӑшкӑрчӗ ҫав вӑхӑтра тепёр хурахё, лаша пуҫӗнчен 
тытса тӑраканни.— Пар ӑна пӗрре тути урлӑ, юлаш
ки шӑлӗсем тухса сирпӗнччӗр!

— Эс хӑвӑн аннӳн шӑлӗсене сирпёнтер, чухах  
пулать ӑна сан пек пӳтсӗр ывӑл ҫуратса ӳстернӗ- 
шӗн! Мана ҫапма сӑлтав ҫук сирён!— тата хытӑрах 
кӑшкӑрчӗ Евгени кукамӑшӗ. Малтан хӑраса ӳкни 
пётёмпех иртсе кайрё пулмалла унӑн, халь тӳсме 
ҫук тарӑхнипе пӗтӗм ӑш-чикки хыпса ҫунчӗ, вӑл 
кайран-малтан мён пуласси ҫинчен шутламасӑрах 
хурахсене тем те пёр каларӗ, вёсене шӑлпа ҫыртсв 
ҫурма хатӗр пулчӗ...

Анчах Евгени ни чӗрӗ, ни вилӗ ларчӗ. Хӑранипе 
те мар, ҫук. Тӗлённипе, хӑй куҫӗсемпе курнине хӑй  
ёненме пултарайманнипе.. Ҫуна патне пырса тӑнӑ 
хурахё ик-виҫ сӑмах каласанах, Евгение унӑн сас
си палланӑ сасӑ пек, ӑна вӑл таҫта илтнё пек ту- 
йӑнса кайрё, анчах ӑҫта, хӑҫйн илтнине тӑруках 
аса илеймерӗ. Хурах Евгени кукамӑшне юнаса кӑш- 
кӑрса пӑрахсан, ун сасси каллех ҫавӑн пек туйӑн- 
чӗ — илтнё, нумаях та пулмасть илтнё вӑл ӑна!.. 
Кукамӑшё ятлаҫма тытӑннӑ хыҫҫӑн хурах чышки- 
не чӑмӑртаса ун патнех пӗшкёнсен, самаях тӗттӗм 
пулнӑ пулин те, Евгени ӑна чип-чиперех палласа 
илчё. Ку этем — ҫак вӑрманти хурах — хайхи Пал- 
лясен куккӑшӗ, пёр уйӑх ҫурӑ каялла вёсен ялне 
аманнӑ салтак пек пырса кӗнӗ Лука Лукич Козлов

пулчӗ. Ҫавах, ҫавах, урӑх никам та мар!.. Сасси те 
ҫавӑи — ҫинҫен, хӑйӑлтатса тухать, сӑнӗ те: янах 
шӑммисем сарлака, куҫӗсем хӗсӗк, сухалӗ хёрлӗ, 
халь шӑрт пек ӳссе ларнӑ, нумайранпа хырман 
нулмалла.

Ак сана салтак, ак сана Мускав патёнче ф а
шистсене шутсӑр нумай пӗтерсе тӑкнӑ «герой»!.. 
Паллясем патёнче ӳсёр пуҫпа хӑйӗн «паттӑрлӑхё- 
не» ним латсӑр мухтанса ларнӑ чух вӑл хӑйӗн алли 
хӳрленсенех тепёр хут фронта каясси ҫинчен сӳ- 
яёлтетрё, анчах хӑй ав мён хӑтланса ҫӳрет. Дезер
тир! Вӑрӑ-хурах! Бандит! .Тен, вӑл вӑрҫинче те 
пулман, алли те аманман унӑн? Юри лӑпӑртатнӑ 
ҫеҫ вал; пире, айвансене, улталанӑ кӑна!

Хӑйсене ҫаратма тапӑннӑ пирки хӑранинчен 
Ытла, Евгени Паллясен куккӑшне, ҫак ирсёр Лука 
Козлова палласа илни ӑнран кӑларса ячё. Мён 
«ери тискер, тӳрӗ чунлӑ сын шутлама та пултарай- 
ман х&рушла ӗҫсем пулса иртеҫҫӗ иккен ҫут тён- 
чере!..

Нимӗнле сӑмахсемпе те каласа памалла мар хытӑ 
шӑлханса кайнӑ Евгени чӗри мӑлатук пек шаккарё, 
вал пётём кёлеткипе чётренсе кёскен-кёскен сывла- 
са ларчё

Козлов ҫав хушӑра ҫуна ҫинче мён пуррине ух- 
•арма тапратрё. Кёҫех ҫуна пуҫёнчен унта мён пур
рине нӗтёмпех тургса кӑларчё: хуран кукли тул- 
тарнӑ чӗресе те, пыл бидонне те, мӑйӑрлӑ кёпе ҫан- 
яине те, куккӑшӗ вӑйпах парса янӑ чӗр пулла та.

— Охо-хо! Кунта пур-ха пире валли!— терё вӑл 
■аша пуҫӗнче тӑраканнине хавассӑн.— Туглӑ пу- 
иать пирӗн каҫхи апат!..

Анчах ҫав самантрах Евгсни кукамӑшӗ ура ҫине 
тӑрса ӑна аллинчен ярса тытрӗ.

— Ан тивнӗ пултӑр, продя1 ӑ! Сан валли хатӗр- 
аемен эп вёсене, чирлӗ ачасем валли илсе каятӑп!

  Ничево, пирён хырӑма та пӑсмӗ-ха!— кулам
иекки турӗ бандит.

— Хур каялла, эсремет пуҫё! Хур, теҫҫӗ!— Кар- 
яӑк хурах аллинчи япаласене туртса илме пикен-
чӗ. Ҫёленсене ҫитерместёп! Луччӑ кӑларса Ывӑ-
сам!

Хӑрас-тӑвасси ҫинчен халӗ пуҫӗпех манса кайнӑ 
карчӑк хӑй хураха ҫӗнтерессе шаннӑ пекех кӗреш- 
Мб тытӑнчӗ, ун пек тс кун пск лвкя/ллнсл, хяиӗн 
юратнӑ мӑнукёсм валли хатӗрленӗ кучченеҫсене 
каялла туртрё. Анчах та калахах нулчӗ вал, хурах  
сылтӑм аллине вёҫертрӗ те карчӑка икё куҫӗ хуш- 
шинчен ҫав тери хытӑ чышрӗ. Карчӑк ҫав самант
рах каялла ывтӑнса кайса пуҫӗпе ҫуна ӳречине ҫа- 
пӑнчӗ. Ку ҫитмерӗ-ха, тарӑхса кайнӑ бандит ҫуна 
ҫине сиксе хӑпарса ӑна хырӑмӗнчен ҫине-ҫине тап- 
ма тыгӑнчӗ

— Йыгӑ вилли! Ме сана, ме, тӑран!— хӑйӑлтагрӗ 
хӑй.

  А_а-а! Ан вӗлер ман кукамая! Тархасшӑн ан
вӗлер! Мӗн тунӑ вӑл сана?! — Козлов ҫинелле пёр- 
рех сикрё вара Евгени, ку таранччен ним тӑвайма-

сӑр тӑнӑскер. Арҫын ача ик аллипе пӗр харӑс кӑк- 
ринчен пырса чышнипе Козлов каялла сулӑнса 
кайрё те ӳрече урлӑ ҫул ҫине тухса ӳкрӗ. Анчах 
тепӗр самантранах сиксе тӑчӗ те Евгение хӑйне 
ҫулса илчё

— А-ах, йытӑ ҫури! Сана та кирлё пулчё-и?!— 
йынӑшнӑ пек хӑйӑлтатрӗ те вӑл, ачана ҫуна ҫинчен 
туртса антарса, пуҫӗнчен, кӑкринчен, айӑкӗсенчен 
чышма тапратрё.

— Ан ҫа-ап! Ан ти-ив! Тархасшӑн!— аллисемпе 
хӳтӗленче, пит-куҫне амантса пётересрен пытарма 
тӑрӑшса, кӑшкӑрса макӑрса ячё Евгени.— Эп сана 
паллатӑп вёт! Эс Паллясен куккӑшё... Козлов... 
Л ук а.. Пирён ялта пултӑн... Ан вёлер!..

Евгени унӑн ячёпе хушаматне калани хураха тӑ- 
РУ к урӑлтарнӑ пек пулчё. Тареа ҫӳрекен ҫыншӑн 
ӑна кам та пулин палласа илни питё хӑрушӑ-ҫке-ха 
вӑл, хӑйне тытнӑпа пӗрех! Тёлӗнсе кайнӑ Козлов 
ачана хӗнеме чарӑнчё, йӑпӑрт кӑна тем ҫинчен шу- 
хӑшларӗ пулмалла, анчах тепёр самантранах хаяр- 
рӑн хӑйӑлтатеа илчё:

— Паллатӑн эппин, сволочь?!
— Паллатӑп ҫав! Эсӗ вӑрҫӑ ҫинчен каласа Панине 

те пырса итлерём... Ман атте те вӑрҫӑра...— ҫёртен 
тӑма пикенчё Евгени.

— Апла пулсан, эп сана халех паллайми тӑватӑп! 
Н-на!— Козлов ачана каллех пуҫӗнчен ҫапса ӳкер- 
чё.— Вёлеретёп эп сана! Кайса пёлтер вара ман ҫин- 
чен... леш тёнчере!

Козлов хылкӑч пек хытӑ пӳрнисемпе Евгение 
пырёнчен ярса тытрё. Ача мён вӑйӗ ҫитнӗ таран 
тапкаланчё, аллисемпе ҫапкалашрӗ, вӗҫерӗнме тӑ*- 
рӑшрӗ — усси пулмарӗ: Козлов ӑна ҫӗр ҫумне чёр- 
куҫҫипе пусса лартрё те мӑйӗнчен тата хытӑрах 
пӑчӑртарӗ.

— Лукка, пӑрах аппаланма!— кӑшкӑрчё ҫав вӑг 
хӑтра тепри, лаша пуҫёнче гӑраканни.— Хыҫалтан 
лавсем килни илтёнет, шӑвӑнас пулагь часрах!

Вара Козлова Евгени ҫумӗнчен ҫил ҫӗклесе кайнӑ 
пекех пулчё. Вӑл сиксе тӑчӗ те ҫуна ҫинчи япала- 
сем патне ыткӑнчё, хӑшёсене юлташне тыттарчӗ, 
хӑшёсене хӑй илчё. Тепёр минутранах вӗсем вӑрма- 
налла тапса сиксе куҫран ҫухалчёҫ. Аран сывлӑш 
ҫавӑрса илнӗ Евгени ҫуна ӳречинчен тытса ура ҫине 
тӑчё, халё те аран йынӑшса выртакан кукамӑшӗ 
патне пырса пӑхрё, унтан ту'рех хурахсен йёрёпе 
вӑрманалла чупса кӗчё. Унӑн вёсем ӑҫталла тарни- 
не курса юлас килчӗ. Каласа памалла-ҫке-ха вёсем 
ҫинчен, кёҫёрех ӑҫта та пулин ҫитсе пёлтермелле — 
халех шыра^чӑр, тыгчӑр!

Хурахӗсем иккёшӗ те йӗлтёрсемпе-мӗн, Евгени
сем умне сиксе тухнӑ чух ҫеҫ йёлтӑрёеене йывӑҫ 
кутне пӑрахса хӑварнӑ. Халь акӑ каллех йёлтёрӗ- 
сем ҫине тӑнӑ та шалалла кӗрсе кайнӑ.

Лайӑх-ха ку, йӗлтёр йӗрӗсем пурри! Тӗлне манас 
марччӗ те, ирччен юр ҫуса ан ларттӑрччӗ!..

Евгени ҫул ҫине каялла чупса тухнӑ чух кукамӑ- 
шё пур-ҫук вӑйне пухкаласа тӑрса ларнӑ-мён, ан-

чах халь те йынӑшать-ха. Ытла та хыт& лектернё 
пулмалла ӑна Козлов, тен, амантса та пӗтернӗ-и...

— Тарчӗҫ!— терё Евгени.
— Ҫимеллисене пурне те илсе кайрӗҫ пуль ёнтё?— 

вӑйсӑр сасӑпа ыйтрё кукамӑшӗ.
— Вёсем ҫинчен ан калаҫ-ха эсё, хамӑр чёрё юл- 

нӑшӑн савӑн...
— Ҫӗр ҫӑттӑрах явӑлсене, пёр-пёр урнӑ кашкӑр 

тытса ҫурса тӑктӑрах!
— Кашкӑрсем ҫине шанса ӗҫ тухмасть-ха кунта,— 

терё Евгени, лаша урисем айне ӳкнё тилхепене пуҫ- 
тарса тытса,— пирён халь часрах каялла кайса кук- 
кана каласа парас пулать. Вал мён тумаллине пёлё. 
Района, НКВДӑна шӑнкӑртаттарӗ те, лерен йёрле- 
ме тухӗҫ...

Ҫав вӑхӑтра вёсем патне Атӑл енчен килекен виҫӗ

Хаклӑ юлташсем!
1963 ҫулта „Тӑван Атӑл“ альманахра Чӑваш

писателӗсен ҫӗнӗ произведенийӗсем—
хальхи пурнӑҫран илсе ҫырнӑ, паянхи паттӑр-

сене сӑнласа кӑтартакан романсемпе повеҫсем,
калавсемпе очерксем, сӑвӑсемпе поэмӑсем,

ялти драмкружоксем валли ҫырнӑ пьесӑсем,
литературӑпа искусствӑ ыйтӑвӗсемпе ҫырнӑ

статьясем,
чӑваш композиторёсен ҫёнӗ юррисем тата ытти 

нумай тёрлӗ материалсем пичетленеҫҫӗ.
„Тӑван Атал“ альманаха пурте ҫырӑнса илӗр! 

Альманаха 1-мёш номертен пуҫласа илсе тӑма 
1963 ҫулхи февралӗн 1-мӗшёччен ҫырӑнтараҫҫё.

утӑ лавӗ ҫитсе чарӑнчёҫ. Евгени лашине юр ӑшне 
кёртсе ярсах каялла ҫавӑрма тытӑннине курсан, 
малти лавӗ тӑрринче ларакан хӗрарӑм кӑшкӑрсах 
ыйтрӗ:

— Мён пулчё тата, ма таврӑнатӑр?
— Мӗн пулмалли пулчӗ-ха ҫав,— терё Евгени. 

Анчах хӑйсене халь кӑна хурахсем тапӑнни ҫинчен 
пӗр сӑмах та шарламарӗ, хӗрарӑмсене хӑратас мар. 
терё пулмалла.

Утӑ лавӗсем тёлӗпе юр ӑшшён ашеа тухсан, Евге
ни паҫӑрхи пекех ура ҫине тӑрса лашине ҫурӑм тӑ- 
рӑх туртса ҫапрё.

— Кукка патне епле те пулин хӑвӑртрах ҫитес 
пулать...

Пӗр хуш ӑ канса тӑнӑ лаша тӳрех тапранса кайса 
сиккипе яра начё...

ЧЛВАШ СЦЕНН ҪИНЧЕ

...ХЁРЁХ ПИЛЁК ҫул каялла, 1918 ҫулхи ян
варь уйӑхёнче, ҫамрӑк Совет республики чи 
йывӑр вӑхӑтсене пурӑнса ирттернӗ чӳх, Хусан 
урамӗсенчи витринӑсем, хӳмесемпе ҫурт сте- 
нисем ҫине пурне те тӗлӗнтерекен афишӑсем 
ҫапса тухнӑ. Ҫав афишӑсем ҫитес ҫывӑх кун- 
сенчех Вознесенски урамӗнчи ӗлӗк купецсен 
клубӗ пулнӑ ҫургра пёрремӗш чӑваш спектак- 
лӗ пуласси, вырӑссен чаплӑ драматурге
А. Н. Островский ҫырнӑ «Не так живи, как 
хочется» ятлӑ халӑх драмине лартасси, артист- 
сем спектакльте чӑваш тумёсемпе вылясси 
ҫинчен пёлтернё.

Нумайӑшӗн куна ёненес те килмен, анчах та 
Хусан урамӗсенчи ҫав афишӑсем тӗрӗссине 
пёлтернё.

Чӑнах та, ҫав вӑхӑтра Хусанти тӗрлӗ шкул- 
сенче вӗренекен чӑваш ҫамрӑкӗсем, хӑйсем пу- 
ҫарнипе, театр искусствине юратакансен кол- 
лективӗ туса хунӑ та, чӑвашла спекта-кльсем 
лартма шут тытса, хӑйсен ӗмӗтне хӗрӳллӗнс 
пурнӑҫлама тытӑннӑ. Чӑвашсен хӑйсен пьеси- 
сем пулман-ха, чӑваш драматургийӗ ҫуралман 
та ун чух, ҫавӑнпа та хастар ҫамрӑксем Ост- 
ровскин асӑннӑ пьесине илсе хӑйсемех чӑваш- 
ла куҫарнӑ та репеткцисем тума тытӑннӑ.

Спектакле халаха кӑтартмалли вӑхӑт ҫитсе 
килнӗ май коллектив умне пысӑк чӑрмавсем 
тухса тӑнӑ: спектакле ӑҫта, мӗнле ҫуртра вы- 
лямалла? Чӑваш тумӗсене ӑҫта тупмалла?.. 
Нумай шухӑшласа тӑмасӑрах, ҫамрӑксем кун 
пирки Хусан кӗпӗрни Советне кайса калаҫнӑ. 
Советра вӗсене питӗ кӑмӑллӑ йышӑннӑ, ырӑ ё.ҫ 
пуҫланӑшӑн ырланӑ та «Куҫса ҫӳрекен чӑваш 
совет театрне» туса хума пур енчен те пулӑш- 
нӑ...

Палӑртнӑ кун — январӗн 14-мӗшӗнче — ку
пецсен клубӗн нумайранпа вут хутман, сивӗ 
те нӳрӗ залне халӑх савӑлпа ҫапнӑ пекех тул- 
нӑ. Тӑван чӗлхепе лартакан пӗрремӗш спек
такле пурин те курас килнӗ ҫав! Курма пыра- 
кансем хушшинче Хусанта^ вӗренекен чӑваш 
студенчӗсем, тӗрлӗ ҫар чаҫӗсенчи чӑваш-хӗрлӗ 
армеецсем, рабочисем пулнӑ. Билетсене тахҫа- 
нах сутса пӗтернӗ ёнтё, а^чах спектакле курас- 
шӑн пулнисем ҫаплах пынӑ-ха. Залра ҫар ор-

кестрӗ хӗрӳллӗ маршсем каланӑ, курм^. пыни- 
сен пурин те кӑмӑлӗсем ҫӗкленнӗ, ҫынсем пёр- 
пӗринпе савӑнӑҫлӑн, хавассӑн, хумханса ка- 
лаҫнӑ.

Савӑнма та, хумханма та сӑлтавӗ пысӑн 
пулнӑ ҫав. Епле савӑнас мар-ха!.. Ҫав каҫхине

чӑваш халӑхӗн историйӗнче пӗрремӗш хут—- 
пуҫласа!— тӑван чӗлхепе спектакль лартнӑ 
вӗт-ха, чӑвашсен хӑйсен н ац и л л ӗ  театр ӗ  ҫурал- 
нӑ! Вунӑ хут ылханлӑ патша вӑхӑтёнче чӑваш- 
сен кун ҫинчен ӗмӗтленме те май килмен,— 
халӗ, ҫӗршывра рабочисемпе хресченсем пуҫ 
пулса тӑрсан кӑна, Совет влаҫне пула ҫеҫ чӑ-

вашеем, Российӑри ытти вак халӑхсем пекех, 
хӑйсен профессилле искусствине пуҫласа ярса 
уралантарма тытйнма пултарнй!

Анчах та, паллах ӗнтӗ, курма пынисенчен 
ытларах «артистсем» хӑйсем пйлханнй. Вёсен 
нихйшин те театр енёпе нимёнле опыт та, ни- 
мӗнле хӑнӑху та пулман вёт-ха. Вёсем сценӑ 
ҫине пурнйҫра пӗрремӗш хут тухнӑ. Уйрӑмах 
спектакльре выляс хӗрсем— сӑпайлӑ, именчӗк 
чйваш хӗрёсем!— пӑшӑрханнӑ. Акӑ, вӗсенчен 
пӗри, илемлӗ, ҫӳллех мар тӑп-тӑп кӗлеткеллё, 
ҫепӗҫ саслӑскер, сценӑ ҫине тухма тумланса, 
пит-куҫӗ ҫине грим хурса ҫитерсен, тепринпе 
гонан1ар пырса ларать те хӑвӑрт калаҫма 
тытӑнать:

— Эп ҫав тери хӑратӑп, Ева, ҫйв тери! Чӗ- 
рем кӑкӑртан сиксе тухас пек тапать манйн! 
Сценӑ ҫине тухсанах ҫухалса кайӑпӑр та... ни
мёнле спектакль те пулаймё ак пирён! Вара 
мӗн-ха? Намйса ӑҫта кайса чикес?!

— А эсё, Оля, ун ҫинчен ан шухйшла!— 
лӑплантарать ӑна юлташё.— Мана пёр вырӑс 
артистки каларӗ — хӑюллӑрах пул, залра сын- 
сем ларни ҫине ҫаврӑнса та ан пӑх, хйвӑн 
рольне ҫеҫ пёл, терё.

— Эс ним чухлё те шикленместён-и вара?
— Пёртакках пур ёнтё, анчах... хама шана- 

тйп! Хама ҫеҫ те мар, пурне те шанатйп. Курйн 
акй — питё йнйҫлӑ иртет пирён спектакль!

...Шйнкйрав сасси. Иккёмёш, унтан виҫҫӗ- 
мёш хут. Чаршав ерипен ик еннелле шуеа уҫй- 
лать те — нумай кётсе пурйннй спектакль пуҫ- 
ланать. Залри ха лйх— шӑп. Темиҫе ҫӗр сын 
мар, пёр ҫын та ҫук тейён унта. Артистсем 
сценӑ ҫинче калакан пёр сймахне те илтсе йн- 
ланмасйр юлас марччё!

Пьеси куракансене питё камӑла каять,— 
Сцена ҫинче пулса иртекен ӗҫсем чйваш ялё- 
сенче те час-часах пулса иртнӗ ӗҫсене аса ил- 
тереҫҫӗ: чухйн хёр пуян ҫынна качча тухнй 
(пуянё йна хйй ирёксёрлесех илнё -  ытла та 
хитре пулнйшйн...), анчах хёре арйм тусанах 
ӑна асаплантарма, йна выльйх вырйнне шут- 
ласа  тискеррён мйшкйлласа пурйнма тытй- 
нать...

Анчах пуринчен ытларах курма пынӑ ҫын- 
сене чйвашла тумланса тухнй артистсен влййи, 
вёсем чйвашла калаҫнп хумхантарать. Ытла 
та чан пурнӑҫри пекех пулса пырать-ҫке сцена 
ҫинче! Залра пурте хййсене темле хйватлй вйн 
тенкелсем ҫумне пйталаса хунй пек лараҫҫӗ, 
хускалма мар — хытйрах сывлама та хӑраҫҫӗ. 
Упйшки улталанӑ, асаплантарса ҫитернё ҫам- 
рйк хёрарйм пёрремёш акт вёҫёнче килтен тух
са тарнй хыҫҫйн чаршав хупансан вара кура- 
кансем сасартйк асамлй ыйхйран вёранна пек 
пулаҫҫӗ те, залра аслати кёрленё пек алӑ ҫуп- 
ни кёрлесе каять...

Спектаклей пёрремёш пайӗ йнйҫлй пулнипе 
малтанхинчен те ытларах пӑлханса кайнй ҫын- 
сем антракт вйхйтӗнче пёр-пёринпе пёр чарйн- 
масйр сймах вакланй, артистсене ырланӑ, чй- 
вашсен театрӗн пуласлйхӗ ҫинчен калаҫна.

Пьесӑн иккӗмёш пайӗ тата лаййхрах иртнё. 
Курма пынй ҫынсем хййсен вйййине ҫав тери 
йшӑ кймйлпа йышйннйшйн хӗпӗртесе, ҫавӑн- 
шйн тата ытларах хавхаланса, артистсем хйю- 
ланнӑ, сценй ҫинчҫ хййсене ирӗклӗрех тытнӑ, 
ҫавйн пирки вёсен вйййи те ытларах ӗненмел- 
ле пулса тухнй.

Сасартйк, спектакль пынӑ вӑхӑтрах, хӗрлӗ 
армеецсем ларакан вйта ҫӗрти тенкелсем ҫин- 
че тахйшӗсем хыттйн пйшйлтатса калаҫма ты- 
тйнни илтӗнсе кайнй.

— Ку артисткйна эпё пит лайӑх пӗлетӗп, 
вӑл пирён ял хёрӗ,— тенӗ пӗри.

— Хйшне?— ыйтнӑ тепри.
— Ҫамрйккине...
— Ара, вёсем пурте ҫамрӑк пулмалла!
— Эпё ку енчи, Грушйна выляканни пирки 

калатйп.
— Ан палкаса лар, Ларионов!— пӳлнӗ йна 

виҫҫӗмёшӗ.— Пулма пултараймасть! Асту, си* 
рӗнни пек ҫӗтёк ялтанах артисткй тухать пуль! 
Ку вйл, тем тесен те, кулачпа хййма ҫисе ӳснӗ- 
скер...

— Ёненместён эппин? Тавлашатйн?
— Хуп ҫйварна, ан кансёрле! Курнй-курман 

юратса пйрахнй та эс йна — лйпйртатса лара-  
тйн тата!

— Юрать! Акй, спектакль пётсен эп сана 
сценй хыҫне илсе каятйп та — курагйн в.ара. 
Пёлетӗн,— суятйп-и эпё, ҫук-и!

Хыҫалта ларакансем ҫак тавлашакансене 
шйпланма хушнй, тахйшё вёсенчен пёрине ыт
лашши хёрхенсе тймасйрах айакёнчен чышса 
илнё, вара залра каллех шйп пулнй.

Салтаксен сймахё шйпах спектакль пуҫла- 
нас умён хййӗн тантйшне хйй хйрани ҫинчен 
каласа панй хёр пирки — Оля, Ольга Шести- 
палова, Х^санги педагогика институтёнче вё- 
ренёкен студенткй пирки пынй. Чйвашла спек
такль лартма шут тытнй йёкётсем пур ҫӗре те 
ҫитсе «артистсем» пухма тытйнсан, вйл сценй 
ҫинче выляма пуринчен малтан килёшнё хёр- 
*сенчен пёри пулнй.

...Спектакль пётсен, курма пынй пётём халах 
пёр харйс ура ҫине сиксе тйрса тйвйллйн алй 
ҫупма тытйннй. Зал н'умайччен чарусйр кёр
лесе тйнй. халйх хытй шавланипе чӳрече кан- 
тйкёсем те чётренё. Чаршава пёр вунй хутчен 
уҫа-уҫа хугГнй, хййсене кун пекех чысласса кёт- 
мен ҫамрйк артистсем чйннинех ҫухалса кайса 
пуҫ тайнй, анчах залри халйх ҫаплах лйплан- 
ман, хййсене уйрйма^ килёшнё артистсен ячё- 
семпе хушамачёсене кашкарса ал ҫупнй.

68



— Ольга Шестипаловӑна!..
— Осипова! Петр Осипова!
— Еккём Максимова!
— Ева Терентьевйна!
— Шестипаловӑна!
— Матту-ур, чйваш ачисем!..
Спектакльре пулнисем пуринчен те ытларах

Шеетипаловйпа Осипов хушамачӗсене кйш- 
кӑрнӑ. Вёсен вӑййи уйрӑмах кӑмӑла кайнӑ пул
малла ҫав.

Камсем пулнй-ха вӗсем; ҫав хӗрпе каччӑ?
Ольга Шестипалова — вӑл чӑвашсен хальхи 

театр искусствинче чи паллӑ та хисеплӗ вырӑн 
йышӑнса таракан Ольга Ивановна Ырзем, 
РСФСР тава тивӗҫлӗ артистки тата Чӑваш 
АССР халӑх артистки; Осипов — чӑвашсен 
хальхи паллӑ драматургӗ, «Айтар», «Кушар» 
тата ытти нумай пьесӑсем ҫырнӑ Петр Нико
лаевич Осийов, Чйваш АССР искусствӑсен т а 
ва тивӗҫлӗ деятелӗ. Ун чухне, вунсаккйрмёш 
ҫулта, вӑл та Оля Шестипалова пекех студент 
пулнӑ — медицина инстмтутёнче всреннё. Чй
вашла лартнӑ пёрремёш спектакльре, «Не так 
живи, как хочется» драмйра О. И. Ырзем ир- 
тен-ҫӳренсем ҫӗр выртма кӗрекен ҫӳрт (роето- 
ялый двор) хуҫин Груша ятлй хёрён рольне 
вылянӑ, П. Н. Осипов — Ерёмкй ятлй тимёр- 
ҫӗн комикле ролёнче пулнй. Иккёшин вйййи те 
малтанхи хутах питё йнйҫлй та килёшуллё 
пулнй...

Курма пынй халйх юлашкинчен ҫапах та 
лйпланса ҫитсен, Оля-Груша сценй хыҫне чуп
са тухнй, вйл театр тумне хывса пит-куҫӗ ҫин- 
чи грима тасатма васканй. Анчах йна сасартйк 
темле хёрлё армеец тытса чарнй.

— Улькка, тйхта-ха,— тенё вйл ялти пек,— 
эп сан патна килсеттём... Палламастйн-й?

Оля хййёнчен нумай ҫӳллӗрех салтак ҫине 
тёлёнерех, тинкерсе пйхма тытйннй.

— Паллатйп-ҫке!— тенё унтан,— Эсё— 
Якур вёт, хамйр ялсем?

— Шйп ҫавй пулатйп!— савйнса кулса илнё 
те хёрлё армеец, ҫавйнтах хййӗн ҫурймӗ хы- 
ҫӗнче тйракан икё юлташё еннелле ҫаврйнса 
пйхнй,— Ну, мёнле, ачасем? Куртйр-и? Халь 
ёненетёр-и ёнтё?

— Ёненетпёр,— килӗшсе пуҫӗпе сулса илнё 
хёрлё армеецсенчен пёри,— Ененмесёр тйма 
майӗ ҫук...

— Мён пулнй вара? Мён пирки калаҫатйр 
эсир?— интерееленсех ыйтнй Оля,— Эп нимён 
те йнланмарйм...

Вара хййсен ял ҫынни Якур вёсем сцена 
хыҫне мӗншён ҫакйн пек кётмен ҫёртен килсе 
кёнине каласа панй.

— Манйн юлташсем пирён ялта сан пек ла- 
ййх артисткй ҫуралса ӳсме пултарнине ӗненес-

шӗн марччӗ. Ҫавйнпа юриех илсе килтӗм вё
сене. Чйрмантарнйшйн каҫар... д

— Уй, мёнле артисткй вара эпё! Кулатӑн эс, 
Якур,— аллипе сулнй Оля.— Пирёнтен артист 
пуласси инҫе-ха. Чйн та, ку ӗҫе юрататйп эпё, 
килёшет вйл мана, анчах ӗҫ те тухать-ха, те 
тухмасть — кам пёлет йна? Халлёхе нимён те 
паллй мар...

— Анчах пирёншён паллй,— тенё Якур юл
ташё.— Эсё артисткй пулатйнах, йймйкйм. 
Пысйк артисткй пулатйн. Ҫулу такйр пултйрах 
санйн. Эс чйн-чйн артисткй пулассине эпир 
паян хамйр куҫпа куртймйр!

— Тавтапуҫ ыр сӑмахшйн...— именсе пуҫ 
тайса илнё Оля.

* *
*

Кайран вйл чйнах та артисткй пулнй. Пётём 
чйваш халйхё юратакан, пултаруллй та чйн* 
нипех тава тивӗҫлӗ артисткй пулса тйнй. Унйн 
нумай енлӗ таланчӗ ҫултан ҫул аталанса, 
йсталйхӗ пӗрмай ӳссе пынй. Вйл хййён пётём 
пурнаҫне, пётём вййне тйван искусствйна панй. 
Сценй ҫинче ун чухлӗ ӗҫленӗ урйх пёр артист 
та ҫук-ха пирён. Искусствйра ӗҫлекен пурҫам- 
рйксемшён те вйл калама ҫук ырй тёслёх пул
са тйрать.

...Пёрремёш спектакль йнйҫлӑ иртнӗ хыҫҫйн 
Хусанти ҫамрйк театр коллективӗ ҫёнӗрен ҫӗнӗ 
спектакльсем хатёрлесе лартнй. Малтанхи вй- 
хйтра, хамйрйн пьесйсем пулманннпе, вырас- 
ларан куҫарса лартнй, анчах та каярахпа ар
тистсем хййсемех пьесйсем ҫырма тытйннй: 
П. Н. Осипов, И. С. Максимов-Кошкинский, 
Акимов тата ыттисем те. Чйвашсем хййсем 
чйваш пурнйҫӗнчен илсе ҫырнй пьесйсене кура- 
кансем тата ытларах хапйл туса йышйннй.

Ҫамрйк артисткй Ольга Шестипалова хйй 
валли «Ырзем» текен псевдоним йышйннй,— 
литературйпа искусствйра ӗҫлекенсем хуш
шинче ҫавйн пек урйх ят — псевдоним йышй- 
нас нйла тахҫантанпах пырать вйл. Пур спек- 
такльсенче те тенё пекех йна тёп рольсене вы- 
ляттарнй. Пур чухне те куракансем ун вйййи- 
не йшй кймйлпа йышйннй — Островский е 
Шиллер, Гоголь е Мольер пьесисенче вылянй-и 
вйл, «Вйхйтсйр вилёмри» Верука е «Ялтарн» 
Ел;ока вылянй-и — унйн ёҫӗ шав йнйҫлй пулса 
тухнй. Ҫавна пула ҫамрйк артисткй театр ёҫне 
те ытларах та ытларах юратакан пулнй, вйл 
хййён пултарулйхне ҫирӗпрех ёненсе пынй. 
Паллах, хйш чухне кӳренмеллисем те, хурлан- 
маллисем те пулнй,— пурнйҫ нихҫан та пёр 
тикӗс пымасть, искусствйри ӳсём ҫулӗ пушшех 
тумхахлй,— анчах Ольга Ивановна хйй пёрре 
суйласа илнё пурнйҫ ҫулӗнчен пйрйнман, вйл, 
хййён творчествйллӑ ёҫӗнче йывйрлйхсем те

с а х а л  м ар  пулнӑ  пулин те, м а л а л л а х  п ӑхн ӑ ,  
м а л а л л а х  утнӑ...

Тӗрӗссипе каласан, О. И. Ырземӗн пурнӑҫ 
ҫулӗ ҫӑмӑлах пулман ҫав. Вӑл 1892 ҫулта, Чй
ваш республикинчи хальхи Куславкка район- 
не кӗрекен Куснар ялӗнче, чухйн хресчен 
ҫемйинче ҫуралнӑ. Кил-йышё вёсен пысӑк 
пулнй, тепёр чух ҫимс- те ҫитсех кайман, ҫа- 
вйнпа та Улькка (килте йна ҫапла чӗннӗ) ялти 
церковно-приходски шкултан вёренсе тухсан 
(унта тӑватй ҫул вёрентнё), йна ашшёпе амй- 
шё ялти фельдшер патне няньӑра ӗҫлеме панй. 
Ҫав фельдшер Ульккана «латин чёлхине вё- 
рентме», гимназие вёренме кёмешкён хагёр- 
леме пулнй, анчах та ку пуш сймах ҫеҫ пулса 
юлнй. Пёчёк хёрачана иртен пуҫласа каҫченех 
сҫлеттернӗ, унйн кёнеке тытса ларма вйхйтта 
юлман...

Ҫавӑн пек пёр ҫулталйк тертленсе пурзнсан, 
вйл килне таврйннӑ. Кӗҫӗн хёрё (Улькка кё- 
ҫӗнни пулнй) хутла вёренес енпе пултаруллй 
пулнине кура, ашшё йна епле те пулин малал
ла вёрентесшён пулнй. Вйл, ялти учительницй 
патне кайса, хййён хёрачине пулйшма ыйтнй. 
Икӗ ҫултан вара Ульккана Шупашкара илсе 
кайса, унти хӗрсен гимназине вырнаҫтарнй.

Анчах ашшӗн хваттершӗн тӳлеме укҫи нул- 
ман, ҫавйнпа та гимназисткй Оля пёрисем па
тёнче прислугй (тарҫй) вырйнӗнче ӗҫлесе пу- 
рйннй — шыв ййтнй, урай, хуҫисен кёпи- 
йӗмне ҫунй. Уроксене вара ҫӗрле, пурте ҫывйр- 
са пётсен тин тытса вёренме май килнё...

Ҫапла ҫул хыҫҫйн ҫул иртнӗ. Унтан ашшё 
Ольйна Царевококшайскри (хальхи йошкар-  
Олари) гимназие куҫарнй,— такамран вйл 
унта вёренме условисем лаййхрах, ҫулталйкне 
хёрӗх тенкё пулйшу пама пултараҫҫӗ тенине 
илтнё имӗш. Анчах Оля пурнйҫӗ унта та ул- 
шйнманпа пӗрех. Царевококшайскра та вйл 
пӗрисем патёнче пурйнса, килти пур хура ӗҫ- 
сене те туса пынй...

Ҫулла каникул вйхйтӗнче вӗренекенсем ка- 
наҫҫӗ, ҫитес вӗренӳ ҫулӗ валли вйй пухаҫҫӗ, 
анчах Ольйн канасси ҫинчен шухйшлама та 
май пулман. Царевококшайскра пёр хёл вё
ренсе таврйнсанах, ҫуллахи каникулта йна 
Шупашкарти Ехрем хуҫа патёнче урай ҫуса 
пурйнма «вырнаҫтарнй». Унта вйл хёвел тухнй 
чух хытй вырйн ҫинчен тйрса ӗҫлеме тытйннй 
та тёттём пулса лариччен те лйш курман. 
Урама тухса курма та вйхйт пулман унйн. Ҫак 
каторгйри пек ёҫшӗн йна уййхра вунй генкё 
тӳленӗ. Анчах Оля ку укҫашйн та савйннй,— 
унйн хёл каҫа Еёреннё чух мёнпе те пулин пу- 
рйнмалла иулнй-ҫке! Ҫавйнпа та кашнн ҫуллах 
Ехрем хуҫа патне пырса тарҫйра ӗҫленӗ.

Темле йывйр пулнй пулсан та, юлашкинчен 
Оля гимназирен вёренсе тухнй та хййсен ллён-

че учительницй пулса ӗҫлеме тытйннй. Анчах 
ҫав вйхйтрах унйн малалла вёренес ём ёг  те 
пулнй. Ялта пёр ҫул ӗҫлесен, 1917 ҫулта, фев- 
ральти революци хыҫҫйн ёнтё, вйл Хусана 
кайса пединститута кёнё. Октябрьти револю- 
цие ҫамрйк студенткй Хусанта кётсе илнё... 
Хулара вёҫӗмсӗр митингсем, ҫамрйксен пухй- 
вёсем, студентсен вечерёсем пулнй... Аслй ре
волюци хыҫҫйн виҫӗ уййхранах вйл чйвашсен 
пёрремёш спектаклёнче вылянй. Кайран спек- 
такльсене ҫар чаҫӗсенче, клубсенче кйтартнй. 
Кураканёсем пуринчен ытларах Хёрлё Ҫарӑн 
Хӗвелтухйҫ фрончён боецёсемпе командирёсем 
пулнй... Шйп та ҫавсем ёнтё кайран шурй чех- 
сене те, Колчак адмирал ҫарӗсене те ним юл- 
миччен ҫапса аркатнй,— акй камшйн, кам вал
ли ӗҫленӗ ҫамрйк артисткй, чухйн чйваш хёрё!

1918 ҫулта, ҫуркунне, Хусана шурй чехсем 
пырса кёрсен, чйваш театрё вйхйтлйха ӗҫлеме 
чарйннй, анчах Хусана шуррисенчен тасатса- 
нах, вйл каллех ӗҫе тытйннй. Театра чйн мал
тан таврйнса пынй артистсенчен пёри — Ольга 
Ырзем пулнй.

Пурте пӗлеҫҫӗ ёнтё — чйваш театрён чйн-чйн 
творчествйллй пурнйҫӗ вйл 1920 ҫулта, 
В. И. Ленин алй пусса кйларнй декрет тйрйх, 
Чйвашсен Автономиллӗ облаҫне туса хунй 
хыҫҫйн Шупашкара куҫса килсен пуҫланнй. 
Кунта йна хййне уйрйм ҫурт панй, театр труп- 
пине государствй бюджечӗ ҫине илнё. Театр 
ӗҫне чунтан юратнй ҫынсемпе пёрле Ольга 
Ивановна Ырзем те Хусанта.н Шупашкара 
килсе тӳрех сценй ҫинче ӗҫлеме тытйннй.

Ҫавйнтан пуҫласа, вйл пёр кун та театр ту- 
лашёнче тйман. Малтанхи (Хусанта лартнй) 
спектакльрен пуҫласа шутласан, вйл ёнтё пирён 
теат^та таттисӗр хӗрӗх  пилӗк ҫул ӗҫлет. Ҫур 
ӗмӗре яхйп!..

Ҫирӗммёш ҫулсенче йывйрлйхсем те сахал 
мар пулнй — сивви те, выҫҫи те, тем те. Театр 
вутйсйр та ларнй, артистсене тепёр чух теми- 
ҫешер уййх ӗҫ укҫи те парайман. «Канлёрех нур- 
нйҫ» шыракансем театртан пйраха-пйраха 
тухса кайнй, анчах Ольга Ивановна хййён 
юратнй ӗҫне нимёнле «ырлйхсемпе» те улйш- 
тарман...

Ольга Ивановна дневниксем ҫырса пымасть. 
Унйн хйй хйҫан мёнле рольсем вылянине йёр- 
кипе ҫырса пынй те ҫук. Театр архивёнчи хут- 
семпе афишйсем ҫеҫ каласа параҫҫӗ вёсем 
ҫинчен. Пётёмпе илсе шутласан, хёрёх пилёк 
ҫул хушшинче Ольга Ивановна ик ҫӗр а л л ӑ  
р о л ь  ы тла  вылянй, сцечй ҫинче тёрлёрен тёрлё 
хӗрарймсен сйнарӗсене ик ҫӗр аллй ытла кй
тартнй! Вёсем пурте пёр-пёринчен расна, хйй
сене майлй пулнй,— кашнинчех урйх сйн-сй- 
пат, урйх характер. Вёсене ӗнентерӳллӗрех 
к й тар тса  п а м а  к аш н и н чех  ш ы р а м а л л а ,  туп-

м ал ла  пулнӑ. М ён тери к ӑ т к ӑ с  та  йы вӑр  ӗҫ 
зӑл!..

Ватӑрах ҫынсем Ольга Ивановна «Нарспи», 
<Ялта», «Айтар» драмӑсенчи героиньӑсене— 
Нарспие, Елюка, Пинерпие, каярахпа вёсен 
амӑшёсен ролӗсене епле хӗрӳллӗн, пысӑк йста- 
лӑхпа вылянине те, А. Н. Островокин нумай 
пьесисенче («Вӑрман», «Айӑпсӑр айӑплисем», 
«Кашкарсемпе сурӑхсем» т. ыт. те) купенсем- 
гте мещен хӗрарӑмӗсене мён тери ёнентерӳллё 
кйтартнине те, нумай комедисенче выляса епле 
култарнине те, психологиллӗ драмӑсенче вы
ляса куракансене куҫҫулӗ кӑларттарнине те 
пит лайӑх астӑваҫҫӗ.

Ҫавӑн пек вӑл нумай енлӗ талант, унӑн чӑн- 
чӑн асамлӑ вӑй пур!

Юлашки ҫулсенчи рольсене илсен, уйрӑмах 
Ольга Ивановна В. Ржановйн «Энтип» дра- 
минчи Энтип арӑмне — Анюка, М. Горькин 
«'.Мещексем» пьесинче Акулина Ивановнӑна, 
*Старик» драминчи Захаровнӑна, Китай дра- 
матургӗ Цао-юй ҫь-рнӑ «Тӑвӑл» драмснчи 
Ши-пина пысӑк ӑсталӑхпа кӑтартса панине 
палӑртас килег.

Вӗсем ҫеҫ те мар ёнтё,— Ольга Ивановна 
нумайлӑха асра юлмалла кйтартса панй сй- 
нарсене йёркипех асйнса кайма пулать... '

О. И. Ырземӗн творчествйллй ӗҫёнчи чи паха 
ен вйл — хуть те мёнле роле те (пысйк-и вйл, 
пёчёккё-и, пурё пёр!) тёплён хатсрлесси, сйна- 
ра туллинрех кйтартса автор шухйшне кура- 
кансем патне илсе ҫитересси. Вйл вылянй сй- 
нар нихҫан та «пушй» пулмасть, ҫавйнпа юра- 
таҫҫӗ те йна пирён театра ҫӳрекенсем.

Хййён пётём пурнйҫне театрта ирттернё, хй
йён пётём вййне-халне, ’ пултарулйхне сценй 
яскусствине панй ватй артисткйн пархатарлй 
ӗҫӗсене пирён халйх, пирён правительствй пы- 
сйка хурса хакларӗ. Вйтйрмӗш ҫулсенчех йна 
Чйваш республикин тава тивӗҫлё артисткии 
хисеплё ятне панй. 1945 ҫултанпа О. И. Ыр
зем — Чйваш республикин халйх артистки, 
1957 ҫултанпа — РСФСР тава тивӗҫлӗ артист
ки. Унйн кйкри ҫинче Ёҫлӗх Хёрлё Ялав ор- 
денӗ йалтйртатать. Тивӗҫлӗ наградй!

Ольга Ивановнйна халйх юратнй, йна чун
тан хисеплени, шанни ҫакйнтан та питё лаййх 
курйнать: йна умлйн-хыҫлйн пилёк хут Шу- 
пашкар хула Совечён депутатне суйланй. Де- 
путат ӗҫӗсене вал яланах ҫав тери тӑрӑшса, 
пётём чунне парса туса пырать...

Нумаях та пулмасть Ольга Ивановна 70 ҫул 
тултарчё. Унйн юбилейё пётём чйваш искусст- 
вин уявё пек пулса иртрё. Чйвашсен пёрремёш

артистки, чйваш сценин ветеранӗ ҫитмӗл ҫул 
тултарнй тата вйл театрта ӗҫлеме пуҫлана- 
нйранпа 45 ҫул ҫитнӗ ятпа Совет Союзёнчи 
тёрлё республикйсенчен, нумай хуласенчен, 
предприятисенчен, организацисенчен, колхоз- 
сенчен, уйрйм ҫынсенчен йшй саламсем нумай 
килчӗҫ — 300 ытла! Саламлй телеграммйсем 
хушшинче чйваш халйхён пётём тёнчипе чапа 
тухнй ывйлё — летчик-космонавт, Совет Сою- 
зён Геройё Андриян Николаев телеграмми те, 
Совет Союзён халйх артисчёсем, паллй уче- 
нййсем, писательсем янй саламсем те йышлй 
пулчӗҫ. .

Ҫитмӗл ҫул — сахал мар ёнтё, анчах пирён 
Ольга Ивановна ҫине пйхеан, вйл пӗртте ҫав 
ҫула ҫитнӗн туййнмасть. Вйл паян кун та каш
ни ҫӗнӗ спектакльтех вылять, халё те — ҫам- 
рйксемпе танах — ҫулла та, хёлле те, хуть те 
мёнле ҫанталйкра та гастрольсене ҫӳрет, хй
йён искусствине хамйр распубликйра ҫеҫ мар, 
ытти республикйсемпе облаҫсенче пурйнакан 
чйваш ӗҫ ҫыннисене те ҫитсе кйтартать. Унйн 
ӗҫри хастарлйхё — иксёлми, халйхшйн ӗҫлес 
кймйлё — яланах чёре тулли.

Ольга Ивановна вылянй спектакльсене кур- 
нй ҫынсем ун патне тйтйшах ҫырусем ҫыраҫ- 
ҫӗ — колхозниксем, вӗренекенсем, культурӑ 
фронтӗнче ӗҫлекенсем. Кунта ҫакйн пек факта 
асйнса хйварас килет: 1948 ҫулта, пирён театр 
30 ҫул тултарнине палйртнй кунсенче, Ольга 
Ивановна патне хайхи 1918 ҫулта Хусанта 
лартнй пёрремёш спектакль хыҫҫйн сценй сине 
пынй хёрлё армеец, халь ёнтё ватй колхозник 
Ларионов тёлёнмелле йшй ҫыру ҫырса янӑ. 
Вйтйр ҫул хушши ырйпа асйнса пурйннй ҫав 
ҫын пёрремёш спектакль ҫинчен, унта вылянй 
артисткйна ҫавйншйн вйтйр ҫултан тепёр хут 
тав тунй!

Ҫавйн пек ҫырусем, тав тунисем, пётём ха
лйх юратнй Ольга Ивановнйна ытларах та ла- 
ййхрах ӗҫлеме хавхалантараҫҫӗ. Хйй ҫитмӗл 
ҫул тултарнине уявланй каҫ та вйл ҫапла 
каларё:

— Эпё халех ӗҫлеме пйрахас ҫук-ха. Хама 
ҫакйн пек чысланйшйн тав туса, манйн тата 
нумай-нумай лаййх рольсем выляс, хальхи 
совет хёрарймёсен таса сйнарёсене кйтартас 
килет, хамйр ҫӗршыври коммунизм строи- 
тельствине вйййм ҫитнр таран уей парас 
килет...

Питё лаййх ёмёт! Ырлйх та сывлйх сунатпйр 
эпйр хамйрйн халйх артисткине ҫав ёмётсене 
тултарса пыма.

Ал. АИРОВ.



Пирён календарь

Д. Н. Мамин-Сибиряк
Кёҫалхи ноябрей 6-мӗшӗнче вы- 

рӑссен паллӑ писателё Дмитрий Нар- 
кисович Мамин-Сибиряк ҫуралнӑран- 
пэ 110 ҫул ҫитрӗ.

Вырӑссен классикӑллӑ литературин 
паха енӗсене тытса пырса, вӑл хӑйӗн 
чи лайӑх произведенийӗсенче ҫӑткӑн 
капиталистсен тискерлӗхӗпе ирсӗр- 
лӗхне, пусмӑрти халӑхӑн йывӑр пур- 
нӑҫне витӗмлӗн кёта'ртса панӑ. Урал 
тӑрӑхӗнче ҫуралса ӳҫнӗскер, Мамин- 
Сибиряк унти лурнӑҫа, ҫынсене, ҫут- 
ҫанталӑка уйрӑмах аван пӗлнӗ.

...Акӑ, йёри-тавра авалхи хыр-чӑрӑш 
вӑрманӗсемпе кашласа ларакан ту- 
сӑртлӑ вырӑн. Айлӑмалла Висим, Ут
ка, Шайтанка шывӗсем кӗрлесе юхса 
выртаҫҫӗ. Ҫак шывсем хӗррипе тимӗр 
ирӗлтерекен рабочисен поселокӗ 
еырнаҫнӑ. Йывӑр ӗҫре ывӑнса ҫитнӗ 
рабочисем, аран-аран ураран ура 
ирттерсе, канма таврӑнаҫҫӗ е, юрлӑ 
пурнӑҫ пирки пуҫа пӗксе, ӗҫе утаҫҫё. 
Ҫав вӑхӑтрах мул хуҫисем, капита- 
листсем, пуянлӑх шыраса, ҫӗнӗрен 
ҫӗнӗ заводсем лартаҫҫӗ, ылтӑн, кӗ- 
мӗл, платинӑ е хаклӑ йышши чулсем 
кӑлармалли рудниксем алттараҫҫӗ, 
рабочисем валли татах та хӑрушӑ 
асап, хӗн-хур хатӗрлеҫҫӗ. Пурнӑҫ йӳҫ- 
ҫине ир тутанса курнӑ ҫамрӑкӑн чӗ- 
рине ҫак ӳкерчӗксем ӗмӗр кивелми 
кӗрсе вырнаҫнӑ.

• Шӑпах ҫав Висимо-Шайтански завод 
поселокӗнче (Анат Тагиль ҫывӑхӗнче) 
ҫуралнӑ та Мамин-Сибиряк. Вун тӑ- 
ватӑ ҫула ҫитсен, вӑл хӑй тӗллӗн пу- 
рёнма тытӑннӑ. Духовнӑй училищӗпе 
семинаринче вӗренчӗ хыҫҫӑн Петер- 
бургри медицина академине кайса 
кӗнӗ. Кунта тӑватӑ ҫул вӗренсен, чи
ре пула, университета, юридически 
факультета, куҫнӑ. Анчах университет- 
ра та нумай вёренеймен вёл, ашшё 
вилнё хыҫҫён пёрахма тивнё.

1877 ҫулта Мамин-Сибиряк Урала 
таврӑннӑ. Тӑватӑ ҫул Екатеринбургра 
ачасене вёрентсе пурённё та пётём
пех литературӑ ӗҫне куҫнӑ. Мамин-Си- 
бирякён малтанхи пёчёк калавёсемпе 

-повеҫёсем Петербургра чухнех пичет- 
ленсе пынё. Вёл хёйён произведени- 
йӗсене темиҫешер хут юсанё, хёйён 
ёсталӑхне ӳстерес тёлёшпе те ҫине 
тӑрса ӗҫленӗ.

Мамин-Сибиряк халӑх пурнӑҫне 
тёрёс сёнласа кётартакан писатель- 
реалист пулнё. Хёйён «Бойцы» очер- 
кёнче вёл ҫитмен пурнӑҫ хӑваласа 
тухнӑ бурлаксен йывӑр та хӑрушӑ 
ёҫне-хӗлне ҫырса кӑтартнӑ. Кунпа 
иёрлех писатель халӑха асап-хурлӑх- 
ра пӑчӑхтарса усракан ҫӑткӑн капи- 
талистсене питлет, вёсен киревсӗр

ӗҫӗсене тӑрӑ шыв ҫине кӑларать. Шӑ- 
пах ҫак тӗллевпе ҫырнӑ та вёл хёйён 
«Приваловские миллионы» романне 

Писатель пурённё вёхётра Урал — 
тимӗр-чугун, ылтӑн, кӗмӗл, платина 
тата хаклӑ тӗрлӗ йышши чулсен

ҫёршывӗ —  капиталистсен аллинче 
пулнӑ. Пуянлӑхпа услам шыраса, вё
сем Урал вӑрманӗсемпе тӑвӗсена 
шалтан шала кӗрсе пынӑ. Халиччен 
сунарҫӑсем кӑна ҫӳренӗ вырӑчгенче 
рудник хыҫҫӑн рудник чавнӑ, завод
сем лартнӑ. Выҫӑ куҫлӑ та тискер^ за
вод хуҫисемпе купцасем, ӗҫ халӑхне 
сӗмсӗррён пусмӑрласа, мӗн пур ҫут- 
ҫанталӑк пуянлӑхне хӑйсен аллине ҫа- 
вӑрса илнӗ. Хӑйӗн киЬелми романӗ- 
сенче писатель ҫаксем ҫинчен ӑста 
ҫырса кӑтартма пӗлнӗ.

1891 ҫулта Мамин-Сибиряк Петер
бурга пуоӑнма куҫать. Кунта вӑл, 
Урал тӑрӑхёнче тӗпчесе пӗлнӗ мате- 
риалсемпе усӑ курса, «Золото», 
«Хлеб», «Весенние грозы», «Без на
звания» романёсемпе «Охонины бро
ви» повеҫне ҫырнӑ. Юлашкинчен пи
сатель тёп хула пурнӑҫӗпе интерес- 
ленме тытӑннӑ. Ҫак темӑпа ҫырнӑ 
«Господин Скороходов», «Черты из 
жизни Пепко», «Враг», «Ранние всхо
ды», «Падающие звезды», «Профес
сор Спирька», «Мумма» тата ытти 
романёсемпе калавёсем Мамин-Си
биряк творчествинче паллё вырён 
йышӑнаҫҫӗ.

Патша саманин ҫёрсе пӑнтӑхнӑ ёш- 
чиккине сӑнланипех ҫырлахман писа
тель. Вёл интеллигенци хушшинчен 
тухнӑ уйрӑм ҫынсем общества пур- 
нӑҫне улӑштармалли ҫулсем шыра- 
нине те уҫҫӑн палӑртнӑ. Пурнӑҫӑч 
тӳнтер енне ҫеҫ мар, ыррине те, ла-

йёххине те курма пӗлнӗ. Еҫе юрата
кан вырёс ҫыннине, унӑн ҫутӑ ӑс-хакӑл- 
не, паттӑрлӑхне, ҫирӗп шухёш-кёмёл- 
не мухтанё. Писатель ӗҫ халёхнв 
юрстса сёнарлать, вёл ҫутталла тур- 
тӑннине, ирёклёхшён чунне парса 
кёрешме хатёр пулнине палёртать. 
Шапах ҫавӑн йышши произведенисен 
шутне кёрет те унён «Охонины бро
ви» повеҫӗ. Кунашкал произведение 
халӑх пурнӑҫӗпе пурёнакан, унён 
вёйне, пултарулёхне хаклама пёле- 
кен, халӑх тӗрӗслӗхшӗн хыпса ҫун- 
нине чёрипе туякан художник ҫеҫ 
ҫырма пултарнӑ. Ҫапла пулин те, ра
бочисем ирёклёхшён кӗрешӗве ҫӗк- 
леннине кётартса парасси Мамин- 
Сибиряк творчествинче тёп вырён 
йышёнайман. Вёл ҫӗршыва г-атшапа 
помещиксен, капиталистсен пусмё* 
рӗнчен хӑтарас ӗҫре рабочи класс 
пысёк вырён йышӑнса тӑнине, ӗҫ ҫын- 
нисем хаяр кӗрешӳре ҫеҫ ҫӑлӑнӑҫ 
тупма пултарнине ӑнланайман. Ҫам 
ӗҫе вёл капиталистсемпе калаҫса ки- 
лёшнипех тума пулать тесе шутланЗ. 
Ку шухёш унён чылай произведени* 
йёсенче палёрать.

Мамин-Сибиряк ача-пёча валли те 
сахал мар ҫырнӑ. 1892 ҫулта унӑк 
«Улюна юмахӗсем» пичетленсе тух- 
нё. Ку вёл вёрманти тискер кайёксем- 
пе вӗҫен кайӑксем ҫинчен ҫырнӑ ха* 
васлё юмахсен пуххи. Пирён вулакан- 
сем Мамин-Сибирякён произведени* 
йёсене "чылайранпа тёван чёлхепе ву- 
лаҫҫӗ. Унён чӑвашла куҫарса кёларнЗ 
малтанхи произведенийёсем «Кайёк- 
ҫӑ Емелпе» «Кёвак мёй» (1924 ҫ.  ̂
пулнё. Ун хыҫҫӑн «Студеная ҫинче 
хёл каҫни», «Калавсемпе юмахсем», 
«Улюна юмахӗсем», «Емель-сунарҫӑ», 
«Пуянпа Ерми», «Тёрантаракан» ятлЗ 
кёнекесем тухнё.

Мамин-Сибиряк чён-чён халёх пи
сателё, патриот, демократ пулнё. Хё
йён произведенийёсенче вёл вырёс 
халӑхӗн пурнӑҫӗпе ӗҫне-хӗлне, унён 
шёпине, нацилле уйрёмлёхне анлён те 
ёненмелле кётартса панё. Унён пуян 
творчестви хамӑр ҫӗршывӑн иртнЗ 
пурнӑҫӗпе паллашма пулёшать, тёван 
халӑха, ҫӗршыва чёререн юратма, 
Октябрь революци тӑвӑлӗнче ҫӗнсе 
илнё ирёклёхе хаклама вёрентет- 
Ахальтен мар ёнтё унён творчестви- 
не М. Горький пысёка хурса хакланё. 
Вёл Д . Мамин-Сибиряк ҫинчен «пирён 
туе тата учитель», «чён-чён вырёс 
писателё», тенё. Унён кёнекисем «вы
рёс халёх чёлхино ёнланма, юратме 
лулёшасса» шанса тёнё.

Н. ГРИГОРЬЕВ.



А. Е. ГО Р Ш К О В .  
Чйваш А С С Р  кёнеке издательствин 

главнйй редакторё.

Вулакансем пирён писательсемпе поэтсенчен 
ҫулсеренех совет ҫыннисен чаплӑ ӗҫӗ-хӗлӗпе 
паттӑр кӗрешӗвне, вёсен чӗрӗ'ҫӑлкуҫ пек хӑ- 
ватлӑн тапса-вӗресе тӑракан пурнаҫне туллин 
те тарӑннӑн сӑнласа кӑтартакан илемлӗ лите- 
ратурӑ кӗнекисем ыйтаҫҫӗ. Вёсем ӗнтё иртнӗ 
ҫулсенче е кӑҫал мӗнле кӗнекесем тухнине ҫеҫ 
мар, писательсем хӑйсене ҫитес ҫулсенче мӗн- 
мӗн парнелессе те малтан пӗлсе тӑрасшӑн.

Паянхи вулакан, темиҫе ҫул ӗлӗкхи пек, 
пӗчӗк калӑплӑ произведенисемпе ҫеҫ ^ырлах- 
масть, ӑна халь романсем, повеҫсем, поэмӑ- 
семпе пьесӑсем, чун-чӗрене тытса илсе хумхан- 
таракан калавсемпе очерксен, хальхи пурнӑҫ 
таппипе тан пыракан ҫӗнӗ сӑвӑсен кӗпекисене 
пар... Вӑл пирён аслӑ саманан шухӑшра шӑ- 
нӑҫайми улӑпла утӑмӗсене нумай енлӗн те сар- 
лакан курасшӑн, ку чухнехи общества пур- 
нӑҫӗн паллӑрах пулӑмӗсене тарӑннӑн ӑнланса 
илесшӗн. Анчах та ӑна кӗнекен калӑпӑшӗ ҫеҫ 
илӗртмест. Вӑл чи ҫивӗч куҫлӑ, пысӑк ӑс-ха- 
кӑллӑ критик. Пурнӑҫа виҫесёр хитрелетсе кӑ- 
тартни те, хура куҫлӑх витӗр пӑхса хаклани те 
пирӗн вулакана тивӗҫтерме пултараймасть. 
Вӑл писательсемпе сӑвӑ-юрӑ ӑстисенчен кирек 
хӑҫан та пурнӑҫа, унӑн ҫунатлӑ аталанӑвӗнче 
илсе кӑтартса, тӗрӗс те витёмлӗ сӑнласа кӑ- 
тартма ыйтать.

Калас пулать, 1962 ҫул чӑваш литератури- 
шӗн тухӑҫлӑ ҫул пулчӗ. Пирӗн писатсльсбмпб 
поэтсем вулакансене кӑмӑла ҫӗклентерсе хав- 
халантаракан кӗнекесем сзхал мар парнеле- 
рӗҫ Анчах та тунӑ ӳсёмсемпе йӑпапса ларас- 
си ҫырлахсз пурӑнасси пирӗншӗн ют. Ҫавна 
май Чӑваш АССР кёнеке издательствин 1963 
ҫулхи планӗпе паллашнӑ хыҫҫӑн, тӑвап чӑваш 
литератури хӑйӗн вӗҫӗ-хӗррисӗр аслӑ уп-хире- 

.хенче ҫитес ҫулта татах та пуянрах «тырӑ-пу- 
лӑ иплӗ-сиплӗ ҫимӗҫсем» ҫитёнтерӗ тесен те 
йӑнӑш пулмӗ, тетпӗр. Вӑл тепӗр пысак утам 
тӑвӗ чун-чӗрене ҫунатлантаракан ҫӗне произ

веденисемпе пуянланӗ. Килес ҫул кӑларма 
пӑхнӑ кёнекесен ал ҫырӑвӗсене вёсен авторӗ- 
сем издательствӑна панӑ ёнтё. Кӗнеке кӑлара- 
кан юлташсем ҫав ал ҫырӑвӗсеие вуласа тухса 
тивӗҫлӗ хак пачӗҫ. Ҫавӑппа та ку статьяра 
эпир вулакансене ҫӗнӗ ҫулта тухмалли кӗнеке- 
сем ҫинчен кӗскен те пулин хамӑр шухӑшӑмӑ- 
ра каласа парас тетпӗр.

Чӑваш АССР кӗнеке издательстви ҫулсерен 
вырӑс тата ытти тӑванла халӑхсен литерату- 
рисепчи чи лайӑх произведеиисене чӑвашла 
куҫарса кӑларать. 1963 ҫулта та ҫавӑн пек кӗ- 
некесем чылай кӑларма палӑртнӑ.

Вырӑссен ку чухнехи паллӑ писателе Миха
ил Шолохов ҫырнӑ «Лӑпкӑ Дон» романӑн пёр
ремёш кёнекине улт-ҫичӗ ҫул каялла Илья 
Тукташ чӑвашла куҫарса кӑларнӑччӗ. Вӑхӑт- 
сӑр ҫёре кӗпё талантлӑ писатель, хӑй тытӑннӑ 
ёҫе теҫие ҫитереймерӗ пулин те, чӑн-чӑн пысӑк 
ӑстэлӑхпа тунӑ. Ҫакна ёнтё Шолохов кёнекине 
тӑлыачӑ тёлёнмелле лайӑх куҫарни ҫинчен ву- 
лакапсем издательствӑна ҫырса тӑракан ҫыру- 
сем те аван кӑтартса параҫҫӗ. Ьӗсем ҫак чапла 
роман-эпопейӑн малалли кӗнекисене те тӑван 
чӗлхепе вуласа курасшӑн. Аркадий Малова пи
рён республикӑра унӑн хасат журналсенче 
пичетленнӗ калавёсемпе очеркӗсенчен, фелье- 
тонӗсемпе сӑвви-юррисенчен пӗлеҫҫӗ. «Лӑпкӑ 
Дон» романӑн иккӗмёш кӗнекине чӑвашла вӑл 
куҫариӑ. Ҫапла вара, вулакшсем,  совет лиге- 
ратурин чаплӑ шедевре пулса тӑракан ҫак ро- 
манӑп малалли кёнекине хамар чёлхепе вула
са, тӑлмачӑн пултарулӑхӗпе ҫывӑхрах пал- 
лашӗҫ, тивӗҫлӗ хак парӗҫ.

Чӑваш совет поэзийён никӗсне хывнӑ поэтӑ. 
мӑр Ҫеҫпӗл Мишши хӑйӗн кун-ҫулӗн юлашки 
ҫулӗсепе Украинӑра пурӑпса ирттернӗ. Рево- 
люцин хӗрӳллӗ юрӑҫине чӑваи! калӑчӗ «кӑвар 
чёре.члё поэт» тесе асӑнса пурӑпатг.. Украина 
халӑхё гс ӑна манмасть. Мухгавлӑ ч 1ваш 
поэчёп ячӗ ҫак икӗ халӑх хушшикчи нихҫач

а р к а н м и  ҫирӗп туслӑх символё вырӑнче уп- 
ранать.  Ҫеҫпӗл Мишшин кӗрешури пуян кун- 
ҫулӗпе ӗҫӗ-хӗлӗсем ҫинчен Украинӑ писателё 
Юрий Збанацкий «Ҫеҫпӗл» ятлӑ пысӑк роман 
ҫырса кӑларчӗ.  Ҫак  кӗнекене час-аш поэчё
А. Е. Алга куҫарнӑ.

Килес ҫул ҫавӑн пҫкех М. А. Стельмахӑн  
«Правда и Кривда» романӗ те чӑв аш ла тух- 
ыалла.  Ку вӑл — Ленин идейисен тасалӑхӗ-  
шӗн, партие ертсе пырас ӗҫре ленинла меслет- 
семшӗн пыракан кӗрешӳ ҫинчен хавхаланеа,  
пыгӑк ӑсталӑхпа,  тарӑн туйӑмпа ҫырнӑ кёне
ке. Писатель хӑйӗн кӗнекинче суялӑхпа икӗ- 
питлӗхе, ял  хуҫалӑхне ертсе пырас ӗҫре тунӑ 
пысӑк йӑнӑшсене сивлет.

Р ом ан ӑн  тёп герой ӗ— Марко Бессмертный.  
Вӑл коммунизм идейисене парӑннӑ,  таса 
чун-чӗреллӗ,  тарӑн шухӑш-ӗмӗтлӗ ҫын, чӑн-чӑн 
коммунист.  Марко  1937 ҫулта уйрӑм ҫынн^ 
пысӑка хурса пурӑннӑ тапхӑрпа ҫыхӑннӑ йы- 
вӑрлӑхсене хӑюллӑн тӳссе ирттерет,  Отечест- 
веннӑй аслӑ вӑрҫӑра фашистсене хирӗҫ пур- 
нӑҫне шеллемесӗр кӗрешсе, Совет Союзӗн 
Геройӗ ятне илме тивӗҫлӗ пулать.  В ӑр ҫӑ ра йы- 
вӑр суранланнӑ хыҫҫӑн М арко  Бессмертный 
тӑван  колхозне таврӑнать,  унӑн юхӑнса ҫитнӗ 
хуҫалӑхне ура ҫине ҫӗклес тесе пӗтӗм вӑйне 
хурса ӗҫлет. Кӗрешӳ ҫулӗ ҫинче пысӑк йывӑр- 
лӑхсе м  тӗл пулаҫҫё.  вӑл бюрократсене,  элекҫӗ- 
сене, обществӑ пурлӑхне ҫаратакансене хирёҫ 
кёрешет,  вӗсене питлесе тӑрӑ  шыв ҫине кӑла-  
рать.  Ҫак кӗрешӳре Марко пӗччен мар, унпа 
пёрле ялти малта пыракан ҫ ы н с е м — комму- 
нистсемпе партире тӑманнисем.  Вӗсем партипе 
хал ӑх а шанаҫҫӗ,  ҫакӑ  вӗсене кӗрешме хавха- 
лантарать.  Тӗрӗслӗх суялӑха ҫӗнтерет. Ҫакӑн  
ҫинчен М. А. Стельмах питӗ ӑста,  пурнӑҫра 
пулнӑ пек тӗп-тӗрӗс те илемлӗ ҫырса кӑ тартма 
пултарнӑ.

Ч ӑ в аш  кӗнеке издательстви вырӑс тата ытти 
халӑх  писателӗсен чи паллӑ произведенийӗсе- 
не ҫулсерен чӑваш ла кӑ ларса пыни - - ы р ӑ  ӗҫ. 
Кӑн а вӑл вулакансен шухӑш-кӑмӑл не тулли- 
рех тивӗҫтерес тесе тӑвать.

К а л а р ӑ м ӑ р  ӗнтӗ, 1963 ҫулта чӑваш литера-  
тури ҫӗнӗ романсемпе,  повеҫсемпе, поэмӑсемпе 
пуянлаиать,  калавсен,  сӑвӑсен тата  пьесӑсен 
кӗнекисем те йышлӑн тухаҫҫӗ.

Л итературӑ  ӳсӗмӗ чи малтан прозӑра палӑ-  
рать,  теҫҫӗ литературоведсем.  Ку ҫаплах.  Эпир 
те с ӑ м эх ӑ м ӑр а  прозӑлла произведенисенчен 
пуҫлӑпӑр.

Юлаш ки  вӑхӑтра чӑваш писателӗсем хальхи 
пурнӑҫ ҫинчен ытларах ҫырма пуҫларӗҫ.  Ку 
вӑл Ча ваш  кёнеке издательствин 1963 ҫулти 
лланӗнчен те лай ӑх  сисӗиет

Ч ӑ в а ш  вулаканӗсен юратнӑ писателё Леонид
\

Агаков халӗ « й ы в ӑ р  юрату» ятлӑ повеҫ ҫы- 
рать.  Ҫак повеҫе 1963 ҫулта уйрӑм кӗнекен 
кӑлар м а  палӑртнӑ.  Питех те кирлӗ,  ҫивӗч темӑ 
хускатать  автор унта.

Ҫ ам р ӑ к  кӑна хёр пёр колхоза библиотекарь- 
те ёҫлеме пырать.  Унӑн шухӑш-ӗмӗчӗ пысӑк, 
тӗллевӗ ҫутӑ,  пурнӑҫ ҫине вӑл таса  куҫпа,  ха- 
васлӑн пӑхать.  Акӑ кӗҫех юрату пуҫланать.  
Хёрӗн кӗтнӗ телейӗ ҫитет: савнӑ каччипе иккӗ- 
шӗ туй туса ӗмӗрлӗхе пӗрлешеҫҫӗ.  Анчах унӑн 
упӑшки Совет Ҫарне тухса каять.  Ҫ ам рӑк  хӗ- 
р ар а м  упӑшкин ашшӗ-амӑшӗпе ҫеҫ юлать.  Ан
чах та ҫак  кил-йышра кивӗ йӑла-йӗркесем 
ҫаплах пуҫ пулса тӑраҫҫӗ-ха.  «Ы тл а мӑнкӑ- 
мӑллӑ,  вӑтанма та  пелмест, иртёхме парас  
пулмасть ӑна»,— теҫҫӗ «тӑванӗсем» кинё ҫин- 
чен варттӑн.  Вӗсем ӑна н ам ӑсл ан тарас  шутпа 
тӗрлё элек сараҫҫӗ,  унӑн хӗрачкне чиркӳре 
вӑрттӑн ят  хуртараҫҫӗ те ҫакӑн ҫинчен хӑйсе- 
мех комсомол райкомне пӗлтереҫҫӗ. Анчах та 
таса чунлӑ ҫамр ӑк  хӗрарӑм пуҫне усмасть, 
чӑн-чӑн юратӑва  нимӗнле йывӑрлӑх та сӳн- 
терсе лартаймзсть.  Акӑ,  унӑн упӑшки Совет 
Ҫарӗнчен таврӑнать.  Ҫ а м р ӑ к  ҫынсем каллех 
телейлӗ...

Юлаш ки  ҫулсенче чӑваш прозаикӗ Мӗтри 
Кибек литературӑ ӗҫӗнче пысӑк утӑмсем турӗ. 
Кӑҫал та унӑн Чӑваш кӗнеке издательствинче 
«К ай ӑк  тусӗ» яглӑ  романӗ пичетленсе тухрӗ. 
1963 ҫ^-лта вӑл вулакансене ҫӗнӗ кӗнеке 
парнелесшӗн:  ячӗ — «Уйӑх витӗр ҫул курӑ- 
нагь». Нумаях  пулмасть автор кӗнеке алҫы- 
рӑвне издательствӑна пачӗ. У н т а — икӗ повеҫ: 
«Уйӑх витӗр ҫул курӑнать» тата  «Кам  пулнӑ- 
ши вӑл?». 11ӗрремеш повеҫӗн кӗске содержа-  
нийӗ ҫакӑн пек: вунӑ ҫул вёренсе пӗтернӗ Та- 
марӑ  хӑйӗн чун туртакан ӗҫне тӑван колхозӗн- 
чех тупать. Вӑл кукурузӑ ӳстерекен звенона 
ертсе пырать.  Анчах унӑн ҫак ӗҫре тупнӑ те- 
лейне колхоз бухгалтерӗнче ӗҫлекен Мышкин 
арӑмӗ — тӳрпилӗк Укҫине (вӑл Т ам арӑпа  пӗр 
класра вӗреннӗ) туртса илесшён. Звеньевойӑн 
ӗҫлемесӗрех ӗҫ кунӗ пулать тесе, вӑл Т ам ар ӑ 
вырӑнне кӗресшӗн. Хӑйӗн ирсӗр ӗмӗтне Ук- 
ҫине упӑшки пулӑшнипе пурнӑҫлать.  Мышкин,  
икӗ питлӗ элекҫӗ этем, колхоз председателӗ 
Ятманов умӗнче тем те пӗр йӑпӑлтатать ,  Т а 
мара ҫинчен элеклет,  ӑна,  звеньевойран кӑ- 
лар са ,  ӗне фермине ӗҫлеме кӗртме хӗтӗртет. 
Ятманов,  хӑй умӗнче пуҫ таякансене ҫеҫ юра
такан тӳрккес ҫын, Мышкин сӑмахне итлесе, 
Т ам ар ӑн а  чӑнах та звеньевой ӗҫӗнчен хӑта- 
рать,  ӑна ӗне фермине яма тӑрать.  Т ам арӑ  ки- 
лӗшмест,  вӑл хӑй кӑ мӑлламан  ӗҫе тытасшӑн 
мар,  мӗншӗн тесен кирек мӗнле ӗҫ ӑнӑҫлӑхӗ те 
ӑна юратса  тунинчен килнине хёр аван ӑнла- 
нать. Ҫапла Т ам арӑ  ӗҫсӗр юлать,  ун вырӑнне 
Укҫине йышӑнать.  Кӗҫех колхоз председателе,



каллех Мышкин хӗтӗртнипе ултавлӑ пуху ирт- 
терсе, Тамарӑсен ҫемйине колхозран кӑларать.  
Анчах тӗрӗслӗх ҫӗнтерессе шанакан хёр алӑ 
усмасть, хӑйӗн хуйхи ҫинчен вӑл распубликӑ- 
ри хаҫат редакцине ҫырса пӗлтерет Тӗпосч^х 
ҫиеле тухать. Тамара каллех кукуруза хирӗн- 
че. Мышкин пек таса мар чунлӑ ҫынсене те, 
вёсене хӳтӗлекен тӳрккес председателе те— 
Ятманова,  тӗрӗс ҫултан пӑрӑнса кайнӑскерне,  
тӑ р ӑ  шыв ҫине кӑлараҫҫӗ.

«Кам пулнӑ-ши вӑл?» повеҫри ӗҫсем аслӑ 
Отечественнӑй вӑрҫӑ вӑхӑтӗнче, 1942 ҫулта, 
Хура тинӗс хӗрринчи пёр хулара пулса иртеҫ- 
ҫӗ. Хулана оккупациленӗ Итали ҫарӗнчи сер
жант Антонио Арзини, фашистсене чун-чӗре- 
рен курайманскер, вырӑссем енне куҫса, 
партизансен отрядне лекет. Вӑрҫӑра асаплан- 
са ҫитнӗ Игали салтакӗсене юрӑпа хавхалан-  
тарма фашистла юрӑҫ Марио Маретти килсен, 
Антонио ӑна вӗлерет те хӑй Маретти «пулса 
тӑрать».  «Сорренто» ресторанта юрлать.  Ан
чах унӑн юррисем фашистсене хавхалантар-  
маҫҫӗ, вёсен гискерлӗхне хаяррӑн мӑшкӑласа  
питлеҫҫӗ кӑна. Ҫапла,  Антонио чӑннипе кам 
пулнине пирӗн партизансем туйса илеҫҫӗ, ӑна 
хӑйсен ӗҫне хутшӑнтараҫҫӗ.  Кӗҫех Антонио 
тӑшман ҫинчен кирлё сведенисем пухма тытӑ- 
нать, вӑрттӑн типографире прокламацисем пи- 
четлесе хӑйӗн ҫӗршывне ӑсатать,  тӗрмене хуп- 
са лартнӑ партизансене хӑтарать  т. ыт. те.

Повеҫ вӗҫӗнче Антонио Арзини чӑвашран 
гухнӑ ҫын иккенне пӗлетпӗр. Унӑн ашшӗ,  1914 
ҫулччен Питӗрти филармонире ӗҫленӗ музы
кант, пёрремёш тӗнче вӑрҫинче Австри тыткӑн- 
не лекет. Унтах авланать— итальянкӑна качча 
илет. Вӑрҫӑ чарӑнсан, вӗсем'  Италие  куҫса 
каяҫҫӗ. Антонио — вёсен ывӑлӗ.

Вулакансем хапӑлласа  йышӑннӑ «Хура ҫӑ- 
кӑр» роман авторӗ ИлпекМикулай ӗ чӑваш ха- 
лӑхӗн революцичченхи пурнӑҫне сӑнласа пани- 
сёр пуҫне коммунизм тӑвакан совет ҫыннисен 
кулленхи хастар ӗҫӗ-хӗлӗ ҫинчен те калавсем 
сахал мар ҫырать. Вёсем ку таранччен «Т ё
ван Атӑл» альманахпа «Ялав» журналта пи- 
четленсе пынӑ. Килес ҫул издательства ҫав 
калавсене тата халиччен ниҫта та пичетлен- 
меннисене уйрӑм кӗнекен кӑла рма  палӑртрӗ.  
Унӑн ячё «Сурпан». Кунта автор коммунизм 
тӑвакансен — Совет Ҫарӗнчи тӗрлӗ наци ҫын- 
нисен нихҫан арканми ҫирӗп туслӑхӗпе хастар 
ӗҫӗ-хӗлӗ, вёсен ҫӗнӗ йӑли-йӗркисем ҫинчен ҫы- 
рать. Калавсенче асра юлакан сӑнарсем ну
май, пирён кулленхи пурнӑҫра тӗл пулакан 
конфликтсем кӗнеке содержанине интереслӗ 
тӑваҫҫӗ.  Калавсен чӗлхи пуян, илемлӗ, автор 
ваттисен сӑмзхӗсвмпб, ҫунзтлӑ сӑмах ҫзврӑнӑ-  
шӗсемпе пӗлсе, вырнаҫуллӑ усӑ курать.

Степан Асланӑн «Ял калавӗ» ятлӑ калав-

семпе очерксен сборникне те  п а л ӑ р т с а  х ӑ в а р а с  
килет. Вулакансем умне хальхи чӑваш ялӗн 
пурнӑҫӗ тухса тӑрать.  Калавсемпе очерксен 
тёп гер ой ӗ— коммунизм тӑвассишӗн ырми- 
канми ӗҫлекен ял ҫынни. Кӗнекере «Эх, ҫак  
Укҫине» повеҫ, «Хам айӑплӑ»,  «Майрине», 
«Савӑнӑҫлӑ ир», «Кукамай» ятлӑ калавсем,  
«Снайпер патне янӑ ҫыру», «Ай, улми, сад 
улми» очерксем, фельетонсем пичетленеҫҫӗ.

Чӑваш  А ССР кёнеке издательстви юлашки 
вӑхӑгра ҫулсеренех очерксен кӗнекисене кӑла- 
рать. 'Гӳрех калас  пулать: чӑваш литературин 
че совет ҫыннин чун-хавалне,  ӗмӗт-туртӑмӗсе- 
не тарӑннӑн кӑтартса  паракан очерксем са- 
хал-ха.  Ку таранччен пичетлёнсе пынӑ чылай 
очерксен пӗр ҫитменлӗх пур: унта эпир произ- 
водствӑ процесӗсене сӑнласа  панине кӑна ку- 
ратпӑр.  Вӗсем ҫавӑнпа производствӑпа техни- 
кӑ литератури майлӑрах туйӑнаҫҫӗ.  Кунта 
ҫакна асра тытас пулать: очерк вӑл  — илемлӗ 
литературӑ жанрӗсенчен пёри. Апла пулсан, 
унта ытларах ҫыннӑн чун-хавалӗ,  шухӑшӗ- 
ӗмӗчӗ, савӑнӑҫӗпе хуйхи-суйхи сӑнлан ма лла .  
Пӗр сӑмахпа каласан,  очерк калав  е поцеҫ 
пекех вулантӑр.  1961 ҫулта А. Эсхелӗн «Кол
хоз агрономӗ» ятлӑ очеркӗ тухнӑччӗ,  ӑна ву
лакансем пысӑк хак пачёҫ, мӗншӗн тесен автор 
геройӗн — Елчӗк районӗнчи «Победа» колхоз 
агрсйдмӗн Н. Васильевӑн ёҫё-хӗлне ҫеҫ мар, 
унӑн чунне, шухӑш-ӗмӗчӗсене туллин,  пурнӑҫ- 
ри пек кӑмӑллӑн  уҫса кӑтартнӑччӗ.

1963 ҫулта очерксен пилӗк кӗнекине кӑлар-  
ма палӑртнӑ.

Вёсен авторӗсем ку чухнехи совет ҫыннисен 
ҫутӑ ёмӗтне, пуян шухӑш-кӑмӑлне витӗмлӗн,  ас 
ра юлмалла кӑтартасса  шанас килет.

Ҫ амрӑк  прозаика В. Бурнаевские ы т л а р а х  
тинӗс теми канӑҫ памасть.  Вулакансем унӑн 
«Тинӗс калавӗсем» кӗнекине л ай ӑх  пӗлеҫҫӗ 
ӗнтӗ. Ҫитес ҫулта вӑл «Тинӗс хуралҫи» ятлӑ 
калавсен пуххине кӑ ларма  хатӗрленет.  Унӑн 
тёп т е м и — ҫар морякӗсем мирлӗ вӑхӑгри кул
ленхи пурнӑҫё, ӗҫӗ-хӗлӗ. Ак, сӑмахран,  «Телей» 
калаври ӗҫ Инди океанӗнче,  пысӑках мар со
вет карапӗ ҫинче пулса иртет. Ҫак  карап Инди 
валли хаклӑ япаласем турттарса каять.  Ҫул 
ҫинче хӑрушӑ ҫил-тӑвӑл пуҫланать.  Анчах та  
хастар моряксем унран хӑраса  ӳкмеҫҫӗ, ҫине 
тӑрса  кӗрешнипе шторма ҫӗнтереҫҫӗ,  Тӑван 
ҫершыв хушнӑ ӗҫе чыслӑн пурнӑҫлаҫҫӗ.  Хӑй те 
флотра служ бӑра пулнӑскер,  Бурнзевский мо- 
ряксен кулленхи пурнӑҫне,  йӑли-йёркисене, 
ӗҫӗ-хёлне ӗненмелле сӑнласа  парать .

Ҫ ам рӑк  авторсенчен П. Маркин прозаик та 
тухӑҫлӑ ӗҫлет. 1963 ҫулта вӑл хӑйӗн иккӗмӗш 
кӗнекине кӑларать.  Унӑн ячё «Надломленная 
ветка» (вырӑсла) .  Автор ҫамрӑксен юратӑвӗ,

телейё динчен ҫырать.  «Надломл ен ная  ветка» 
калаври  тёп герой Алексей Корнев хӑйӗн сав- 
нийӗн ашшӗне вӑрманта вӑрттӑн майпа йывӑҫ 
каснӑ ҫӗрте тытать.  Унӑн юратнӑ хӗрӗ ҫакйн- 
шӑн Алексейран сивёнет. Икӗ ҫамрйкйн нумай 
асап ла нм а тивет. Юлашкинчен хӗр хӑйӗн йй- 
нӑшне ӑнланса илет. Ҫамрӑксем мйшйрланаҫ-  
ҫӗ. « й ы в ӑ р  телей» калавра автор комсомол 
организацийӗн секретарӗн ӗҫӗсене сӑпласа  
парать .

Вулакансем Юрий Скворцовӑн 1962 ҫулта 
пичетленсе тухнӑ «Хӗрлӗ мӑкӑмь» повеҫне ха- 
пӑл ласа  йышӑнчӗҫ,  лайӑх хак пачӗҫ. 1963 ҫул- 
тэ  писатель вулакансем валли тепёр парне 
хатёрлет.  Кёнеке ячё — «Уках хурӑнӗ». Ку 
в ӑ л п о в е ҫ с е м п е  калавсен пуххи. «Уках ху- 
рйнӗ» повеҫре автор Отечественнӑй аслӑ вӑрҫӑ  
ҫулӗсенче совет ҫыннисем тылра вӑй-хала 
шеллемесӗр ӗҫлени ҫинчен, ҫырать.  «Яшлйх» 

повеҫ т е м и — ҫичӗ ҫуллӑх ҫыннисен ӗҫри хас- 
тарлӑхӗ.  Повеҫсемсёр пуҫне, кӗнекере «Юрӑҫ 
Ваҫҫа»,  «Парӑм»  ятлй калавсем пичетленеҫҫӗ, 
вӗсенче автор хальхи вӑхӑтри ял пурнӑҫне 
сӑнлать.

Н. С. Хрущев совет писателӗсем умӗнче тух
са  калгана сӑмахсенче сатирӑпз  юмора пысӑк 
хак  йанйччӗ. Совет ҫынписене коммунизм ту
ма кансӗрлекенсем — харампырсем,  ёҫсе-супса 
пурӑнакансем,  бюрократсем.  ййпйлтисем^ х а 
лйх пурлӑхне ҫармтакансем тата ытти тӗрлӗ 
йӑх-ях пирӗн хушӑра ку тара на  ҫитее те пӗт- 
мен-ха. Вӗсене хаяррӑн питлес, тӑрӑ  шыв ди
не кӑларас,  н амӑсл ан тар ас  ӗҫре сатирӑпа 
юмор вӑйё питӗ пысӑк. Чйваш АС СР кӗнеке 
издательстви юлашки вӑхӑтра са тирӑллӑ  про
изведенисем сахал мар кйларчЦ. Акӑ,  сймах- 
ран, Леонид Агаковӑн «Хаклӑ кӗрӳ», авторсен 
коллективӗн «Тӗгре сирӗлсен» (тӗн сӗрӗмне хи- 
рӗҫ) ,  Н. Черепановӑн «Личная репка» (вырӑс- 
ла)  кӗнекисене вулакансем чӗререн килӗштер- 
се йышӑнчӗҫ.  Ун пек кӗнекесене 1963 ҫулта та 
кӑлар м а  палӑртнӑ.  Кунта чӑваш писателӗн 
Аркадий Эсхелӗн «Хастар Иван» кӗнекине 
асӑнса хӑварма кирлӗ. Ку вӑл — харампырсе-  
не, бюрократсене,  элекҫёсемпе йӑпӑлтисене 
питлекен калавсен пуххи. П. Льво вӑч  ҫитес 
ҫул тухмалли «Чӗлӗхсёр хут купӑс» кёнекинчи 
калавсем те хӑш-пёр ҫынсен йс-тйнёнчи кивӗ 
пурнӑҫ юлашкисене тӑр ӑхласа  сивледҫӗ.

Ҫап ла ӗнтӗ, 1963 ҫулта издательства хальхи 
пурнӑҫа сӑнласа  паракан произведенисен кӗ- 
некисене чылай кӑларать.

Ч ӑ в аш  прозаикӗсем историллӗ темӑсене те 
манӑҫа  хӑвармаҫҫӗ.  Ёҫ ҫыпнисеп революцич- 
ченхи пурнӑҫне сӑнласа паракан кёнекесем со
вет ҫыннисене халӑхӑп революциллӗ традици- 
йӗсемпе паллаштараҫҫӗ ,  коммунизм тӑвас

пархата рлӑ ӗҫпе кӗрешӳре иксӗлми вйй-хал 
хушаҫҫӗ,  хавхалантараҫҫӗ .

Вулакансем Куҫма Турханӑн «Сӗве Атӑда 
юхса кӗрет» романне лайӑх астӑваҫҫӗ пулӗ. 
Унйн пёрремёш кӗнеки 1960 ҫулта пичетленсе 
тухнӑччӗ. Халё писатель иккӗмӗш кӗнекине 
ҫырса пӗтерчӗ. Кунта автор чӑваш халӑхӗ XVI 
ӗмёрте Вырӑс гоеударствине хӑй ирӗкӗпе пӗр 
лешни ҫинчен каласа  парать.

Темиҫе ҫул каярах издательства Чӑва!п ха' 
лӑх поэчӗ С. В. Элкер ҫырнӑ произведеписене 
пухса кӑларма тытйнчӗ. 1963 ҫулта тйваттй- 
мёш том тухмалла.  Унта «Шурӑмпуҫ килсен» 
повеҫ гёп вырӑн йышӑнать.  Ҫак повеҫри ӗдсем 
чӑваш ялӗнче вырӑссен пёрремёш революцийӗ 
вӑхӑтӗнче пулса иртеҫҫӗ. Вулакансем умне 
чӑваш хрееченёсен пурнӑҫӗпе революцилле 
кӗреи]ӗвӗ анлӑн тухса тӑрать.  Автор тӑваттӑ- 
мёш томра «Шурӑмпуҫ килсен» повеҫсёр пуҫне 
ял пурнӑҫӗ ҫинчен ҫырнӑ калавсем те чылай 
кӗртет.

Чйваш АС С Р кёнеке издательствин 1963 
ҫулхи планёнче ейвйлла произведенисем те пы- 
ейк вырйн йышйнаҫҫӗ. Чйваш поэчӗсен П. Ху- 
санкаййн «Савни», А. Алган «Кунсемпе дул- 
сем», Г. Ефимовйн «Кун-дул утти», С. Шавлын 
«Сйвйсемпе поэмасем», Н. Васянкан «Хастар* 
лӑх»,  Н. Евстафьевйн «Улмудди», В. Давыдов-  
Анатрин «Сйвйсем» тата ытти ейвй кёнекисем 
те вулакансеп кймйлне каясса шанас килет. 
Пысйк та кирлё темйсем хускатаҫҫӗ пирён 
поэтсем Вёсем хастар совет халйхё.пёр кймйл- 
лйн коммунизм тйвас ёҫе хутшйпса ӗҫлени 
ҫинчен, хамйрйн асран кайми Тйван ҫӗршывӑ- 
мйр ҫинчен, мирлӗ пурийҫпа ҫамрйксен хӗрӳллё 
те тзеа  юратйвё ҫинчен, туслйх ҫинчен хавха- 
ланса ҫыраҫҫӗ.

1963 ҫулта Чйваш халйх поэчё Яков Ухсай 
ҫырнй «Ту урлй дул» ятлй ейвйллй романе ик- 
кёмёш кйларймпа тухать. Ҫак романа чйваш 
халйх пурнйдён эпопеи тесе хакласан та йй- 
нйш пулмасть.  Унта поэт чйваш хресченёсем 
социализм дулё дине куднине сарлакан  илсе 
кйтартагь.  Эпир «аслй улшйну» вйхйтёнчи чй
ваш ялён пурнйдёпе паллашатпйр,  Ленинйн 
коопераци динчен калакан идейисем хйватлйн 
ҫӗнтернине куратпйр.

1963 ҫулта тухмалли кёнекесем динчен сй- 
мах хускатнй май «Вйхйт утймёсем» ятлй ейвй 
сборникне те асйпас килет. Ҫак кёнеке— чй
вашсен паллй поэчӗсеп (П. Хусанкаййн, Я. Ух- 
саййн. С. Шавлын,  Г. Ефимовйн т. ыт. те) вы- 
рйсла кударнй сйввисен пуххи Кудараканё— 
вырйс писателё П. Градов. Вйл чйваш поэчё- 
сен чи лаййх сйввисене стиль тёлёшёнчен те. 
шухйш енчен те йста кударнй

Чйваш АССР кёнеке издательствин 1963ҫул- 
хи планёнче вилнё поэтсен кёнекисене кйлар-

ма палӑртнӑ.  Фашистла захватчиксене хирӗҫ 
паттӑррӑн ҫапӑҫса оуҫне хунӑ поэт-лирикӑн 
К- Кольцован «Манӑи сасӑ» кӗнекинче унӑн чи 
лайӑх сӑввнсем пичетленеҫҫӗ. Чӑваш поэчӗ 
М. Ястран та Отечественнйй аслӑ вӑрҫӑра 
Тйваи ҫёршыв ирӗклӗхӗшӗн ҫапӑҫса паттӑрсен 
вилёмӗпе вилнӗ. Издательствӑ ҫитес ҫулта 
унӑн суйласа илнӗ сӑввисене уйрӑм кӗнекен 
кӑларать.  ӑна «Лирикӑ» тесе ят панӑ. Темиҫе 
■ҫул каярах ҫӗре кӗнӗ чӑваш поэчӗн М. Хурин 
«Сйвйсемпе позмйсем» ятлӑ кӗиекине ытларах 
унйн халиччен пичетленмен сӑввисемпе поэми- 
сене кёртме палӑртнӑ.

1963 ҫулта чӑваш драматургийӗ ге ҫӗнӗ утӑм 
тӑвать.  Н. Айзманӑн «Оперӑ ҫурални», И. Мак- 
симов-Кошкипскин «Пьесйсем», М. Ухсаййн 
«Комедисем» художествӑллӑ пултарулӑх кол- 
лективӗсен репертуарпе пуянлатас пирки ик- 
кӗленме кирлӗ мар. Кунпа пӗрлех гата тёрлӗ 
авторсен чи лайӑх пьесисене те уйрӑм кёнеке- 
пе пухса кӑларма палӑртнӑ.

Темиҫе ҫул каярах издательствӑ «Асталӑхпа 
чӑнлӑхшӑн» ятлӑ критикӑллӑ статьясен пух- 
хине пичетлесе кӑларнӑччӗ. Унта чӑваш лите- 
ратуринчи паллӑрах прозаиксемпе розтсен 
ӑсталӑхӗ ҫинчеп ҫырнӑччӗ. Ҫавӑн пек кӗнеке- 
сем усӑллине шута илсе, Чӑваш кӗнеке изда- 
тельстви 1963 ҫулта В. Долгов критикӑн «Чй
ваш литерагуринчи сӑнарсемпе идейӑсем»,
В. Алагерӑн «Тӑван литература пирки» ятлй 
кӗпекисене кйларма палйртнй. В. Долгов хй
йён кӗнекинче революциччепхи чйзаш писа- 
телӗсен М. Федоровйн, К. Ивановйн, Тайӑр 
Тимккин,  Н. Шупуҫҫыннин тата чйваш совет 
писателӗсен — Ҫеҫпӗл Мишшин, И. Ахахйн, 
И. Тйхтин, Д  Исаевйн, С. Элкерӗн, П. Хусан- 
кайӑн,  Я. Ухсаййн произведенийёсене тишкӗ- 
рет. Ҫавйн пекех критик чйваш литературипе 
ытти тйванла халйхсен литературисем хуш- 
шинчи ҫыхйну ҫинчен те ҫырать.

1963 ҫулта ачасем валли те ҫӗыӗ кёнекесем 
нумай тухаҫҫӗ. Вӗсепчен эпир чи паллйрзххи- 
сене кӑна асйнйпйр.

Нумаях пулмасть-ха ҫамрӑксемпе ачасен 
юратнй писателё А. Артемьев издательствйпа 
1963 ҫулта пичетленсе тухмалли «Алтйр ҫйл- 
тйр» кёнекен ал ҫырйвне пырса пачё. Кёнеке- 
не хальхи чйваш ҫамрӑкӗсеп кулленхи хастар 
ӗҫӗ-хёлпе сйнласа паракан ҫёпё калавсем 
кёртнё Вёсен тёп геройёсем — ҫамрйк строи- 
тельсем — комсомолеисемпе пиоперсем.

Кёнекере «Алтйр ҫйлтӑр» тёп вырйп йышй- 
нать Автор унта совет ҫзмрйкӗсем Отечест
веннйй вӑрҫӑ ҫулёсепче тылпа фроптра вйй- 
халпа пурнӑҫа ,шеллемесӗр ӗҫленине тата 
кёрешпипе сйнласа кйтартать. Кёнекере ӳкер- 
чёксем те чылай пулаҫҫӗ. Автор хййён кёне-

кине аслӑ тата  ватам классенче вёренекен 
ачасене халаллать.

Александр Кйлкан — чылай пьесйсемпе юп- 
тарусен авторё. Юлашки вйхйтра вйл прозйл- 
лй произведенисем ҫырас тёлёшпе те йнйҫлй 
ӗҫлет. Акй, сймахран,  1963 ҫулта издательствй 
унйн «Пёчёк сунарҫй» ятлй калавсен пуххине 
кйларма палйртрё.  Кёнекене вунй пёчёк калав 
кёргнё. Вёсен тёп геройёсем — кӗҫӗн классен- 
чи шкул ачисем. Ҫав калавсем ачасене ӗҫе 
юратма,  тйрйшса вёренме тата юлташёсемпе 
хййсенчен аслйраххисене хисеплеме вӗрентеҫ- 
ҫӗ. Кёнекене хитре тунй ӳкерчӗксемпе илем- 
летнё.

1961 ҫулта Герасим Хзрлампьевйн «Илем- 
лё ир» ятлй повеҫӗн пёрремёш кёнеки тухнйччё. 
Вулакансем ҫак кёнеке пирки издательствйна 
та, авторё патне те ҫырусем г.ёрмай ҫырса тй- 
раҫҫӗ, унйн иккёмёш кёнеки пичетленсе тухас- 
са кӗтеҫҫӗ. 1963 ҫулхи плана тунй чухне изда
тельствй вулакансен камйлне шута илчё'  килес 
ҫул «Илемлӗ ир» повеҫӗн иккёмёш кёнекине 
кйларма палйртрё Кунта та, .пёрремёш кёне- 
кери пекех, тёп герой—Эскетен. Пурнйҫра вйл 
чылай йывӑрлйхсем курать, кёрешет, ҫёнтерет, 
хушйран ййнйш утймсем те тйвать. Пёррехин- 
че вйл хйрушй ипкеке лекет, вара  йна ырй 
ҫынсем хйтараҫҫӗ,  вёсем пулйшнипе Эскетен 
хййён чйн-чйн телейпе тупать.

Куҫма Чулкаҫйн килес ҫул кйларма палйрт
нй «Кӗтӳҫ ачи» ятлй повеҫне те асйнмасйр 
иртме ҫук. Ҫак кёнекере автор чйваш ачин 
революцичченхи асаплй пурнйҫӗпе паллашта-  
рать. Пёр ӳстермесӗрех калйпйр: автор ачасен 
психологине лаййх уҫса пама пӗлнӗ, ҫавйнпа 
произведенири тёп героййн сйнарё асра юлать. 
Кёнекене писатель вйтам классенче вёренекен 
ачасем валли ҫырнӑ, унта укерчёксем те ну
май пулаҫҫё.

1963 ҫулта Александра Л а з а р е в а  писатель- 
ницй шкул ачисене «Ҫамрйк талаптсем» ятлй 
кёнеке парнелеме хатсрлепет.  Ку в й л — вйтам 
классенче вёренекен ачасем валли ҫырнй ҫӗнӗ 
калавсен пуххи. Вёсенче сйнласа паракан ач а
с е м ,ш к у л т а  вёрепн'исёр пуҫие, тйван колхознв 
те хёрӳллён пулйшаҫҫё,  хййсен кану вйхйчё- 
сене савйпйҫлйн ирттерме пӗлеҫҫӗ.

Г. Краснов-Кёҫӗпни «Амйшё» кёнекине тёр- 
лё вйхйтра ҫырнй калавсене кӗртет. Ҫав ка- 
лавсенче автор Аслй Отечественнйй вйрҫа 
тапхйрёнчи совет ачиёен паттйрлйхё,  вёсен 
амйшӗсен ырй чунӗ ҫинчен ҫырса кӑтарта^ҫӗ.

В. Алендейён «Ҫӗмёрт ҫеукере» кёнекине те 
палйртса хавармаллах.  П^рне те хумхантара-  
кан пысйк темйсем хускатать  автор хййён ка- 
лавӗсепче.  Вёсепчен чи паллйраххи — ҫамрйк- 
сене ӗҫре воспитани парасси. Эпир ял хуҫа- 
лйхне ҫёклессишӗн вйй-халне шеллемесёр кё-

решекен ачасен сӑнарӗсене куратпӑр.  Автор 
коммунизм обществи тӑв ас  ӗҫӗн романтики 
ҫинчен чӗререн хавхаланса ҫырать.  Ҫ ак  кёнеке 
аслӑ классенче вёренекен шкул ачисемшён 
тивӗҫлӗ парне пулё.

Чйваш  А С С Р  кёнеке издательствин 
1963 ҫулхи планёпе паллашнй май эпир ҫӗнӗ 
ятсем куратпйр. Акй, сймахран,  ҫамрйк автор 
Н. Иванов килес ҫул «Вйрман тухтйрё» ятлй 
пёрремёш кёнеке кйларать.  Унта вйл кёске 
калавсемпе юмахсем («Чечек ҫыххи», «Вйр
ман тухтйрӗ», «Ҫӗмӗртпе сирень», «Чее тилё», 
«Шйхлич»,  «Чёрёп»,  «Юратнй туссем» т. ыт. 
те) кёртет. Вёсен геройёсем — ҫутҫанталйка 
тимлён сйнакан шкул ачисем. Ҫак  калавсемпе 
юмахсем ачасене хййсен пӗлӗвне ӳстерме пу- 
лйшӗҫ.

1963 ҫулта ача-пйча валли ейвй кёнекисем 
те кйларма  палйртнй. Чй ваш халйх поэчё 
П. Хусанкай вйтам классенче вёренекенсем 
валли «Сулпикепе Валём-хун» ятлй ейвйллй 
юмах ҫырса пётерчё. Ку вйл чйваш халйх 
юмахё,  йна халйх поэчё ҫӗнетсе юсанй. Поэт 
пёр чйваш хӗрӗн кун-ҫулӗ ҫинчен ҫырать.  Ҫ ак  
хёр, хййён ырй тӗллевне пурнйҫлас тесе, ни- 
мёнле йывйрлйхран та хйраса  тймасть.  Чйваш 
поэчё Уййп Мишш и те кӗҫӗн классенче вёре
некен ачасене ҫитес ҫулта хййён ейвй кёнеки
не парнелет.  Туслйх, вӗренӳ тата  ӗҫ —  ҫакйн 
пек поэт сйввисен тёп шухйшё.

Асйннй кӗнёкесемсӗр пуҫне 1963 ҫулта ач а
сем валли Е. Афанасьевйн «Шйнкйрч»,  
А. Воробьевйн «Ҫунатлй туййм», В. Давыдов -  
Анатрин «Н аша улица» (вырйсла) ,  А. Луки-  
нйн «Ҫӗнӗ уййх», И. Малгаййн «Костер умён- 
че», В. Чаплинйн «Бабушкины каникулы» 
(вырйсла) ,  Н. Черепановйн «Верный това
рищ» (вырйсла) кёнекисем пичетленсе ту- 
хаҫҫӗ.

Килес ҫул издательствй шкулсенчи драмй 
кружокёсем валли «Ача-пйча пьесйсем» кйла
рать. Вёсен авторёсем моральпе этикй ыйтй- 
вӗсене хускатаҫҫӗ,  шкулта тата  ҫемьере ач а

сене сиенлӗ, п ед аго ги кӑн а  хирӗҫ  м еслетсем пе  
воспитани пан ине  сивлеҫҫӗ.

Вырйсларан чйвашла куҫарса кй ларакан 
кёнекесенчен вырйс литературин классикёсен 
произведенийёсене аейнмалла.  А. И. Купринйн 
«Ю-ю» кёнекине чӗрчунсем ҫинчен ҫырнй ка
лавсем кӗреҫҫӗ («Ю-ю», «Шйнкйрчсем», «Бар-  
боспа Жулькй» т. ыт. те) .  А. Н. Толстой хйй 
ёмёрёнче вырйс халйх юмахёсене чылаййшне 
юсаса ҫӗнетнӗ. Чйваш АССР кёнеке издатель- 
стйи ҫитес ҫулта ҫав юмахсенчен чи палйрах- 
хисене пухеа «Юмахсем» ятлй уйрйм кёнеке 
кйларать.  Ҫак кёнеке кӗҫӗн тата  вйтам клас
сенче вёренекен ачасемшён хаклй парне пулё. 
Ҫитес ҫул вырйс совет писателёсен произведе
нийёсене те чйвашла куҫарса кйларма па
лйртнй. Паллй совет писателён С. Антоновйн 
«Хаклй ейн-ейпат» («Дорогие черты») кёне- 
кинче вулакансем умне халйхсен аслй ҫулпу- 
ҫӗн В. И. Ленинйн вилӗмсӗр сйнарӗ яр-уҫҫйн 
тухса тйрать. Автор Ильич пурнйҫӗнчен инте- 
реслё эпизодсем илсе кйтартать.  А. Гайдарйн 
«Пёчёк калавсем» кӗнекинче ҫичӗ пёчёк калав 
пичетленмелле: «Совет^ л о щ а ч ӗ » ,  «Василий
Крюков»,  «Патронсем»,  «Поход»,  «Маруся»^ 
«Вёри чун» т. ыт. те.

Пирён чаплй янташйн В. И. Чапаевйн ача 
чухнехи пурнйҫӗ ҫинчен 3. Лихачева писа- 
тельницй Е. Матвеевйпа пёрле «Вася Чапаев» 
ятлй интереслӗ повеҫ ҫырнй. Е. В. Матвеева 
ача чухне Чапаева лаййх пёлнё. Вйл унпа 
гр аж дан  вйрҫи ҫулӗсенче те пёрре мар тёл 
пулнй. Ҫак  повеҫе издательствй 1963 ҫулта чй
вашла пичетлесе кйларать.

Чйваш АССР кёнеке издательствин 1963 
ҫулхи планёпе кёскен паллашнй май эпир акй 
мён куртймйр: чйваш совет литератури ҫулсе- 
рен тйвалла утать,  паянхи вёресе тйракан пур- 
нйҫ ҫинчен ҫырнй кӗнекесен шучӗ ӳсет. Ҫакӑ 
та савйнтарать: тйван лит ературӑра пысйк 
калӑплй произведенисем (темиҫе кёнекеллӗ 
романсемпе повеҫсем) ҫырас тапхйр пуҫланчӗ. 
Ҫакй вал чйваш писателӗсем пурнйҫпа тан 
утма тйрйшнине кйтартать.



Геннадий ХЛЕБНИКОВ;

Ч ӑ ва ш  рош аиёи ҫум ӗ
1. у к А л ч а р а н  т у х а с  с у к м а к с е м

Вӑтӑр ҫул ёлӗкрех пирён литературӑ пахчине ҫӗыё 
культура шӑтса тухрӗ.

Кёвӗҫсе те ӑмсанса пӑхаттӑмӑр эпир унччен хӑш- 
пёр халӑхсен цивилизаци сачёсене, унти сёткенлӗ 
ҫимёҫсем ҫине. «Сыпма пулмасть-ши ҫав паха йыш
ши сорта хамӑр улмуҫҫисене? Пархатарлӑ-ши чӑ- 
ваш пурнӑҫӗн тӑпри?» — иккӗленетчӗ чӑрсӑр шу- 
хӑш.

Халё ёнтё эпир алла тараватлӑн тӑсса кӑтартма 
пултаратпӑр: акӑ, курӑр, мӗнле тымар ячё ҫӗнӗ
культура, епле паркаланчёҫ ун турачӗсем! Пушӑ 
мар чечекёсем, тутӑсӑр мар ун улмисем. Поэт ка- 
ларӗш:

Салам сана, чӑваш ҫёршывӗ,
Эс хӑрхӑм мар, эс хёсӗр мар!

Ҫапла, литературӑра пирён ҫӗнӗ жанр — р о м а н  
вӑй илсе кайрё.

1

Мӗн вӑл роман?
Мёнле пуҫланса кайиӑ-ха чӑваш романӗ?
Литературӑри пур явлени пекех, ку жанр та ёмӗ- 

рех пулман. Малтан «роман» тесе авалхи француз 
чёлхипе — роман чёлхипе — ҫырнӑ рыцарла фанта- 
зилле эпоса каланӑ. Эпир халё ӑнланакан ҫӗнӗ 
жанр — чӑн-чӑн роман — XVII ӗмӗрӗн пирвайхи 
вунӑ сулёнче ҫуро-лать. Пёрремёш роман — Серван- 
тесӑн «Дон Кихочё».

ХУН-пе XVIII ёмёрсенче роман Англире (Дефо, 
Лесаж, Филдинг) тата Францире (Руссо, Стерн, Год
вин) ҫёкленет XIX ёмёрте вал Германире, унтан 
Российӑра т. ыт. ҫёрте те вӑй илсе каять.

Ҫӗнӗ саманара вулакан чи юратакан жанрсенчен 
пёри — роман.

Апла чӑваш литературинче те романсем ҫуралма 
пуҫланинчен тёлёнмелли пачах ҫук пек. Ҫапах та, 
тёлӗнмелли ҫук пулин те, шухӑша каймалли темӗн 
чухлех: тен, чӑваш романё — урӑх ҫӗртен вӑхӑтсӑр 
куҫарнӑ япала ҫеҫ? Тен, роман, ыттисене кура,— 
ют тумтир тӑхӑнни,ҫёнё модӑ кӑна?

Мӗнрен килет-ши вӑл аталанасси?
Роман вӑл — «ҫёнӗ саманари эпопейӑ», тенё Бе

линский. Авалхи эпопейӑ шутне грексен «Илиадипе 
Одиссейи», тюрксен «Манасё», вырӑссен былинисем, 
чӑвашсен Улӑп ҫинчен калакан халапӗсем т. ыт. те 
кёреҫҫӗ. Эпопейӑ пӗр-пёр халӑх пурнӑҫне татӑкӑн- 
кӗсӗкӗн мар, пӗтём анлӑшӗпе ҫутатса пама тӑрӑ-

шать Ҫавӑн пекех роман та общества пурнӑҫне та» 
рӑннӑн та туллии тата нумай енлӗн сӑнласа катар» 
тать. Анчах авалхи эпопейӑ геройсене мифология* 
ле, юмахла шухӑшлаттарать, ҫынна улӑп-паттӑр 
вырӑнне хурать. Ачалӑхри халӑх ҫутҫанталӑк тата 
обществӑ явленийӗсене турӑ хӑвачӗпе ӑнлантарать 
е пурнӑҫри кашни пысӑк ёҫ (вӑрҫӑ, суту-илӳ) пат- 
шаран е пӗр-пёр паттӑртан килнӗ пек курать. Ку 
вӑл — этем хӑйне халӑхран уйӑрман тапхӑр. Ҫав 
вӑхӑтра пӗччен гыннӑн хӑйне уйрӑм хуйхи-суйхи  
мар, халӑхӑн пӗрлехи тӑвӑмӗ зтеме ытларах инте* 
реслентерет. Кулленхи йывӑр пурнӑҫ мар, тӗтрелен- 
нё, иртнё пулӑм уншӑн поэзи шутланать.

Авалхи эпопейӑран чӑн роман Возрождени хыҫ- 
ҫӑн калча кӑларса, хунаса каять. Энгельс сӑмахӗсем  
тӑрӑх, Ренессанс вӑл — «Этемлӗхе унчченхи нихӑш  
тапхӑр пек те мар малалла янӑ аслӑ улшӑну»1.

Буржуалла строй этеме хӑй тёллӗн ирёклӗ тӑвать, 
ытти ҫынсемпе ӑна нимпе те мар, хӑйён уйрӑм 
интересёсемпе ҫеҫ ҫыхса ярать. Вӑл ӗнтӗ хӑй тёллӗн 
«ирӗк» этем шутланать; никама та пӑхӑнмасть, ни- 
кама та кансёрлемест. Экономикӑлла ҫыхӑ «ҫеҫ» — 
хырӑм выҫҫи — ӑна сӑнчӑртан та хытӑрах мул хуҫи  
ҫумне ҫыхса лартать. Ҫапла, капитализм чухне об
щества никёсё — производствӑлла ҫыхӑнусем  
«ҫиеле» тухаҫҫӗ. Кашпи «ахаль сын» кун-ҫулӗ витёр 
пётём общества пурнӑҫӗ курӑнса тӑма пуҫлать. 
Литературӑра уйрӑм ҫын кун-ҫулне, «ӑраскалне» 
тишкерекен форма кирлё пулса тӑрать. Ҫёртен уй- 
рӑлса. ёҫ шыраса, «ҫапкаланса» ҫӳрекенсен пурнӑҫ- 
не улӑпла паттӑрсен эпосёпе ҫырса кӑтартаймӑв 
ёнтӗ. «Прозӑлла тумтир» кирлё.

Дон Кихотпа Санчо — шӑп та шай ҫавӑн нек чу
хан «ҫапкаланчӑксем». Дон Кихот, рыцӑрла ҫӳлӗ 
тёллевпе хавхаланнӑскер, ёлӗкхилле, «паттӑрла* 
пурӑнма хӑтланать, анчах прозӑллӑ тӗнче ӑна каш
ни утӑмрах такӑнтарса пырать.

«Уйрӑм ҫын шӑпи», «кулленхи прозӑллӑ пур- 
нӑҫ» — акӑ мӗнпе сӑнласа кӑтартать роман ҫав са
манари халӑх пурнӑҫне.

Капитализм ӑҫта аталанать — ҫавӑнта роман вал
ли ҫуралма тивӗҫлё майсем пулса пыраҫҫё: чи мал- 
танах — буржуалла Испанире, унтан, XVIII ёмёр
те,— фабрикӑлла Англире (типлӑ буржуа — Робин
зон Крузо), каярахпа — Германире т. ыт. те.

Ҫапла вара, роман пуҫланса каясси, чи малтанах 
обществӑри хутшӑнусем улшӑннинчен, ҫынсем пур» 
нӑҫа тӑрӑ та вичкӗн куҫпа, «практикӑлла» курма 
пуҫланинчен килнӗ.

1 К Маркс тата Ф. 'Энгельс искусствӑ ҫинчен, 1 том. 
Мускав — 1957, 346 стр.



Яӑваш ҫӗршывӗнче буржуалла ҫыхӑнусем  
XIX ёмӗрӗн иккӗмӗш ҫурринче хӑвӑрт аталанма 
пуҫлаҫҫё XX ӗмёрте вёсем татах вӑйланса пызаҫҫӗ. 
Ҫӗре тара парса, ёҫ шыраса ҫӳрекен чухӑнсем, ку- 
лаксен мӑшкӑлне тӳсекен «ҫил хӑвалакансем», «ҫа- 
ракутсем» пиншерӗн Атӑл ҫине бурлака ҫӳреҫҫё: 
Хусана, Чулхулана, Донбаса, Аҫтӑрхана вӑхӑглӑха 
ёҫе кайса вырнаҫаҫҫё.

Ҫавсем ӗнтё — ҫурма-пролетарисем, патриархаллӑ 
общинӑран гуха-туха ӳкнисем, ^ёрлӗ пурнӑҫ курнӑ 
ҫынсем — халӑхӑн патриархаллӑ ӑс-тӑнне улӑшта- 
ракансем, хӑйсене роман формипе ҫырса кӑтартма 
«ыйтакансем» пулса тӑраҫҫё.

А н ч ах .. чӑвашра роман ҫаплах ҫуралмасть-ха. 
Мёншӗн-ши?

Пирён фольклорта пӗр интереслӗ улшӑну пур: 
XIX ёмӗрте асамлӑ юмахсем вырӑнне кулленхи чӑн 
пурнӑҫран илнё калавла юмахсем йышланса пыраҫ- 
ҫӗ. Ёлӗкхи Юман пагтӑрпа юнашар Йӑван тарҫӑ, 
Ухмах Иван, Кукша Йӑван, Шелпи тарҫӑ тухса тӑ- 
раҫҫӗ. Ку геройсем асамлӑ вӑйпа усӑ курса сӗт ҫыр- 
иисем тумаҫҫё ӗнтё. Вӗсем — хӑйсен ӑсӗпе, тавҫӑ- 
рулӑхӗпе пупран, улнутран, сутӑҫран шал йӗрсе ҫӳ- 
реҫҫӗ, вёсен ултавне тӑрӑ шыв ҫине кӑлараҫҫӗ. Пур- 
нӑҫри кӑткӑс лару-тӑруран тухма, хирӗҫӳлёхе сирсе 
яма юмахсенчи ҫёнӗ геройсем ылтӑн ҫӗрёгю те, 
асамлӑ чукмарпа та усӑ курмаҫҫӗ, вӗсем хӑйсен 
«характерёнче» вӑй гупаҫҫё. («Кукша Йӑван», Йӑ- 
ванпа пуп», «Пуппа тарҫи» т. ыт. те).

Ҫак калав е анекдот п"к юмахсгне пёрле пухсан, 
яирӗн умма кулленхи пурнӑҫӑн мозаикӑлла тӗпрен- 
чӗкӗсем .. «Йӑван паттӑр ҫӳревёсем» тухса тӑраҫҫё. 
Роман пек, анчах... роман мар. Нимӗҫсен ашкӑнчӑк 
геройӗ Тиль Эйленшпигель ҫинчен калакан фольк- 
лорла «романӗнче» эпир герой исгорийӗпе, биогра- 
фийӗпе паллашатпӑр пулсан, чӑваш Йӑванӗн ҫӳре- 
вёсем пӗр-пӗринпе сыпӑнса тӑмаҫҫё-ха Чӑваш хрес- 
ченӗн ӑс-тӑнё ҫынна ун биографийӗ тӑрӑх ӑнлан- 
тараймасть. Герой пултарулӑхёнчен характер 
уйрӑлса тухман.

Чӑваш условийӗнче капитализм вӑйлах аталанаи- 
ман-ха, вӑл патриархаллӑ-феодаллӑ ҫыхӑнусемпе 
варташса пӗтнӗ. Ялти тӗттӗм массӑ ват ҫын, хурӑн- 
таш йӑлинчен тухса пётмен, общинӑ ӑс-тӑнӗнчен 
чылай чухне иртеймен.

Ҫурма колониллё Российӑра, «халӑхсен тӗрмин- 
че», чӑваш пек «ют йӑхсене» пагша самодержавийӗ 
хӑйӗн ури айӗнче пусарса тӑнӑ. Кунсӑр пуҫне, вёсен 
пичет те, театр та пулман, шкулсем те сахал пулна. 
Чӑн-чӑн роман, сӑмах вӗҫҫӗн ҫӳресе^ фольклорла 
пурӑнма пултараймасть Геройӑн кӑткӑс биографине 
астуса тӑма йывӑр.

Чӑн та, И. Я. Яковлев 1871—73 ҫулсенче йӑваш ҫы- 
рулӑхне пуҫласа яни, тӑван чёлхепе букварьсем тата 
ыгти кёнекесем кӑларни, шкулсем уҫни илемлё ли- 
тературӑна та чёртсе ярать Ан 1ах правительствӑ 
чӑвашла хаҫат журнал ууса паман. Асгӑвӑр-ха, 
И. Н. Юркин 1899 ҫулга «Пулхӑр» хасат уҫма ыйт- 
сан, Шалти ӗҫсен миниетерстви ӑна «Юрамасть» тесе 
пёлтернине. Аса илер-ха М Ф. Федоров пек маттур 
сӑвӑҫ хӑйӗн талантлӑ «Арҫурине» пичетре курмасӑ- 
рах вилнине...

Ҫапах та ҫырӑнман мар, XIX ёмӗртех ҫырӑннӑ чй
ваш прози (И. Яковлев, Игн. Иванов, И. Юркин).

Юркин хӑйӗн повеҫёнче («Этемӗн пырӗ тутӑ та, 
куҫё выҫӑ», «Мул») «ашшёсемпе ачисен» хутшӑнӑвӗ- 
сене укҫа-тенкӗ йӑлисем кӑшлама пуҫлннинс кӑгар- 
тасшӑи. Автор, вырӑс реалисчёсенчен вёренсе, пур- 
аӑҫа конкретлӑ тата чылаях анлӑн уҫса парасшӑн 
Хӑш-пӗр сӑнарсем психологи тӗлӗшӗнчен ӗненмелле

2. тухнӑ. Сюжет та, чӑваш литературинче пёрремёш  
хут, чиперех аталанса пыма тыгӑнать. Анчах кунта 
этнографилле «каласа пани», натурализм вӑйлӑ. 
Реалистла характер сӑнлама авторӑн социаллӑ ӑнла- 
нӑвӗ те. ҫынсен этемлёхӗпе вӑйне ӗненни те ҫителӗк. 
сӗр. Сюжет тӗввине автор кирлё пек вӗҫлеймест. 
Хӑйӗн хӗрӗн телейне ҫиекен пуян ҫине, «турӑ ҫыр- 
нипе», мачча кашти хуҫӑлса анать. Мулшӑн ҫунакан 
карчӑк чикӗсӗр пӳкле вилӗмпе вилет. Ҫапах та, 
реалистла пиҫсех ҫитмен пулин те, ку — шӑтма ты- 
тӑннӑ повеҫ, е урӑхла каласан, «романран туртса 
кӑларнӑ сыпӑк».

Юркин ал ҫырӑвёсем кун ҫути курайман, ҫак та- 
ринчченех вӗсем архивра выртнӑ

1905—07 ҫҫ. революци ҫеҫ вырӑс мар халӑхсен тӑ- 
вӑлса ҫитнӗ демократиллӗ тата нациллӗ ыйтӑвӗсене 
кӑшл гивӗҫтерме пултарать. Чӑваш историйӗнче 
пёрремёш хаҫат — «Хыпар» — тухма пуҫлать 
(1905—07 ҫ ҫ ). Анчах реакци хаҫата хӑвӑрт хупса 
хурать Оригиналлӑ, прогрессивлӑ шухӑшлӑ произве
денисем пичеглеме пачах чараҫҫё. Ивановпа Шупуҫ- 
ҫынни ҫырннсене халӑх юмах-халапёсен шутне 
кёртсе кӑларма тивет. («Сказки и предания чуваш», 
1908 ҫ.; «Бросьте курить табак и пить водку», 
1911 ҫ ).

Пёрремёш революци роман ҫырӑнмалӑх услови 
туса параймасть.

Роман вал — историе тата кулленхи пурнйҫ Пер
кине чи ҫьшӑх оканр.

Этем-ӗн ӑшри туйӑм-суйӑмӗсене уҫса паракан ли- 
рикӑ та, геройсен принциплӑ тытӑҫӑвне кӑтартакан 
драма та хӑйӗн содержанийёпе романран абстракт- 
лӑрах Вёсем ёмёртен пыракан ыйтусене лартаҫҫӗ, 
формипе этем психологийёпе ытларах килёшсе тӑ- 
раҫҫё. (Тен, ҫавӑнпах пулё, Шекспир драмисем ҫеҫ 
мар, Софоклӑн «Эдип-патши» те халичченех сценй 
ҫинчен анмаҫҫӗ. Петраркӑн сонечёсем ҫеҫ мар, Эзоп 
юптарӑвӗсем те хальхи вулакана кӑмӑла каяҫҫӗ.)

ГГурнӑҫӑн конкретлӑ тӗсӗсемпе пурнӑҫ философи- 
йӗ авалхи эпопейӑра пысӑк вырӑн йышӑннӑ пулсан, 
«урӑх еаманари эпопейӑра» — романра — саманана 
историлле ӑнланни тӗп вырӑн йышӑнса тӑрать. 
Реалистла роман исгориллё концепцисӗр вӑйлӑн 
аталанма пултараймасть.

Акӑлчансен романӗ Англи историне тишкерекен 
Вальтер Скогт произьеденийӗсемпе чечеке ларать. 
Французсен романӗ Бальзакӑн «Этем комедийё» те- 
кен романӗпе, француз обществи 30 ҫул хушши мён
ле улшӑннине сӑнласа кӑтартакан романӗсем хыҫҫӑн  
вӑй и лее каять. Вырӑссен клаесикӑлла романё Пуш- 
кинӑн историллё произведенийӗсенчен пуҫланать. 
Пушкин хӑй вӑхӑтӗнчен обшествӑ ӑҫталла кайнинэ 
пёлес тесе, Российӑ историйӗн чи пысӑк ҫул юппи- 
сене — Борис Годунов чухнехи «пӑтранчӑк вӑхӑта» 
(«Борис Годунов»), I Петӗр патшалӑха Европӑ ҫулӗ- 
пе янине («Арап Пчтре Великого») — тӗпчесе тухать. 
«Евгений Онегин» та, унти геройсем хушшинче пёр 
историллё сын сук пулин те, Белинский калашле,— 
«историлле» произведено.

Пушкинсӑр тата Белинскин пырӑс обществи ҫулне 
тсрӗс ӑнлантаракан философийӗсёр, вырӑссен соци- 
аллӑ-психологиллӗ, хӑй вӑхӑтёнчи темӑна уҫса кӑ- 
тартакан романӗ те ӗрчесе каймӗччё (Лермонтов, 
Тургенев, Гончаров, Достоевский тата ыттисен ро- 
манёсем).

Чӑваш романӗ пуҫланса каясси те общеетвӑра 
конкретлӑ-историлле шухӑшласси аталаннипе сы- 
хӑнса гӑрать. Чӑваш халӑх пурнӑҫне этнографи енӗ- 
пе XIX ёмӗртех. чӑкашсен демократиллё ючӑмён 
пёрремёш тапхӑрёнчех, чылай у<,ӑмлӑн тёпченӗ пул
сан, унӑн социаллӑ историне тишкёресси псрремёш  
революци вӑхӑтёнче тин пуҫланать. Сӑмахран,

К. Иванов Пӑкачав вӑхӑчӗ ҫинчен ҫырма палӑртса 
хурать («Ҫӗр вӑтӑр ҫул ӗлёк») т. ыт. те. Паллах ёнтё, 
чӑн-чӑн роман ҫырма ҫав вӑхӑтри писательсен оо- 
ществӑри социаллӑ хутшӑнусене тӗплӗн тишкерме 
пёлёвёсем ҫитеймен-ха.

Революци тапхӑрӗ чӑваш халӑхне роман мар, ли- 
рикӑпа публицистика кӳрсе парать, драмӑна ата- 
лантарма пулӑшать (Акимовӑн «Ялти пурнӑҫ» ятлӑ 
пёр пайлӑ оцени, К. Ивановӑн «Щуйттан чури» тра- 
геди -сьшӑкӗсем).

Анчах чи «пиҫсе ҫитнё» жанр ҫав вӑхӑтра—поэмӑ. 
Ҫак жанрпа чӑзаш литератури чи пысӑк ҫитӗнӳсем  
тӑвать («Нарспи», «Хитре Чӗкеҫ», «Янтрак янравё» 
т. ыт; те).

к а в а к  х у п п и  у ҫ а л ч ё ...

1.

Мӗншён-ха Октябрьти реролюциччен ытти жанр 
мар, поэмӑ вӑй илсе аталаннӑ?

Тулашёнчен пӑхсан, ку питё ансат пек туйӑнса 
каять: пичетлеме май пулман та, прозӑ та ҫырӑн- 
ман, тейён. Пирён шутпа, пёрремёш революци вӑ- 
хӑтёнче «Нарспи» евӗр поэмӑ шӑранса тухни ҫнел- 
ти сӑлтавсенчен ҫеҫ мар, халӑхӑн ҫав вӑхӑтри хӑй 
евӗрлӗ ӑс-тӑнӗнчен те нумай килнӗ. Хут пёлекен 
ҫынсем сахал пулнипе е тата ытти сӑлтавсемпе те 
чӑваш лятератури чи малтанах хресченсен масси 
ҫине тӗревленет. Ҫакӑнта унӑн вӑйӗ те—халӑха сы
нах пулни,— вӑйсӑрлӑхё те — тематикӑ ансӑр пул- 
ни — палӑрса тӑрать.

Ытла та йывӑр тата тӗттём пулнӑ-ха хресчен пур- 
нӑҫё. Революцилле кӗрешӗве рабочисенчен ытлара- 
хӑш ӗ еёкленнё пулсан, хресченсенчен вара, Ленин 
шутланӑ тӑрӑх,' пӗрре пиллӗкмёш е пӗрре тӑваттӑ- 
мӗш пайӗ ҫеҫ хутшӑннӑ.

Ёҫрен ывӑнса килсен, хресченсене хӑйӗн чун-чё- 
рине ҫунатлантарса ҫёклентерме юмахри паттӑр- 
сем кирлё пулнӑ. Чӗре ыратнине эмеллеме таса 
хитрелёхпе чечеклӗ фантази юрӑхлӑ пулнӑ Чӑн та, 
ашкӑнчӑк Кукша Иван — нимӗнле улӑп та мар, 
пурнӑсри ахаль сынах Анчах мӗнле йывӑрлӑхсене 
ҫёнтерсе хавхалантармасть-ши вӑл ҫынсене?

Айван • улпута, ун «арӑмне вӑрларӗҫ» тесе ёнен- 
терсе, «тёнче пӗтесрен» хурӑна тӗревлесе тӑма хӑва- 
рать те хӑй ун лашисемпе килне вёҫтерет («Кукша 
Иван»); чиркӳре турӑшсен тутисене вӑрттӑн хӑйма 
сёрет те пупа уурӑшсене хӗнеттерет («Пуппа тар- 
ҫи) т. ыт. те.

Эппин, Йӑван тӑшманӗсем — айван-ха. Йывӑрлӑ- 
ха ҫёнме пурнӑсри пек мар ансат пулса тухать. Ҫак 
юмахла ҫӑмӑллӑхпа, суя кулӑшпа сын хаяр тёнче 
умӗнче хӑйне лӑплантарать. Пётёмлетсе каласан, 
хресчен масси «тасарах» илеме юрататьИ

Пёрремёш революци чӑваш хресченён моралёпе 
эстетикине ҫёнӗ йӑла, ҫёнӗ туйӑм кӗртсе хӑварать; 
активлӑ пулмалли, кёрсшмелли, этем чысне вара- 
ланӑшӑн каҫарма юраманни ҫинчен вёрентет. Тӑш- 
ыан мӑшкӑлласан, кӳренес, ӳкӗнес е ҫа^ӑнса вилес 
вырӑнне, халӗ ӗнтё ӑна революци опычӗ пусмӑрҫӑ- 
сене хирёҫ тӑма хушать Фольклорта шӑпах ҫак 
вӑхӑтра тӑшмана ылханни, хресчен хӑйӗнчен хӑй

1 «Тасарах илем» тес вырӑнне эпир малалла «идеал- 
лӑ» сӑмахпа усӑ куратпӑр. Художествӑлла «идеализа- 
ци» тата «типизаци» меслечӗсем текен терминсем халь
хи совет литературоведенине кӗнӗ ӗнтӗ. «Идеализаци» 
меслечӗ фольклорта тӗп вырӑн йышӑнать, ҫавӑнпа та 
хӑш чух эпир ӑна «фольклорла» меслет те тейӗпӗр.

тӑрӑхлани, иронипе сатирӑ вӑйланаҫҫӗ ,2 Ку вӑл чй
ваш халӑхӗн хӑйне евёрлӗ тапхӑрӗ — патриархла- 
идеаллӑрах шухӑшсенчен реалистла шухӑшсем си
не куҫса пынӑ тапхӑр пулнӑ. Поэмӑран ытла мёнле 
жанр-ха ҫав тапхӑрти шухӑш-туйӑма кӗвӗлеме 
юрӑхлӑрах пултӑр? «Поэмӑ идеаллӑ тавралӑха сан- 
ласа парать тата пурнӑҫӑн чи ҫӳлё саманчёсенс 
ӳкерсе хӑварать»,—тенё Белинский. Ку ҫеҫ те мар, 
Ивановпа Шупуҫеынни поэмисен меслечӗсем те ҫав 
ёмёр пуҫламӑшӗнчи чӑваш обществин идеаллӑрах 
тёнче курӑмӗнчен килнё.

Ҫапах халӑх массисемшӗн эстетикӑлла чи пиҫсе 
ҫитнӗ япала вӑл ҫав вӑхӑтра демократиллӗ шухӑш- 
кӑмӑл пулнӑ. Чӑваш ҫынни пуҫласа хӑйӗн вӑйне 
куракан пулать, хӑйне этем вырӑнне туйса илет. 
Тӗнче уншӑн кӑвак хуппи пек илемлён уҫӑлса 
каять. Ку —- этем чӗрӗлни, шанчӑк сӳнменни, ытар- 
лӑрах каласан, «Чӑваш Возрожденийӗ». Ахальтен 
мар «Хыпар» хаҫатра пичетленнё сӑвӑ, калав, 
статья ячӗсем те ,чӗрёлӳ ҫинчен калаҫҫё: «Ҫуркун- 
не», «Чӑвашсем улшӑна пуҫларёҫ», «Ҫутта тухасчӗ», 
«Пурнӑҫ ҫутти» т. ыт. те. Ахальтен мар «Нарспи» 
поэмӑ та ҫуркуннерен пуҫланать. Поэт чӑтаймасӑр: 

Ҫакӑ ҫутӑ тӗнчере 
Вӑйли ҫук та этемрен.
Шывсем ҫинче, ҫӗр еинче 
Хуҫа пулса вӑл тӑрать,—

тесе ярать.
Анчах ҫав «возрождений ытла та кӗске: куҫ умён- 

чех-ҫке-ха рсзолюцие путараҫҫӗ, йывӑр-ха ҫынсене 
этем нулеа еёкленме. Революцие пула, социаллӑ 
такмарлӑха поэт ҫизёччӗн ӑнланса илнё; хыттӑн хи- 
рӗҫлет вӑл укҫа-тенкӗ йӑлисене, ҫемьери домострой- 
ла йёркесене; сивлет вӑл «усал тёнчеие», анчах — 
ӑҫталла каймалла? Уҫҫи-хуппи курӑнмасть. Ҫапах 
та этемӗн хӑйӗн телейӗшён, тивӗҫӗшён кӗрешме 
кирлине поэт кӑмӑллать.

2.
«Нарспи» авторён эстетикӑлла тӗнчекурӑмё халӑх 

поэзине ҫывӑх. Ахальтен мар К. Иванов ытларах 
Кольцов сӑввисемпе Лермонтова!! «Калашник хуҫа  
ҫинчен хунӑ юррине» килёштерет. Тёнче икё тёрлён 
курӑнать: таса хитрелёх тата унӑн нёрсёр начар енё.

Геройсем— вӑйлӑ туйӑмлӑ, пысӑк кӑмӑллӑ, хай- 
сен шухӑшӗ-ӗмёчӗсене вёҫне еитиччен пурнӑҫлас 
шутлӑ. Ёҫё-тӑвӑмӗ те вёсен чылаях идеаллӑ.

Сетнерпе Нарспи «ирхи реализмӑн» геройёсем 
майла. Йӗри-тавра хансен юратавне таптакан «усал 
тӗнче» пуррине пӗлсен те, вӗсем «икӗ вӑйлӑ алли» 
ҫине шанса, ниҫта каясса пӗлмесёр, вӑрмана тараҫ- 
ҫӗ. Темён те тӳссё ҫирёпленнё хёрарӑм, Нарспи, 
Тӑхтамана вёлернӗ-вётермен савнийӗ патне тухса 
чупать. Ял ҫыннисем умёнче хӑй айӑпне сирмелли 
ҫинчен тата кун пек никама пӗлтермесӗр тухса тар. 
сан, ун ҫине шутлама, ӑна айӑплама пултарни ҫин- 
чен вӑл аса та илмест. Ун пек конкретлӑ-историллӗ 
шухаш (Нарспине арестлесе тёрмене хупма пулта- 
расси т. ыт. те)поэмӑра пуҫа та пырса кёместЗ.

2 Сӑмахран- «Ваҫли амӑшӗ ылханать хытӑ патшасен 
пуҫне ҫӗр ҫӑттӑр тесе» («Ҫерем пӑсаҫҫӗ»); «Эпир кунти 
ҫынсем мар, Энтри пасар панчисем, Антракӑшман ялӗ- 
сем те, Ухмах й ӑван  ачисем» (150 с тр ) ; «Ирӗкоӗрех 
кайма лекрӗ ҫӗнӗ ҫӗре»... (143— 144 стр.) т. ыт. те. («Чӑ- 
ваш фольклоре», 1949 ^.) Пурнӑҫ йывӑрлӑхне тӳррӗн 
сӑвӑласа калама пултарни хресченӗн ӑшрн вӑйӗ ӳснине 
пӗлтерет.

3 Паллах, кашни произведенирех ҫакнашкал ситуа- 
цисене пурне те тӗпӗ-йӗрӗпе уҫса пама кирлё мар. Ан
чах «Нарспире» ӑнсӑртран мар «чи ҫӳлӗ самантсене» ҫеҫ 
илет поэт!

Ку трагеди те, антикӑри трагеди пек,—геройсем 
хӑйсен ҫылӑхӗсемшен турӑ янӑ айӑпран пӗтыӗ пек 
ӑнсӑртран вилсе пёгнипе вӗҫленет. Вёсен вилӗмне 
реалистла сӑлтавлани тӑрӑх мар, идеаллӑ туйӑм та
рах кӑтартнӑ: ун пек таса ёмётлё ҫынсем ку тёнчере 
пурӑнаймаҫҫӗ.

Вӑхӑг историлле шуса иртни курӑнмасть-ха 
Нарспипе Сетнер трагедийё пулать-иртет, анчах мӗн 
улшӑну кёртет вӑл ял пурнӑҫне? — паллӑ мар.

«Нарспи» чӑваш обществине «урлӑ» касса уҫса 
пӑхнӑ: ун хуҫалӑхне, йӑлисене, культурине, ҫынни- 
сене яланхи, емёрхи паллисемпе кӑтартнӑ.

1905—07 ҫҫ. революции демократиллё-гуманистла 
вӑйне курнӑ поэт тенчен куҫ умёнчи картинисене 
юмахла пысӑклатмасӑр, млсрологиллӗ улӑпсемсёр, 
тӗрёс сӑнлать. Ҫапах та вӑл тёнче ҫине ҫамрӑк ача 
пек «тап-тасан», чечен хитрелёх е нёрсёр илемсёр- 
лёх витёр, кашт фольклорла пахать.

Чи илемлӗ, идеаллӑ туиӑм вӑратасси «Нарспи» 
поэмӑн пафосне кёнё.

«Ҫӳлте пӗлӗт айёнче,
1ари юрри илтёнет,
Ҫемҫе курӑк ҫийёнче 
Нутек сурӑх сиккелет...

Тӑрӑ шывӑн ӑшёнче 
Кӑвак пёлёт яванать.
Ватӑ йӑмра таиӑлса 
Тёсне пӑхса савӑнать».

Ку вӑл — ҫутҫанталӑк пуянлӑхӗ ҫеҫ мар, чӑваш  
чунен хигрелёхё те.

Епле кӑмӑлтан савӑнса, «юрла-юрла» тӗрӗ тӑвать, 
пир тёртет, ҫёлет, хӑна валли апат хатерлет тата 
Нарспи: Малтан, хӗрача ҫепеҫҫён ёҫленине кӑтартнӑ 
май, кёвӗ те ярӑнать: иле-ег те, лара-ать те, ты-
та-а-ть те... Алӑ хёрсе кайса вылянӑ чухне — ритм 
та «тёлреленсе» каять: «пер кёрет те пёр тухать», 
«ҫӗвви шӑрҫа пек пулать», «еиляе тирет ҫӗррине...»

«Нарспи»» поэмӑра тё’нче ҫав тери пуян: куҫа са- 
вакан асамат кёперри пек тёссем, сӑмсана кӑтӑкла- 
кан ырӑ шӑршӑсем, таврана ян-ян яран кӗмёл шӑн- 
кӑравлӑ сассем, кайӑк чӑрлатнисем, вӑрман каш- 
ланисем... Сӑвӑпа кӑтартма чи йывӑр ялаласене — 
панорамӑпа хусканӑва — поэмӑра телӗнмелле ҫӑмӑл 
сӑнланӑ. Кашни дейс-тви валли малашлӑх, художник  
калашле, «сывлӑш» пурри туйӑнать.

Поэтпа пёрле эпир тупери тӑри юрланине илтет- 
пӗр, таса шыв ӑшне те тинкеретпёр, туй лавёсем 
ҫывхарнине аякран илтетпёр («ял вӗҫёнчи сӗм вӑр- 
ман темёншён пит янӑрать»), пиҫсе тухнӑ апат--ҫи- 
мӗҫ шӑршие урамранах туятпӑр. Ватӑ ҫын пӗр вы- 
рӑнта сиккелемесёр ларнине тёлёнмелле палӑртнӑ: 
урайӗнчи хӗвел ҫути «шуса-шуса пырать те» кавак 
пуҫ ҫине сиксе ларать... Старикӗн йывӑр шӑм-шакӗ 
хускана пуҫласан, сӑвӑ ритме те аран-аран йӑрала- 
нать:

Унтан старик чарӑнса 
Шухӑшласа тӑчё те,
Кёрӗкӗпе ҫӗлӗкне 
Сакки ҫине хучё те...

Ватӑ ҫын сывлӑш ҫавӑрса калаҫнӑ май вулакана 
та сывлама йывӑрланать: позмӑра пёрремёш хут  
фраза строфара шӑнӑҫмасть, сывлама чарса тӑ- 
рать...

Тёнчене ҫакӑн пек пур енчен те — унӑн тесне, 
сассине, шӑршине, панорамипе хусканӑвне — пӗр 
харӑс, гыгса пӑхае килмелле туллии, пластикйлла 
сӑнлани демократилле тата нацилле ҫӗкленӳ тапхӑ- 
рӗшӗн питӗ характерлӑ Пурнӑҫа юратнӑ чухне эте-

мён пур сисӗмӗ те вӑранса каять, пур ҫӗрте те вйл 
килӗшӳлӗх, ҫыпӑҫулӑх, тӑрӑ канлёх шырать,

Анчах Иванов социаллӑ тӗнчере гармони ҫуккине 
те курать Вара, чёрери йӗрке пӑсӑлсан, ҫутҫанта- 
лӑк та хййӗн сивӗ тёсёсене кӑтартма, хурлаичӑк сас
сине пама тытӑнать: ҫапах тӗнчепе ҫын ӑш-чикки 
хушшинче килӗшулӗх татӑлмасть иккен.

Малтан ҫанталӑк Нарспи килтен тарса кайнӑ чух
не пӑсӑлать: «Ҫид тухать те ҫил каять, выҫӑ каш- 
кӑр пек ӳлет»... Хёрача ёмӗрлёхе савнийӗнчен уй- 
рӑлса ют ҫёрте, Хушӑлкара тӑрса юлсан, ҫутҫанта- 
лӑк та хӑйён ирӗксёррён ванакан сӑнӗсене катар- 
тать:

Хирте ака айӗнче
Ҫерем лап-лап касӑлать...
Хирте ҫава айӗнче
Курӑк вӑш-ваш йӑванать...

Ҫын вӗлернӗ хыҫҫӑн — чи пысӑк йӗркесӗрлёх, 
тӗнче ишӗлни, ахӑрсаман тапранать...

Нарспипе Сетнер пӑвӑннӑ пек асапланнине кӑ- 
тартма вӑрман тискеррӗн ахӑрать. Этемле мар хӑ- 
рушӑ сассем — а-а-а! ш-ш-ш! х-х-х! р-р! с-с-с!—пыр 
тёпӗнчен тухнӑ пек улӑшаҫҫё. Ку вӑл — усал вӑйсен 
туйё, асар-писерлёх тапса тухни, вилём ташши. Ку 
вӑл. сӑвӑ кӑна та мар. Ку — живописце музыка 
хутшӑнса янӑрани.

Ҫак сценӑ чӑвашӑн мирлё те кӑмӑллӑ характерӗ- 
шӗн питӗ кӑтартуллӑ: ҫынна вӗлерни — чи усал,
чи хӑруш ӑ япала, чӑнах та, пётём тёнче кисренни.

3.

Идеаллӑ туйӑм поэмӑн композицийӗпе архитек- 
тоникине кристал пек кёрнеклӗ тунӑ. Вӑл чӑваш 
характерен пысӑк ҫыпӑҫулӑхӗ, пластики тӑрӑх ата- 
ланса пырать.

Ҫуркуннене сӑнлаеӑ чух ҫара савӑнӑҫ ҫеҫ мар, 
кӑшт хурланчӑк туйӑм та пур. Иртнине, сивӗ хӗле  
шеллемесёр чӑвашӑн сисёмлӗ чунӗ ҫӗннипе хыттӑи 
савӑнма вӑтанать.

Пурте кунта нӳремлё, вырӑнлӑ, кӑнттам мар. 
Поэмӑра 14 сыпӑк, кашни сыпӑк 20-шер йӗркеллӗ 
строфа ҫине пайланать, строфа — куплетсем ҫине. 
Кашни строфа уйрӑм пёчӗк темӑна уҫса парать, 
куплет — пӗрер ш ухӑша е пёр тӳйӑмлӑ пӗчӗк кар- 
тинӑна. Куплет форми фольклорла параллелизм 
патне туртӑнать.

Сыпӑк нихӑҫан та хӑй «темине» уҫса ҫитермесёр, 
хӑйне валли «канлӗх» тупмасӑр вӗҫленмест, е — 
хӗрӳленсе ҫитнӗ туйӑма мӗнпе те пулин лӑпланта- 
ратех. Ҫапла, тӑпӑр-тӑпӑр сикекен шавлӑ туй ҫин- 
чен калакан сыпӑка пат! чарса лартман, ӑна вёҫ- 
леме автор ӳсёр старик сӑнарӗ тупать. Ват ҫын 
ыйӑха путнӑҫемӗн вулакана та туй шавӗ вӑйсӑр- 
ланнӑ пек туйӑнать. Ҫемҫе кулӑш («выртнӑ ҫӗрте 
сиккелет, анчах тӑма вӑхӗ ҫук») туй ш ухӑшяе па
чах сӗвёртсе хӑварать.

Сӑмах майӗн старик сӑнарне -кӗртсе, автор тата 
тепӗр ӗҫ тӑвать: туй хыҫҫӑн тӳрех сюжетпа ҫыхӑн- 
сах тӑман юмӑҫ-старик ҫинчен калама, ҫёнӗ сыпӑк 
пуҫлама ёнтё пёрре те «тӳрккес» мар, ҫыпӑҫуллӑ.

Хӑш чухне кӑна ҫак классикӑлла кӗрнеклӗх йёр- 
керен тухса ӳкет, анчах, музыкӑри диссонанс пек, 
ҫак «пӑсӑк» вырӑн хӑй те пурнӑҫ йӗрки пӑсӑлнине 
туйтарать.

Акӑ Сетнерпе Нарспине вӑрмантан тытса килеҫҫё 
те ҫыхса хурса саламатпа ислете пуҫлаҫҫӗ, унтан 
хӑйсен намӑссӑр ӗҫне, пчте кёҫҫе ҫёлесе, ташӑпа 
путарма тӑрӑшаҫҫё: «тӑпӑр-тӑпӑр тӑпӑртӑк, атьӑр 
ш епрех туй тӑвар!» Шӑп та шай ҫакӑн пек чухне 
строфара икӗ вӗҫленмен йӗрке тёнкёлтетсе юлаҫҫё

Акӑ туй та ҫакӑ туй,
Пысӑк туй та пӑсӑк туй!

Илемсёр япалана пёлтерсе, кӗвё юриех «шӑхӑртса» 
хӑварать.

Поэт пур ҫёрте те килӗшӳлӗхпе гармони тӑвасшӑн.
Хӑш-пӗр сивӗ ӑс-тӑнлӑ ҫынсемшӗн ытлашши пек 

туйӑнӗ поэмӑ вёҫӗ умӗнхи икӗ сыпӑк: вёсенче Нарс
пи Тӑхтамана вӗлернӗ хыҫҫӑн темшӗн каллех Тӑх- 
тамана вӗлерме Сетнер шут тытни ҫинчен кала
на,— сивӗ ӑс-тӑна ҫав, гармони туйӑмне м^р. Килё- 
ш ӳлӗх туйӑмё Сетнере те асапланма хушать. Унӑн 
та Нарспи тунӑ «хура ёҫӗн» хӑрӑмне сӗртӗнсе пӑх- 
малла. Иккёшин те вёсен пёр пек айӑп пулмалла.

«Нарспи» поэмӑна, унӑн музыкӑлла нӳремлӗхӗ 
енчен, оперӑпа танлаштарма пулать.

Пуҫламӑшӗ — увертюра майлӑ. Савӑнакан ҫутҫан- 
талӑк хӑйӗн вӑркӑшуллӑ чӗрё хитрелёхӗпе Нарспин 
телейлӗ ҫамрӑклӑхне ӗнӗрет Ҫак увертюрӑра автор 
хӑйӗн философиллӗ шухӑшне каланӑ, социаллӑ 
йёркесӗрлёхсене систернӗ. Оперӑри пекех, пӗр евӗр- 
лӗ кёвӗсем ҫаврӑнса пырса аталанни пур. Тӑхтаман 
арӑмне хӗненӗ чухне кӗвӗ саламат чӑвӑшлатнӑ май 
янӑрать.

Хӗнех, хӗнех Тӑхтаман...
Асаплантар, Тӑхтаман.

Нарспи упӑшкине наркӑмӑш парса вӗлернё чух  
каллех ҫак чӑвашлатнӑ сасӑллӑ ритм илтёнсе 
каять:

Ҫиех, ҫиех, Тӑхтаман...
Пӗтрӗн ёнтё, Тӑхтаман.

Ҫак кёвӗ Тӑхтаманӑн усал ёҫне аса илтерсе, Нарс
пи айӑг.не сирме пулӑшать.

Акӑ тата тепёр «кӗвӗ» — ватӑ йӑмра сӑнарӗ. 
Лаштра йӑмра, чӑваш ялне илем кӳрекен, вут-ҫу- 
лӑмран сыхлакан ешӗл йӑмра...

Малтан вӑл, тӑрӑ шыв ӑшне пӑхса, хӑй тӗсӗпе 
киленет. Каярах ун айӗнче Сетнерпе Нарспи тёл 
пулаҫҫӗ. Юлашкинчен, поэмӑ вёҫӗнче, ҫак поэзиллӗ 
йывӑҫ каллех тухса тӑрать: ун ҫинче ҫакӑнать 
Нарспи, «анне-йӑмрана» ҫеҫ шанать вӑл хӑйён тӑ- 
лӑха тӑрса юлнӑ пуҫне...

Ҫапла, хёвелпе, тӗнче чёрӗлнипе пуҫланать те 
поэмӑ... вилӗмпе, хура ҫӗрпе вӗҫленет. «Тӑпру ҫӑ- 
мӑл пултӑр!» тенё пек, юлашки куҫҫуль тумланать:

Ялан, ҫумӑр ҫумасан,
Шыв сапаҫҫӗ тӑприне.

«Нарспи» поэмӑ халӑх реалистла илемлӗх патне 
туртӑна пуҫланӑ вӑхӑтра, тёнче идеаллӑрах курӑн- 
нӑ вӑхӑтра ҫырӑннӑ. Ҫавӑнпа поэт фольклорпа питё 
анлӑн усӑ курнӑ. Поэмӑра халӑх юррисенни пек 
сӑвӑ ритмӗ, эпитетсем, метафорӑсем...

Поэмӑ чёлхи, кулленхи калаҫу чӗлхи пулсан та — 
халӑхшӑн «йлемлӗ» шутланакан чёлхе. Сӑмах ҫав- 
рӑнӑшне ытларах хӑнара е халӑх умёнче калаҫ- 
малли ҫыпӑҫуллӑ «чёлхерен» 'илнё. Бӑл уйрӑм фор- 
мипе те хитре калаҫу: «Усал сӑмах илтменччё»,
«Ялта ятӑм кайманччё», «пӗртен-пёрех пуҫӑм пур» 
т. ыт. те. Поэт халӑх чёлхин «хатӗр» ылтӑн пёрчи- 
сене суйласа пуҫтарнӑ та якатса татах илемлетнё.

Оозмӑри ырӑ геройсен психологийӗнче чӑваш ӗҫ 
халӑхӗн чи хӳхӗм енёсем, сывлӑм тумл^мёнчи ир- 
хи хёвел пек, курӑнса тӑраҫҫё. Чӑваш Характерӗн 
идеалё — кулленхи пурнӑҫра ҫемье педагогики вё- 
рентсе ӳстерекен лайӑх енёсем — вӑл ҫакӑ: ёҫе тёп- 
лён туни, йӗри-тавралӑха сӑнама, пур япала ҫинчен

те пёлме тӑрӑшии, ҫынна кӳрентерме, ашкӑнма 
юратманни; тёрёслёхе, ырлӑха хытӑ ӗнешш, усал- 
лӑхран вутран хӑранӑ пек хӑрани, ӑшри хёрӳлёх,— 
пёр сӑмахпа, таса та ӑшӑ кӑмӑл.

Пиншер ҫул ӗмӗтленсе, пӗрчён-пӗрчён пухса, чёл- 
хине, пётӗм культурйне, педагогикине кӗртнӗ шу- 
кӑль, таса илем ҫак ооэмӑра хӑйне валли тивёҫлё 
формӑ тупнӑ. Ҫавӑнпа «Нарспие» халӑх хӑйён чи 
юратнӑ, чи чаплӑ поэзийё тесе шутлать.

Нарспи портречӗ — юрӑ-сӑвӑра ёҫ халӑхё тахҫа- 
нах тупса хунӑ хӳхӗм  хӗрача сӑнё: сарӑ чечек пек 
пичё, кайӑк сасся евӗр янӑравлӑ сасӑ, хура шӑрҫа 
пек мӑшӑр куҫ, ҫӳхе тутисем, ҫирёп сывлӑх, акӑш 
утти... Нарспи уҫӑ кӑмӑллӑ, хӑнасене хапӑл пулни, 
ӗҫченлӗхӗ, вӑр-варлӑхё — чӑваш педагогикин пёрре
мёш тӗллевёсем. Нарспин кашни хусканӑвӗ чӑваш- 
ла илемлӗ, чипер. Асӑрханӑ-и эсир? Вӑл вӑййа тух
ма тумланнӑ чухне сӑвӑ ритме? те еепёҫ, хёрачан 
ачаш ёмӗтлё хусканӑвӗсем евӗр. Нарспи юратӑвё — 
чӑвашла хитре юрату: вӑл цыган хёрё Земфира 
вӗрин чуптуни те мар, вырӑс Катеринӑн ҫутӑ ёмӗт- 
лӗ те чарайми туйӑмӗ те мар, тутар хӗрӗ Галиябану 
уҫҫӑн юратнй те мар, Чӑваш юратӑвӗ — вӑтанчӑк- 
рах, ӑшри тытӑм енчен — хытӑрах, ҫавӑнпа ҫепӗҫ- 
лёхӗ ун ҫиелтен мар, пётӗм ӑшран тухать. Нарспи 
Сетнере ҫав тери юратать пулсан та, хӑй туйӑмӗ 
ҫинчен сӑмах вакламасть. Уйрӑлас умён ҫеҫ «сана 
тем пек юратса, савса зпӗ пурӑнтӑм» тесе ярать.

Хӑйне ашшӗ ҫичӗ юта ҫураҫса хунине пёлсесеӗн 
те, Нарспи малтанах «йӑваланса макӑраймасть-ха», 
«вӑрттӑн-вӑрттӑн вӑл йӗрет». Сетнер ун ашшӗ-амӑ- 
шӗ ҫинчен ҫиленсе калаҫсан, Нарспи: «Ан ӳпкелеш- 
сем, Сетнер, мӗншён ҫынна ӳпкелес?», тет. Кунта 
эпир чӑваш ҫамрӑкӗ ют ҫынна, ваттисене мён таран 
хисеплеме вёреннине туйса илетпӗр.

Астунӑ-и эсир, кӳршӗ арӑмё ытла та тӳрккее, 
нёрсӗр, персе ярсан: «Мӗншӗн Нарспи хуйхӑран? 
Каччу ытла ватӑ-им? Парнӳ ытла сахал-им?» тесен, 
Нарспи сӑмах чӗнмесёр утнине? Таса юратӑва ӑв- 
ланми пулнӑ, кӗҫҫе пек хытнӑ чунсемпе цитлешсе 
чӑваш хёрё ятне те вараламасть.

Эпир, чӑвашсем, историлле услцвисене пула, йы- 
вӑрлӑха ыгларах ӑшра тӳссе ирттерме вӗреннӗ. 
«Пирён ӑшра вут ҫунать, ҫулӑм тухни курӑнмасть», 
тесе ахальтен юрламан ёнтё. Маркс, Флеровский 
(Берви) историк ҫырнӑ «Положение рабочего класса 
в России» 1 текен кёнекене тишкёрнё чухне, чӑваш- 
сем ҫинчен калакан йёркесене («Хусан кёпёрнинче 
чи лайӑх ҫёр ӗҫлекенсем — чӑвашсем») палӑртнипе 
пёрлех, тутарсем ҫинчен каланӑ ҫак йёркесене на- 
лӑртса, чёрсе хунӑ: «Тутар ҫынни... пуринчен те 
хӑй ирёклӗрех, шӑллӑрах; вӑл ӑҫта пынӑ унта мел- 
лӗрех пурӑнма тӑрӑшать».

Эпир, хамӑрпа юнашар пурӑнакан тутарсемпе 
танлаштарсан, чуна ирӗке ярса, хамӑр савӑнӑҫшӑн 
пурӑнма вӗренеймен-ха. Чуна ытларах хистени, ка
лас тенё шухӑша ӑшра тӳссе ирттерни, вӑтанчӑклӑх 
пирӗи пурах. Наци хӑюлӑхне, этем мӑнаҫлӑхне 
ӳстересси хальхи вӑхатра та пирён идеологиллё тӗп 
задачӑран тухса ӳкмелле мар. Коммунизм тума 
хӑюллӑ, вӑйлӑ, ирӗк чун хаваллӗ ҫынсем кирлӗ. 
Паллах, ку психологи социаллӑ йывӑрлӑхсенчен 
килнӗ, пурнӑҫри условисем улшӑннӑ май вӑл ул- 
шанса пырать. Революциччен вӑл вӑйлӑн палӑрнӑ. 
Ана вырӑссен демократиллё писателёсем те асӑр- 
ханӑ. Вёсем ҫыннӑн трагедийё пирён час-часах кёт- 
мен ҫёртен, сасартӑк, ҫав вӑхӑтрах ытла та хӑруш- 
шӑн, вёҫне ҫитиччен пулса иртнине сӑнанӑ.

1 К. Маркс ку кёнекене пысӑк хак панӑ. (К. Маркс 
и Ф. Энгельс сочин. т. XXIV, 292 стр.).

Н. Г. Гарин-Михайловскин «Сарпи» пьесинче чй
ваш хёрё Сарпи, савнийё улталанине пёлсеи, кёт- 
мен сӗртен хӑйне шӑнтса вӗлерет.

Н. Д. Телешовӑн «Тип шар» повеҫёнче чӑваш 
тарҫӑ Максимкӑ, курайман тӑшмана тавӑрас, «тип 
шар» кӑтартас тесе, ун пӳлӗмёнче ҫакӑнса вилет.

Ҫапла, Нарспи те «вёҫне ҫите пуҫласан йӑваланса 
макӑрать». Ашшӗ-амӑшё хӑнк та тумасан — сав- 
нийӗпе тухса тарать... Ҫавӑн пекех Тӑхтамана ирёк- 
сӗр качча парсан та, малтан вӑл ҫухӑрашмасть, 
улӑшмасть: «мӗскӗн арӑмё тӳсет асапсене чён-
месӗр», анчах «вӗҫне ҫитсен»—хӑй тӑшманне вӗлерсе 
хурать. Революции мораллё урокӗ Ивановшӑн 
ахаль иртмен: усала активлӑн хирӗҫ тӑма кирли 
Нарспп сӑнарне те кёрет. Поэмӑ вёҫнелле вӑл педа- 
гогикӑн чи ҫӳлӗ норминчен, идеалран тухать. 
Упӑшкине вӗлерекен хӗрарӑмӑн, чӗрӗ юлса та ырӑ 
герой пулас тесен, крӗксёрех хӑй евӗрлё пурнӑҫ 
тӳссе ирттерме, психологилле чёрё йёрсем туян- 
малла.

Акӑ Нарспи хӑй кун-ҫулне пӑхса тухма тытӑнать, 
туй умӗнхи конкретлӑ сцевӑсене аса илет. Харак
тера чи «йӳҫё» лару-тӑрӑва кёртсе ярсан, ун идеал- 
лӑ «ӳт-тирӗ» ҫурӑлса каять. Йывӑрлӑх тӳснё хӗра- 
рӑм сӑнарӗ ҫуралса тухать.

Ҫак тӗлте психологиллӗ детальсем йышланаҫҫё, 
туйӑмӑн уйрӑм саманчӗсем курӑнса каяҫҫӗ, лирикӑ 
«тёпренсе» психологиленме пуҫлать. Тӑхтамана 
наркӑмӑшлӑ яшка сӗтел ҫине лартса панӑ чухне, 
Нарспи яшка пӑсланнине асйрхать. Тӑхтаман вил- 
сен, «пӳртри сётел-пукансем пайтах пӑхрӗҫ шеллесе 

хуҫин сивӗ виллине» (Г. X. палӑртнӑ.) Тӗттём пул
сан Нарспие вилен>алли варӑмланнӑ пек курӑнать.

Асса кайнӑ варианта нумайччен асапланнӑ хыҫ- 
ҫӑн, Сетнерпе Нарспи тӗл пулсан — идеаллӑ туйӑм 
тӑрӑх — «канлӗх» ҫитмелле пек. Чӑн та: «Икё савни 
пёрлешсен, пуҫне тайрӗ ват юман»... Анчах Нарспи 
ӑшӗнче хӑрасси, дисгармони, иртмен-ха. Унӑн тёш- 
мёше ӗненекен чунне кӑтартма каллех психологил
ле деталь тупнӑ:

Анчах вӑрман ӑшӗнче 
Хура каййк чӑйлатать:

Ай Тӑхтаман, Тӑхтаман,
Нарспи чунне вӑл шырать!

Идеаллӑ тӗнче кисреьнӗ хыҫҫӑн пурнӑҫӑн конкрет- 
лӑ тӗсӗсем уйрӑмӑнах интереслё пулса каяҫҫӗ. Эпи- 
тетсем, сӑмахран, прозӑллӑ та интереслё, вёсен ӑш- 
ри типлӑ пӗлтерӗшӗ тухса тӑрать:

Сетнер пӗчӗк пӳртёнче 
Вёсем иккӗш лараҫҫё.
Лутра сётел хушшинче 
Каҫхи апат тӑваҫё.

«Пӗчёк пӳртпе» «лутра сётел» кунта «сарӑ чечек- 
пе» «хура шйрҫа» пек таса хитрелӗх ҫинчен мар 
калать, Нарспишён хаклӑ, ёмётленнё ёмӗт ҫитнине 
пёлтерет. («Ҫӗр хут ытла телейлӗ юрла ҫын та 
пуянран», тенине конкретлӑ сӑнлама пуҫлать ёнтё 
автор). .

Ҫапла, «Нарспи» чухӑнсен моральне ҫеклесе, ча- 
ваш халӑх эстетикане те малалла ярать: «начар» 
япала хӑйӗн чйн пӗлтерӗшӗпе лайӑх, ырӑ, хитре япа
ла пулма тытйнать.

Нарспин ҫирӗпленнё, вӑйлӑ характерӗн енёсем, 
тулашӗпе «хитре» мар пулсан та, чӑн илем пек ку- 
рӑнса каяҫҫё. Чӑнлйха тӳррён калама, йӑлӑнма 
мар — хуш ма пултарать ёнтӗ вӑл.^

Ӑиа хӑй тӑшманёсемпе — ашшё-амашёпе — куҫа- 
куҫӑн тӑратса драмалла ятлаҫтарма та май пур 
ёнтё:

Мӗпшён ҫапла ху  хёрне 
Парса ятӑн кашкӑра?
Саншӑн ҫав пур ырӑлӑх 
Мён пурӗ те укҫара...—

тет Нарспи ашшӗне. Характер хӑй евӗрлё уҫҫӑн па- 
лӑраймасть пулин те, вӑл кӑшт туйӑнать.

Михетерпе карчӑккин те психологилле характер 
пурри сисӗнет. Михетер — ял хушшинче хӑйне хи- 
сепрен Кӑларассинчен хӑракан, чӑваш юмӑҫӗсемпе 
килёштерсе пурӑиакан патриархла кулак. Вӑл тар- 
ҫисене ҫеҫ ёҫлеттермест, хӑй те «пичё тӑрӑх тар юх- 
тарать». Вулӑр-ха тепӗр хут вӑл Нарспие ӳкётлени- 
не: епле чее тактик вӑл, хӗрӗн кӑмӑлне ҫавӑрма 
епле ӑста!

Михетерӗн хӑйне евӗр чёлхи пур; мулшӑн ҫунни 
ӑна витӗр ҫапнӑ: «мӗншён, хӗрӗм, мён пуртан юра- 
татӑн Сетнере?» — тет вӑл, хӑй те сисмесӗр.

Михетер карчӑкӗ упӑшки пек хӑйне васкамасӑр 
тытса, тавраран ҫӳрекен ҫын мар. Вӑл, кӗске тур- 
таллӑскер, ҫапӑ пек хӑвӑрт ҫатӑртатса каять. Асёпе 
те, чёлхипе те ҫивӗчскер, пёрремёш сӑмахёнчех чу
хйн ҫын ырӑ ята тивӗҫсӗр пулнипе тёксе илет:

Ялти ырӑ ҫынсенчен 
Кунта тесе илтрёмёр...—

тет. Сетнере вӑл «ёҫре хытнӑ аллине» тёксе кӳренте- 
ресшён. Старикки ирёке ярсан, ун чараксӑр чёлхи 
ҫатӑлтатма пуҫлать: «Сетнер, йытӑ, кёҫҫе пит, пуян 
хёрне ан хапсӑн», «хёрӳ ҫине сур ёнтё», «пётёр, ти- 
пёр ҫакӑнта, типӗр хӑрӑк турат пек! Шӑммӑр-шак- 
кӑр ҫӗриччен, асапланӑр йытӑ пек!»

Поэмӑра тин пулма пуҫланӑ тата тепӗр типлӑ сӑ- 
нар пур: юмӑҫ сӑнарё. Калаҫӑвӗ ун — чӑваш юмӑҫё- 
сен профессиллё чӗлхи: халӑх ӑслӑлӑхёпе витӗнсе, 
яка та татса калакан философиллӗ «тарӑн» та хӑру- 
шӑ сӑмахсем. Анчах ку «оракул» хакшӑй тавла- 
шать, «юлашкинчен тин вара мӑшӑр чӑлха, кӗпе» 
парассипе килёшет. Ҫынни тухса кайсан: «Суйса 
парас тенӗччӗ, ак тамаша, тёрёс-шим?» тесе иккӗлен- 
се ларать. Хырӑмне тӑрантармалӑх «суя сӑмах 
суяйса улталаса яраттӑм» текен чӑваш юмӑҫӗн 
типӗ ку!

5.

Ҫапла, пёрремёш революци урокӗсем тата вырйс 
литератури вӗрентӗвё Ивановшйн пысӑк шкул пулса 
тӑнӑ Обществӑн социаллй хирӗҫӗвне вӑл курать. 
С и л п и  ялне илемлён сӑнласшӑн пулни ( « С и л п и  ялӗ 
пуян ял»... «Кантур пекех ҫурчёсем» т. ыт. те) авто
ра унти Йывӑрлӑха тупма чармасть. Ялта чухйн 
ҫын «шйтйк-шӑтйк», «пӗчӗкҫеҫҫё» пӳртре пурӑнать. 
Пуян килёнче тарҫӑ-тёрҫё вӑйран кайса ӗҫлет. Ку
лак чухӑна вёлерес пек тулама пултарать. Упӑшки 
арамне ҫын вырӑнне шугламасть Ҫак йӗркесӗрлё- 
хӗн сӑлтавне автор тёппипех ӑнланман пулин те, вйл 
укҫа-тенкӗ йӑлисенче, самана никёсӗнче пулнине 
систерет («Савӑнӑҫ ҫук ку тёнчен», «Ҫапла-тӗр ҫав 
самани»),

Домостройла-патриархаллӑ кивё йӑласене сивлес- 
си, ӳссе пыракан капитализмӑн укҫа-тенкё принци- 
пё ҫынна пӑснине хирӗҫлесси, пуян-кулак моральне 
гуманизм ячёпе критиклесси — поэмӑн тёп шухйшё.

«Нарспи» авторӗ фольклорла идеализацилекен 
меслетрен реализмла меслете куҫма хӑйне евӗр пи- 
тех те оригиналлӑ утӑм тунӑ: юмахла ҫӑмӑллйха 
пӑрахйҫа кӑларнӑ, кулленхи пурнӑҫа, ахаль сынсе- 
не поэтизацилеме тытӑннӑ, ҫынсен социаллй тата 
уйрӑм характерне те кӑшт кӑтартнӑ.

Ҫапах хӑй евёрлё характер — тип ҫуралса тухай- 
масть-ха. Геройсен уйрӑм биографийё ҫукпа пёрех. 
Сетнер сӑнарӗ произведени тӑршшипе те идеаллӑ

нормӑран тухаймасть. Нарспие «хура ёҫшён» каҫар- 
ма, ун хӑтланӑвӗсене хӳхӗмрех тума тӑрӑшнӑ, уа  
тӑшманне, Тӑхтамана, этем ӗренки ҫук пек хуратнӑ. 
Тӑхтаман хайхи савман каччӑ ҫеҫ мар, ватӑ ҫыя та 
чунсӑр этем пулса тӑнӑ:

Лаптӑк сӑмса, хӗсёк куҫ,
Сарӑ ҫӳҫпе сар сухал;
Лаши вӗҫсе пырупа 
Пичӗ-куҫё пит усал.

Вйл арӑмне «йытӑ вырӑнне» хурать, «Куллен-ку- 
нах... саламатпа кастарать», этемле хӑтлану ун ҫук 
та темелле.

Поэмӑра «ирхи реализм» принципӗсем пуҫ пулса 
тӑраҫҫё.

Иванов фольклора пёлекен массӑ валли, пёрре 
итлесе асра юлмалли сӑвӑсем ҫырнӑ. Паллах, ҫав 
вулакансене Михетерпе Тӑхтаман пек чӑваш типё- 
сен социаллӑ биографине тата психологине тӗпчесе 
пӗлни кирлӗ пу лайман-ха.

Ҫавӑн пирки ӗнтӗ, чӑвашра, ӑнсӑртран, роман 
ҫырма услови пулнӑ пулсан та, вӑл характер атала- 
нӑвё ҫинче никёсленее тӑман пулёччё. Ҫак шухӑша 
пирӗн кӳршӗсен — тутарсен — малтанхи романӗсем 
те ҫирӗплетсе параҫҫӗ.

Хӑшё-пёри кунпа килӗшмесёр тӑма пултарё: «Ҫӗ- 
нӗ жанра «алла илесси» пёр писатель пултарулӑхён- 
чен кӑна килмеет-ши? Вӑл аслӑ литературӑсен 
опытне ӑнӑҫлӑ вӗренессипе ҫеҫ ҫыхӑнса тӑмасть- 
ши?» — тейё.

Чӑн та, ҫамрӑк литературӑшӑн этемлёхён унччен- 
хи опытне вӗренни — пёчёк ачана алӑ парса уттар- 
ни пекех. Ҫапах та ача утма пуҫласси ытларах 
организм тӗрекленнинчен килет.

Художник пётём чун-чӗререн хӑй тавралӑхӗпе, 
йышӗпе, халӑхӗпе ҫыхӑнса тӑрать, ун ӑс-тӑнне, 
психологине, чӗлхине шута илсе ҫырать. Сӑмахран, 
роман-эпопейӑ текен жанр вулакансемшён ӑнланма 
пачах йывӑр чухне, ҫав жанра алла илесси писа
тель пуҫне те пырса кёмест.

Обществӑра кирлё пек услови ҫитӗнмесӗр, ҫёнӗ 
жанр та тымар яраймасть.

в а й -х а л  п у х н и

Этем ӑш-чикӗнчеп йывӑрлӑх сирӗлсен кӑна, вӑл 
чун-чӗрипе вӑйлансан, унӑн кулленхи пурнӑҫ хакё- 
пе илемне пёлес килсе каять. Вӑл ёмӗте юмахра та 
таса пёлёт ҫинче мар, «прозӑллӑ» тёнчере шыра 
пуҫлать. Иртнипе хальхин ҫул йӗрёсене ним йӗрӗн- 
месёр тишкерме тытӑнать. Вара тин историлле 
интерес пуҫланать.

Халӑхсем те ҫавӑн пек.
Аслӑ Октябрьти революцире чӑваш халӑхӗ нацил- 

ле тата социаллӑ пёртанлӑх туянчӗ. Кая юлнӑ куль- 
турине хӑвӑрт малалла яма пурлӑх-ырлӑх енчен 
тивёҫлӗ услови илчӗ. Шкулсемпе больницӑсем, му- 
зейсемпе библиотекӑсем, театрсемпе клубсем (мал
тан — «халӑх ҫурчёсем»), хаҫат-журналсем—ҫак пур 
канал тӑрӑх та малта пыракан цивилизация сӗтке- 
нё тӑван чёлхепе халӑх ӑс-тӑнне кёре пуҫларё. 
Чӑваш ёҫ халӑхӗ хӑй вӑйне туйрӗ ҫеҫ мар, этем 
тивӗҫне хӑй аллине тытрё. Анчах ку ёнтӗ — исто- 
рире пулман ҫёнӗлле «чёрёлӳ»: уйрӑм талантсем 
мар, пӗтём ёҫ халӑх культура тума май илет.

«Историе халё хӑйсен ирёкёпе миллионшар тата 
вуншар миллион ҫынсем тӑваҫҫё»,— тенё Ленин 
1918 ҫулта. Халё ёнтё ёҫ халӑх массин историе ҫӗнё 
куҫпа курасси-пёлесси килсе каять. Нациллё хён- 
хур тӳснё халӑхсен, вёсен шутӗнче чӑвашсен те, ку 
иеториллё интерес тата вӑйлӑрах: вёсен ҫырнӑ

истори пулман: вёсен «кёнекине ӗне ҫинӗ». Камсем 
эпир? Камсем пулнӑ эпир? — акӑ этем шутне кёне 
халӑхӑн пёрремёш ыйтӑвӗсем.

Чӑвашра нациллё-историлле интерес хёрӳллӗн са- 
рӑлса пырать.

Чӑваш йӑхӗ-тӗпӗ ӑҫтан пуҫланса кайни ҫинчен, 
халӑх пӑлхавӗсем ҫинчен кӗнекесем, статьясем 
йышлӑн пичетленеҫҫӗ (вёсем хушшинче йӑнӑш шу- 
хӑшлисем те нумай пулнӑ). Ашмарин ученӑй Атӑл- 
ҫи пӑлхар чӗлхин тӗпренчӗкёсем тӑрӑх чӑвагасем 
авалхи пӑлхар халӑхё пулнине тёпчесе пёлнё, халӗ 
ун теорийё массӑ хушшине сарӑлать. Ф. Павлов 
композитор венгри музыкинче чӑваш кӗвви йёрёсе- 
не шыраса тупать. Пулас сатирик Иллариус (Иван 
Мучи) халӑх вӑййисемпе йӑлисенче .драмӑ элеменчӗ- 
сем тупса кӑларать т. ыт. те.

«Ҫёнё вӑйеем чёрёлсе пынй, вёсем Совет Росси- 
йинче ҫӗнӗ искусствӑпа культурӑ тӑвасшӑн ёҫлени— 
аван вӑл, питё аван,—тенё Владимир Ильич.— Вё
сем ҫав тери хӑвӑрт ӳссе пыни питӗ ӑнланмалла, вӑл 
усӑллӑ. Пирён ҫӗршер ҫул кая юлнине пётермелле, 
пирӗн хуса ҫитмелле».

Культурӑ ҫамрӑккине шута илсен, ҫаз вӑхӑтри 
интерессем тёлёнмелле анлӑ, сарлака: Колчакраи
тӑрӑхласа кулакан сатирӑран пуҫласа 26 Баку ко- 
миссарён вилёмӗ пирки хуйхӑракан поэмӑ таран; 
Пугачев сӑнарӗнчен пуҫласа чӑваш театрӗяче Бо- 
маршепе Шиллера тӑван чёлхепе выляса кӑтартнл 
таран! Хёрӳллё романтизм тата свифтла чунран 
ахӑлтатса кулни, юмахри пек чечеклетсе сӑнлани 
тата пурнӑҫӑн вичкён чӑнлӑхё — хӑш самана, мӗнле 
шӗвек юлнӑ классицизм ӗмёрёсем танлашччӗр ҫак 
революцилле вӑй тан тапнипе!

Ун чухне кашии писатель искусстзӑн чи тухӑҫлӑ 
«йӑранне» шыраса тупасшӑн. Ҫамрӑк писатель 
Лашман 1924 ҫулта ҫӗнӗ эпопейӑ «Улӑппиада» ҫыр- 
ма сӗнет, юмахри Улӑп-паттӑр хальхи героика вал
ли чи килӗшӳллӗ япала тет пулас. Анчах болыне- 
виксен партийӗ ҫакна асӑрхаттарать: чи пысӑк 
паттӑрлӑхпа ёмёте чи вичкён, тӑрӑ куҫпа пӑхса 
практикӑлла ӗҫленипе ҫыхӑитарса пырас пулать. 
Интервенци, граждан вӑрҫи, кулак пӑлхавёсем, 
Атӑл тӑрӑхӗнчи 1921 ҫулхи выҫлӑх, хресчен ҫӗр- 
шывӗнче социализм тума йывӑрри — ҫӗнё саманари 
мён пур кӑткӑсланнӑ ыйту ҫӗнӗлле, конкретлӑ-исто- 
рилле шухӑшлама хушать.

Ҫав вӑхӑтрах националистсем историре халӑхпа 
халӑх вӑрҫса пурӑннӑ пек ҫеҫ кӑтартасшӑн. «Вырӑс, 
тутар, калмӑк-кӑркӑс, ытти ҫичё ют халӑхсене пус- 
мӑрлама памасӑр... ҫапӑҫнӑ пирӗн асаттесем»1,— 
тесе ҫырать Юман, чӑвашсем паттӑррине кӑтартас 
тесе, вӑрҫӑна класс енӗпе ӑнлантарма манса.

«Ялан сирён патӑра ытти халӑхсем янӑ ҫьгасем 
килсе тӑнӑ. Вӗсем сирӗн нушасене, сирӗн чун ырат- 
нисене пӗлмен, пӗлесшён те пулман... Ют ҫын вӑл 
ют ҫын нушине епле пёлме пултартӑр... Патша ва- 
хӑтёнче те вӑл ҫаплаччё, халё те вӑл ҫаплах»2, 
«вӗрентет» чӑвашсене Милли 1919 ҫулта.

1920 ҫулсенче чӑваш историографийёнче палӑрнӑ 
нацноналистла йӑнӑш концепци литературӑна чы
лай сиен кӳнӗ. Ҫапах ҫёнӗ обществӑлла ӑс-тӑна чар
са лартма пултарайман.

Совет писателӗсемшӗн ёнтё демократилле тӗяче- 
курӑмпа демократилле гуманизм ҫеҫ ҫителёксёр. 
Ҫыннӑн ҫынлӑхне кӑвак хуппи пек курса кайни, 
ӑна юратса сӑнлани сахал. Этеме телейлӗ тӑвассн 
пуянӑн «хытӑ чунне» питленипе е ҫемьери усал йӑ- 
ласене хирӗҫленипе ҫех пулмасть. Саманана никӗс- 
рен витӗр курмалла. Этемшӗн кёрешес тесен, ун

1 «Шурӑмпуҫ» журнал 1919 ҫ. 2, 44 стр.
2 Унтах, '37 стр.

валли тӗрӗс социаллӑ ҫул кӑтартмалла, конкретлӑ- 
историллӗ условисене шута илме вӗрентмелле, уй- 
рӑм харпӑрлӑх танатине пӗтерме пёлмелле.

Марксизм-ленинизм философине вӗренмесёр, 
историе тӗпчемесӗр ҫӗнӗ ӗмӗр пурнӑҫке тӗрёс ҫутат- 
са пама май ҫук.

Социализмла революци уйрӑм ҫыннӑн кулленхи 
пурпӑене пётём общества уттипе тата таччӑнрах 
пёрлештерсв ярать. Ҫак ҫӗнӗ ҫыхӑнусене тӗрӗс кӑ- 
тартма пурнӑҫӑн уйрӑм енне, пӗр-пӗр пайне ҫеҫ 
пёлни сахал. Ана кӑтартма роман форми те урӑх- 
лараххи кирлӗ.

Ҫирӗммӗш ҫулсен варринче чӑваш литературинче 
жанр тӗлӗшпе пӗр интереслӗ улшӑну пулса пырать: 
пуян традициллӗ поэзи историлле пысӑк тематикӑ- 
на кая юлса пыракан прозӑран маларах ярса илет. 
Поззире (кӑштах драмӑра та) эпикӑлла тата исто
рилле туртӑм вӑйлаиать. Эпир уйрӑммӑнах Эльге- 
рӗн «Хӗн-хур айёнче» поэмипе (1923—1930 ҫҫ.) 
Шупуҫҫынннн «Еркӗнё» (1926—1928 ҫҫ.) ҫинче ча- 
рӑнса тӑрасшӑн. Историк те ҫутатса парайманччӗ-ха 
аякри чаплӑ ӗмёре — Пугачев вӑхӑтне — икӗ поэт 
&на сӑвӑлласа ҫырса кӑтартма хӑюллӑн пуҫӑнаҫҫӗ.

Анчах ку поэмӑсене пӗр-пёрне пачах хирӗҫле 
меслетеемпе ҫырнӑ. Мёнле меслетсем-ши вёсем?

Акӑ Шупуҫҫыннин эстетикӑлла тёнчекурӑмӗ:

Ҫӑл куҫӗнчи тӑрӑ шыв 
Ирхи ҫилпе йёрленет,
Ҫӑлтан тухса юхан шыв 
Хумханать те тӳрленет.
Ҫамрӑк хӗрӗн таса юн 
Тӳлек юхать клеткере.
Тӗл пулать ҫеҫ тепёр чун —
Иртет канлӗх чӗрере...

Ҫапах поэт кунта ^санлӗх иртнине мар, хуйхӑ- 
суйхӑна мар, чӗрери килӗшӳлӗхпе ҫутҫанталӑкри 
хитрелӗхе ытларах сӑнлать. «Ҫӑл куҫӗ», «тӑрӑ 
шыв», «ирхи ҫил», «таса юн» — пурте фольклорти 
таса илеме ӗнерекен кӗвёсем. Епле ҫӑмӑл выля- 
нать-ҫке сӑвӑ ритмё, ташлас килсе каймалла:

Тӗпри лаша тӗпретет,
Ҫул варрине сёмӗрет.
Икё пичев пёр пекех  
Ҫул чаваҫҫӗ сиккипех.

Шупуҫҫыннин чӗрӗ картинӑна туйтарас таланчё 
нысӑк. Йдеаллӑ таса хитрелӗх унӑн — улшӑнса, 
юхса таракан япала:

Пёрчийёсем чӑр-чар туни 
Юн тумланӑн туйӑнать.
Атӑл ҫине сӑнӗ ӳкни 
Вут-кӑзар пек курӑнать.

Ку поэт — художествӑлла импровизатор. Пӗрре 
туйса илнӗ картинӑна, ҫав пёрремёш чӗрӗ сисём сӳ- 
нкччен, вылянӑ пек сӑнласа пама пултарать. Аспа- 
пуҫпа вакласа тӑмасӑр, туйӑм зйрагнӑ сӑмахсене 

.вӑять кӑна (пёр енчен, художествӑлла сисӗме шан- 
ни поэта тёлёнмелле ӑнӑҫлӑ миниатюрӑсем. тума 
пулӑшать, тепёр енчен — туйӑма ытлашши ирӗк 
панипе вӑл ӑнсӑртран аса килнӗ сценӑсем, сӑмах- 
сем кӗртсе хӑварать). Акӑ — сисӗм эрешленӗ тёлён
мелле миниатюрӑ:

Улма пахча — сат пахчи,
Ярӑм ҫеҫки — пан улми,
Шӑрши-маси — тӑхлачи,
Тути-маси — куками.

Халӑх юрри-саввине ҫывӑх ҫак меслсте, идеаллӑ 
илем курма тӑрашаканскерне, Иванов традицийӗ

теме пулӗччӗ (поэт «Нарспи» авторӗнчен вёренсе 
пыни чӑнах та туйӑнать). Анчах мёне хитреле- 
тет-ха Шупуҫҫынни ҫакна май? Чӑваш улпучё Урха 
иккен чи чаплӑ та хитре сӑрӑсемпе сӑрланаканё. 
Ана автор, пултаруллӑ та паттӑр чӑваш тесе, сыв- 
лӑш ҫавӑрайми мухтать:

Кам илтмен ун ҫинчен?
Кам пырсан пуҫ таймасть?
Кам пурлӑхне ас тивмен?
Кам ҫиллинчен сыхланмасть?

Вулакан астӑвать пулё: «Нарспире» автор М ихе
тер пурлӑхӗпе ним чухлё те киленместчӗ, чӑваш 
пуянӗ хӑй: «мӗнӗм ҫук-ши ҫуртӑмра?» — тесе мух- 
таннӑшӑн кӑна ун пуянлӑхне тёрёссипе Ҫырса кӑ- 
тартнӑччӗ; автор кӑмӑлё ялан «пӗчӗкҫеҫҫӗ пӳрт» 
енчеччӗ .— эппин, автор хӑй Урха пуянлӑхӗнчен  
тёлӗнсе, чӑваш хӑватне касса кайса мухтать. Урха 
патне Ҫӗрпӳри «хвицерсем» ҫӳреҫҫё, ӑна Шупаш- 
карти воеводӑ хӑнана чӗнет. Вӑл, тавҫӑруллӑ чй
ваш. кирлё чухне «хытса» тӑмасть: акӑ, чухлайман 
ҫармӑссенчен кёмёл читлёхри хур акӑшне сутӑн 
илес тесе, хӑйӗн икё кёсрине сутса ярать. Ку экзо- 
тикӑлла тӗлӗнтермӗш япалана Урха майра-патшана 
парнелет. Армире офицер пулнӑскер, вӑл «общест- 
вйра» та хӑйне тыткалама ӑста. Хййён ҫаврӑнӑҫулӑ- 
хёпе, хитрелӗхӗпе вӑл майра патша пуҫне ҫавӑрать.

Ҫийӗнчен тата, вырӑс тённе йышӑннӑ пулсан та, 
арӑмӗ хистенипе, чйваш тённе те пйрахмасть. 
Ҫавӑншӑн вырйс пупёсемпе Шупашкар воеводи ун 
ҫулне картлама тӑрсан, вйл тёрмерен те хйтйлса 
тухать. Кун хыҫҫӑн кам калама пултарё Урха «пат- 
тйр турхан» мар тесе?

Поэт-демократ революцичченех Михетерпе Тӑхта- 
ман пек ҫӗрме пуянсене укҫашӑн сутӑннӑ кӗҫҫе 
чунсем тесе питленё пулсан, Шупуҫҫынни, хйй те 
кулаксене сахал мар питленӗскер, «Еркӗнрй> вара 
чӑваш улпутне, дон-жуанла ҫӑмйлттайла ӑнӑҫсем 
тунӑшӑн, пӗлӗте ҫити хӑпартса ярать.

Шупуҫҫынни улпутсем пусмӑрҫӑеем пулнине ӑн- 
ланман мар. Идеологи фронтӗнче социализмшӑн 
сахал мар ёҫленӗ ҫын, вӑл класс хирёҫӗвӗсене ку- 
рать.

«Еркён» поэмйрах Урхан тарҫисем «шар курнине» 
асйннӑ, «ҫич хӗрарӑм чурара» пулни ҫинчен кала- 
нй. Акй, майра-патша Шупашкара пырсан, чӑваш 
ҫамрӑкӗсем ӑна хирёҫлев хучӗ парасшйн кӗпёрлен- 
се тӑраҫҫё. Вёсем куланай нумай сӑптӑрнине хирӗҫ, 
пӑрлӑ шывра тӗн кӳртнине хирӗҫ пӑлханаҫсӗ. Кая- 
рахпа халӑх Урхана хирёҫ кӗрешӳ пуҫласа ярать, 
«Пӑкачав» вйхӑтӗнче ӑна ҫакса вӗлерет.

Ҫапах та автора националистсен сӗреки хупӑрла- 
са илетех. Урхан чйвашла паттӑрлӑхӗпе, хӑюлӑхӗ- 
пе, уҫӑмлӑхёпе ниме пӗлми еавӑнать поэт. Анчах 
Урха сӑнарӗ иккёлле ӑнланмалла пулнишӗн Шу- 
пуҫҫынни килӗштерекен идеаллӑ меслет — фольк- 
лорла ансатлйх та «аййплӑ». Урхана пёр харйсах 
икӗ хирӗҫле тӗспе сйрланй: поэмӑн пёрремёш ҫур- 
ринче — еутй тӗспе, каярах, пӑлхавеӑсене сценӑ 
ҫине кӑларсан, ирёксӗрех Урхан киревсӗр ёҫӗсене 
кӑтартма тивнё, вара йна хура тӗспе лаплаттарса 
этем ёренки ҫук «тӑшман» пек туса хунӑ. Ҫавӑнпа 
Урха сӑнарӗ пёр сӑрӑллй илемлё сӑнар пулса тӑрай- 
ман.

Идеаллӑ меслет ҫителӗксёррине Шупуеҫыини хӑй 
те туять. Хӑш чух вӑл пурнӑҫа пётӗм «сӗлтёшӗпех» 
поэмӑна кӗртсе ярасшйн. Анчах прозӑллй сӑнсем 
кунта килӗшмеҫҫё, мёншӗн тесен ытла та халапла- 
юрӑлла пуҫласа янӑ вӑл поэмӑна.

Хӑй евӗр юмахла хитреччӗ-ха Урха сӑн-пичӗ. 
Анчах ахахсем хушшинче кӗтмен ҫӗртен мунча 
чулёсем курӑнса каяҫҫё:



Вӑрӑм яштак пӳ ҫинче 
Хура ҫӳҫлӗ тӑрӑх пуҫ.
Тӳрткен сӑмси ик енче 
Икӗ ҫутӑ чакӑр куҫ.

Ҫак юмахри паттӑртан «сурчӑксемпе сирпӗтсе» 
калаҫасса та кӗтменччӗ эпир. Анчах ку... Урха-ха, 
тейӗпёр.

Акӑ Ентимӗр, автор шухӑшӗпе — чӑн идеал, пӑл- 
хавҫӑ, «Пӑкачав тусӗ». Мӗнле сӑрӑпа сӑрланӑ-ши 
ку паттӑрӑн сӑн-питне?

Пичӗ-куҫӗ тӑваткал,
Кӑвак куҫеем чармака

Анлӑ кӑкӑр-ҫурӑмсем,
Каска пекех урисем.

Ҫӗр вйкӑрӗн сассипе 
Пухӑ уҫать чёлхипе.

Улӑпла сӑнарсене кура, эпир илемне те юмахла 
тасан, чеченён курасшӑнччӗ. Анчах пӗр чӑваш та 
ҫак сӑн-пите чипер тесе йышӑнмӗ. Ҫавӑн пекех, 
Еитимёрён «хаяр тути йӑл кулчӗ» тени те персо
нажа ялан хаярланса, усалланса ҫӳренӗ пек катар- 
тать.

Кун пек прозӑллӑ вак-тёвеке идеаллӑ хитрелӗхпе 
майсӑр пӑтраштаракан килӗшӳсёр вырӑнсем поэмӑ- 
ра сахал мар.

«Нарспире» шӑпӑр кёвви кайӑв. пек вӗҫетчё те 
ҫемҫеы, сӑпайлӑн чӑйлататчё:

Ярӑнтарса — явӑнса 
Шӑпӑр кӗвви...

(Асӑрхӑр-ха сӑвӑри сасӑсен ьхлмашӑвне, епле шӑ- 
пӑр кӗвви майлӑ янӑрать вал: малтан «ярӑнтарать», 
унтан ҫӳле вӗҫтерет: ӑпӑррӗвви-и!) Ун хыҫҫӑн ҫеҫ 
ӳсӗрсем тӑиӑртатни урайне янрататчё:

.........................ташлатать.
Ырӑ хуҫа хушнипе 
Туй халӑхё туй тӑвать.
Туй халӑхӗ туй туса 
Ывӑнать те савӑнать...

(т-т-т)
«Еркӗнре» вара музыка тенин ним латти-сыппи те 

ҫук;
Шӑпӑр сасси уласа 
Хирти ҫил пек йьгаӑшать,
Кӗҫ мӑн саспа шавласа 
Вӑрмаы шавӗ пек урмӑшать...
Арҫури пек ахӑрать,
Ҫич шуйттан пек ёрӗхет,
Урса кайса пӑтрашать...

Константин Ивановӑя кулли те ӑшӑ. Ҫемҫе, ӑслӑ 
кулӑ: «Ҫуркуннехи пылчӑк та канма еемҫе туйӑ- 
яать...», «ҫапать паттӑр лашине хӑй аллинчи хул- 
липс» т. ыт. те.

Шупуҫҫынни кулли — ҫара, ытла тӳрккес, сипет- 
сӗр:

Камӑн кӑмӑл пёсехе —
Хатӗр уншӑн эрехе...

Нирӑн, нирӑн нирӑнна!
Аҫа патне кил ама!—

г ыт. те.
Ҫакӑн пек ула-чӑла стиль пире акӑ мёнле шу- 

хӑша ярать: Совет влаҫё вӑхӑтёнче ӳссе пыракан

хӑюлӑх, паллах, нацин эстетикӑлла туйӑмне те ма
лалла ярать: алӑк патӗнче ҫӑвар уҫмасӑр тӑнине 
халё никам та «сӑпайлӑ» тесе ырламё. Пур ёҫе те 
хакламалли виҫе абстрактлӑ этемлӗх, йӑвашлӑх, 
ҫыпӑҫулӑх мар,— конкретлӑ-историллё «кирлёлӗх», 
тӗрёс туни. Нихҫанхинчен ытларах халӗ ҫынна ёҫне 
кура хаклаҫҫӗ! Абстрактлӑ гуманизм — ӑшӑ кӑмӑл, 
тасалӑх, ҫынна юратнч — ҫӗнё саманари этеме хак
лама ҫителёксёр. Ҫавӑнпа та литературӑра идеаллӑ 
ыеслет юрӑхсӑра тухать. Ҫын ёҫне-хӗлне историлле 
хаклакан реалистла меслет кирлӗК

Шупуҫҫынни ҫакна туйнӑ, вӑл тем тӗрлӗ «прозӑл- 
ла» хура-марана та поэмӑна кӗртме тӑрӑшнӑ. анчах 
фольклорла меслетне пӑрахӑҫлайман. Этем кӑмӑлне 
ытла та ҫиелтен ӑнланнчпе, вӑл наци хӑюлӑхне те 
«вообще» ырлама тытӑннӑ. Наци характерӗн фор- 
мипе ҫеҫ интерёслснсен, паллах, абстрактлӑ ирёке 
шырани нумай ҫёре илсе пыма пултарать: вӗгкӗн- 
лӗхпе асар-писерлӗхе тата «аслӑ сословии» мӑнаҫ- 
лӑхне мухтасси патне те. ытти халӑха ҫёнтерсе 
пуҫтахланасси патне ге, вӑрӑ-хурахла индивидуа
лизма ырласси патне те...

Шупуҫҫынни Ентимӗрӗпе унӑн висӗ ывӑлӗ — шӑ- 
пах ҫав абстрактлӑ хапактерсем. Вёсен соцчаллӑ 
тымарне ӑнланмасӑр, мёншён тата кампа кӗрешни- 
не тёпчемесёр, пӗр ш ухӑ камӑлне тата пуҫарулӑхне 
(чӑннипе — пуҫтахлӑхне) кура ҫеҫ, автор вёсене 
ндеаллӑ геройсем туса хурать.

Вӗсем «чухӑнсем», «кӗтӳҫсем» пулни пӗртте ту- 
йӑнмасть. Вёсем — хӑюллӑ, паттӑр, анчах мӗнле 
майпа-ха патриархла-феодалла пусмӑр айёнче этем 
мӑнаҫлӑхне ҫухатман? — кӑна автор юмахла ҫӑмӑл 
ӑнлантарать:

Кӗтӳҫ пиҫнӗ хӗвелпе,
Уснӗ уйри ҫилпеле,
Вӑйлӑланнӑ вӑрманта —
Кашкӑрсемпе вӑрҫӑра...

Ентимёрпе висӗ ывӑлё халӑха пӑлхавӑр тума 
хускатаҫҫӗ, Пугачев хусканӑвне активлӑн хутшӑ- 
наҫҫё пулать. Анчах вӗсем, чӑннипе илсен, вӑрӑ- 
хурахсем ҫеҫ. Вӗсем Атӑл ҫинче, Качака утравӗнче 
иртен-ҫӳрен кимӗсене сыхлассӗ, тавар ҫаратаҫҫӗ. 
Хӑйсен «уртипе» (ордипе) Шур Атӑла ҫитиччен 
чашкӑртса ҫӳреҫҫё, «тир таврашӗ, хаклӑ чул, ыл- 
тӑн-кёмӗл, хисепсӗр пурҫӑн-тутӑр, тёрлӗ мул» пухса 
тавпӑнаҫҫӗ.

Ҫапла, «Еркӗн» идейи — историрен ҫуталса тухнӑ 
шухӑш мар; «ҫара» хӑюлӑха, мӑнаслӑха. парӑнман- 
лӑха историллӗ фон парса хитрелетес тени ҫеҫ. 
Историлёх кунта ҫук. Пугачев вӑрҫине кӑтартма 
шут тытнӑ поэмӑри халӑх нушине кӑшт-кашт ҫеҫ 
асӑнкаласа иртнё. Малтан чухӑна ырламч чӑваш 4 
улпутне мухтани чӑрмантарать; кайран, Ентимёр- 
сен вӑрӑ-хунахла асар-писеолёхне кёвӗленӗ чухне, 
каллех чухӑна ырлани килӗшмест: чухӑн хресчен— 
«мӗскӗн», хӑраЕҫӑ, ун «сехри хӑпнӑ» тата вӑл пуҫ- 
тахлӑха мар; тёрӗслӗхе юратать.

Вара ӗҫ ҫынни улпут туйёнче епле савӑннине кӑ- 
тартнӑ:

Карчӑк-кёрчёк пӗҫерет,
Хуран пӑтти хатӗрлет.
Старик тени сӑрапа —
Пёрмай пӑхать лакуна.

> Эпир кунта Шупуҫҫынн1гн пӗтӗм пултарулӑхӗ 
.лирки сӑмах хускатмастпӑр. Унӑн талантлӑ произведе- 
нийӗсем ҫиичен нумай ырӑ сӑмах каламалла. «Еркӗн» 
поэмӑна эпир революци хыҫҫӑн реализм ме;лечӗ мён
ле хирӗҫӳлӗхпе аталаннине кӑтартас шутпа ҫеҫ тиш- 
кӗретпӗр (Р. X.).

Ку тёлте ирӗксӗрех «Нарспие» аса илетён: унта 
та Михетер туйёнче ялти тантӑш-тӑвансен «пырё- 
тёпё яыӑратчё», «тута-ҫӑвар ҫуланатчӗ», «ури каят- 
чё ҫёкленсе». Анчах ҫакна аса илмесӗр хйзарас 
марччё:

Килти пёр чун хуйхине
Пӗрре вёсем сиемеҫҫӗ,—

тесе хак  панӑ ҫав «хырйм рыцарёсене» автор. 
Илемлёхе чухлакан вулавҫӑ ҫак шухӑша унчченех 
туинӑччӗ те хытӑ чунсем ҫине тарахса пынӑччӗ. 
«Еркен» поэмӑ вара пачах урӑхла — хресченсем са- 
ваннине катартма ҫеҫ ҫӑмӑллӑн кевӗлесе парать...

Кроизведенири фактсем нумаиашӗ историре чӑн 
пулнй: II летерне п а ш а  1707 ҫулта Хусана кайнӑ 
чух ш упаш кара кёрсе тухнй; Пугачев Ҫерпуре пул- 
на т. ыт. те. Анчах поэт историлле фактсене халап- 
ла ӑнлантарнӑ. Самахран, XVIII ёмёрен 30—40 ҫулё- 
сенче, каярах та, Атал ҫинче чӑн та вара-хурахсен  
шамккисем пулнй. Итенле сйлтавсене пула хресчен  
вара-хураха тухна-ши? Ентимер йышё асас шутпа е 
пурлаха хапсанса ҫеҫ кимӗсене ҫаратса ҫурет пек 
куранать. Пугачев лусан  хыҫӗнче поражени тӳсни 
те юмахла тухнӑ.

«Еркен» поэма реалистла, историллё мотивировка 
ҫинче тытӑнса тамасть. Халапла пуҫланать те ха- 
лаплах петет. Пулыа-ши чаваш ҫершывенче, уйрй- 
мах а УШ  емерте, вырйс улпучёсем, чиновникесем, 
пупёсем килсе хесне хыҫҫан, пер-пер чаваш пуянён 
«виҫмен хирсем», «чикелемен ҫарансем»?

Ҫапла вара, тттупуҫҫынни, историре пулнй собы- 
тисене еырса кйтартать пулин те, идеаллӑ меслет- 
рен реалистла меслете куҫса ҫитеимест. «Еркен» 
художествалла йсталйх телешёпе кана мар, месле- 
чёпе те ««арепи» поэмӑн реализмёнчен чылай кай
ра тӑрать.

ИЛЧЁ, КИЛЧЁ, ПАРНЕ ПАЧЁ...
1.

Эльгерён «Хён-хур айёнче» поэмин меслечё 
«Еркенрен» чи малтан хӑиен историллё чӑнлӑхӗпе 
уйралса тӑрать.

Иккеше те вёсем пёр вӑхӑталли тапхӑра илнё: 
«Еркен» Пугачев хусканйве пуҫланнипе веҫленет. 
«Хен-хур айенче» ҫав хускану хыҫҫан вунӑ ҫултан, 
17Ь0-меш ҫулсенче нулса иртнё сооытисене сйнласа 
кйтартать.

Анчах ансйртран ман вёсенчен пёрне — «Еркён» 
(ерешке, фаворит; яг пана, теприне вара «Хен-хур  
айенче», тене. пери революцилле самана ҫине маира 
патша еркенен кун-ҫулс витер пйхтарать (ҫав героя 
тёрес мар анланнине пула, саманине те ианаш сан- 
ласа парать, ҫииенчен тата поэтйн пйтрашулла мес- 
лечё кансерлег). тепри ҫав историллё хусканйван 
тёп вӑине—чухйн хресчене—тёп герои туса хурать. 
Чаккан нушалла кун-ҫулё халйх пурнаҫён печёк  
тёкёре пулса тйрать. «Еркён» авторё этем пултару- 
лйхне, хаюлйхне (вёҫкенлехӗпе асар-писерлёхне те 
уямасар; санлама терле-тсрле кёвесем тупать: таш- 
латтарать, юрлаттарать, лашапа чуптарать, кёреш- 
терет, усаллантарать, намйслантарать. каш ни сценй 
валли по»мара уирам кеве пур.

Эльгер произведенийе вара — йывйррйн пусса пы
ракан сйвйллй, чере тепенчен тухакан сывлашлй:

Тырри-ҫке пулмасть, укҫи тупйнмаеть,
Каҫарӑр паян,— теет вйл аран...

Хййён часкамасйр каласа паракан стилёпе вйл 
чйвашсен авалхи юрри-такмакёсене аса илтерет.

Историлле документсене тишкерсе тата ваттисем 
каланисене тёпчесе, Эльгер XVIII ёмёре национа

лист-историксем пек мар, тёрёс йнланнй. Чйваш 
халйхё пёр сийлё хура халйх пулнй тенине вйл 
ӗненмест. Ҫав ёмёрте чйваш турханёсем пысйк вйй 
пулса тйнй пек Шупуҫҫынни сйнласа пани те, ун 
шучёпе, тёрёс мар.

XVIII ёмёрти чйваш общинисенче пуҫ пулса тй- 
ракансем турхансем мар пулнй. Хресченсем хуш- 
шинченех ҫӗнӗ «аристократи» ҫуралса тухать: пуян- 
сем, ҫӗрме пуянсем, куштансем.

Поэмйра каланй тйрйх, «мйнланнй чйваш чйвашах 
ҫиет». Ҫавйн пек «мйнланнй чйваш»—Алапит пуян 
Чӳклеме ёҫкипче акй епле мухтанать вйл хййён 
мулёпе:

«Пин пйт тырй пур, ҫирём пйт пыл пур.
Кётӳпе сурйх, ултй ӗҫ лаши...
Кйҫал ҫич ёне ҫӳрет картара,
Утмйл купа утй СУЛтйм пахчара».

Алапит — XVIII ёмёрти пуян. Российйра I Петёр 
патша реформисем хыҫҫйн хресченсен натурйлла 
хуҫалйхӗ шӗкӗлченме пуҫланй, таварлй хуҫалйх си
не куҫма тытйннй. Алапитён 300 тенкӗ кёмӗл укҫа 
пур. Вйл мёнле пуйса кайнине уҫҫйн калайман, ан
чах «шур пӳрт тулли йыш-ачасемсем маттур» тени 
пушй сймах мар. Чйваш пуянёсем ытларах йышлй 
ҫемьесенчен тухса кайнй. Унсйр пуҫне, Алапит па
тёнче кӳршӗ хёрачи—«шур ӳтлё Альтут унтах хйй- 
йине тйрать майласа» — тени те йнсйртран мар 
Анчах ҫынна ӗҫлеттерсе ҫеҫ мар, куштанла майсеи- 
пе те пуять иккен Алапит. Еҫкӗре вйл ак ҫапла 
харкашса илет:

«Нахча ман пысйк — шйп ик теҫеттин,
Сан пёчёк пулсан, ас лат эс, эппин!»

Пуян Текей, ҫемҫен пулин те, ун хапсйнчйклйхне 
тёксе илетех: «Ытла выҫйхсан, ялтан аван мар» 
Чйн, ун чухлё мула вйл сёмсёррён хапсйнса пурйя- 
масйр пухайман. Ял хушшинче ҫынна элеклесе пу- 
тарни, ачи-пйчи кӳштесе, ҫынна хёнесе ҫӳрени, хйй 
ывйлё вырйнне чухйна салтака ямалла тунй Ала
питён куштанлйхё ҫинчен калаҫҫӗ.

Ҫапла, чйваш общини йшёнчех «хура халйхйн» 
хййён хаяр пусмйрҫи пуррине Эльгер поэмйра тёрёс 
те конкретлйн уҫса парать. Алапит пек сйхй куш- 
тана тйван-хурйнташ йалипе ниепле те ӳкӗте кёрт- 
ме ҫук ёнтё. «Мул — вйл сын турри, этем — ун чу- 
ри» текен йёркепе пурйнать ун пек куштан.

Ку саманашйн палйруллй япалана—патриархаллй 
тӗрӗслӗх ҫухалса пынине — кйтартас тесе, писатель 
лаййх сйнар тупнй. ,Ку вйл — «ват сын» Тевенеш. 
хурйнташ ййлисене упракан, халйхйн ырй та чйн- 
лйхлй чунё, ялти хисеплё «аслатте». Патриархла- 
общинйлла ййласем XVIII ёмёрте чылай вййлй пул- 
нй-ха. Анчах вёсем ёнтё, буржуаллй укҫа-тенкӗ 
ййлисем кӗнипе, хавшама пуҫлаҫҫё. Чйваш ватти
сем чунӗпе ҫӗнё пусмйр ййлисене хирӗҫлеҫҫӗ, ҫапах 
вёсем те мул хуҫисен аллине кӗре-кӗре ӳкеҫҫӗ. Чи 
ҫирёпписем, маттуррисем капа, куштан-пуян ултав- 
не тйрй шыв сине кйларма, халйх интересёшён 
вёҫне ҫитиччен кайма пултараҫҫё.

Ҫакйн пек социаллй-психологиллё тип XVIII ёмёр
ти чйваш ялёшён характерлй, мёншён тесен халйх 
пйлханнй вйхйтра ваттисен ячё те ҫёкленет. Ахаль
тен мар казахсен паллй писателё М. Ауэзов хййёп 
«Абай» ятлй историллё роман-эпопейинче, 
XVIII ёмёре ҫывйх саманана сйнланй чух, ҫак Те
венеш майлй сйнарсем кйларать: ку вйл — патри- 
архла пёртанлйха упрама тйрйшакан Зере, Абай 
асламйшё, тата пусмйрҫйсенчен мйшкйлласа юрла- 
кан акынсем (Дулат т. ыт. те).

Тевенеш старике сйнлама поэт йшй сйрсем тупнй. 
Тевенеш ҫынна ҫын ҫинине чйтма пултараймасть:

«Ҫынна айӑпсӑр шыва ярас мар». Пухура Алапит 
Чакка ҫине асар-писерле тӑрӑнсан, чухӑна ҫине 
тӑрсах хӳтӗлекенӗ — Тевенеш. Вӑл пӗтӗм халӑх  
умӗнче куштанӑн хура ёеӗсем ҫинчен калама пуҫ- 
лать. Алапит ӑна ҫапса ӳкерет. Анчах ятлӑ ҫынна 
ҫилентернл куштана хӑратса пӑрахать. Акӑ ҫӗрме 
пуян Тевенеш старик килне пырать, ун умне чёр- 
куҫленсе, каҫару ыйтать. Ҫак сценӑ — сама
на паллй, социаллӑ вӑйсен шайне пёлтерекен вы- 
рӑн. Общинӑ йӑлисене тытса пыракан «ват сын» 
умёнче мул хуҫи хӑй пуҫне тайма та хатёр, Анчах 
мён тёллевпе-ши? Ял ӑс-кӑмӑлне хӑй е’нне ҫа~ 
вӑрма!..

Айта-ха, пичей, каяр ман иата.
Пӑртакҫӑ «тутли» юлсаччё унта.
Ёҫер те пӗрре, пӗтчӗр сӑмахсем...

Ҫак чеелӗхре — Пугачев вут-ҫулӑмён, халӑх ҫил- 
лин йёрё те сисӗнет.

Тевенеш малтан ял-йыш хӳттине ытлашши ша- 
нать-ха, пуянсене ӳкӗте кёртме пулассине те ыт
лашши ёненет. Анчах вӑл таса та тӳрӗ чунне них- 
ҫан та варалас ҫук. Акй мёнле хуравлать вйл Ала- 
пите, ун чеелёхне сиссе:

Каях, кирлё мар санйн шерпетӳ!
Пулинччӗ пёрре ултавсйр чӗлхӳ...

Намйс курнй Алапит, ҫиллине чараймасӑр, тинех 
чӑн шухӑшне уҫса кйтартать:

Питех хирёҫҫен, палла эс мана:
Эс мар ял  хуҫи,— хуҫи ак вӑл — ку!
Чакку мӗнӗпех ӑсатӑп, асту!—

тет хӑйне кӑкӑртан чышса.
Чйнах та, Алапит ялта хуҫа пулнине вӑраха яма- 

сӑр ҫирӗплетет: Тевенеше, пйлхавҫӑсене хӳтӗлет
тесе, тёрмене тыттарса ярать.

Ҫапла, XVIII ёмӗрӗн мул урапи патриархла тёрӗс- 
лӗхе хӑй айне пӗтёрсе чикет...

«Хён-хур айёнче» поэмӑ патшалӑх пусмӑрне те 
историлле тёрӗс кӑтартса парать. Улпутла-монар- 
хиллё патшалйх—чӑваш хресченёсен тӗп пусмӑрҫи.

Куланай пусмӑрёнчен хресченсем вйрмансене тар- 
са пытанаҫҫӗ.

Вёсем тарса ҫухалнин сӑлтавӗ — куланай тӳлевӗ 
шутсӑр пысӑкланни, патшалӑх ёҫёсенс ёҫлеттерме 
таҫта-таҫта ҫити (Петербург, Баку, Гилянь...) сётӗр- 
ни тата 25-шер ҫула салтака и лее кайни. Анчах 
«патша тарҫисем, усал пуҫлӑхсем кунти кётессе те 
пуҫланӑ ситме»:

— Часрах куланай! Куланай!.. тесе,
Чухйн халйха пйвнй тек майран.

Патшалйх пусмйрён тепёр уйрймлйхё вйл — чи- 
новниксем халйха уҫҫйнах ҫаратни. XVIII ёмӗр ис- 
торийён кашни страници тискер ултавпа, саламат- 
па, юнпа ҫырӑннӑ. Ҫак крепостла пусмӑра Эльгер 
тёрёс те художествӑлла ҫивёччён сйнласа парать. 
Вӑрмансем кӑкласа ҫӗр тунисем, курйс-чёренче 
сутнисём, Шупашкара тёрлё тавар турттарма ты- 
тйннисем — XVIII ёмёршён питё характерлй явле- 
нисем.

Ҫапах хресченӗн тӑкаксене витме укҫа ҫитмест 
Куланай укҫи час-часах темиҫе ҫулшӑн пухйнса 
каять. Вара патша йыттисем хресчене вёлериччен 
тулласа тӑкма та пултараҫҫё...

Эльгер произведенийё нациллё пусмйра та кйтар
тать. Патша самодержавийё вырйс мар халйхсеи 
чёлхипе культурине те, тӑван йӑлисемпе тённе те 
путарса пынй. 1740—64 ҫҫ. Атӑлҫи халӑхсене «хёрес- 
пе тата хёспе» йышйнтарнй христиан тёнё халйх 
чунне кёмен. «Тёне кёртес» еймах халё те чйваш

чӗлхинче «мйшкйллас» е «асаплантарас» тенине 
пӗлтерет. 'XIX ёмёр вӗҫне ҫитичченех, чиркӳ ӗҫне 
чйвашла туса пыма пуҫличчен, халйх «вырйс тён 
не» ёненмен, сивленё.

Эльгер ҫырса кйтартакан вйхйтра — XVIII ёмёрён 
юлашки чӗрёкёнче — ҫак хирӗҫӳ ытла та ҫивчӗ 
пулнй. Поэмйра кӑтартнӑ тӑрӑх, турӑшсене тӗнса- 1 
кайне пӑрахаҫҫё, туррин куҫне шӑтараҫҫё. Пуппа 
тиечук чӑваш ёҫкине пырса кёрсен, хйнасем тёпёрт!. 
киле саланса пётеҫҫё. Сёмсёр пупӗ ҫынсене ирёк- 
сӗррӗн сйх-сӑхтарать. Вӑрҫа-вйрҫах вырйсла кёлё 
юрри юрлаттарать. «Киремет вилнё — хоспотъ 
пор!» тесе янрашать.

Миссионерсене халйхйн тйван Ййлисене таптани 
ҫитмест, вёсем, тӳре-шарасем пекех, ҫйткӑн ейтйр- 
ҫӑсем иккен_ Акй Чакка хёрес ҫакса ҫӳременнине 
курнй пуп йна каторгйна ярассипе хӑратма пуҫлать 
е, 3 тенкё парсан, ҫырлахтарма пулать, «Укҫа пама- 
сан, виҫ пуҫ выльйхна тытатпйр»,—тет вйл. Ку — 
суя хйрату маррине Чакка аван пёлет.

Ҫакйн пек хёсёкре пурӑнать, тӳсме ҫук Йывйрлйх 
тӳсет чйваш чухйн хресченё. Поэмйра пурте иств- 
рилле чӑнлӑхпа ҫырӑинӑ, иурнӑҫри пек ёненмелле 
тухнй. Автор пурнйҫӑн тёп япалисене (ҫӗр, вӑрмая 
пурлӑх, ёҫ хатёрёсем...), социаллӑ условисене самана 
никёсне хывать. Писатель обществйна марксистла 
йнланать. Тёрӗс тӗнчекурӑм Эльгере XVIII ёмёрӗн 
чи характерлй енӗсене тупма пулӑшать.

Чакка, Алапит, Тевенеш т. ыт. те, Энгельс сймахӗ 
па каласан, «чйнах та пӗр-пёр класс тата историл
лё юхӑмсен ҫыннисем, апла пулсан, ҫав вӑхйтри 
идейӑсен представителӗсем пулса тӑраҫҫӗ. Вӗсем 
хӑйсен ёҫӗсен сӑлтавне пули-пулми аппаланнинчен 
мар, хӑйсене ҫёклесе пыракан историллё юхймран 
тупса кӑлараҫҫӗ».

Чакка патша стройне хирӗҫ кайпи — хӑй еккишён 
ҫеҫ хӑтланни мар. ИстОриллё йывӑр условисем ӑва 
хирёҫтерсе янине эпир аванах куртймӑр.

Анчах герой мён таран художествйллӑ характер 
тип пулса тӑнине пёлме унйн социаллӑ тата исто
риллё енёсене ҫеҫ шута илни сахал-ха. Паллах, об- 
ществӑна историлле тёрёс йнланнисӗр реалистла эс- 
тетикӑ пулма пултараймасть. Ҫапах та реалистла 
художествӑллӑ меслет пёр унран ҫеҫ килмест. Ку 
чӑн-чӑн илемлёхе писатель историлле конкретлӑх та 
ран чун-чӗрепе туйма пултарнинчен, ун  чунӗпе ӑс-тӑнс 
ҫӗнӗ илеме курма ӳссе ҫитнинчен те килет.

Илемлёх туйӑмё ӗҫре ҫуралнӑ: япала мён чул ёҫе 
юрӑхлйрах, ҫавӑн чул илемлёрех курӑннӑ. Ҫӗеё аври 
алла вырнаҫуллӑрах пулсан, вӑл хитререх туйӑннӑ, 
сётел пичё якараххи, шӑрпӑксӑртараххи капйр ку- 
рйннй.

Чйваш вун икё пушӑт ҫӑпатине ахальтен мар 
юратнй: ун вётё те шйт-шйт ййллисем йна шйрҫа 
пек курйннй.

Пурӑна-киле, практикӑна тёссем те явӑҫаҫҫӗ. Мал- 
так — ҫутй е сарй тёссем хктререх туййннй: вёсем 
уяр ҫутҫанталӑкри йшй та ҫутӑ хёвелён ырлйхне аса 
илтернё. Ахальтен мар чӑвашӑн чи ырй та хитре 
эпитет—«сарй»: сарй хёвел, сарй чечек, сар ача,
сарй хёр, сарй тёнче, сар каййк... Хура тёсе авалхи 
ҫынсем юратманни фольклорта та курйнать: хура 
тӗспе усал-тӗселе, курайман тӑшмана, хён-хура ҫы- 
хӑнтараҫҫӗ. Хура тёс пёчёк ачасене мёнле хӑратать, 
ҫавӑн пекех авалхи этеме те тёттёмлёхпе хӑрушлӑ- 
ха аса илтернё. Тёнче тӗсӗсене практикйна явйҫ- 
тарнйҫемён (хура лаша, хура тикёт), этем те хура 
тёсе «хитрелетнё»:

8Р



I
Хура тёсе ан хурлӑр,
Уйра пухра хуп-хура,— 

тесе юрланӑ чӑваш хёрё, япалан хитрелёхне унйн 
чӑн пӗлтерӗшӗпе курмаллине кӑтартса.

Амма тиркен эс савни?
Хура тёсе тиркетне?
Хура сукна хулара 
Ы р  хуҫасем ҫийӗнче,— 

тет ёнтё маттурланнӑ чӑваш хёрё.
Эппин илемлёх япалан пёлтерёите ҫыхӑнса тй- 

рать. Сӑмахран, ункӑллӑ-ункӑллӑ ҫёлен, тёрёс 
симметриллӗ пулсан та, ун чӑн пӗлтерӗшӗ — хӑру- 
шӑ, сиенлӗ; ҫавӑнпа вӑл хитре мар. Тёнче формисем  
этемӗн ирёклӗ те ырӑ ӗмӗтлӗ вӑй-халне туйтарса 
тӑрсан ҫеҫ, вӗсем илемлӗн курӑнаҫҫӗ.

Анчах пурнӑҫра «хатӗр» те «тулли» хитрелӗх 
ытла та сахал: ҫиҫсе тӑракан панулмиех хӑш чух ‘ 
ӑшӗнчен хуртлӑ, сӑн-питрен чипер ҫынах—кӑмйлёпе 
начар. Хальхи этеме «хатӗр» илемрен ытларах"' 
илем епле пулса клйнч  интереслентерет. Чёрё ҫут- 
ҫанталӑкри пек ҫуралса, аталанса, ӳсёнсе пурнӑҫ- 
ри пек «тасамарлӑхпа», йывӑрлӑхпа хутӑщ, анчах 
ҫав йывӑрлӑхпа кӗрешсе, тёрекленсе пырать те ён
тё чӑн-чӑн илем. «Улӑхри сарӑ чечексем» пек хӗра- 
часем, «Атӑл хӑмӑшё» евӗр пӗвёсем, «шӑрҫа пек» 
куҫсем, «акӑш уттисем» чӗрё ҫыннӑн чунне мар, ҫи- 
елти ӳт-пӗвне те конкретлӑн кӑтартаймаҫҫё. Хальхи 
историлле шухӑшлакан этемлӗхе чӑн пурнӑҫри илем 
кирлӗ. Чӑнлӑха тёпӗ-йӗрёпе пӗлмесёр, ҫав хитрелӗхе 
курма ҫук.

Мёнле илемлёх шыраса тупать-ха Эльгер хӑйӗн 
произведенийӗнче?

ЗПГоэмӑн малтанхи еыпӑкӗнче историллё фон панӑ: 
XVIII ӗмӗр вӑрманлӑ чӑваш ҫёршывӗ, ялё... Анчах 
епле уйрӑмлӑх кунта «Нарспипе» танлаштарсан. 
«Нарспире» кӑвак пӗлӗтпе тӑрӑ шыв, ачашланакан 
ҫурхи ҫанталӑк; Эльгер поэминче — историлле уй- 
рйм тапхӑршӑн характерлй «хутӑш» илем: курӑк 
айӗсемпе юхакан —ҫут тӗкӗр пек тӑрӑ шывпа пӗр- 
лех — «шурлӑха ҫӑрса» ҫӳрекен луесем, «лапсак, 
ҫӑмламас, хаяр упасем» т. ыт. те. Яланхи хитрелёх- 
рен ытларах автор самана паллисене курасшӑн: 
тискер, тёкӗнмен ҫёршыв, ҫав вӑхӑтрах — айванла 
самрӑклӑх та.

Яшгак чӑрӑшсем вӑрман айӗнчен 
Пӑхнӑ кармашса тёнче хёрнелле.

Ҫак «тӗнче хӗрнелле кармашакан» ҫамрӑк хӑват 
илемё тулашӗнчи хитрелӗхрен, вӑхӑтлӑх гармони- 
рен темчул пахарах. Вӑл — чӑтлӑхран ҫутта тухас 
тени. Ку илем — историллё прогрессивлӑрах.

«Хӗи-хур айӗнче» поэмӑ 1923 ҫултах ҫырӑнма пуҫ- 
ланӑ. Вырӑссен те совет саманчнче историлле пёрре
мёш романсем 1920 ҫулӑн вӗҫнелле тин тухаҫҫё. Чӑ- 
вашӑн XVIII ӗмӗрне тӗпчени вара пачах пулман 
темелле. Ун чухнехи самана халӑх силлипе тулпӑ 
халапсем, юрӑ-сӑвӑсем витӗр туйӑмлӑ та тӗтреллё 
курӑннӑ. Ҫавӑнпа Эльгер малтан эпикӑллӑ поэмӑ 
жанрӗ суйласа илнё. Ахальтен мар поэмӑн пирвай- 
хи страницисем туйӑм витёр ҫырӑннӑ. Вӑрман «тем 
канашласл» шаЕлани символла янӑрать. Тарӑху ви- 
тӗр вулакан умне куланай пухни, чухӑнсене хӗнени 
тухса тӑрать: «эсрелле кантур таврашсем», «тискер 
чунилли», «сив куҫлӑ пурмис», «аслати пек сас», 
«тискер чӗри», «пурмис мёкёрет», «ҫӳлелле вӗрет», 
«лӳпперрӗн пӑхать»...

Ку сӑрӑсене совет литературин пёрремёш тапхӑ- 
рӗнчи абстрактлӑ символикӑран аякка кайнй теме 
ҫук-ха (аса илӗр-ха Малышкинӑн «Даир парӑнни- 
не», Маяковскин «150.000.000не»),

Анчах реалистла поэзи те идеаллӑ туйӑма пачах 
йышӑнмасӑр тӑмасть. Хальхи математика Эвклид

геометрине пётёмпех суя тесе хуратса тӑкман пек, 
реалистла эстетикӑлла курӑм та авалхи ансат та 
вичкӗн туйӑма пӗтерсе хумасть, ӑна уйрӑм вырӑн 
ҫеҫ парса хӑварать.

Авалхи хӑватлӑ туйӑм эпопейӑлла темӑра та 
аван. Ахальтен мар Эльгер те историллё произведе
ние фон пама, чухӑнсен тарӑхӑвне самана асапё 
пек кӑтартма «пӗтёмлӗрех» картинӑсемпе усӑ 
курнӑ.

Автор ялти конкретлӑ-социалла ҫыхӑнусене уҫса 
пама тытӑннӑ чух тӗнчекурӑм та «тӑрӑлать», ҫут- 
ҫанталӑк та хӑйӗн конкретлӑ тёсёсемпе выляма 
пуҫлать:

Х ура  кёркунне. Ҫанталӑк йӗпг.
Ак, кайӑк-хурсем карти-картипе 
Киклаҫҫӗ вёҫсе ҫут кӑнтӑр енне.
Ш ур  акӑш кӗтӳ те васкать хӑй килие.
Ҫаралчё йӑлтах Кушлавӑш чӗрҫи,
Шурать те типет ун симӗс витти.
Х ур хулӑ  пиҫен ҫуртрисем анчах 
Лараҫеӗ ҫаплах тӗл-тӗл хумханса.

Ҫак йӗркесенче вулакан ҫакна туять: Пушкинран 
вӗренни автора пархатарлӑ сиплев панӑ. Пушки- 
нӑпни пекех кунта лирика «шала» кайса тунсӑха 
ернӗ, япаласен объективлӑ енӗсем нумайланнӑ. Са
мана паллисене те ёнтё яланхи курӑмёпе мар, аёр 
самантра илме тйрйшнй. («Савкай мучи те...») Апла 
пулсан, истории характерлӑ енёсем хӑйсен кулленхи 
индивидуалӑхне туянаҫҫӗ; реалистла, типлӑ карти- 
нӑсем ӳкерӗнме пуҫлаҫҫӗ.

Герой прлзӑллӑ тавралӑхпа ӑс-хакӑл тӗлӗшӗнчен 
хутӑшса пынине кура тата пурнӑҫ картинисем 
хӑйсем тёллён, эпосла, аталаннине кура, эпир ирӗк- 
сӗрех ҫак ыйту ҫине пырса ^ӑрӑнатпӑр: роман мар
ши «Хён-хур айӗнче?» Сӑвалла ҫырӑнман-ши чй
вашсен пёрремёш романё?

3.
Пугачев темч хӑйӗн эпикӑлла анлӑшёпе те, тёплё 

идейӑллӑ геройёсемпе те, историллё тарӑн тымарё- 
семпе те, пӑтрашуллӑ драматизмӗпе те пирӗн шутпа 
ытларах роман тума юрӑхлӑ. Эльгер ҫакна туйнах. 
Саманана тишкерсе пӗлнӗ ҫемён.поэмӑ жанрӗпе ҫак 
темӑна уҫса пама йывӑрлансах пынй.

Автор ку позмй ҫинчен ҫапла каланӑ: «...йна пӗр- 
икӗ тапхйр та ҫырма пйрахса, ҫулталӑкё-ҫулталӑкё- 
пе вырттарнисем пулчёҫ, Анчах поэмӑн малтанхи 
сыпӑкёсем («Сунталра») ҫапӑнса тухнй пирки тата 
вулакансенчҫн нумайӑшё ӑна ҫырса пӗгерме ыйтнӑ 
пирки, ку поэмӑна юлашки ҫулсенче ге пулии ҫырса 
пӗтермеллех килчӗ. Ҫакӑнпа пӗрлех позман «Сун
талра» ҫапӑннй сыпӑкёсене чылай ҫёнёрен тӳрлетсе 
якатмалла пулчё».

Автор историлле роман патне туртӑннтше тата те
пёр факт ҫирӗплетсе парать. «Хён-хур айёнче» поэ- 
мйна сырма пйрахса. вйл кётмен ҫӗртен 1926 ҫулта 
«Шуҫӑм килсен» роман сыпӑкӗсем пичетлет.

Роман тумалӑх «Хён-хур айёнче» прочзведенире 
саманана конкретпӑ пӗлни ҫителӗклё. Уйрам сын- 
сен кулленхи пурнӑсӗ уҫҫӑнах вак-тёвек хирёҫӳсем  
ҫине пайланнӑ. Произведенире прозӑллй интереслӑ 
сценӑсем — хуҫалӑх ҫинчен калаҫнисем, тӗлёк кур- 
нисем, ыйтса пёлн-'сем. каласа кӑтартнисем — тул- 
лиех. Акй Чакка Шупашкартан... сутса таврйнсан 
ҫӑпатине типтерленё май, арӑмне ёҫё менле ӑнии 
ҫинчен пӗлтерет:

Тяпукпа Мйкки мулкачпа пёрех,
Ҫав хуҫа патне такки кёмерӗҫех.
Вёсем ялта ҫех маттур та хаяр;
Вйт эс вёсене ӗҫе шанса яр!
«Эс кёр те, эс кёр» тесе тавлашса,
Сехет пуль тӑтӑмӑр. Тӑраҫҫё хы тсах!.

Л



Акй Чакка ывйлӗ Илюш чирлени ҫинчен сӑмах 
иуҫланать. Мӗнрен чир ернӗ? Чакка шӑлнӗ Ятарин 
сасартйк чир сӑлтавне тупса кйларать: Илюш йӗрӗх 
ампарӗ ҫине хйпарнй та хушӑк витӗр шалалла пах- 
еа выртнӑ! '

Ҫырлахтӑр анчах! Ма эс, ывӑлсем,
Хальччен ун ҫинчен пире каламан?
Пӗлмен пиркиех пӗтетпӗр...

Ҫак хыпар пурне те хумхантарса ярать, пурте 
хйй евӗр пӑлханаҫҫӗ: Тайпи ачи еывлӑхӗшӗн татах 
хӑраеа ӳкет, ватӑ Итюкка, ӗлӗкхине аса илсе, тӗш- 
мӗш Йӑлисене ҫирӗп тытса пымаллине асӑрхатта- 
рать. Ҫамрӑк Ятарин, хйй айӑпне туйса, кӗскен ҫеҫ 
хуравлать,—Чакка ним калама аптрать. Кашни ге
рой хӑйӗн психологине кӑщт та пулин палӑртса хй- 
варать. Ҫак чир «историйӗ», тӗп сюжетпа ҫыхӑнсах 
гймасть пулин те (ӑна юлашки вариантсенче кйлар- 
са пӑрахнӑ), историлле фона вакласа, «активлатса» 
ярать,— самана пӗчӗк коллизисем витӗр шуса пы
рать, Ҫапла, историллё фон «чӗрпӗкленсе», сюжет- 
танса каять. «Хӗн-хур айёнче» нумай сюжетлӑ роман 
патне туртӑнать, Произведении эпикӑллӑ анлӑхӗ те 
тӗлёнтерет. Сӑвӑлла формйпа автор саманана ҫав 
тери туллин кӑтартма пултарнӑ. Мӗн-мӗн ҫинчен 
ҫырса паман пуль кунта! Мёнле геройсем ҫук-ши!

Ҫапах та роман тума событисене анлйн, геройсене 
нумаййӑн илни тата тулашӗнчи тӗнчепе конкретлӑн 
нӗлни ҫеҫ ҫителӗксӗр. Эпикалла анлӑ та кӑткӑс ха
рактер кирлё, Хресченсен хусканйвне хӑй шухӑш- 
кӑмӑлее «шӑнӑҫтарма» пултаракан герой кирлё. 
Наллах, Чаккана автор ҫавӑн пек герой тума 
шутланӑ.

Чакка пурмис патакне ҫисе курать, Алапит мӑш- 
кӑлне тӳсет, чиркӳ сӗмсӗрлёхне хӑй ӳт-тирӗпе туять. 
Ҫавӑнпа пусмӑрҫӑсем ҫине ун алли кӗсётсе ҫеҫ тӑ- 
рать. «Ых, эсрел ҫынни! Епле сывалам... пуян ҫын 
кулли пулма кӑтартам!»—тет те вӑл, май килсенех, 
«тимӗр алсемпе» хӑй тӑшманёсене «пӑркӑҫлама», 
«тачка шймшака туптама» пуҫлать.

Салтакра пулса кӑшт уҫӑлнӑскер, ҫивчӗ чёлхеллӗ 
Чаккд «вырӑсла та пӑртакҫӑ чухлать», пуҫлӑхсемпе 
ҫйвар уҫса сӑмахлама хӑять, пуху умне тухса та ка
таема пултарать. Апла пулсан, Чаккан халӑх пйл- 
хӑнӑвне хутшӑнтармалӑх чылай пултарулйх тата 
кирлё йӗрсем туянтарнӑ, Ҫапах та роман тума Чак
кан психологилле содержанийӗ ҫителёксӗр, ейн-ейпа- 
чё ун шупкарах. Ун хӑтланӑвӗсенче хӑйне евёр пси
хологилле вӑй вылянине курма ҫук. Геройӑн талах 
пурнагё те, салтак нуши те ун калаҫӑвёнче, кӑмӑл 
еккинче конкретлӑ йёр хӑварайман. Вӑл Нахомпа 
пёрле ҫӳрет, анчах ним ҫинчен те калаҫаймасть. 
Вунӑ сул каярах пулнӑ хресчен вйреине те аса 
илмест Тен, хӑй те вӑл, тӑлӑх каччӑ, ун чухне ҫё- 
чӗрттерсе сӳренё? Аш-чик пӑлханӑвӗ те ун час-ча
сах ӳт-тир чёгренё пек ҫеҫ тухать.

Усал инкекён кӑкне курнипе 
Тйртаннй Чаккан алли-урисем 
Тӑрр! туса илчёҫ шӑнӑр туртнипе.

Кунта Чаккан хӑй евёрлёхё мар, чирлё ҫын вйй- 
сйрлйхӗ кӑна туианать-ха. «ОХамми-шаккннче па- 
чйрр! вёри тар тухать ун тапса». «чётреҫҫӗ унӑн 
алли-урисем», «Чакка аш-чикё варкарё темскер», 
«вут пёсерет Чакка ша^м-шакки» т. ыт, те, Ҫак 
физиологи лле тата «пётёмле» характер и стикаеем 
5тем чунё пек «сӳхе материе» санла,ма сителёксер.

Наллах, кйткйс та хирёҫӳллё туййм-суйймсене УҪ- 
• а пама ейвйлла форма та чарса тӑрать.

Роман сӑвӑпа ҫырасси — питё хён япала; тен, вӑл 
гениллӗ талантсене кӑна алҫемми. Тёнче литерйту- 
рииче те ку жанр пйч-пач ҫеҫ курйнкалагь... Мёнле 
майпа, сӑмахран, «Евгений Онегин» роман пулса 
тӑнӑ-шн? Евгений Онегин интеллектуаллй герой, 
ҫавӑнпа ӑна саманан нумай енӗсемпе ҫыхӑятарма 
май пур. Ҫапах та, Евгений Онегинпа Татьяна (Лен- 
ейийпе Ольга ҫинчен каламӑпӑр та) хӑйсем тӗллӗн 
повеҫ тума кйна ҫителӗклӗ пулнӑ пулӗччёҫ.

Автор сӑнарӗ — философ, социолог, лирик, шӳт- 
левҫӗ сӑнарӗ — акӑ кам «пулӑшать» «Евгений Оне
гин» роман тума! Вал вулакана Петербург общест- 
випе тата ялти пурнӑҫпа паллаштарать, геройсем 
хушшинчи «романсене» ӑнлантарать. Онегин хӑй 
характерӗпе ҫеҫ ҫав анлй пурнӑҫа явйҫтарма пулта- 
раймӗччӗ. Ҫавӑнпа ун валли юлташ панй: автор 
хӑй, калавҫӑ! Ахальтен мар «Евгений Онегин» лири- 
кӑллӑ-философиллӗ роман. Ку романйн форми те 
ирӗк: шутейр нумай лирикӑллӑ тухса калани, вула- 
канпа шӳт тунй, шухӑша кайни; япаласен, 
йӑласен историйӗ г. ыт. те. Чёлхе те ун — сйнласа 
кӑтартакан чӗлхе ҫеҫ мар, каласа паракан, йнланта- 
ракан ӑс-хакӑл сӑмахӗ. Ҫирёммӗш ҫулсенче чйваш 
поэзийёнче ун пек вййлй шухйш чёлхи пулайман-ха.

Геройсен йс-хакйл вйййипе кймйл туртймне, каш
ни сын тёлёнтермёшне, кулйшне, характерне — тул
лин те курнӑҫлйн ейнлама питё йывйр. «Хён-хур  
айёнче поэмйн малтанхи варианчёсенче пёр кулйш 
ҫук. Ун кёвви пёрмай хурлйхлй тунейхлй, йывйр1. 
Эльгер геройӗ, материаллй ҫыхйнусенчен татйл- 
сан, хййён «психологиллё содержанийӗпе» ҫеҫ тйр- 
Са юлсан, нимех те «калайми» пулать, унйн хевти 
пӗтет. Сюжетра ҫавйн чух историлле интерес та 
(ййвашланать. Пйлхавсйсен утаманё пулсан та, вйл 
событисене сӑнаканӗ пек ҫеҫ тйрса юлать. Вара, сю
жета хёртес тесе, автор приключениллё меслетсем- 
пе уей курать.

Акй Чакка сутнике, суйса, ҫӗрле алйка уҫтарас- 
шйн хйтланать. Алапитпе Итрене тёлёнмелле чее 
меслетпе (ҫӗлӗкпе алсине туя сине лартса, сын кёнё 
пек тйвать) урама вйлтса кйларать, хйй хыҫҫйн хй- 
валаттарать. Чакка тыткйна лекнине те ҫавйн пек 
тйсса, ҫиелти драматизма кйсйклантарса, каласа па
нй. Ҫапйҫу хыҫҫйн ҫапйҫу пулса иртет, темиҫе хут- 
чен Чакка тыткйна лекет, йнейртран хйтйлать. 
Чакка арймне хйтарни те тёлёнмелле ҫймйл пулса 
иртет. Тёп герол автор нумай ҫӗре ҫитерет: вырйс 
хресченёсемпе явйҫтарать, салтаксемпе офицер 
хушшисенче кйтартать, бурлака ярать. Анчах ейнар 
вййейррйн аталанать, характер ҫӗнӗ йёрсем туянай- 
масть. Эпчкйллй тата психологиллё тип ҫуралса ту- 
хаймасть.Сӑвӑллӑ роман пулма пуҫланӑ произведе
ни эпикаллӑ поэмӑ кйшйлёнчен тухса пётмест.

Кунта, позмйри пек, тулашӗнчи событи пуҫ пулса 
тйрать; лиризм вййлй, пейзажсем нумай. Сюжет 
романри пек характер логики тйрйх аталанмасть.

Ҫапах та «Хён-хур айёнче» поэмй роман «валли» 
чылай япала хатёрлесе хйварать: литературйна
прозӑлла илемлёх кёртет, улшйиса пыракан историе 
искусствй япали тйвать; типлӑ геройсене типлй об- 
стоятельствйсенче тупма тйрйшать; романла сюжет 
йёрёсене шырать т. ыт. те.

Ҫапла, чйваш романӗ поэзи витёр ҫул хыва 
пуелать.

(Ю лаш ки пулать).

1 «Хӗн-хур айёнче» поэмӑна ун юлашки кӑларӑ- 
мёнче (1960 ҫ.) ҫӗкленӳллӗ те хавас ҫемӗсем чылай 
кёртнё (Г. X )

Михаил ЮРЬЕВ

Чечек ҫыххинче чечекӗ 
ытларах кирлё

Пирён умра — вулакансем тахҫантанпа кӗтнӗ ҫӗнӗ кӗ- 
иеке — «Чӑваш поэзийӗн антологийӗ» *. Унта чӑвашсен 
тёрлӗ вӑхӑтри поэчӗсем хамӑрӑн Тӑван ҫӗршывӑмӑр 
ҫинчен, чӑваш халӑхӗн авалхи асаплӑ пурнӑҫӗпе паянхи 
телейлӗ,кун-ҫулӗ ҫинчен, ӗҫпе кӗрешӳре тӳссе ирттернӗ 
валлӑ кунсем ҫинчен, пӗтӗм этемлӗхе хӑйӗн ылханлӑ 
пусмӑрҫисене хирӗҫ хӑюллӑн ҫӗкленме ҫул кӑтартса па
на Аслӑ Октябрь ҫинчен каласа параҫҫӗ, В. И. Ленин 
никӗсленӗ аслӑ партипе совет халӑхне мухтаса юрла^ҫӗ. 
Талантсем пӑхса ӳстерекен чӑваш поэзийӗ хӑйӗн ӗмӗрӗн- 
че утса тухнӑ кӑткӑс та чаплӑ ҫул ҫӗнӗ Антологире куҫ 
умне уҫҫӑн тухса тӑрать.

Кӗнекен пёрремёш пайӗ халӑх хушшинче темиҫе ӗмӗр 
хушши сӑмах вӗҫҫӗн ҫӳрекен сӑвӑ-юрӑсемпе уҫӑлать. 
Чӑн та, вёсем нумай мар, анчах халӑх хӑйӗн шухӑш- 
ӗмӗтне, савӑнӑҫӗпе хуйхи-суйхине сӑвӑ-юрӑри сӑнарсем- 
пе ӳкерчӗксем урлӑ кӑтартма пӗлнине лайӑх ӗненте- 
реҫҫӗ. Ҫав сӑвӑ-юрӑсенчен эпир тӑван халӑхӑн ҫултан- 
ҫул чечекленсе пыракан иксӗлми пултарулӑхӗпе ӑс-ха- 
кӑлне куратпӑр.

Чӑваш  халӑхӗн авалхи сӑвви-юррисенче пуринче те 
тенё пекех ӑраскалсӑр этем хӑйӗн телейне тупайман 
пирки куҫҫуль юхтарса пӑшӑрханать.

Хура вӑрман ҫине эп хурт ятӑм.
Камӑн йӗс йӗпсе пур, ҫавӑ тытӗ,
Манӑн йӗс йӗпсе ҫук, эп тытас ҫук.

Ҫеҫенхир варрине эп ут ятӑм.
Камӑн йӗс йӗвен пур, ҫавӑ тытӗ,
Манӑн йӗс йӗвен ҫук, эп тытас ҫук...

Хамах атте килне камах тытӗ? 1 
Камӑн ӑраскал пур, ай, ҫав тытӗ,
Ман телейӗм ҫук, эп тытас ҫук...

Чӑваш халӑхӗн кун-ҫулӗ те, патша Российинчи ытти 
халӑхсен кун-ҫулӗ пекех, ӗлӗк калама ҫук йывӑр пулнӑ, 
этем юнне ӗҫсе пурӑннӑ патша тӳри-шарисем унран тӗр- 
лӗ майпа мӑшкӑлласа кулнӑ. Унӑн чи лайӑх ани-ҫара- 
нӗсемпе вӑрманӗсене улпутсемпе чиркӳсем, тӗрлӗ-мерлӗ 
кантур таврашӗсем туртса илнӗ. Ҫапла ӗнтӗ, чӑваш 
ҫынни темӗн чухлӗ тӑрӑшсан та, хӑйӗн ӗҫӗпе савӑнма, 
ырлӑх курма пултарайман. Ҫакӑн ҫинчен пире «Удел 
тырри» юрӑ та аван каласа парать:

Удел тырри, удел тырри акнӑ чух,
Вӗт-вӗт ҫумӑр ҫӑвать-ҫке.
Вёт ҫумӑр мар, ай, ним те мар,—

ЧЛВАШ 1
П О Э З И Й Ё Н  1

А Н Т О Л 0 Г И И Ӗ  I
-

Ь- 1:'
'  1''

* «Чӑваш поэзийӗн антологийӗ». Чӑваш АССР кёнеке 
издательствй, Ш у п аш к ар— 1962 ҫ.

Хура халӑх куҫҫулӗ.

Удельнӑйӑн, удельнӑйӑн кантурне 
Хӗрлӗ сӑрпа сӑрланӑ.
Хӗрлӗ сӑр мар, ай, ним те мар,—
Хура халӑх юнӗ вӑл.

Юрӑсенчи тёрёс те илемлӗ сӑнарсем ӗҫчён халӑхӑн 
авалхи тертлӗ шӑпи ҫинчен ҫеҫ мар, тӳрӗ кӑмӑллӑ ҫын- 
сем хӑйсен чӑн-чӑн телейне ӗҫре тупма ӗмӗтленни ҫин- 
чен те каласа параҫҫӗ. «Ирӗксӗрех каяс пулать» юрӑра 
ватӑ хресчен хӑйӗн вӑталӑх ывӑлне «йӗтем ҫинче чӑрӑш 
шӑтса ӳссессӗн» пӳрт лартса пама ӗмӗтленет. Старикӗн 
аслӑ ывӑлӗ те кӑмӑллӑ: «урам варринче ҫӑка шӑтса 
ӳссессӗн» шӑллӗ валли кӗлет лартса парасшӑн Кӗҫӗк 
хёрё те вӑталӑх пиччӗшне ырӑ тӑвасшӑн, «кӑмака ҫин- 
че йӗтӗн шӑтса ӳссессӗн», ун валли ал шӑлли тусӑ па- 
расшӑн. Анчах йӗтем варинче чӑрӑш, урам варринче ҫӑ 
ка, кӑмака ҫинче йӗтӗн шӑтса ӳсес ҫук. Ҫавӑнпа ӗнтӗ, 
тахҫанхи ырӑ ӗмӗте манӑҫа хӑварас мар тесе, хресчен 
ачин сӗм вӑрманта чӑрӑш касса пӳрт лартма, ҫӑка кас 
са кӗлет тума, йӗтӗн акса ал шӑлли тӗртме таҫти-таҫти 
ҫӗнӗ ҫӗре тухса кайма тивнӗ.

Октябрьти революци этемлӗхе темиҫе ӗмӗр тискер 
пусмӑрта тытнӑ капитализм тӗнчине пирӗн ҫӗршывра 
яланлӑха аркатса тӑкрӗ, хӗн-хур тӳссе пурӑннӑ халӑх- 
сене ирӗке кӑларса, фабрикӑсемпе заводсене, чукун ҫул 
семпе банксене тата ҫӗре халӑх харпӑрлӑхӗ туса хучӗ, 
тӗнчери чи пысӑк ҫӗршывсенчен пӗрине — Совет государ 
ствине ертсе пырассине рабочи класс аллине пачӗ. Кӗс 
кен каласан, этемлӗх генийӗ В. И. Ленин никӗсленс 
Коммунистсен партийӗ ертсе пынипе ҫуралнӑ Аслӑ Ок

тябрь хӗрӗх пилӗк ҫул каялла тӗнче историйӗнче ҫӗнӗ 
самана пуҫласа ячӗ. Унтанпа рирӗн халӑх тёлёнмелле 
чаплӑ ӗҫсем турӗ. Хӑйӗн сад пахчм пек ешерме тытӑннӑ 
ҫӗрӗ-шыьӗ ҫине сӗмсӗрленсе кёнӗ ирсӗр тӑшманёене те- 
миҫе хут хӑюллӑн ьркатса тӑкрӗ. Революциччен ҫын ури 
пусман ҫеҫенхирсемпе чӑтлӑх вӑрмансенче темӗн пысӑ- 
кӑш заводсемпе фабрикӑсем ӳссе ларчӗҫ, ӗлӗк хресчен 
сухапуҫпе чаваланнӑ хирсенче мӗн пур ӗҫе машинӑсемпе 
тума тытӑнчӗҫ. Ҫӗршыв сӑн-сӑпачӗпе пёрле ҫыннисем те 

тёлёнмелле ҫӗнелсе улшӑнчӗҫ. Этемлӗхӗн ӗмӗрхи ӗмӗтне 
пурнӑҫласа, халё совет ҫыннисем тӗнче. уҫлӑхне те хӑ- 
юллӑн парӑнтараҫҫӗ.

Хӑйӗн хуйхи-суйхине ҫеҫ мар, савӑнӑҫне те мӗн авал- 
тан илемлӗ сӑвӑ-юрӑсенче палӑртма хӑнӑхнӑ чӑваш ха- 
лӑхӗ Аслӑ Октябрь хыҫҫӑнхи тёлёнмелле чапл'ӑ улшӑну- 
сем ҫинчен ӑруран ӑрӑва куҫса пыма тивӗҫлӗ сйвӑ-юрӑ- 
сем сахал мар хайларӗ. Тӗрӗсрех каласан, унӑн чӗрин- 
чен халиччен шӑранса тухнӑ тата халӗ шӑранса тухакан 
илемлӗ сӑвӑ-юрӑсем, ытти халӑхсен сӑвви-юррисем пе
кех, паттӑр совет халӑхӗн ӗмӗт-шухӑшне палӑртакан 
илемлӗ летопиҫ пек пулса тӑчӗҫ. Халӗ ӗнтӗ чӑваш халӑ- 
хӗн аслэ Октябрь хыҫҫӑнхи телейлӗ пурнӑҫне тата совет 
ҫыннин пархатарлӑ ӗҫне мухтакан сӑвӑ-юрӑсем ҫеҫ мар, 
совет халӑхӗ юн тӑкса ҫӗнсе илнӗ ырлӑха курайман тӑш- 
мансене тарӑхса питлекен сӑвӑ-юрӑсем те нумай. Совет 
влаҫӗн малтанхи ҫулӗсенче вӑл кивӗ самана каяшӗсе- 
н е — пупсемпе кулаксене питлесе юрларӗ. Ялсенче кол- 
хозсем тунӑ тапхӑрга ял пурнӑҫӗ ешерсе ҫӗнелнӗшӗн, 
хирте трактор кӗрлеме тытӑннӑшӑн, пурнӑҫ чӑнах та 
илемленсе пынӑшӑн савӑнса юрларӗ. Аслӑ Отечествен- 
нӑй вӑрҫӑ вӑхӑтӗнче кӗвӗленӗ сӑвӑ-юрӑсенче Тӑван ҫӗр- 
шыв ҫине вӑрӑ-хурахла тапӑннӑ фашистла оккупантсене 
ылханчӗ, этем чысӗшӗн пынӑ кӗрешӳре чапа тухнӑ пат- 
тӑрсене мухтарӗ. Халӗ вӑл, коммунизм патне хӑвӑртрах 
ҫитес тесе чун-чӗререн хавхаланса ӗҫленӗ май,, этеме 
ырлӑх кӳрекен пархатарлӑ ӗҫпе кӗрешӗве мухтаса юр
лать, халӑхсем хушшинчи мирпе туслӑха тӗреклетсе пы
ма чӗнет.

Ҫапла, халӑх юрлать, кунсерен ҫӗнӗрен ҫӗнӗ сӑвӑ-юрй- 
сем кӗвӗлет. Шел, Антологие пичете хатӗрленӗ юлташ- 
сем ҫавна шута илмен: чӑваш халӑхӗн Октябрьти рево
люци хыҫҫӑн сӑмах вӗҫҫӗн ҫӳрекен ҫӗнӗ сӑвви-юррисем 
унта пачах кӗмесӗр юлнӑ.

* **

Малтэнах калас пулать: кӑҫал кӑларнӑ «Чӑваш поэзи- 
нӗн антологийӗ» халичченхисенчен чылай енӗпе пуян. 
Вулакансем кунта литературӑ ӗҫне Н. Шелепипе тата 
Тайӑр Тимккипе пӗр вӑхӑтра тытйннӑ поэтсен — Якку 
Турханпа Г. Кореньков, Т. Кирилловпа Тӑван ялсем- 
Сергей (С. Сорокин) пултарулӑхӗсемпе ҫеҫ мар, чй
вашсен чи пирвайхи писателё, этнографӗ тата историкӗ 
Янтуш Ҫӗпритунӗ (С. Михайлов) ҫӗр те вунӑ ҫул каял
ла ҫырнӑ «Чӑваш эпӗр пултӑмӑр...» сӑвӑпа та, чӑкашсен 
пирвайхи паллӑ композиторӗ-драматургӗ Ф. Павлов 50 
ҫул каялла, Чӗмпӗрти чӑваш шкулӗнче К. Ивановпа тата 
Н. Шупуҫҫыннипе пӗрле вӗреннӗ тата ӗҫленӗ вӑхӑтра 
ҫырнӑ «Вӗлле хурчӗ...», «Шет хитре хӗр», «Лӑсӑркка» 
сӑвӑсемпе те паллашаҫҫӗ. Ку произведенисем тӑван ли- 
тературӑ зтзлзнӑвӗнче паллӑ вырӑн йышӑнзҫҫӗ пулин 
те, ку чухнехи вулакансем вӗсем ҫинчен тӗпчезҫӗсем 
ҫырнӑ тӑрӑх ҫеҫ пӗлеҫҫӗ.

XIX ӗмӗр пуҫламӑшӗнче пурӑннӑ Хвети Чӑваш 1831 
ҫулта кӗвӗленӗ вак-тӗвек сӑвӑсене шута илмесен, Янтуш. 
Ҫӗпритунӗ ҫырнӑ «Ч^ваш эпӗр пултӑмӑр...» сӑвва чӑваш 
поэзийӗн чи пирвайхи чечекӗ теме те пулать. Чӑваш ҫёр- 
шывӗнче телей хӗвелӗ ялтӑрассине кӗтсе хӑпӗн кун-ҫул- 
не ирттернӗ пирвайхи писатель ҫӗр ҫул каяллах тӑван 
халӑхӗ тӗттӗмре асапланса пурӑннӑшӑн чӗререн лӑшӑр- 
ханса ҫырнӑ. Ҫав вӑхӑтрах халӑхсем пӗр-пӗринпе тус-

лӑн, килӗштерсе пурӑнни ӑна чӗререн савӑнтарнӑ. Ахаль
тен мар хӑйӗн пӗртен пӗр сӑввинче вӑл ҫапла ҫырнӑ:

Эпӗр чӑваш, тӑтӑх чӑваш;
Тутар пирӗн хурӑнташ.

Сакӑр вун ҫул каялла М. Федоров ҫырнӑ «Арҫури» 
балладӑ, чӑваш халӑхӗн авалхи кун-ҫулне татах та та- 
рӑн сӑнласа панӑскер, революцичченхи чӑваш литера- 
тури аталанӑвӗнче чӑннипех те паллй страница пулса 
тӑрать. Вӑрманта хӑрӑк турат пуҫтарнипе пӳрт йшйтса 
пурӑнакан Хветӗр ҫине пӑхсан, чйваш халйхӗн ӗлӗкхи 
телейсӗр шӑпи куҫ умне анлӑн тухса тӑрать. Хветӗр. 
Микула, Энтри, Кириле тата Лавраҫ тӳссе ирттернӗ ин- 
кексене пирён халйх пётёмпех хӑй тӳссе ирттернӗ: ҫит- 
мен пурнйҫ пирки ӗмӗр -тӑршшӗпех ҫын куҫӗнчен пӑхнӑ, 
«ҫиме ҫӑкӑр ҫитмесен» пуянсем патне пӑтавкка йӑтса 
кайна, «хырйҫ-марӑҫ памашкйн» хушпу саклат хывнӑ. 
ани-ҫаранне тара панй, кайран вара, выҫса вилес мар 
тесе, хутаҫ ҫакса, ыйткалама тухса кайнй...

1905— 1907 ҫулсенчи революциллӗ кӗрешӳ тапхӑрӗн- 
чи — Тайӑр Тимккипе Н. Шелепи тӑвӑл кайӑкӗсене мух
таса юрланӑ вйхӑтри чӑваш поэзийӗн ҫӗкленӗвне те 
Антологире туллин кйтартма тӑрйшнй.

Ҫав тапхйрти поэтсен( Я. Турхан, Г. Кореньков, Тй- 
ван ялсем-Сергей) пултарулйхӗнче халйха революци 
тӑвӑлне кӗме хйюллйн чӗнни тата пусмйр тӗнчине аркат- 
са тйкмалли майсене уҫҫӑн кӑтартса пани сисӗнмест 
пулин те, чйваш литературинче, пурӑна-киле, реализм 
меслечӗ чечекленесси уҫҫӑнах сисӗннӗ. Тайӑр Тимккипе 
Н. Шелепи ку енӗпе чӑннипех пысӑк ӗҫ тунй. Вӗсен ҫак 
тапхйрти пултарулӑхӗнче тӳрӗ кймйллӑ ҫынсене хисепле- 
ме чӗнекен идеййсем, хййӗн чйн-чӑн телейне кӗрешӳре 
ҫеҫ тупма пултаракн халӑхӑн ҫутй ӗмӗчӗсем вййлйн па- 
лараҫҫӗ. Вырӑссен пёрремёш революцийӗ вйхӑтӗнче. 
халӑх хӑйӗн пусмӑрҫисене хирӗҫ татӑклӑн ҫӗкленсе тух
ма хатӗрленнӗ кунсенче, Тайӑр Тимккин хӗрӳллӗ сасси 
чйваш ҫӗршывӗнче мйнаҫлйн янйраса каять:

Ҫитӗ пире тертленме!
Пурте пӗрле пухӑнар.
Тӗрлӗ харампырсене
Ёнсе ҫинчен пӑра-хар.

Чйваш поэзийӗн Октябрьти социализмлй Аслӑ рево
люцичченхи тепёр паллй тапхйрӗ вӑл — «Нарспи» поэмӑ 
ҫурални. 1908 ҫулта, ҫӗршывра столыпин51а реакци урӑм- 
сурӑм урса кайнй вйхйтра, пӗр-пӗр хура пӗлӗт ҫине пыр
са перӗнесрен шикленмесӗр, чйваш поэзийӗн шурёмпуҫӗ 
ҫуттӑн ялтӑраса хйпарнӑ. Чӗмпӗрти чӑваш шкулӗпе унӑн 
инспекторӗ И. Яковлев тӑрӑшнипе кйларнй «Чйваш хал- 
лапӗсем» ятлй кёнекере К. Ивановӑн «Нарспийӗ» пичет
ленсе тухнй. Ку поэмйра вун ҫичӗ ҫулхи поэт тӑван ха- 
лйхӗ укҫапа мул тӗнчине сӗм авалтан ылханса пурӑн- 
нине, вӑл ҫӗр ҫинче этем чысне пысӑка хурса хаклакан 
тӗрӗслӗх пурпӗрех ҫиеле тухасса кӗтнийе, пусмӑр тӗн- 
чине хирӗҫ ҫӗкленнӗ чӑваш хӗрарймӗн сйнарне кйтартса 
панӑ.

Нарспипе Сетиер ҫут тӗнчерен вйхӑтсӑр уйрӑлнипе 
вӗҫленет пулин те, поэма оптимизмлй произведени. Унӑн 
идейисем пирӗн вйхйтри ҫынсене те телейлӗ пурнӑҫшӑн 
кӗрешме хавхалантараҫҫӗ. Нарспипе Сетнер сйнарӗсем 
кирек кама та ҫак шухӑш патне илсе пыраҫҫӗ: этем 
телейӗпе савйнйҫӗ тата юратӑвӗ харпӑрлӑх туйӑмӗнчен 
ялан ҫӳлте тйрать, ҫыннйн ҫав паха та хаклй енӗсемпе 
нимӗнле пуянлйх та танлашма пултараймасть.

К. Иванов «Нарспи» поэмнпе юмахӗсенче ҫеҫ мар, 
сйввисенче те хйй вӑхйтӗнчи пурнӑҫа туллин сйнланй. 
Ҫакӑнпа пёрлех вйл чйваш халг хён ёлёк патша чиновни- 
кёсем умёнче чысра пулман чёлхипе те этем чун-хавалне 
ҫунатлантаракан паха произведенисем ҫырма май пур- 
рине, чйваш чӗлхин малашлӑхӗ теленлӗ пулассине уҫса 
кӑтартнӑ.

Хӑйӗн выҫӑпа хӑртӑнса пурӑннӑ тӑван халӑхне юрат- 
яи тата вӑл хӑйӗн чӑн-чӑн телейне кӗрешӳре ҫеҫ ҫӗнсе 
илме пултарни поэтӑн «Вӑранӑр, тапранӑр!» сӑввинче 
вӑйлӑ сисӗнет, унта вӑл халӑха хӑйӗн хастарлӑхне кӑ- 
тартма чӗнет:

Вӑранӑр, тапранӑр, чӑваш ҫыннисем!»
Тапран вӑрҫма эс, выҫӑ халӑх!
Халӑх хӑй ҫиллине кӑтарттӑр!
Малалла, малалла, малалла!

Шел, Антологире ҫак сӑвва вырӑн паман. Ку ҫеҫ те 
мар, поэт пултарулӑхӗшӗн уйрӑмах паллӑ «Марспи» 
поэмӑ сыпӑкӗсем валли те кёнекере кӗтес тупӑнман.

Л итератур! ӗҫне К. Ивановпа пӗр вӑхӑтра тытӑннӑ 
поэтсенчен чи палли вӑл — Н.ЙЛупуҫҫынни. Унӑн произ- 
веденийӗсем чӑваш литератури кӗрекинче тахҫанах чыс- 
лӑ вырӑн йышӑннӑ. Хӑйӗн пултарулӑхӗн иккӗмӗш тап- 
хӑрӗнче, революци хыҫҫӑн ҫырнӑ сӑвӑсенче поэт ӗлӗк 
чӑпта умӗнче тар юхтарнӑ халӑх ирӗке тухнӑшӑн савӑ- 
нать, Октябрь тӑвӑлӗнче ҫуралнӑ ҫӗнӗ самана паллисе- 
не саламлать. Ҫак тапхӑрти сӑвӑ-юрӑсенчи тӗп сӑнар — 
ҫӗнӗ самана ҫынни. Поэтӑн чылай сӑввисенче аслӑ Ок
тябрь хӗлхемӗ ӗҫ тӗнчине илем кӳрекен тёлёнмелле хӑват 
пек тухса тӑрать. Аслӑ Ленинӑн вилёмсӗр ӗҫӗ тӗнчерк 
мӗн пур чурасене вӑратать, вӗсене хӑйсен пусмӑрҫисене 
хирӗҫ ҫӗкленсе тухма чӗнет.

Антологире вара поэтӑн совет самани ҫулӗсенчи пул- 
тарулӑхӗ пӗрре те паллӑ мар. Вулакансем унта поэт 
вӗренмелле ҫырнӑ сӑвӑ-юрӑсемпе ҫеҫ паллашма пулта- 
раҫҫӗ.

Кӗнекен малалли страницисем, кӑвар чӗреллӗ Ҫеҫпӗл 
Мишшинчен пуҫласа, чӑваш совет поэзийӗ халиччен 
утса тухнӑ чаплӑ ҫулпа паллаштараҫҫӗ. Хӑйӗн тема- 
тикипе те, витӗмлӗхӗпе те, илемлёх формипе те, халӑх 
хушшинче коммунизм идейисене ытларах сарма пулӑша- 
кан хӑвачӗпе те пирён поэзи, тӑванла ытти халӑхсен 
поэзийё пекех, совет влаҫӗ вӑхӑтӗнче калама ҫук вӑйлӑн 
чечекленсе аталанчӗ. Ҫӗнӗ саманан ҫӗнӗ поэчё Ҫеҫпӗл 
Мишши, революци вутӗнче йазу илнё тӑван поэзие хӑ- 
вӑртрах чӗрӗ вӑй-хӑват парас тесе пётём вӑйне хунӑ- 
скер, чӑваш сӑвви те, вырӑс сӑвви пек, тӗрлӗ виҫепе кӗ- 
вӗленме пултарассине, чӑваш чӗлхи те «хӗрлӗ хӗрнӗ хур- 
ҫӑ», «ҫунтаракан ҫиҫӗм», «вӗри вутлӑ ҫулӑм» пулассине 
кӑтартса панӑ. «Чухӑнлӑх, пуянлӑх, уйрӑмлӑх йӑранӗ 
ирӗкпе ҫӗнелнӗ пурнӑҫран» тарассине тата хӑйӗн телейне 
революци ҫӗнтерӗвӗнче тупнӑ ҫын чӗринче «тантӑшлӑх, 
тӑванлӑх, юрату кӑварӗ» ачашшӑн ялкӑшса ҫунассине 
малтанах ҫирӗп ӗненсе пурӑннӑ поэт пултарулӑхӗ пирӗн 
вӑхӑтри чӑваш поэзийӗнче историллё оптимизмӑн чи 
паха тӗслӗхӗ пулса тӑчӗ.

Тӑван поэзире Ҫеҫпӗл Мишшипе пӗр вӑхӑтра сасӑ 
панӑ поэтсен (А. Ахах, Г. Тал-Мӑрса, Н. Ваҫанкка, 
С. Элкер, Г. Алендей) пултарулӑхӗпе тӗплӗн паллаш- 
тарни те Антологире питӗ кӑмӑллӑ. Ҫырас ӑсталӑха Ҫеҫ- 
пӗлтен вёренсе пырса, вӗсем халӑх чун-хавалне илемлӗ 
сӑвӑ-юрӑпа чылай ҫунатлантарнӑ, Октябрьте ҫӗнсе илнё 
ырлӑха куҫ шӑрҫине сыхланӑ пек сыхлама чӗннӗ.

Граждан вӑрҫи хыҫҫӑн чӑваш халӑхӗ, аслӑ вырӑс 
халӑхӗ тӑванла пулӑшнипе, вӑрҫӑпа выҫлӑх вӑхӑтӗнче 
юхӑннӑ хуҫалӑха ура ҫине тӑратма, ҫӗнӗ пурнӑҫ тума 
тытӑнчӗ. Этем ырлӑхӗшӗн ывӑнма пӗлмесӗр ӗҫлекеп пат- 
тӑр халӑхӑн пурнӑҫпе ӗҫӗ-хӗлё, ҫӗршывра социализм 
тунӑ тапхӑрти хӗрӳ кунсем, ырӑ кӑмӑллӑ ӗҫре пархатар 
курма ӗмӗтленекен совет ҫыннин ӗҫри хастарлӑхӗ ҫав 
тапхӑрта чӑваш поэзийӗн тёп содержаний! пулса тӑнӑ. 
Сӑвӑ-юрӑ шухӑшӗ идейӑ тӗлӗшпе ҫирӗп пулни, парти 
политикине тӗрӗс ӑнланни, халӑх шухӑш-ӗмӗтне тӗрӗо 
те витӗмлӗ кӑтартса пама пӗлни, Тӑван ҫӗршыва чун- 
чӗререн парӑнса пурӑнма вӗрентни — ҫаксем пурте чӑ- 
ваш совет поэзийӗн ҫултан-ҫул вӑй илсе пыракан хӑватне 
кӑтартса параҫҫӗ. П. Хусанкай, Я. Ухсай, И. Тукташ,

A. Петтоки, В. Митта, Уйӑп Мишши, Н. Янгас, А. Эс 
хель, И. Ивник, С. Шавлы, А. Алга т. ыт. те хамӑр 
вӑхӑтри ҫынсен ӗҫне тата кӗрешӳри хастарлӑхне мух 
таса ҫырнӑ сӑвӑ-юрӑсене вулакансем Антологире хапӑ. 
тусах йышӑнаҫҫӗ. И. Викторов, И. Курак, Хумма Ҫеменӗ
B. Паймен, Г. Краснов-Кӗҫӗнни, Н. Евстафьев, И. Мал 
гай, М. Хури, Г. Ефимов, А. Афанасьев сӑввисем те ну 
майлӑха асра юлаҫҫӗ.

* *
*

Чӑваш совет поэзийё — халах чысёпе мухтавёшён пы 
ракан кӗрешӳре кирек хӑҫан та тёрёслёхшён тйма пул 
таракан поэзи. Ана чечеклентерес ӗҫре сахал мар та 
рӑшнӑ чылай поэтсем—И. Викторов, В. Бараев, И. Ду 
милин, М. Ястран, К. Кольцов, В. Васькин, А. Орлов 
тата ыттисем иртнӗ вӑрҫӑ кунӗсенче, халӑх телсйёшён 
ҫапӑҫса, вӑрҫӑ хирне выртса юлчёё. Хӑйӗн «Ывӑлӑ- 
ма», «ЧӑваШ хёрне» тата «Юлташа» ятлӑ еӑввисенче 
В. Бараев тӑванӗсемпе тусёсене, темле йывӑр самантра 
та, яланхи пек ҫирӗп те паттӑр пулма чённё. «Юлташа» 
сӑвӑра вӑл ҫапӑҫу хирӗнчен ннҫетре пурӑнакан туснь 
совет салтакӗсен паттӑрлӑхё ҫинчен мӑнаҫлӑн каласк 
кӑтартнӑ:

Анчах ан кулян, юлташӑм,
Маншӑн ан кулян.
Эпир тухрӑмӑр ҫӗршывшӑн,—
Тӗп пулӗ тӑшман.

Ҫапӑҫу хирӗнче «ҫава тытнӑ пилсӗр вилӗм чашкӑрсг 
ҫӳренӗ» чухне те поэт совет халйхӗ «садри пек телейлӗ 
пурӑнма тытӑнасси ҫинчен ӗмӗтленнӗ:

Вӑхӑт ҫитӗ, мирлӗх ҫитӗ,
Савӑнӗҫ ҫынсем.
Садри кайӑк пек телейлӗ 
Пурӑнӗҫ вӗсем.

Совет Ҫарӗ ҫинчен вӑрҫӑччен чылай ҫырнӑ К. Коль 
цов та хӑйӗн «Фронтра» сӑввинче Тӑван ҫӗршыв пилне 
пурнӑҫа кӗртме яланах хатӗрри ҫинчен калать.^ Хаяр 
вӑрҫӑн пирвайхи кунӗсенче, хӑй салтак шинелӗ тӑхӑнна 
вӑхӑтра ҫырнӑ «Тӑван ҫӗршыв ҫӗклен, паттӑр халӑх!» 
тата «Вилӗм урнӑ тӑшмана» савӑсенче В. Васькин поэт 
этем чысне сӗмсӗррӗн варалакан «тӑшмана ҫиҫӗм евӗр 
ҫунтарма» чӗнет. Анчах ҫак' поэтӑн ҫепӗҫ те хаяр сӑв 
висене Антологире шырани усӑсӑр. А. Орловӑнне вара 
ятне те асӑнман.

Ҫак икё хушамат хальхи вулакансемшӗн паллах мар 
пулин те, вӑрҫӑ умёнхи поэзире вӗсем тивӗҫлӗ вырӑн йы- 
шӑннӑ. Хӑйсен чи лайӑх сӑввисене вёсем поэзи хӑвачӗ 
пирӗн иурнӑҫра мӗнле пулмаЛлине тӗрӗс ӑнланса ҫырнӑ. 
Ҫакна А. Орловӑн «Юрла, акын» сӑввинчи йӗркесем те 
лайӑх ӗнентереҫҫӗ. Юрӑ-сӑвӑ хӑвачӗ ҫинчен вӑл, ӑна 
ҫамрӑклах сума сума хӑнӑхнӑскер, ҫапла ҫырса хӑварнӑ.

Юрӑ кӗрешме чӗнет маттуррӑн,
Вӑл чӑрмавсене ҫӗнме чӗнет!
Аслати пекех, хӑватлӑ юрӑ 
Чӗтретет хаяр тӑшмансене. 0

Антологире кӗтес тупма шӑпа тухайман поэтсене вула
кансем умӗнче хӳтӗлес тесе, юлашкинчен акӑ мён калас 
килет: кӗнекен ҫак кӑларӑмне хатёрлекенсем литерату- 
рӑра манӑҫа тухма тивӗҫлӗ мар поэтсенех чылай *сик^ 
терсе» хӑварнӑ. Сӑмахран, акӑ, ҫамрӑклах ҫӗре кӗнӗ 
В. Волгин, Г. Шенни, Н. Эхмин црэтсём, питех те чылай 
ҫырман пулин те, тӑван поэзие чечеклентерес тесе, нумай 
тӑрӑшнӑ. Вёсен сӑвви-юррисенче хӑйсен вӑхӑтӗнче ҫам- 
рӑксен иксӗлми хастарлӑхӗ ш ӑ н к ӑ р т а т с а  юхакан чӗрӗ 
ҫӑл куҫ пек тапса тӑрать. Хӑйсе]у вӑхӑтӗнче «шӑллӑ» 
юптарусемпе такмаксем ҫырса чапа тухнӑ Ҫ. Шӑпчӑкпэ 
М. Аттай та, граждан вӑрҫи вӑхӑтӗнче чӑваш салтакё

сем хавхаланса вуланӑ «Колчак» поэмӑ авторё И. Тйхти 
те, ачасем валли ҫырас тата вырӑссен чаплӑ юптаруҫи 
И. А. Крылов ҫырнӑ юптарусене чйвашла куҫарас тё- 
лёшпе нумай ӗҫленӗ Н. Пиктемир та, иртнӗ вӑрҫӑ вйхй- 
тӗнче фашистла оккупантсене хаяррӑн питлесе такмак- 
ланй Кашкйр Микули те, колхозсем чӑмӑртаннӑ тапхйр- 
ти ҫамрӑксене хавхалантарса юрӑ сӑмахӗсем чылай 
ҫырнӑ Ехрем Иванё те, вилнё тесе, манӑҫа тухма ти- 
вӗҫлӗ пулман.

«Манса юлнӑ» ятсем пирки каланй май, тепёр автор 
ҫинчен те аса илтерес килет. Хальхи Тутар республи- 
кинчи Сӗвепе Атӑл пӗрлешнӗ ҫӗрти чйвашсен авалхи 
тертлӗ пурнйҫӗ ҫинчен уырнй «1ахар ял» очерк ҫырнӑ 
Г. Тимофеев (1877— 1988), яланах халйх хушшинче 
нурйннйскер тата унйн нушине лаййх пёлнёскер, 60—65 
ҫул каяллах халйх сймахлйхне нумай пухнй. Кайран 
вара ҫав сйвй-юрйсемпе юмах-халапсенче тата сутмалли 
юмахсемпе каларёшсенче революцичченхи чйваш ҫын- 
нин тӳсме ҫук йывйр пурнйҫне сйнласа катартнй. Халйх 
хушшинче нумай ҫул хушши сймах вӗҫҫӗн ҫӳренӗ ҫав 
произведенисемпе усй курса, пирён прозаиксемпе поэг- 
сем тата композиторсем чйнах та паха япаласем ҫырнӑ.

Шутласан ёнтё, «Тйхйр ял» очерк авторне Г. Тимо
феева Антологи тулашёнче хйварма сйлтав та пулман. 
Пирён вйхйтри вулакансем халё ун ҫинчен М. Сироткин 
ирофессор хййён ёҫӗсенче сймах май каланисем тйрах 
ҫеҫ пӗлкелеҫҫӗ. Поэтйн 50—60 ҫул каялла ҫырнй сйв- 
ви-юррисен тёслёхёсем халйх хушшине автор ячёпе са- 
рйлманпа пёрех. Кунпа пёрлех тата ҫакна та асра тытас 
пулнй: Г. Тимофеев ҫӳралнйранпа кйҫал 85 ҫул тултар- 
чӗ. Литературй тӗпчевҫисем ҫакна сисмерӗҫ пулин те, 
Антологи редколлегийӗн шута илме юранй.

Ҫапла вара «Чйваш поэзийӗн антологине» тепӗр хут 
кӑларма хатӗрленӗ чух йна халё манса хӑварнй автор- 
сен чи лаййх произведенийӗсемпе пуянлатасси ҫинчен 
асра тытни вулакансемшӗн ҫеҫ мар, литературй историке 
тӗпчесе вӗренекенсемшӗн те усӑллй пулӗччӗ.

Пирӗн шутпа, Антологие кӗме тивӗҫлӗ поэтсен ейвви- 
сене суйласа илнё чухне «антологи» тенӗ самаха хййне 
те асра тытни кирлӗ. Кӗнекен ҫак кйларймӗ валли ҫыр- 
нӑ умстатьяра А..Алга поэт ун пирки тёрӗс йнлантар- 
нӑ: «антологи» сймах авалхи грек чёлхинче «чечек ҫых- 
хи» тенине пёлтернё; авалхи Греципе Римра тёрлё поэт- 
сем ҫырнӑ чи илемлё лирикйллй сйвйсен пуххине «анто
логи» тенё. Кунтан ёнтё ҫак паллй: литературйра чечек 
ҫыххи вырйнне шутланакан кёнеке валли суйласа илнё 
произведенисем — илемлӗхпе шухаш тёлёшёнчен вёсен 
авторёсен пултарулйхне туллин те уҫймлй кётартса п а 
ракан япаласем. Ҫав произведенисем тйрйх вулакансем 
те, тӗпчевҫесем те поэт хӑҫан тата мён ҫырнине ҫеҫ мар, 
мёнле ҫырнине те теплён тавҫёрса илеҫҫё. Ҫак енчен 
шутласан, Антологи редколлегийё чйваш поэчёсен про- 
изведений'ёсене суйлана чухне ӗҫе пур енчен те тёплён 
тунй теме ҫук.

Чйваш халйх поэчё П. Хусанкай халиччен ҫырнисен- 
чен Антологире вун виҫӗ япала пичетленё. Вееенчен 
пёри, «Ирӗк тимёрсё» ейвй — поэтйн пёрремёщ. произве- 
денийё; «Пул примерлй ленинҫй», «Кёрхи кереке», 
«Аван-й, Пушкин!»—вйрҫй умён, поэтйн иксёлми хастар- 
лйхӗ ҫунат сарнй тапхарта ҫырнй сйвйсем; «Ҫиле хи- 
рӗҫ ҫӳрен ут &>ртать», «Поэт тйпри ҫинче», «Салампи», 
«Ах эп курсаттйм мйшйр куҫ» — Аслй Отечественнёй 
вйрҫй вйхатӗнче ҫырнй япаласем. Вйрҫё хыҫҫйнхи вйхйт
ра ҫырнисенчен пурё те пилёк савй ҫеҫ пичетленнё: 
«Эпир Российйра пурнатпйр», «Поэзи пулсан...», «Сйпка 
юрри», «Курсам, мёнле илемлё Атйл!» тата «Ҫуралнӑ 
ҫӗршывра».

Чйнах та, Хусанкаййн Антологире пичетленнё ейвви- 
сенче «пйей’кки» нимён те ҫук. Асталӑх тӗлӗшпе те чы

лай поэтсем вёсене ӑмсанма кйна пултараҫҫӗ. Ҫапах та 
поэтйн варҫй вйхйтёнчи пултарулйхёнче «Таня» тата 
«Аптраман тавраш» поэмисем, «Тйван ҫӗршыв хёрё» 
«Аннене», «Тёлёк», «Салтак фляги...», «Харсйр ймйртка- 
ййк», «Шупашкара ҫитсе пыруҫйн...» сйвйсем палла 
вырйн йышйннй ҫинчен те манмалла пулман. Поэ 
тйн ҫак поэмисемпе сйввисем чйваш лнтературин ылтйн 
фондне яланлйха кёрсе юлма тивӗҫ илнё.

П. Хусанкай вйрҫӑ хыҫҫйн, тёнчери ырй кймйллӑ ҫын- 
сем совет халӑхӗпе пёрле мир ялавне нихҫанхинчен те 
ҫӳле ҫӗкленӗ тапхйрта ҫырнй произведенисем хушшинче 
чи лаййххи вйл — аслй Ленин ҫинчен ҫырнй «Горкйри 
ҫуртра» поэмй. Ана халё хамйр ҫӗршывра ҫеҫ мар, халйх 
демократи ҫӗршывӗсемпе тёнчери ытти ҫӗршывсенче те 
юратса вулаҫҫӗ. Апла пулин те, поэзи антологийӗнче ҫав 
произведени валли 'вырйн тупйнман-мӗн. Ҫав вйхйтрах 
хйш-пёр сйвйсем авторсен пултарулйхне уҫҫйн палйр 
таймаҫҫӗ пулин те, кёнекене хёсёнсе кёнё. Тёслёхрен. 
Г. Орловйн «Ҫӗмӗрт» ейвви — пёр-пёр каччй е хёр аль- 
бомёнче усрамалли япала ҫеҫ. Вулакансем унта ейвй 
авторё пёр ирхине юр пек шурй тумлӑ ҫӗмӗрт пахчипче 
пӗр-пӗччен ййпанса ҫӳренине тата кётесри вйрттйн сак 
ҫинче каччйпа хёр тӗлӗрсе ларнине ҫеҫ кураҫҫӗ. А. Галкин 
та «Ирхине» ятлй ейввинче, «сывлйм шывёпе пит ҫума», 
«шйпчйкпа пёрле юрлама», «ҫӗмӗрт тумёпе киленме». 
«тунейхланй кймала уҫма» ирех пахчана тухать. Анчах 
пирён вйхйтри ҫвшсене ейвй йстисем пахчара ййпанса 
ҫӳрени, «ййлтйркка хӗвел ҫути ҫӗмӗрт тйррине чуп ту
нй» вйхйтра (чипер ҫынсем ку вйхйтра ӗҫе каяҫҫӗ!) 
пахчари вйрттйн сак ҫинче тӗлӗрсе ларни ҫеҫ ҫырлах- 
тарма пултараймасть. Ҫавйнпа та, пирён шутпа, ку ей 
вйсене кёнекене кёртни вырйнлах пулман.

Антологи редколлегийӗн наукӑ тӗлӗшпе ӗҫленӗ чле 
нёсем уйрйм поэтсен пултарулйхне хакланй чух кйштах 
тимсӗр пулнй ҫинчен те асйрхаттарса хйварас килет 
Чйн та, кёнекен умстатйине, чйваш поэзийё юлашки 
ҫӗр аллй ҫул хушшинче мёнле аталанегмпынине кйтар- 
тас тӗлӗшпе ҫырнйскере, хурлама ҫук. унти ҫитменлӗх 
сем, тёпрен илсен, автортан мар, пачах урйх сйлтавсен 
чен килеҫҫӗ. Вёсем пётёмпе тенё пекех чйваш литера 
туроведенийё халиччен якатса ҫитермен шййрйксене 
тепёр хут кун йёркине тйратнипе, хамйр вйхйтри вула 
кансемшён паллй мар писательсен пулгарулйхё пирки 
ҫӗнӗрен мён те пулин калама шикленсе тйнипе ҫеҫ па- 
лйрса тйраҫҫӗ. Чйваш литературй агаланйвён нсторине 
ҫырнй тата ҫӗнӗрен ҫырма хатёрленекен юлташеем чылай 
писательсем пирки хййсен еймахне халиччен те уҫймлй 
калайманни вулакансене пйшйрхантарать. Ҫакй вйл тй
ван литературйн авалхи кун-ҫулӗ ҫинчен ҫырма ӗмӗтле 
некен ҫамрйкрах тӗпчевҫӗсене тепёр чухне кирлӗ мар 
ҫӗртенех вак-тӗвек тата паллӑ мар тйкйрлйксем тӑрӑх 
тӗлли-паллисӗр сӳтӗлтерсе ҫӳретме пултарать. Ку сймах- 
сене эпир умстатья авторё пирки ҫеҫ каласшйн мар. 
Хййён статйинче А. Алга поэт, чӑваш литератури хӑҫан 
мӗнле аталанса пыни ҫинчен ҫӗннине тата вулакансем 
халиччен пӗлменнине нумаях уҫса кйтартмасть пулин 
те, тйван литературйн тӗрлӗ тапхӑрти паллй произведе- 
нийӗсемпе вёсен авторёсем ҫинчен тёплён калама тй- 
рйшнӑ. Тйрйшнй, анчах ҫак пархатарлй ӗҫе вӗҫнех ҫи 
тереймен.

Паллӑ ӗнтӗ, умстатьяри ҫитменлӗхсене тӗрлӗ тапхйрти 
кашни поэтйн кун-ҫулӗпе ӗҫӗ-хӗлӗ ҫинчен ҫырнй кӗске 
справкйсёмпе тӳрлетмелле пулнй. Анчах вёсем пурте 
некролог евӗрлӗ ҫеҫ пулса тухнй. Вулакансемшӗн хӑш 
поэт хйҫан тата йҫта ҫурални, йҫта тата мӗн чухлӗ вӗ- 
ренни ҫеҫ паллй. Тӗрӗсрех каласан, ҫав справкӑсе** 
хрестомати сборникӗсенчи кӗске асйрхаттарусепчен ни- 
мӗнпе те уйрӑм мар. Справкйсенчен хйшӗ-пёринче тӗрӗ- 
сех мар каланй вырйнсем те пур. Сӑмахран, акӑ,

1902— 1903 ҫулсенчех ҫырма тытӑннӑ Т. К. Кириллов 
ҫинчен ҫак сӑмахсене вулатпӑр: «Тепӗр сӑвӑҫ — Тарас 
Кириллов.— хӑш-пӗр сӑввисенче чӑваш хресченӗсен йы- 
еӑр иурнӑҫне кйтартнӑ пулин те, ыттисенче вйлах унӑн 
анн-хирӗсене, ӗҫӗ-хӗлӗсене юри илемлетнӗ, унӑннах тата 
вырӑс патшалӑх тытӑмне хӳтӗлесе ҫырнӑ вырйнсем, 
турйран ырлӑх кӗтнине пӗлтерекен йӗркесем гӗл 
яулаҫҫӗ».

Поэтӑн пурнӑҫӗпе ӗҫӗ-хӗлӗ ҫинчен ҫырнӑ справкӑра 
(78-мӗш страницӑра) ҫакна пӗлетпӗр: литературй ӗҫне 
Т. К. Кириллов хӑй Шӑхасанта учитель пулнӑ вӑхӑтра 
тытӑннӑ. Унта вӑл «Тырӑ пулнӑ ҫул» поэмӑ ҫыриӑ. Поэ
тйн тата ҫакӑн пек произведенисем пур иккен: «Пулӑ- 
шӑр» (1905), «1812 ҫулхи вӑрҫӑ ҫинчен хывнӑ юрӑсем» 
(1911), «Хресчен хӑйӗн ӗҫӗ ҫинчен хывнӑ юрӑсем» (1912), 
«Салтак арӑмӗ» (1916). Урйх вйра ку поэт ҫинчен нимӗн 
те пӗлместпӗр.

Антологире поэтйн икӗ произведенийӗ — «Хресчен хй
йён ӗҫӗ ҫинчен хунӑ юрӑсем» тата «Салтак арӑмӗ» юрӑ 
пичетленнё. Ҫаксене вуланӑ хыҫҫӑн вулакансем ум- 
статья авторӗнчен хӑюллӑнах ҫапла ыйтма пултараҫҫӗ: 
Т. Кириллов хресчен ани-ҫаранӗсене тата унӑн ӗҫне-хӗл- 
не хӑйӗн хӑш сӑввинче юриех илемлетсе кӑтартнӑ? Вы
рйс патшалӑх тытӑмне хӳтӗлесе ҫырнисем, турйран ыр- 
лйх кӗтнине пӗлтерекен сйвй йёркисем поэтӑн хйш про- 
изведенийӗсенче курйнаҫҫӗ?

Поэт пултарулйхне тӗрӗс хакланӑ пулин те, А. Алга 
статйинче те, поэтйн кун-ҫулӗпе ӗҫӗ-хӗлӗ ҫинчен ҫырнӑ 
справкйра та ҫав ыйтусем ҫине уҫймлй Ответ паранман. 
Тӗрӗссипе илсен, поэт чйваш хресченӗсен тертлӗ пур- 
нйҫне хӑш-пӗр сйвйсенче ҫеҫ мар, пуричче  те кӑтартма 
тӑрйшать. Поэтйн кирек-хӑш  произведенине  илсен те, 
вйл хресченсен ани-ҫаранӗсене ытлашши илемлетсе ҫыр- 
нисем, хйй вйхйтӗнчи патшалах тытӑмне мухтанисем, 
турйран ырлйх кӗтсе пурӑнма чӗннисем куҫкӗрет тухса 
тйраҫҫӗ. «Тырй пулнӑ ҫул» поэмйра поэт Хурасанти ҫӗр- 
ме пуянсене — Роман мучипе Упаҫырминчи Салгак Пе- 
тӗрне мухтаса юрлать, вёсене хӑтдллй тйвать: Салтак 
Петӗр хӗрне пуян Роман ывйлӗ, Иван, качча илет. Поэт 
шучёпе, кунта.цта тёнчери ырлйх пётёмпех турйран килет.

«Пулйшйр» поэмйра та Т. Кириллов, вйрҫйра аманнй 
хресчен нуши ҫинчен каланй хушйрах, ҫынсене «ҫӗр ҫин- 
чи патша» законёсене пйхйнса пурйнма, турйран хйрама 
чӗнет. Ҫынсене патша законёсемпе минретнё вырйнсем 
«1812 ҫулхи вйрҫй ҫинчен хывнӑ юрйсенче» те тйтйшах 
тӗл пулаҫҫӗ.

«Хресчен хййӗн ӗҫӗсем ҫинчен хывнй юрйсем» ятлӑ 
сйвй ярймӗ, вун ҫичӗ сыпйкран тйраканскер,— поэт пул- 
тарулйхӗнче чи лаййххй, чи илемли. Хресчен ани-ҫаран- 
не тата ӗҫне-хӗлне ытлашши илемлетни палйра1Ь пу
лин те, хресчен хййӗн ӗҫӗпе савйнни, хййён асаплй пур- 
нйҫне кйшт та пулин ҫймйллатма ёмётленни курйнать. 
Пурнйҫ йывйр пулин те, пур-ҫук ани-ҫаранӗ ҫине шанса 
яурйнаканскер, вйл ҫынсене пусмйрта тытса усракан ҫйт- 
кйнсен пурлйхне пёрре те хапсӑнмасть. Ҫакӑн ҫинчен 
вйл нимён шикленмесӗр калать:

Ай мйнтарйн пурнйҫӗ,
Услам тума кӑмйл ҫук.

Вырйссемпе тйтйшах хутшйнма тытйннй, вёсемпе пёр 
кй мйллй пулнй чйваш ҫынниёен асаплй пурнӑҫне ҫӑмйл- 
латма пулйшнине т е ^ о э т  тавҫйрса илнё-

Ҫынсем ӗҫ тума вӗренчӗҫ 
Вырйс хушшине кайса,
Вырйссемпеле йӗрлешрӗҫ 
Пёр кймйлтан пурйнса.

Т. Кирилловйн ҫак произведенийё пирки юлашкинчен 
эпир ҫакна ҫеҫ каласшйн: юрй ярймӗнче пӗр-икӗ ҫӗрте:

Мухтав сана, ҫӳлти турӑ:
Ҫут ҫанталйк пит паха.

Килес ҫул та пултйр тырй,
Тутй усра халйха,—

тесе каланисем пур пулин те, Антологие кёртнё чухне
йна ҫурри ытла кёскетни вырйнлй мар. Ҫакна асра ты
тас пулать: турра мухтакан сймахсене кунта поэт мар, 
пурнйҫ шйпи хӗсӗнсе ҫитнӗ пирки хййён пурнйҫне «ыйт- 
ман-чӗнмен ҫӗре кайса» сунтерме шутлакан хресчен ка
лать. Поэт пултарулйхӗ ҫинчен унйн биографийёнче тата 
кёнеке умсймахӗнче уҫймлйрах каланй пулсан, литера
турй ӗҫне ҫӗршывра реакци алхасма тытйннй тапхйрта 
пуҫйннй поэт пултарулйхё пирки иккёлентерме пултара- 
кан шухйш мёлкисем пётёмпех сирӗлнӗ пулӗччӗҫ. Поэтйн 
«1812 ҫулхи вйрҫй ҫинчен хывнй юррисем» те — Анто- 
логие кӗртме тивӗҫлӗ произведени.

Антологи умсймахёпе поэтсен биографийёсене тёплён- 
рех те уҫамлйрах ҫырма кирлё пулнй ҫинчен каланй май 
ҫеҫ эпир Т. Кириллов пирки ытларах чарйнса тйтймйр. 
Паҫйрах систертӗмӗр: Антологири ҫак ҫитменлӗх ытти 
поэтсен биографийёсене вуланй чухне те чылай пйшйр- 
хантарать.

Акй тата тепёр тёслёх: Г. Тал-Мӑрса — ҫӗршывра 
Аслй Октябрь ҫӗнтернӗ хыҫҫйн халйха ҫӗнӗ пурнйҫ тума 
чённё чи пирвайхи поэтсенчен пёри. Унйн пултарулйхё 
пире литературй ӗҫне ҫак тапхйрта тытйннй И. Ахах, 
Н. Ваҫанкка, С. Элкер, Г. Алендей пултарулйхё пекех 
хаклй. Ку ҫеҫ те мар, чйваш театрӗн никӗсне хунӑ ҫӗрте 
ҫӗрне-кунне пӗлмесӗр ӗҫленӗ Тал-Мйрса чйваш драма- 
тургийӗн пирвайхи вйрлйхне чём кӗртес тӗлӗшпе те пы
сйк ӗҫ тунй. Вӗреннӗ хушйрах чйвашсен чи пирвайхи 
театрёнче артист, тйлмачй тата режиссер пулса ӗҫленӗ 
вйхйтра (астйвйр: икӗ-виҫӗ ҫул хушинче кйна!) «Кам
аййплй?», «Силпи», «Ухатер», «Ҫӗнӗ пурнйҫ шурӑмпу- 
ҫӗ», «Вййлисеп аййпӗ», «Телей пӗр, мулта кйна мар» 
ятлй драмйсемле пьесйсем ҫырнй. Чйваш халйхче вы
рйс тата тӗнче драматургийӗн чи лаййх произведенийӗ- 
семпе паллаштарас тесе, вйл «Королевский брадобрей», 
«Чужое добро в прок не идет», «Плутни Скапена», 
«В чужом гнезде», «Разбойники», «Спириты», «Игра 
в интересах», «Боевые соколы», «Горькая судьбина» та 
та ытти чылай произведенисене чйваш театрёнче ларт
ма чйвашла. куҫарчй, ҫав вйхйтрах чйваш ҫыннин авал 
хи асаплй кун-ҫулӗ ҫинчен сйвйллй роман ҫырма ха- 
тёрленнё.

Поэтйн кӗске кун-ҫулӗ пирки Антологире ҫырнй тйрйх 
вулакансем ҫакйн ҫинчен нимён те пӗлмеҫҫӗ. Мёншён 
тесен унта, поэт йҫта тата хйҫан ҫуралнине кйтартнисӗр 
пуҫне, урӑ>с нимён те каламан.

Вулакансем ҫак Антологи тйрйх Я. Турхан, Г. Ко- 
реньков, С. Сорокин, Н. Шупуҫҫынни, Ф. Павлов, И. Ку- 

рак, Н. Евдокимов, Хумма "Ҫеменӗ. Н. Ваҫанкка, Г. Ке- 
ли, А. Петтоки, И: Тукташ тата ыттисен пултарулйхӗнчи 
паллйрах уйрймлйхсене те питех тавҫйрса илме пулта- 
раймаҫҫӗ, мӗншӗн тФсен вӗсенчен хйшӗ мӗн ҫинчен тата 
мӗнле ҫырни ҫинчен, вёсен ӗҫӗнчи йсталйх меслечӗсем 
ҫинчен уҫймлй каланй сймахсем ҫукпа пӗрех.

Чйн та, тен. ку ахаль вулакансемшён питех кирлё те 
мар пулё. Ҫапах та, Антологи кирек хйш литера гурйра 
та наука ӗҫӗ, тӗпчевҫӗсене кирлё кёнеке пулнине шута 
илес пулсан, ҫав вак-тёвек шййрйксем те ҫуллй шӳрпере 
тйвар каламан пекех туййнса каяҫҫӗ.

Юлашкинчен ҫакна калас килет: пысйк кӗнекери ҫав 
пёчёк ҫитменлӗхсем вулакансемпе тӗпчевҫӗсен кймйлне 
кйштах хуҫма пултараҫҫӗ пулин те, Антологие халйх 
хушшине кйларма хятёрленё юлташсем тйван литерату- 
рйшйн пархатарлй ӗҫ тунй. Ҫакйнта кётартнй ҫитменлӗх- 
сем вулакансене ййнйш ориентировкй пама пултаракан 
ҫитменлӗхсем Вёсене кирек хйш вйхйтра та ним иккё- 
ленсе тӑмасйрах тӳрлетес пулать.

